
Фазиль Искандер Нобель ипремиа аиуразы дықәыргылоуп

Нобельтәи акомитет ахь Аурыс ПЕН-центр иҟанаҵаз
Ааҧхьара

Ҳаҭыр зқәу Нобельтәи акомитет алахәылаҩцәа!

Уаанӡа (1998 шықәсазы) знык агәаҕьра аасырҧ­
шхьан, алитератураҿы Белла Ахмадулина Нобель ип­
ремиа аиуразы лықәыргылара шәыдызгалоз ашәҟәы 
анышәзынасышьҭуаз. Усҟан уи ашьаҿа хымҧада 
иаҭахын, аха уажәшьҭа акырӡа ихьшәоуп. 

Уажәы исҭахуп убасҵәҟьа, ихьшәахаанӡа, апре­
миа аноминациахь инагара иахьатәи ҳашәҟәыҩҩцәа 
инарылукааша – Фазиль Искандер. Агәра згоит, 
Анагӡаратә комитет шсықәшаҳаҭхо. Сгәы излаанаго 
ала, уи ироман «Сандро из Чегема» аурыс литерату­

ра 20-тәи ашәышықәсазы иреиҕьӡоу аҧҵамҭоуп. Амшын Еиқәа аҧшаҳәаҿы 
ишьҭоу, имаҷу, аха иуникалтәу Аҧсынтәыла ииз ашәҟәыҩҩы, дышқәыҧшыз, 
насыҧла дазнеиуа далагеит «амагиатә реализм». Уи асаркьеиҧш далҧшны 
Асоветтә империа изырбаз акакәны иҟалеит иара изы. 

Аҧсны дизаргьы, дшьақәгылеит ҟазарыла аурыс бызшәа зхы иазырхәо 
аурыс шәҟәыҩҩны. Уи даанхоит иаамҭазтәи аҟазацәа ирыҵамхо, аурыс ли­
тература атрадициа дуқәа ирыцызҵо аӡә иакәны. Аҟазшьақәа раарҧшраҿы 
имоу амчи алшареи рзы изныкымкәа Лев Толстои дидкыланы ихцәажәахьеит. 
Ииасыз ашәықәса иаҵанакуа ашәҟәыҩҩцәа реиҳараҩык рҽыззыршәаз, аха 
ирықәмҿиаз Сталин иҟазшьа аарҧшра иара шьахәла илшеит, асоциалисттә 
реализм хырҩа амҭаӡо. Убри аҟнытә, сара исгәаҕьуеит ироман «Сандро 
из Чегема», «Дон Кихот», «Бравый солдат Швейк» реиҧш иҟоу европатәи 
алитература иреиҕьӡоу аҩымҭақәа рхыҧхьаӡалара. Уи ароман иеилаҳаз 
аимпериа иреиҕьу апортрет ҭызхуа аҧҵамҭаны избоит.

Уи еиҳараӡак активла даныҩуаз аамҭазы, дышәҟәыҩҩы бзиоуп ҳәа 
азгәаҭара маҷуп ҳәа иҧхьаӡан. Аҩымҭақәа автор игәыцқьареи иламыси 
рыла ишьақәрыҕәҕәазар акәын, Искандергьы ибзианы дырдыруа дҟалеит 
игуманисттә знеишьақәа рыла. 

Игха дуны иҟалоит, ари ашәҟәыҩҩы ихәҭоу ахьӡ имоур.
Андреи Битов

P.S. Аурыс ПЕН-центр Анагӡаратә комитет еицҿакны уи ахада игәаанагара 
иадгыланы, алитератураҿы Нобель ипремиа аиуразы Фазиль Искандер икан­
дидатура ықәнаргылоит. Уи иҩымҭа шьахә «Сандро из Чегема» иаанарҧш­
уеит Асовет Еидгыла амультикультуратә ҧсҭазаареи, иуадаҩыз, иуаҩрамыз 
аҭагылазаашьақәеи раан ажәларқәеи амилаҭқәеи рхеиқәырхаразы акыр 
ихәарҭахаз алаф бзиеи.

ГЬАРГЬ КОНСТАНТИН-ИԤА ГУБЛИА ДИИЖЬҬЕИ 
85 ШЫҚӘСА ҴИТ

Акыр иаԥсоу Гьаргь Константин-иԥа!
Иахьа аԥсуа  шәҟәыҩҩцәа, аханатә еиԥш, 

иӷәӷәаӡа ирылагылоу, атрадициа дуқәа змоу 
ҳарҿиаратә еилазаара иалоу гәык-ԥсыкала 
ишәыдаҳныҳәалоит 85 шықәса шәхыҵра.

Шәара ихацшәыркыз шәхатәы мҩа ауадаҩ­
рақәа, ахьанҭарақәа ацын, ишәԥышьклаҳәуаз 
маҷмызт. Аха шәхықәкы анагӡаразы шәылшара­
қәа  шәреигӡомызт, хәыҷы-хәыҷла аԥынгылақәа 
шәнапахьы иаажәгон.

1950 шықәса рзы акьыԥхь аҟны шәанцәырҵ 
инаркны мышьҭабзиала алитература ашҟа шәшьа­

ҿа еихыжәгеит. Ажәеинраалақәа реизга «Сыԥхьарца» (1956) анҭыҵ нахыс 
иааиԥмырҟьаӡакәа, апериодикатә кьыԥхь аҟны еиԥш, шәышәҟәқәа лассы-лас­
сы иҭыҵуан. Ажәеинраалақәеи апоемақәеи раԥхьатәи реизгақәа иаҵанакуа 
«Мҩамш», «Схәышҭаара ацыԥхьқәа» уҳәа рҟны иааԥшит абаҩхатәра 
шәыманы амилаҭтә литература аҿиара шәышналагылаз. Аԥхьаҩцәа ргәыӷра 
бзиақәагьы шәыдырҳәалон. Шәпоезиа, аханатә еиԥш, ианыԥшуан Аԥсны 
ажәытә-аҿатә, шәыжәлар знысхьоу амҩа. Ҩашьара ақәымкәа иаашәырԥшуеит 
шәыԥсадгьыл ахь ишәымоу абзиабара. Уи ашьха ӡыхь еиԥш ицқьоуп. 
Аԥсҭазаараҿы иуԥыло иҵоуроуи иҵоурами аҟазшьақәа ааибышьа шрымам 
шьақәырӷәӷәоуп шәҩымҭақәа рҟны.

Аханатә шәҩымҭақәа рыла шәеицырдыруеит поетк иаҳасабала. Аха апо­
езиа инаваргыланы абаҩхатәра шшәымоу ааԥшит апрозаҿгьы. Аԥхьаҩцәа 
еицгәарҭеит инеиҵыху ажәабжьқәеи жәлар рҿаԥыцтә ҳәамҭақәа рхархәарала 
иҩу аминиатиурақәеи еидызкылаз ашәҟәқәа: «Аиԥылара ҿыц», «Ахьшь 
агага». Арҭ рҟны иаанымҿасит шәбаҩхатәра аҳәаақәа. Адунеи рбеит 
шәроманқәа: «Адгьыл аҳақ», «Лахьныҵала иузшоу», «Аҵыхәтәантәи ахысб­
жьы». Шәхы ԥышәшәеит, шьахәлагьы ишәықәҿиеит адраматургиа ажанр 
шәаназхьаԥшгьы. С.И. Ҷанба ихьӡ зху Аԥсуа ҳәынҭқарратә драматә театр 
аҟны иқәдыргылахьеит шәпиесақәа ирылху аспектакльқәа: «Ҿыц ишәҭуеит», 
«Сыбзиабара уара иуцуп». Аԥсны Аџьынџьтәылатә еибашьра (1992–1993) 
ашьҭахь, шәыԥсадгьыли шәыжәлари рыхәрақәа рӷьауа, ҩаԥхьа изнылаз 
аҿиара амҩа шәҽалашәырхәит. Ҩаԥхьа арҿиара  шәазыхынҳәит, аҩымҭа 
шьахәқәагьы аԥышәҵеит.

Зыхьӡ еицырдыруа иҟалаз арҿиаҩы шәҩымҭақәа, аԥсуа ԥхьаҩы иеиԥш, 
егьырҭ абызшәақәа рахь реиҭагарала, аурыс ԥхьаҩы  аԥхьа днаргыланы ирды­
руа иҟалеит. Шәлирикатә рҿиамҭақәа еиҭаганы иркьыԥхьхьеит урыстәылатәи 
ажурналқәа: «Дружба народов», «Новый мир», «Москва», «Знамя», «Юность», 
«Литературная Россия» уҳәа егьырҭгьы.

Гьаргь Константин-иԥа, шәара шәеицырдыруеит иара убас 
ҵарауаҩны. Алитературатә рҿиамҭақәа реиԥш, шәааԥсарақәа рдыруеит 

алитератураҭҵаарҿы. Шәыҭҵаарадырратә усумҭақәа хәарҭара рылоуп али­
тературеи аҭҵаарадырреи знапы рылаку реиԥш, иреиҳау аҵараиурҭақәа 
рырҵаҩцәеи рстудентцәеи рзы. Избанзар ишәылшәыршахьоу рацәоуп аҵара-
ааӡаратә усураҿгьы. Акыр шықәса раахыс изызҳауа, еиҵагыло абиԥарақәа 
маҷымкәа реиҵааӡара шәнапы алакуп. Аԥсуа литература ашьаҭаркҩы Дыр­
мит Гәлиа аԥхьа днаргыланы, егьырҭ ашәҟәыҩҩцәа рҩымҭақәа рыҭҵаараҿы 
шәлагала бзиа ыҟоуп. Дырмит Гәлиа ирҿиаратә мҩа аҭҵааразы ишәанашьоуп 
ихаҭа ихьӡ зху Аԥсны аҳәынҭқарратә премиа. Абасала, алитератураҿы, 
аҭҵаарадырраҿы шәнапы иҵышәххьоу аҩымҭақәеи аусумҭақәеи  мҽхакы 
ҭбаала еиларсуп.

Еицырдыруа ашәҟәыҩҩы, аҵарауаҩ, апрофессор, ауаажәларратә усзуҩы, 
Д.И. Гәлиа ихьӡ зху Аҳәынҭқарратә премиа занашьоу Гьаргь Константин-иԥа 
еиуеиԥшым ашықәсқәа рзы Аԥснытәи аҳәынҭқарратә университет аԥсуа 
литература акафедра шәеиҳабын (иахьагьы ари акафедра апрофессорс 
аус жәуеит), ажурнал «Алашара» аредактор хадас шәыҟан, ашәҟәҭыжьырҭа 
«Алашара» аиҳабыс аус жәухьеит. Иахьагьы ааԥсарак  шәынмырԥшӡо аҿар 
рааӡара шәнапы алакуп.

85 шықәса аԥсуа изы қәра дуум, аха егьмаҷым. Ега ус акәзаргьы, 
ҳазшаз ишәыцишаз аразҟы ақәранҵыра ду ацзааит, агәабзиара шәыманы, 
аҩымҭа ҿыцқәа раԥҵараҿы агәацԥыҳәара шәыгымзааит. Ҳашәҟәыҩҩцәа 
рҭаацәара ду еиднакыло зегьы рыхьӡала даҽазныкгьы 85 шықәса шәхыҵра 
шәыдаҳныҳәалоит.

Аԥсны ашәҟәыҩҩцәа Реидгыла

ГЬАРГЬ  ГУБЛИА

		  АРАҴЛА

Саб иашьа еиҭеиҳаит уи араҵла,
Ауҭра анҭыҵ, харамкәа иааигәаны.
Ашьапы еиҟәыԥԥа, иазҳацыԥхьаӡа иацлон,
Агәыцәахь аҩада акыр иҩаскьаны.

Араԥа ҿыршәшәо, ҳара ҳаҵан,
Дашк инықәкны хаҳәла еиҟәҳаршәон…
Снапқәа ашәытара краамҭа ирхыҵуамызт,
Акәыхь ҿӷәыхны, уи аӡала иҳаӡәӡәон…

Иҿалоз акакан амахәқәа дырхәон,
Рцәа-жәпа игәылҵны наҟ икаԥсон,
Анҭыҵ аҳаскьынра илаԥсон,
Амахә рышәшьыра агәарԥ иахьӡон.

Акакан цырақәа аанда иахыԥон,
Амҩа ацәхыԥахь шьоук ԥшаауан.
Сшьапы иаҵашәар, наҟ снеиҭаԥон,
Акакан ҷаԥшьӡа уа иааԥшуан.

Сшәыра инҭаԥса изгон аҩныҟа,
Аҩн сан дысԥылон дгәырӷьаҵәа.
Арашых сыӡбал иацызгоз  ыҟамызт,
Уи гәыршшаган, иалҵуаз маҷмызт, ирацәан.

Еснагь ҳқьышә иқәкын, агьама ыӡуамызт,
Ааигәа иҟамзар, иашьҭа хара ицон.
Чыс хырҳаган ҳаишәа иагмызт,
Саси аԥшәымеи ргәы иахәон, ргәы ҟанаҵон.

АԤСШӘА  ААНЫЖЬНЫ...

              Урысшәала аҩра иалагаз иахь

Иҳақәиҭу зхьышьаргәыҵа сакәыхшоу
Уара уакәӡами зегь зымчу,
                           зылшара сзырбаз?..
Ух, гәышьа ҳәа аԥсы ашьап 
                           аԥсшәа са исызшоу.
Ҿыц аҩра иалагаз дысԥырҵны дахьцаз,
Аурыс бызшәа гәаан ҿаанаҭит 
                                        уи гәынго:
«Сара усгьы шьоук реидара саҵан сыхәцәырххо,
Уажә ҿыц ари исызцәырҵыз иоуп 
                          аҵахь сызго,
Сажәа ауаа рҿы  инеиаанӡа 
                     аԥсы ахыхны иҭазырхо.

                     *  *  *
Аӡӷабцәа ықәԥраа икәашоит ачараҿ,
Иҽырбо иаацәырҵуеит арԥарцәагь убра.
Закә насыԥузеи иацу рыкәашара,
Ааԥын ҩаҵхахеит иацны аҿара.

Закә разҟузеи аӡӷабцәа рыкәашара,
Рҟаитан ӡарақәа улаԥш рыхьӡом.
Урҭ идырлахҿыхуеит уажә ачара,
Шьоук ралаԥш рызхоуп, иныжь ицаӡом.

                       *  *  *
Аҵеџь аӡы ҭугар иуамызт иуҭраҿ,
Иашҭаҿ ашьақар-ҵәа дахыбаан дыԥсуан.
Ҽнак адамхаргьы уиҳәар иҽы уиҭарц,
Ахьӡ ахьуҿшәаз мацара амца инаркуан.

Иахьа зынӡа даҽакуп идубало,
Ашаха нахаршәны иуиҭап иҩнгьы.
Аха гәрамгарҭас дҟауҵоит, уи акала,
Цәгьак сыҵаимгалозааит, уизхәыцуеит зынгьы.

                             *  *  *
Ашәа абжьы сазыӡырҩуан сыԥсы алахан,
Аҳабла салсны аҩныҟа санцоз.
Ахәы ҳарак иқәҩуан игәырԥшаагаха,
Фырхаҵан ӷьеҩын, уи зыӡбахә аҳәоз.

Сылаԥш агеи ашьхеи ирхысуан,
Сахьцо исыцуп ашәа есқьынгьы.
Ашәа ирылаҵәоу баша имҩасуам
Ашәа ыҟанаҵ уҟоуп уаргьы.

АҨЫЗА ИГӘАЛАШӘАРА
    Ал. Лашәриа изкны

Дызбом уи сҩыза, иаалырҟьан дысцәыӡит,
Ибжьы зыҩныҩуаз иуада ҭацәуп.
Илашом аҭӡамцқәа, рыччаԥшь нархыҵит,
Иқьаадқәа астолаҿ еиҭымха иԥшуп.

Икалам аԥынҵа иахьала ирхьысуам,
Еихша иқәиҵом игәҭыхақәа зныз.
Абаҳча иҵгоу амҩахәасҭа данысуам,
Амшын агәеисра шьҭа иоушам ҿынхьыс.

Иплашьч ашәваз аҵкараҿ икнаҳауп,
Ажәҩахырқәа хьыдышьшь,
                          ажәҩақәа ҭацәны,

Ауаҭықә дааҭагыла дцәажәом, уи уаҳа,
Талбошьра ныҟәигом иҩызцәа рыгәҭаны.

Аха  уи азы ҽнакгьы дысцрымшәацт,
Зыԥсы ҭоу шьоук раасҭа
                             дысзааигәоуп иара.
Иажәа ҵабырг ахаангьы исмеижьацт. 
Абзиа-ацәгьаҿ уи  сыцәгылом хара
Амци аԥаршеиреи баны даанхомызт,
Уи здибалаз дыҵихуан иҟамч-ԥҵаҵа.
Ацәгьара аан, иҩыза  динаԥхомызт,
Умҩахыҵыр, уа иузишон иҿаҵа…
Иара сизхәыцуеит сабырк ансымоу,
Ишәҟә-бӷьыцқәа сыргәылоуп,
                                      сажәа нахга.
Ҩба саҳәо, тәамбашақә иансывоу
Иара аӡәк иоуп сзацәажәо, 
                               схеиԥш игәра га.
Ҳаамҭа-цәгьа аҟырҟы-мца иҭысыз,
Зиаша кырынтә  ахәра зыннаҵахьаз.
Аԥсабара зҿаччаз аԥсуара знамысыз,
Аҩыза-ақәла зырԥшӡоз, ирхадаз,
Иахьагьы шаҟа исҭахузеи 
                                     уи иажәа,
Шаҟа исҭахузеи ихаҵара, ихаҿра
Игәашә санылсуа сааҭгылоит сыгәжәажәо,
Иушьашәалоу аӡәыр дызбозар ҳәа џьара.

                       АҲАМҬА

Иаԥҵоуп аҳамҭа ахәшьара ҳарак аҭан,
Дҟалар уи заҭәаршьо даԥсаны.
Ауаҩы амаҵ иуама исоундаз ҳәа ҳамҭак
Уи дазхәыцуама аус аниуа иҽҟьаны?

Ззанааҭ шьҭызхуа, уи иазыҟоу гәыла-ԥсыла,
Рҵеирагьы еиҵагылоит рҽаԥсатәны.
Омашәа ибатәума амаҵ руазар рхы еидкыла,
Урҭ рнапкымҭа ҳусқәа ирылоуп рыҽшаны…



�

Аха иҟоуп амц-ԥаршеира зхы-згәы иҭазкыз,
Урҭ рыда шьаҿак ԥхьа иҟазымҵауа.
Абзиа наҟ инагәҭасны, ацәгьара хҭазкыз,
Излаҟам-изланым ала зхаҿы аазырԥшуа.

Иҵакыдоу ҳамҭеи џьшьареи хҭазкыз,
Иҟалоит ишнеиуа акгьы иаԥсамкәа инхар.
Аиаша ҳҳәап, ихәҭамкәа иауит рҳәар аҵкьыс,
Хараӡа еиӷьми ихәҭан, аха имоуит рҳәар!

                            *  *  *
Шаҟа гәырҩацәгьа бхаҿы икылзгахьази,
Шаҟа хьаагьы бысҭахьази инеиԥшьны.
Блаӷырӡышауа шаҟантәы бсыртәахьази,
Уи баршлар шысҭахымзгьы ҵабыргны.

Бгәы нсырхон ианбхараз еиҳа ианбхарамыз,
Зынгьы ибкуа ибшьҭуа бақәымшәауа бсыртәон.
Аха иӡуамызт быблақәа ирхыз аԥхарра,
Уи еиҳагьы саргәамҵуан, сҿанаҳәон.

Былахь анеиқәыз сара сзыҳәа ныҳәамзт,
Аҟама еиԥш хьаак сгәы иалан иҵарӡа.
Сгәалаҟара хәашьын, сымшгьы ҿыхамзт,
Былаӷырӡ иаҵаазшәа иҟан иашаӡа.

Шаҟа ҭынчымра уазырра схы иасҭоз,
Гәҩбарак лаԥшҵашәаран са инсхаԥон.
Аԥырӷы еиԥш наҟ снахан знык иҿасҳәоз,
Аха нас ицәырҵхуан, икәеицеиуа инасҿатәон.

Шаҟа исҭахузеи исыгхаз сыриашар,
Шәаӡыӡарак хымкәа блакҭа-хаа цқьахар.
Разҟуп амшцәгьа ашьҭахь ихьҭамхар,
Мырхәага шьыҵәрак бгәаҵа инҭаԥхар.

               		  *  *  *
Изаҭахузеи мыцхәы аҽраԥшра аҟармаҵыс
Еилаҳәа-еилаца иааиз ҿыц-маҭәала!
Ашәа цәырнагар гәырӷьароуп, уинахыс,
Угәы ҿнакаауеит узыршанхо ашәала.

2. "Алашара", №2, 2013

Изиҭахузеи апоет аҳамҭа, ачын,
Ажәа ииҳәаз иацызго ҟаларыма?
Анцәа иишаз ажәа, уи зынӡа ихазын,
Аҿар бзиа ирбон, хеиҭаҳәагас ирыман.

		  *  *  *
Сымҩа нагоуп аӡхаҿы,
Ахьыр-хьырҳәа абжьы гоит.
Акәапеи наҵак аӡы зжәыз,
Ҳамҭак иԥсы инаргоит.
Аԥхӡы илҵуаз нкаҟьаны,
Ԥшак нихьирсуеит ахәаҿы.
Иԥсы ишьоит ҭынч днатәаны,
Гәырӷьарак нанубалоит ихы-иҿы.

ЗԤЕИԤШХӘ ЛАШОУ

Ашәаԥшь еилыҷҷа,
Агәышьамх еилфаҷа,
Лаԥшы хаала иахьа
Умҩахыҵ, уԥхьа.

Ашьха ӡыхь еиԥш,
Ахьыр-хьырҳәа укаҭәа.
Улаԥш ҵар ҳагымз….
Улԥха-угәыԥха!..

Ҿиареи еизҳареи
Уара уԥсы рхоуп.
Имариам ахкырҭа,
Ашьхара иаҿгоуп.

Иҭәуп бзиабарала,
Ирҿиоуп еиқәыршәоуп.
Ҟаза напыла
Иара чаԥоуп.

Гәы-шьамхыла иаԥыгоуп.
Ахьӡ-аԥша ҳаракуп.
Алшара цәыргоуп.
Нҭыҵ-ааҭыҵ ирҭахуп.

Рышьҭақәа ыӡуам,
Иалыпҟҟа игоуп.
Рыҿиара гәазырҳагоуп.
Зехьынџьара еизшоуп.

Рҟазара, рбаҩхатәра
Рҭәымҭа иҭыст.
Аҿар ԥхьагыла,
Рызҳаит уи нахыс!

    		  *  *  *
Абна ҽыгәра сара сналаӡт,
Сышьҭақәа нхеит адәаҟны.
Аԥсабара абзиабара исымаз,
Ашьац  иаҵәахт иццакны.

Аҳауа шьахәуп, изҩыдоуп,
Амахә схашьқьырт илаҟәны.
Аҳаскьын  қәацәқәа иԥшшәыдоу,
Амҩа сырҭап инаскьаны.

      		 *  *  *
Уа шьыжьбзиа арха, аҿаҩа,
Адәы еиужьра, ашҭа, амхы.
Ҿыц иназго иахьа амҩа,
Агантә ихало ахәахьы.

Уа шьыжьбзиа амхы иҭало,
Аӡахәа азҭо нырцә ахәаны.
Уа шьыжьбзиа амра ихало,
Зшәахәа  агымхо ҳа-Аԥсны.

АЖӘА ԤСЕИҚӘЫРХАГА

Жәлар ргәаҵа иҭыхны,
Ухы-уԥсы нахҭынҵа,
Аԥсы ҿаҟәаҟәа, иҿыхны
Иахьанӡа иаазгаз улахьынҵа,
Уашҭаҿ, уи аразҟы аман,
Ажәак мбрит, имхәашьит.
Имҩахыҵны зымҩа ицама?
Игәылшәеит, аҿыц аԥнашьит.

Аҵеиџь аҵантә
Иҭыгоу аӡыхь еиԥш,
Уқьышә инықәсыр
Угәаҵа инҭахәмаруеит иара.

Ихьамҵит аԥсҭазаара
Аилашымҭаз.
Ганк амԥан икамшәеит асаара.

Абас амаӡа цәырзгаз, еилызкааз,
Ажәлар ирызҭаз ихьӡыркны.
Унаршә хиеит, ухыст икылкаан,
Уара уоуп ҳаԥсы ҭакны изку.

Иҭабуп, уаԥхьа схырхәоит, уажәа ҳагмыз,
Арҭ ажәақәа аҭак рзыҟазҵо инагӡаны!
Ҳаԥсы ахьынӡаҭоу, уара узы ҳаҟаз,
Убзиабара мыӡуа ҳцәа-ҳжьы иалаз ипланы.

Бзанҵы ҳахҟьашам амҩа ҳазқәуҵаз,
Уи ажәлар ргәы иаҵдан иаагоуп.
Ԥсра зқәым ашедеврқәа аԥызҵаз,
Аԥышәа ду нзыжьыз, угәра гоуп…

Имариоу дахьынҳалан, уи мҩахызгаз,
Ҳара дызҳалагылом, атәымуаа  дыртәуп.
Ҳажәа ҭызгаз, ҳгәыхәтәы ҳахьызгӡаз,
Уара узы ҳаҟоуп, уара ула ҳаԥсы ҭоуп.

              	 *  *  *
Аҵла ссирқәа аӡиа иӡыхгылоуп,
Рымҵәыжәҩақәа аужь ишшәыр-шшәырӡа,
Рышәшьыра аҽеиҵых аӡиа ихыршәлоуп,
Аԥаҩқәа ирываршә инагоуп наскьаӡа.

Арха еиужьра улаԥш ахьӡоума,
Акалҭахь аԥш иоунажьт ахҳәаҵә.
Шьоукы аҭаҭын ҿырхуеит, еиҵахома,
Заа иҿырхуеит, иаламшәарц уи шлацк.

Абаҳча авҵахь – акарпыжә, ашьынка,
Иҟаԥшьыуаркалеиуеит џьара апырпыл.

Ажәла ақәԥсоуп дгьыл ҽыҭк нмыжькәа,
Ааигәа ихырҟьазаҿ  аҿа гылоит еиԥынкыл.

Уахьыԥшлакгьы – гәахәароуп,  уаҟара уцлоит,
Разҟуп ауаҩы иаарыхра аназҳауа,
Ҿыц иҟаиҵаз ауҭра еибаркуп ԥашә-дацла,
Ашьхарахь ажәҩан аатуеит илашаӡа.

		  *  *  *
Жәеинраала ҿыцк зҩны сҟалар,
Раԥхьаӡа  бара бҿынӡа иназгоит.
Маӡа сымам исҭахуп исҳәар,
Жәлар рымаҵ аура сҽазысшәоит.

Исҭахуп ба бҿынӡа инаӡар,
Хара ибаҩсхьоу ак бгәаҿы иарҿыхар.
Исҭахуп гәаларшәаган иҟалар,
Бҿаԥхьа ицәырнагар сара сыгәҭыха.

		  АМЦИ АИАШЕИ

Ҟазшьа бааԥсык рымоуп иаадыруа шьоукы,
(Уи аӷьычра-ақәычра аҵкьыс еицәоуп.)
Уца дҭамлеит, укәты имгеит инҵакы,
Дақәымтәеит амҩан иаанкыла уҽы.

Ҽнак зны иааицҳаит: «Снеиуеит хара умцан»…
Сыԥшын амҩа, краамҭагьы сыԥшын.
Аха ихабарқәа сымбеит, сгәы еилашын,
Амҩа  дықәлама, дхылама амшын?

Сгәы хыҭхыҭуа анеиааира саҿын,
Савсны сызцомызт ари гәамҭ…
Амшын ацәа иҭыҵны аҟәара иахьшын,
Сгылан ааигәа, уи абзиабара сҽаҭ…

Амц баны саанхом, аиаша ҳҳәап,
Амц уашьҭан узцом хара.
Уи нумыжьыр умҩа  еиҵахап,
Ушәахәацгьы хнымҳәуа наҟ инҭашәап.

    		  *  *  *
Аӡы хыҵны амхы  иаҵалан,
Ишьыхны наҟ инахысит.
Аԥш шьапқәеи аҳәынҵәеи еилаҵәауан,
Аҵлақәа гылан рымахәқәа дысны.

Аԥшәма уи хьаага дҵәуон лаӷырӡыла,
«Са стәы егьыҟам, иҵабгеит сынхара».
«Угәы каумыжьын, – иҳәеит ихҭыгәлаз игәыла,
Еицәоу Анцәа сақәумыршәан уҳәароуп…»

«Еицәоу?..» – шәҟәыҩҩырак еиԥш ихы-иҿы инанылеит,
«Аиеи, еицәоу!..» – иаашьақәирӷәӷәеит уи ҿыцымҭала.
Егьи ихаҿы аалашан, хәыцрак дынҭанагалеит,
Ԥыҭрак ашьҭахь дцон аҩныҟа гәыӷра лашала.

                   *  *  *
О, ашьхақәа, ахрақәа ишсашәҳәара,
Сышәгәылга саазгазеи абранӡа харантә?
– Уи уабацәа роуп, зыхьӡ наҩхьоу ахара,
Ишәарыцоз, ихьчоз, ицоз ныҟәара.

– О, сӡиас, ашьхақәа иргәылҟьа илеиуа,
 Сырган сааазгазеи абранӡа сеиқәырха?
– Уаргьы уԥышәоуп, ухәыҷаахыс сыбжьы унҩуан,
Уцәа-ужьы рыхьуа снаугәылсуан угәаҵа рԥха.

Ауаҭықә – кафедра

…Избанзар… адунеи иаақәыршахьоу иреиӷьу Нанду длыман уи. 
Ашкол аҭалара ааины ашә инылагылаанӡа, аԥхынра, абра, Нанду лҿы 
илхылгон. Ус иҟан лхы лдыруа дҟалазар, аха ҵыԥх, лыԥсшьара мшқәа 
анынҵәагьы, Аҟәаҟа дзымхынҳәӡеит. Аабатәи акласс «ибзиаӡоуп», «иб­
зиоуп» ҳәа ишалыркызгьы, ажәбатәи артыха ладымраӡеит. Есышықәса 
ашкол ианынҭалалак «Сынтәа аԥхынра шысхызгаз» ҳәа иддырҩуаз иа­
цугьы ҟалеит, ишынҵәашагьы аӡәгьы издырам.

Нанду ишылҳәазеиԥш, усҟан амра каххаа ишыԥхозгьы, дҭанасит. Еи­
башьрахеит. Илҳәаз иақәшәазшәа, аӡынра асымҟәыл каҳаит, еиҳаракгьы 
ара, ақыҭа иалган, ҳәҳәабжьы ахьымнаҩуа аҭыԥаҿ.

Абри алӡынракгьы Нандуи лареи рымацара ирхыргеит. (Зны-зынла 
лаб даадгылалон, зны – ихала, зных – иҩызцәақәак ицны). Урҭ арахь иха­
лон, лбаа, Аҟәаҟа игаз амҩаду иаваршәны иҟаз афронт аҟнытә. Уи дара  
ибарцгьы даауан, аха уахьгьы афатә-ажәтә гатәын. «Чахәсна бышԥаҟоу? 
– дҵаауан уи, лызқәа инапы нықәҵан, лара иабџьар, иеибыҭашьа уҳәа 
уаҳа дзамышьцылакәа дрыхәаԥшуа дахьгылаз. – Аԥсыршьага иан 
дикәыхшоуп ҳәа, ҵатәы бымам, ԥхьатәы…» Лара бзиа илбон лаб инапы  
ас ԥыҭрак лыжәҩахыр ианықәыз. «Чахәсна» ҳәа дахыхәмарны илеиҳәон, 
лыхьӡҵәҟьа рацәак дахьақәшаҳаҭмыз азы. Ас лыхьӡзаарын рандук. 
Уажәазы, дара рҭаацәара иахьынӡаҵанакуа, Аҟәагь, арагь, лаб аҵәы 
алаҵан излеиҳәоз ала, еиҳа имодаз ахьыӡқәа змаз лани лареи ракәын. 
Лан Сабина лыхьӡын, аха иара данлыцәгәаалак Сабрина ҳәа леиҳәон.

Лара лыхьӡыҵәҟьа лызҭазгьы лан лоуп. Уи, ашьҭахь, лгәалаҟазаара 
аныбзиахалоз, илҳәалон, рҭаацәа рҿы убриала ареформа ҟаҵара ахы 
асыркит ҳәа. Лангьы ақыҭа иалҵыз лакәын, аха тәыла-мҩалагьы, зегьрыла 
уи лҽалылгар лҭахын. Рыхьыӡқәа ракәзар, арахь иузцәырго ракәӡам ҳәа 
илыԥхьаӡон.

Лара даниз, Нандугьы аҩны дызтәозма, ахшараиурҭа данҭыргоз аҽны 
уахь днеит. Уи аҿаԥхьа, лҭаца лҩызцәа, ақалақь ҳәсахәыҷқәа, еилаҽырбо 
еилагылан. Нандугьы иаарласны еилылкааит урҭ зегьы, еиҳа имодоуп 
ҳәа ирыԥхьаӡоз хьӡык-хьӡык ахаҳәқәа реиԥш рмаӷрақәа ирҭакны иш­
гылаз. Нандугьы ус акы рхианы дшааиз аҟарагьы агәҩара рыман. Цқьа 
ирызӡомызт, рмаӷрақәа ирҭакыз аԥхьа изыршәуа ҳәа рҽырхианы ишыҟаз. 

АԤСНЫ АШӘҞӘЫҨҨЦӘА РЕИДГЫЛЕИ 
АЛИТФОНДИ РКОНКУРС АЗЫ

АЛЫҚЬСА ГОГӘУА

АҲӘҲӘАБЖЬ

Ажәабжь

Лан, лара дҭаҳәҳәаны длыман данаадәылҵ, Нанду дналыдгылан лҿы 
аахылтит: «Соуԥшәыл хәыҷы, – лҳәазаап Нанду. – Сыԥсықәра…»  «Ми­
лана!» – ланхәа аҽакы аҳәаха даламгаӡакәа ҿаалҭызаап лан. Лҩызцәа 
иргәаԥханы еиԥхыҳәҳәазаап. Уимоу лара деиқәԥах дҿаҳәаны дахьыр­
кызгьы, лцәа аалхыԥсазаап. Усҟан ари ахьӡ модан. Нандуи лаби ракәзар, 
урҭ ргәаанагарала арахьҵәҟьа иузцәырымго ахьыӡқәа ныҟәыргозаап: 
Шьамсиа, Камыгә.

Уажәы урҭқәа усыс измада. Алӡынрак нандугьы ара афронт лыман. 
Уи аибашьра аамҭатәи абызшәа ала атыл ахьӡын аха. Уаанӡа аҩны 
иҟаҵатәызгьы иахьӡатәын, мчыбжьыкахь знык-ҩынтә иадамхаргьы 
лыҷкәын иҩызцәеи иареи рхәы ҟаҵаны илҭилар акәын. Нанду аҭаҵәах 
рацәаны илыман, аха убрыгь хәыҷы-хәыҷла анҵәара иаҿын.

Милана ес-ԥхны Нанду длышьҭаԥало длыцын, иааҟалҵозгьы хәмаррак 
илзаҩызан. Дааԥсо, лгәы ахшәо даналагалак, иаразнак Нанду  игәалҭон. 
«Уажәшьҭа быԥсы шьа…» – лҳәон, ллакҭагьы ишылбоз иаалашон.

Еснагь ҿыц иӡәӡәоу амаҭәа афҩы-хаа зхаз лкасала еилфаҷа иҵакыз 
лхахәы ҟәашӡа ишлахьан. Ишлан, аха ишыжәпац ижәпан. Милана илды­
руан уи шаҟа ижәпаз, избанзар, зны-зынла длыҳәан лыхцәы лҳәалон. Уи 
Нанду лзы ижәҩангәашәԥхьаран. Нанду қәра дукгьы лыман дыҟамызт, 
хынҩажәижәаба сынтәа илхыҵырц дыҟан. Милана лаб игәы иҭан иан 
лымшира азгәеиҭарц,  ауаа  адгалан. Миланагьы заа илеиҳәеит,  избан­
зар, еснагь дшымақаруаз идыруан, Нанду лымшираз лара илызку ашәа 
лҳәарц шылҭаху азы.

Нанду лыблақәа  цхаԥшшәылан, убас иагьыхаан. Аха лара Милана 
лыблақәа ахьжәҩангәыԥшшәылаз еиҳагьы деигәырьон. Милана  лаб 
изы иаб иахь дымцеит ҳәа лгәы иалан, аха лара лабду иахь дыҟоуп ҳәа 
даара деигәырӷьон. Лабду ирласны, рацәак нымҵкәа дыԥсит, иахьа 
уажәраанӡагьы мыцхәы лгәы далан.

Лара Милана, быблақәа жәҩангәыԥшшәылоуп ҳәа лалҳәацыԥхьаӡа, 
ддәылҵны ажәҩан ахь дыԥшуан. Уи арахь асаркьеиԥш аҽылнарбон, 
бысныԥшыл ҳәа. Иаргьы аныԥшыларақәа бзиа иабон. Рҩеџьгьы 
ианыԥшылон, аккара зҽылаӡо илсны ицоз акәара, Гәыбзыӷ ҳәа изышьҭаз, 
иахьаацәыҵыԥшлак, ианыԥшылон. Иара Гәыбзыӷгьы, ақәа анлеиуаз, 
иааҭәоумшьартә ихыҵуан, аӡыжьқәа арҭбаауан, ианзалак амра ахаҿы 
иҵегь ианубалартә. Ус анакәха, ажәҩан ҽырбон. Лара Милана макьана 
дҽырбоит ҳәа узлызҳәомызт, аха лыблақәа  иара аԥшшәы ахьрымаз 
гәыцхәык еиԥш илыԥхьаӡон.

Милана уеизгьы даара деигәыӷуан Нанду лымшира азгәарҭартә иҟалап 
ҳәа. Лара лаҟара уи аҽаӡәы дазыԥшымызт. Убри адагь ланду ашәа лзыл­
кыр лҭахуижьҭеи акрааҵуеит. Нандугьы, аҭацаагарашәақәа рынахысгьы, 
ашәақәа рацәаны илдыруан, аха илымҳәеижьҭеи акрааҵуан. Излалаҳахьаз 
ала, Милана лабду иааиқәшәан, дынкаҳан дыԥсижьҭеи.

Зны Милана ус лыбжьы ныҵакшәа илҳәон «Мой костер в тумане светит» 
амелодиа. Нанду дшааиуаз даагылан даалзыӡырҩит, нас дналыдтәалан, 

лара иаацәырылгеит. Милана  иацылҳәон, еиқәшәаны ирҳәеит. Нанду 
лыбжьы даара ибзиан, илҳәонаҵгьы уажәы-уажәы дҵәыуарыма уҳәартә 
акәын дшыҟаз. «Ашәы сшәыбхит, быхьша сыхьааит…»  – лҳәан даалгәӡит. 
Даныналыхәаԥш лыблақәа рҿы лылаҕырӡқәа кәеицеиуан.

Зны-зынла, шьыжьла, убасеиԥш иҟаз шьҭыбжьқәак лгәы ишықәыз 
дҿыхон, убарҭ абжьы лзырхаҵар Нанду лымшира аан илҭахызгьы убри 
акәын. Арҭ реиԥш ашьҭыбжьқәа ԥыҭрак инылкыларц лҽышьҭалкуан. Уи 
Нанду аҽыршышра ҳәа дашьҭан. 

Ари алӡынрак урҭ зегьы акыр рҽырԥсахит. Уи азы аамҭагьы ыҟамызт. 
Ԥасатәи ахәмаррақәа зегьы уажәшьҭа иусҵәҟьахеит. Урҭ ҟаҵатәын, 
сааԥсеит ҳәа инышьҭаҵан, аҽа хәмаррак ахь узиасуамызт. 

Амҿы, амца, аҩны аилыргара, аԥссара, Нанду афатә ахьыҟалҵоз лыц­
храара мацара акәымкәа, адәахьы, шьамхахьыҵәҟьа асы ԥуа длышьҭан. 
Арахә еилыргатәын, акәытқәа акррыҭалатәын, иҭаклатәын. Аӡын зегьы 
убас акәӡан. «Ахәыҷы дысшьит, дхәызжәеит…» – лҳәалон Нанду уажәы-
уажәы.

Милана лыжәҩахырқәа, лызқәа зегьы зырҭәуаз лхахәы уажәшьҭа 
деиланархон. Ианаамҭоу иҿыштәын, ирбатәын, иҳәатәын. Нандугьы 
даныӡӷабыз лыхцәы, лшьапаҟынӡаҵәҟьа акәымзаргьы, лара дахыхәмарны, 
аӡәгьы дшыҟаӡамызгьы, иныҵакны ишылҳәоз ала, лыгәчама инықәсуа 
иҟан.

Милана илдыруан Нанду аӡӷаб длымазар шылҭахыз, аха дахьымӡеит, 
акы дшаҿыз иаалырҟьан дыԥсит. Ирҳәо лаҳахьан Нандуи лабдуи аԥсаҭеи 
аџьыкаци реиԥш еиқәнагон ҳәа. Ашьҭахь излеилкаахаз ала, урҭ зеиқәнагоз 
иахьеиԥшыз акәӡамызт, иахьеиԥшымыз акәын. Лабду ииашам ҳәа иара 
итәала ииԥхьаӡоз ихы адишьылозаарын. Иашьа гәакьа иакәзаргьы иана­
ижьуамызт. Иаразнакгьы дыҵҟьон. Шьамсиа дҟәыбҷан, лҩызцәа зегьы рҿы 
лажәа иалнадон. Ирҳәоит, иара лабдугьы убри лыда уаҩы дизхәыцуамызт 
ҳәа. Ашкол еицҭанаҵы, еснагь даанылкылон, дылҟажон. Ашкол ианалго­
згьы еибагеит. Уи дуаҩ ӷыӷкын, аха иԥшра-исахьа, иоура-иҭбаара – уахь 
акы игмызт.

Милана ирҳәо лаҳахьан, абрахь, ахаҩаӡарахь, ажәытә лабацәа 
ааԥҭрақәа ахьрымаз, аӡын рырахә ахьырбоз, даазгазгьы лара лоуп ҳәа.

Лабду иӡбахә анырҳәоз, Милана аԥхьарцарҳәаҩы ҳәа дзышьҭаз 
аҷкәын дылгәалашәон. Уи класск аҟара длеиҳабын. Ашколаҿгьы 
еиҿархасырҭамызт. Ус харантәыла дылдыруан. Зны, ашколахь дыз­
лацоз автобус аагыларҭахь дышнеиуаз, илзымдыруаз, илеиҳабацәаз 
ҷкәынцәақәак лыхьӡеит, лымҩа ркуа, дырмышьҭуа, илхыччо иалагеит. 
Ларгьы ус аламала ишәоз лакәмызт, аха акгьы лылымшеит. Убри аамҭаз 
дахьынтәааз рымбаӡакәа, абри даарыбжьаԥалеит. Лара иаалҟәаҵны 
иара дыркит. Знык даныкша, руаӡәы ишьапы дықәгылаӡамшәа дықәҟьеит, 
аҽазнык дыкшан, егьыгь длаишьҭит. Аҩыџьагь, ирулак иҩагылан, ршьамхы 
рҽадыргеит. Ларгьы днарыдҟьа дцеит. Уи убас иҟалеит, акино аҟны аиԥш, 
иара лылаҿ дааирц еибыҳәан иҟарҵаз џьылшьеит.

3. "Алашара", №2, 2013

Ашьҭахь излеилылкааз ала, карате атәы ԥыҭк игәылак иирбахьазаа­
рын, аха, ахи аҵыхәеи, иара еснагь иабду искрипка ахьаирҳәоз аҟынтә, 
имахәҿа арӷәӷәеит. Иара, Миланараа зыҩназ, инеилышь-ааилышьны ҿыц 
идыргылаз, ԥшьбаны еихагылаз аҩны зышьҭахь аиадырхаз, анапы згыз 
ажәытә ҩны ԥшӡа аҿы уадак змаз аквартираҿ дыҩназаап, иан ачымазаҩи 
иареи. Уи иабду  дынџьныр ргылаҩын, зны уа х-уадак змаз аквартира 
иман, аха 37 рзы ддырӡит. Иара иан дычмазаҩуп аҟынтә, ашколахь дцон, 
уантәи аҩныҟа даауан, уаҳагьы ҩызакгьы димамызт. Иабду дынџьнырын, 
аха ашкол-интернат данҭаз аскрипка арҳәара идырҵеит. Уинахысгьы, 
аскрипка иман, арҳәарагьы бзиа ибозаарын.

Иара, дышхәыҷӡаз иан данычмазаҩха, иаб икажьны дцеит. Ашьҭахь, 
иԥа даныҩеидас, дибарц иҽазикит, аха имԥан дықәимыжьлеит. «Уи саб­
ду дахьдырӡыз иԥырхагахар ҳәа дшәаны ауп дзыбналаз, – иҳәеит иара 
аҷкәын. – Амц зҳәо, ачарҳәара злоу баны сықәгылом…»

Амузыкатә школахь дцартә аҭагылазаашьа имамызт, аха иан 
данқәыԥшыз уахь дныҟәон, убригь аскрипказ. Уажәы лԥа илырбон, 
илырҵон. Абас аҷкәыни Миланеи еиҩызцәахеит. Иалҳәеит ларгьы 
ашәаҳәара бзиа ишылбо, аха дшацәыԥхашьо, амузшколагьы дышҭарым­
ҵаз. «Сара амедеҳәшьара сзахымсит, аха сыԥҳа дҳақьымхароуп, – лҳәон 
лан. – Уи ӡбоуп!»

Лара, лҭаацәа ирамҳәаӡакәа, зны ашколхәыҷқәа рыҩнуҵҟа еиҿыркааз 
аконкурс ахьгьы лҽанылҵан, аха лгәаҭара аамҭа анааи, дыбналт. 
Илзымгәаӷьит. Аха аскрипкарҳәаҩ иан лҿы илгәаӷьит. Еснагь дзыцәшәоз, 
еснагь дызцәыԥхашьоз лыхьит: ашәа уаҩҵас дналагон, иахьыҭгатәыз 
даннеи, лыбжьы лымпыҵҟьон, уаҳа аҽылнаҭомызт, илзырхынҳәуамызт. 
Лара, дыԥхашьан, дындәылҟьан дцарц далаган, аҷкәын димышьҭит. Уи 
имахәҿа шаҟа иӷәӷәаз еиҭалгәалаиршәеит. «Ибзиоуп, ибзиоуп, – лҳәеит 
иан, – абжьы бзиа бымоуп, ма амузыкатә школ бҭалароуп, ма хазы рҵаҩык 
дбыԥшаароуп…» 

– «Сыбжьы сыххәыцуамеи…»  лҳәеит лара дышҵәуара.
«Агогика�,  – уи лыҷкәын иахь дыԥшын дааԥышәарччеит – ахи аҵыхәеи 

абжьы бзиа лымоуп… Абжьара  мариоуп…»
Аскрипкарҳәаҩ Антон ихьӡын. Иабдугьы ус ихьӡзаарын. Зны, иан 

дылбарц рыҩны дахьнеиз искрипка лирбеит, аҭра ааиртын, аскрипка 
арахь иааҭигеит. «Абра дакуа дыҟазҭгьы сабду аӡәгьы дизыԥшаауамызт, 
– аскрипка аҭыԥҵәҟьа инапы нахьишьит. – Ара аскрипка абжьгьы иаргьы 
рыԥсы ршьоит…»

Уажәы уи  иангьы иаргьы ахьыҟоу ишыҟоу здыруада.
«Аџьабаа иҽаиргеит, –  лҳәон Нанду Милана лабду изы. – Уаҩҵас 

ҳаҟазар сҭахуп ҳәа уахи-ҽни дтәамызт…»
Уи ифотосахьа иазырҳаны, аҿы лара дахьышьҭалоз ахь ирханы  ауаџьаҟ 

аханы анцәа иан лныха иавагылан. Уантәи иҟәашӡа ишлахьаз лхахәы 

�Агогика (бырзен бызшәала) – агара, анаскьагара. Амузыка аҿы ԥыҭк аҟара 
иаԥу атәы  атемп ахыҳәҳәара ауп иаанаго.

зкәыршаз, акыҷырақәа даара изныԥшхьаз,  анцәа иан лныха еиԥшыз 
лхылҿы ахь иааихмырсыӷьӡакәа иԥшуан, макьана кыҷырак зхызҿы иа­
нымыз, ахаҵа еибага иблақәа. Есуаха данышьҭалоз, есышьыжь дангылоз, 
лнацәақәа рыла илрыцқьон уи афотосахьа зҭасаз асаркьа агәы.

Иҟалахьазма Милана ахчы лхы  нылалҵан, иаразнак ацәа хааӡа 
дынҭанамгалакәа. Аха абри алӡынрак акраамҭа данызмыцәоз ыҟан. Убарҭ 
аҵхқәа зегьы дзызхәыцуаз аҵарашықәс ҿыц ианналагоз ирҩуаз атема 
акәын: «Сынтәа аԥхынра шысхызгаз». Алӡынракгьы данызмыцәоз, убри 
«лыҩуан» гәаныла. Уахагьы усоуп.

Уаха абри рхыбра иаҵаиоуп рҭаацәа зегьы… лан лыда. Уи, аиашаз, 
ари ахыбра шаҟа даҵаиахьоу унацәақәа рыла иуԥхьаӡартә иҟоуп. 
Уажәазы, анцәа иџьшьала, ус  иахьшәарҭам џьара дыҟоуп, аҽаџьара 
дҭанасит. Лаб аҩны даакыдгылацыԥхьаӡа, нанду уеибганы усзырбаз 
ҳәа, илахь иџьымшь  лӡатәит, нас иаразнак лҭаца лтәы дазҵаауан. 
Имарӷьыкәангьы (уи ианакәызаалак иарӷьны дцәажәаӡом) диабашьуа 
далагон, иҵегьы  улышьҭаҵаауам ҳәа. Иара ҿиҭуамызт, аха Милана илбон, 
иан иҽыԥнылкылаз акәу, иԥҳәыс лхабар ахьизымдырыҵәҟьоз акәу, акы 
игәы ишыҵхоз. Ишьа зны ихиҿы инықәшуан, нас иаақәбон, дырҩегьых 
еиҭаақәшуан, ихәдахьгьы иацралон.

Милана лан дышԥагәхьаалымгоз, аха уажәы лара леиԥш ара дҭанасны 
дынхар еиӷьзу, уахь, ԥсшьара дахьцоз лыҿҳәара нҵәазаргьы, џьара 
хыдкыларҭак лоуны дынхозар еиӷьзу лыздырамызт. Арахь данаалозгьы, 
уахык-ҩаха иреиҳаны инеиқәкны илзычҳаӡомызт. «Аҳауа лнаалом» ҳәа 
аҵәы алеиҵон лаб. Зегьы зыхҟьоз, лхаҵа дыҿҟьаса ақыҭеи ақалақьи 
дрыбжьамкәа, уахгьы-ҽынгьы уа дыҟазар лҭахын. Милана лаб иан ара 
дахьыҟоу мацараз адагьы, иҩны, иқыҭа ада дхәарҭамызт. Инхара-инҵыра, 
хныҟәгагас убрыгь абрагь ирымаз, рмандаринаҭра ду налаҵан, зегьы ара 
акәын иахьыҟаз.

Лара Миланагьы ус акәын. Ҵыԥх Сабина даара аҽышәара ҟалҵеит, 
есышықәса ԥсшьара, ҽыхәшәтәра дахьцалоз Железноводск Миланагьы 
дылгарц. Аха Милана аԥсра лҽалҭеит, лабгьы лара длыдгылт. Зегьы даара 
рыгәқәа еибарганы ауп ишеиԥырҵыз.

Уажәы, абарҭқәа зегьы дцо-даауа дахьрызхәыцуа, ихьухьууа лгәы 
иҵалан дыҟан.

Уаха ӡәыр дыцәазар Милана лаб иоуп. Дҩышьыҵәҟьангьы. Уи хҩык 
иҩызцәа аибашьцәа ицны ашьыбжьышьҭахь иааит. Лаб изы дааргеит 
уҳәар ҟалоит, убасҟак аиргьҳәа ишьапы дыхгылан. Нанду харантә 
рцәажәашьҭыбжьқәа лаҳаит, иаразнакгьы ддәылҟьеит. Миланагьы 
дналышьҭаххит. Агәашәаҿ лаб данынаихәаԥш, лгәы нҭыԥсааит, лыԥсыԥ 
аҩагара лцәуадаҩны. Уи дыхәны дааргоз џьылшьеит. Аха цқьа даныԥшы, 
илбеит зегьы ршьапы ишықәгылаз. Лаб, аиашаз, аӡәгьы дибомызт, акгьы 
иаҳауамызт, аха данаалывала, ла лахь дааԥшын, даалацәҟәысшәа иуит. 

«Шәымшәан, ус дааԥсоуп, – иҳәеит наҟ-ааҟ, ивагылаз иҩызцәа руаӡәы, 
– хаха-хымш ҵуеит лацәааихьшь ҟаимҵеижьҭеи… иԥсишьароуп…»

Амлагьы  иакуан. Камыгәгьы акы днамыцҳакәаҵәҟьа дыцәар 
лҭахымхеит Нанду. Акрифонаҵгьы уажәы-уажәы ихы имҩрны идәықәлон. 
«Ахаангьы ацәара фатәык иалоуҵомызт нан Камыгә, – дихыхәмаруан 
Нанду. Уи дышгәырӷьоз лзыҵәахуамызт, лԥазаҵә лыхәшәыц уаха ихыбра 
днаҵаиан дыцәартә дахьлаӡаз.

Егьырҭ анцоз реидараҵәҟьа афатә-ажәтә рылҭеит. Изларҳәоз ала, 
Милана лаб имашьына акы агхан, арахь иааргартә иҟамызт, шьапыла 
ицар акәын.

«Иагымхакәа, ианбатәиу, – лҳәеит Нанду. – Аҿыц сзаахәозар ҳәа 
игәы иҭамзи…» Милана игәалҭеит Нанду абри анылҳәа ашьҭахь  лы­
лахь шеиқәыз дшынхаз. «Ԥшӡала, дахьымӡо» ҳәа аӡәы инациҵап ҳәа 
дазыԥшызар акәхарын. Аха урҭ уи аха рымамызт. Иҩашьомызт рҩыза 
дрыцымкәа иахьцоз даара еиҵакны ишамаз. «Дыцәароуп, иԥсишьароуп, 
ида ԥсыхәа ҳамаӡам… Иҳадгылоу аҷкәынцәа реиҳараҩык арра имцац, 
абџьар атәы рыздырам, еиҳарак атанкԥҽыгақәа, Базуки ҳәа изышьҭоу… 
Издыруагьы,  идзырҵозгьы Камыгә иоуп, – Нанду иахьынаскьалгоз 
илеиҳәон иреиҳабыз. – Уаҵәы ашарԥаз, аҵх ишалоу, нҭыҵрак ҳамоуп. 
Камыгә зегьы азирхиеит, досу иҟаиҵаша идыруеит… Убри игәы иҵхон, 
аха аиашаз дҳацәкаҳауан, иҳамукәа арахь даагеит, уаҳагьы ԥсыхәа 
имаӡамызт…»

Ианеиԥырҵуаз Нанду дрызҵааит дырҩагьых, убри анҭыҵрахь 
иандәықәло атәы. Миланагьы, Нанду дызлалдыруаз ала, лԥа, дырҿыха 
ҳәа шларымҳәазгьы, дырхьылыгӡарц длырҿыхар ҟалон. Ус анакәха, 
уаха лацәааихьшь ҟалҵарц дшыҟам еилылкааит. Насгьы, Камыгә 
данышьҭалҵозгьы, Нанду дырхынҳәны акы леиҳәеит. Убрыгь иан 
длеиԥшын, хымԥада длырҿыхарц длыҳәеит.

Абас, Нандугьы аҳасабтә лырҭон, уажәы хымԥада лацәааихьшь ҟамҵа­
кәа дыԥшуп. Иҟалап уажәы-уажәы дгылан асааҭ дахәаԥшуазаргьы.

Миланагьы аҵх лхылгарц дааҟәымҵӡакәа «аԥхынра шылхылгаз»  
лыҩуеит: Алԥхынрак ақыҭаҿ, Нанду лҿы мацара илыхганы, ашкол 
аҭаламҭаз Аҟәа даннеилак, лҩызцәа лыкәшон. Дыбзарыбзаруа, амрагьы 
дашәны, зегьы лгәы рыҳәо данырбалак, иџьаршьон, аха знымзар-зны 
лхы дахашшааргьы цәгьа ирбомызт. «Алԥхынрак, аҽакы акәым, аршәы 
гәхьаабымгаӡози?» – илазҵаауан урҭ.

«Ескимо?»
«Пломбир?»
«Екстрим?»
«Лиа-фам?»
«Мап, мап!..» – лҳәон лара дыччо.
«Избанзар… – адруҳәа еицырҳәон лҩызцәа. – Адунеи иаақәыршахьоу 

иреиӷьу Нанду длымоуп… Уи зегьы дрыхәшәуп…»
Усҟан зегьы ччон, аиашаз, Нанду иҟалҵоз аршәы аҩыза агьамагьы 



21

рымбацызт. Лҩызцәа зегьы бзиа илбон, лара рацәак дзымбозгьы нанду 
лымшира аназгәарҭо иаалыԥхьар лҭахын. Даргьы даара ирҭахын.

Еибашьра аныҟамызгьы, лҩызцәа аԥхын игәхьаалгон, аха уажәы 
дшырзыҟоу агәхьаагара аҵкыс еиҳауп. Агәхьаагарагьы агәалашәара 
аҵкыс аҳәоит ҳәа лыԥхьаӡон, аха уажәтәи убрыгь азхомызт. Абжьааԥны 
акәзар, зегьы рзы Нанду длызҵаауан. Уи лҿы ианакәызаалак акгьы 
лӡомызт. Илӡарц далагаргьы иалҵуамызт. Иаразнак лҿаԥшылара ала ил­
дыруан. «Саргьы ашпаргалкақәа сымоуп, – лҳәалон Нанду дыччо. – Шәара 
шәаҵкыс сызлеиӷьу, урҭ рыхәаԥшра сақәиҭуп…»

Уажәы, абас иааҭҟьаны аибашьра аныҟала, зҽызыԥсахыз ҵҩа 
рымаҵәҟьам. Ԥаса хьаҳәа-ԥаҳәада издыруеит ҳәа илыԥхьаӡоз акырӡа  
шылзымдыруаз ааԥшит. Ԥаса «лышпаргалкақәа» Нанду лҿы илым­
ҵәахуазҭгьы, уажәы акырџьара урҭ рцәыргара лзыгәаӷьуамызт. Џьара-
џьара лырҵаҩцәа дахьреиԥшхаз ҟалеит, рыхәаԥшыха лалраӡомызт.

Аибашьра атәы, аҭоурых азы арҵага шәҟәқәа рҿы мацара акәым, 
егьирахьгьы иахьырҳәоз ыҟан. Угәы иаанагарын, аҭоурых ҳәа изышьҭоу 
аибашьрақәа ирызку ажәабжьуп ҳәа. Уеизгьы урҭ зегьы аҽакын. Уажәы иара 
ахаҭа абжьы аранӡагьы иааҩуан. Лабдугьы ландугьы егьа иҩаскьазаргьы, 
алаԥш цәгьақәагьы ҳҽырцәаҳахьчап, ҳазхарагьы ҳаибабап ҳәа, аибашь­
ра аиԥш иҟоу агыгшәыг бааԥсы абжьы изацәымцаӡазаап. Уажәы уи 
абжьы араанӡагь иааҩуеит. Абжьааԥны агаҿахь ианҭагәыргәырлак, На­
нду илҳәалон: «Шәқәырча иҭагәыргәырит, ақәа ауеит…» Ақәа анаҭахыз 
деигәырӷьан илҳәон, ианаҭахымыз – дазгәаауан. Ҵыԥх аахыс уахь 
аӡынгьы иҭагәыргәыруан. Ари аибашьра акәын. Уи абжьы мацара акәым, 
ахаҭагьы ааскьахьан. Мызкы аԥхьа лбаатәи ҳаблак сааҭк агаҿантә бзар­
бзанла иалахысуан. Аҩнқәа блит, иҭахаз, ихәыз маҷҩымызт. Аԥсыжрақәа 
аныҟаз, Нандугьы дылбааит уахь. Милана лхала аҩны дыҟан аҟынтә, 
дымнаӡац лҳәоны дхынҳәны дааит. Уи лхы-лҿы аԥсрақәа раан илшәылҵоз 
аиқәареиԥш иҟан. Зегьы Милана лҿы илҳәомызт, ҳәарада, лгәы ҭнамҟьарц. 
Даара лгәы иалсыз, иҭахаз аӡәы итәы мӡакәа илалҳәеит Нанду ашкол 
данҭаз, аԥхын џьамшанҵаҩыс знапаҵаҟа аус луаз абригадир иакәын уи. 
Уаанӡагьы илгәалашәон илҳәалон уи махашьахала адауаԥшь дшаҩызаз, 
аха зны-зынла ахәыҷқәа реиԥш дшыԥхашьоз.

Лара Милана иаразнак илгәалашәеит Нанду илалҳәахьаз аҽа 
хҭыск атәы: Зны лыбригадиргьы ларгьы аусура ишцоз, уа ааигәа, зе­
гьы инарылкьшәа инхоз аӡәы днарыхьӡазаап. Уи иан аҭакәажәи иареи 
рымацара ракәын аҩны еицыҩназ. «Ашьыжь сан лыдунеи лыԥсахит… 
Аԥсы дныжьны џьаргьы сызцом, арахь иҳәҳәо дсымам…» – иҳәеит уи 
дӷьаҵәыӷьаҵәуа. Абригадир даанаԥшы-ааԥшит, аха уи зылшоз Нанду лыда 
уаҩы димбеит. Макьана уи дшацәхәыҷу, дшымыҳәҳәац аҟарагьы идыруеит. 
Уеизгьы иҟаиҵарыз, длыҳәеит: «Хә-џьамшкгьы бзанысҵоит, ҩымшгьы 
боусышьҭуеит, быҳәҳәа…» «Даара ҳаҭыр иқәсҵон, аха иаразнак издырит 
сышзымыҳәҳәоз, – лҳәон Нанду. – Лара аҭакәажә дсыздырамызт… Ауаа 



22

еизызгарц мацара сзымыҳәҳәеит, аҭаҭын казармаҿ икнаҳаз аихахҵәаха 
иасны абригада аизарахь ианрыԥхьо аиԥш…»

Аибашьра ахаҭа анцаҵәҟьо аҽакӡоуп. Уажәы дызҵаиоу, адунеиаҿ иҟоу 
ахыбрақәа зегьы иреиӷьалшьо абри ахыбра ашә дахьынхыҵуа нахыс 
иҟоу, есышьыжь лылаԥш ахьынӡанаӡо илбо, еиҳа илҭаху ауаа реиԥш 
илзааигәахахьоу, ишакәым ианналакьыс лцәеи-жьи аиԥш ихьухьууа 
илыхьуа… Аҟәа, лҩызцәа, зан аиарҭа дамоу лгәыла ҷкәын, иҭацәны ин­
хаз рквартира, хазы иҟоу луада, лышәҟәқәа, лмагнитафон (уи лхашҭын, 
лаб илзааигарц дыҟан, дахьымӡеит) бзиа илбо амузыка зну адискқәа, 
дызҭаз лышкол – зегьы, зегьы шьоукы дахырбаауан, илцәыргарц, ларгьы 
дыҟаӡамшәа ҟарҵар рҭахын…

Милана лабгьы илеишәақәа цәгьоуп ҳәа акәын дшырдыруаз. Аҩны, 
аҭаацәа рҿы ус узизҳәомызт. Ихырҟьан дгәыбзыӷуа дыҟамызт, аха бзиа 
шаҟа ибоз рдыруан.  Елҟан иеиԥш армаӷьырма  дыҵҟьом, уа Шьахәсна 
лтәы илоу изеиӷьхеит, аха дзыргәаауаҵәҟьа дақәшәар, дагьеицәоуп рҳәон 
анаԥшцәа.

Аибашьра аламҭалаз зны  убас рҳәартә еиԥш ихы мҩаԥимгар ԥсыхәа 
имамкәа дҭагылт. Амҩадуахьҵәҟьа илбаауаз агәарабжьара наҟ-ааҟ 
инеибанеиԥшны, акәыкәбаақәа реиԥш, рхыбрақәа рылахь иҭашьшьы 
игылан ахатәы ҩнқәа мацара. Арҭ аҵыхәтәаншәа нхара иааргаз, цқьа 
напы ҳадрымкылеит ҳәа игәамҵуа иавоу роуп ҳәа, усҟан лаб ииҳәаз 
иаанагоз уажәоуп ианеилылкаа. Аҵыхәтәантәи ашықәсқәа рзы ақалақь 
зырҭәуаз, ԥсҭазаара  азымҭоз, еиԥхыҳәҳәо амитингқәа ҟазҵоз ртәы 
абранӡагьы иааӡеит. Арҭ аҩнқәа ирыҩназгьы, агәарабжьара ахы инаркны 
аҵыхәанӡа ибжьырҭәааны, еиԥхыҳәҳәо еилан иахьа шар хәлаанӡа. Дара 
рыда агәарабжьара акәша-мыкәша инхоз аӡәы дыбжьарыжьуамызт.

Милана лаб Аҟәа дахьааиз мчыбжьык аҟараҵәҟьа дынхеит, ақыҭахь 
дымцар ԥсыхәажәла имамызт. Ааԥынран, ихы амца акызар арцәаха 
имамызт, убиаҟара ҟаҵатәы ыҟан уа. Акрызхыҵуаз, аха макьана иӷәӷәаз 
имашьына «Нива» ирхиеит. Агәарабжьара акәзар иҭәын, еиԥхыҳәҳәо 
ибжьеибагәа игылан. Миланагьы аҩны дыҟан, илыцәшәаны ашкол ахь 
дрышьҭуамызт. Араҟагьы ишшәарҭаз ибон, дцаны уеизгьы дук мырҵыкәа 
арахь деиҭахынҳәыр акәын. Миланагьы ддәылҵит. Ишылбоз лаб ихы-
иҿы ашьа ықәшуа, иқәбо, нас ихәдахь илбааны иацрало иалагеит. 
«Аҩныҟа шәхал, уаҳагьы шәдәылымҵын!» – иҳәан, ашырҳәа днеины  
имашьына дынҭалан, иаразнак аус аируит. Лан дааихьыс-еиԥысит, аха 
дзыхьӡодаз. Уаҳа иаагмырхаӡакәа агәарабжьара дбыжьҟьа аҿынаирхеит. 
Дшаанымгылозҵәҟьа анырба, ауаса реиԥш наҟ-ааҟ еибарҩит. Иаргьы 
зегьы асаба иналарӡны, днарыбжьҟьаны дцеит.

Милана лан лтәык аниҳәоз лыхьӡ ала далагон: «Быхьӡ 38 колибр иҟоу 
сшәақь-еимҿаԥа иаҩызоуп, – иҳәон уи дыччо. – Сабина уҳәаргьы ҟалоит 

Сабринагьы…» Абжьааԥны еиҳарак лыхьӡ аҭыԥан «бара» ҳәа акәын 
ишлеиҳәоз, аха дгәаан даныҟаз Сабрина ҳәа леиҳәон.

Ахәыҷы акы ицәыҵәахра уадаҩуп. Егьа иуҵәахыргьы, арбаӷь ӡаны 
изгарц иалагаз ишихьыз аиԥш, аҵыхәа цәыҵмыҳәҳәар ҟалаӡом. Урҭқәа 
зегьы хәмарран, аха лани лаби ирзымӡбаӡоз рқыҭеи ақалақьи ртәы 
акәын.

Нанду лҭаца лгәацәыхьажәак лҳәаны уаҩы издырамызт. «Аҽа хәыҷӡак 
сымыш бысҭааит» – лҳәалон ианааиқәшәалак. Уи лԥа аҷкәын, аҵеи, 
аҵәҩаншьап димазар даара илҭахын.

Уаха, дахьыцәам, Нандугьы лыԥсҭазаара дазхәыцуазар акәхап. Уи 
шаҟа аҵанакуа ҳәашьа амам. Мышкымзар мышкы убри шьҭызхша ашәа 
лызҳәар адунеи лара илтәхон. Милана агәра лгар лҭахын ус иагьыҟалоит, 
ма аҽышәара бзиа ҟалҵартә дахьӡоит ҳәа.

Ус аккаҳәа арбаӷь ҿнаҭит. Ахысыбжь газшәа дыҭрысит Милана. Уаанӡа, 
аԥхынра мацара ара даныҟаз, уажәааны акәым, ашараз арбаӷьқәа 
анҿырҭуаз дырзырҿыхомызт. Ари алӡынрак абыржәааны ҿызҭуаз арбаӷь 
еснагь дарҿыхон. Уажәааны, егьырҭ арбаӷьқәагьы, акәытқәагьы – ҭахәхәа 
ианыцәо, иара рылаҳәҳәон. Егьырҭ арбаӷьқәа акраамҭа иацырҳәомызт, 
аха, нас иааиларыԥсон.

Иара акыргьы ахыҵуан, аха Нанду далакьысуамызт. Зны-зынла 
аҽнышьыбжьон ашә иаалагылон, ахы налықәкны аки-киҳәа ҿнаҭуан, аха 
даҵаҟьомызт. «Абзеира уҳәозар еиҭаҳәа, ика-ика ԥшьыкаҩаҩа!» – лҳәон 
ларгьы лхы нақәкны. (Милана акыркырҳәа дарччон Нанду илҳәоз). Иаргьы, 
иҵегьгьы аҽааибыҭан, иҵегьгьы иҩҭганы ҿнаҭуан. Нас аҽаарышәшәан, 
иаахьаҳәны адәахьы  ицон. Уа иазыԥшыз акәтҩыԥсагьы нашьҭеибаҳәон. 
Иаргьы «ҟәы-ҟәы-ҟәы» ҳәа даара агәы иахәан акы аҳәон. Агәы иахәазгьы 
Нандуи лареи еибырҳәаз акәхап ҳәа лгәы  иаанагон Милана. «Иаҳәазеи, 
иаҳәазеи, Нанду?» – дҵаауан лара, аччара даҟәыҵны. «Абри бмаҭа хәыҷы 
ашәаҳәаразы баргьы саргьы  иҳаԥылго дҟалоит аҳәеит…» – Нанду ларӷьа 
напала лывара дадкылан даалырӷәӷәеит. Еснагьеиԥш иџьалшьон уи лнапы 
шаҟа  иӷәӷәаз. Агәрагьы лгон Нанду арбаӷь иаҳәоз шеилылкааҵәҟьоз, лара 
илҳәалон аиԥш, уии лареи рыбз шеивҵаз.

Уи мацарагьы акәым, абри ашҭа иқәны зшьапы ааихызгоз иаарыкәыр 
шан иҟаз ашәаԥыџьаԥ – зегьы ла лбызшәа раҳауан. Иара, зӡыжьқәа 
ирцәыԥхашьошәа, аккара иҵаҵәахуа, зыбжьы мырдукәа ицәажәо ицоз 
акәара ду, ари аҳаблаҿ Гәыбзыӷ ҳәа изышьҭаз аҟынӡагьы амч аман Нанду 
лыбжьы, лбызшәа.

Милана ашырҳәа лиарҭа днықәтәеит. Нанду уажәшьҭа хымԥада лшьа­
пы дықәгылахьеит. Лыҷкәын ирҿыхара иаамҭоуп. Дцозар, уажәнатә  
ддәықәымлар дагхоит. Аха  иан дылмырҿыхар азин лымоуп, иҩызцәа ан­
цоз ирҳәоз ала. Ииашоуп, ирҳәоз зегьы ианыԥшуан иара уа шаҟа даҭахыз, 
уи данрыцу шаҟа ргәы ӷәӷәаз. Нанду лыҷкәын уажәы ицәаԥсымҭа акәхап, 
дырҿыхан, уахь длышьҭыр аума… Еиӷьӡами изхара  дыцәар, иԥсишьар, 

иааиуа ажәылараҿ еиҳа илшо дҟалар? Аха иҩызцәа иахьа ашарԥаз, 
аҵх ишало ицароуп, уи ӡбоуп, хнырҳәышьа амаӡам. Зегьгьы еибганы 
изыхнымҳәыр ҟалоит. Аха Нанду лԥа дылмырҿыхар азин лымоуп.

Милана дахьышьҭаз ахь еснагь ивҵраан иҟаз ашә дывҵыԥшны илбеит 
Нанду луадаҿ ацәашьы ҭааӡа ишакхьаз. Дҩагылан, уаҳа аҽеилаҳәара ҳәа 
даламгакәа, алӡынрак  иныҟәылгоз, нанду лнапала илԥаз аласатә кьаҿ 
налхалырԥеит. (Лара арахь данаауаз ԥхнын, маҭәаԥха шьҭылымхӡеит). 
Ари акьаҿ алӡынрак иаалшәылымхӡеит. Иахьыԥхаз азы мацарагьы акәым, 
Нанду лнапала иахьылԥаз, лыфҩы хааӡа иахьахыз азгьы. Убасшәа иҟаз 
акы дахьӡаны изылԥеит лԥагьы. «Ауаџьаҟ сҭоушәа ауп сшыҟоу…» – иҳәон 
уи, данаадыххылоз, лхышла аанкылан дагәӡуа.

Милана дахьыҩагылаз дыԥшын. Ианаамҭамыз дцәырҵыр, дыбжьаԥа­
лар лҭахымызт. Иаалырҟьан лыҩныҵҟа зегьы ҭрыхьҭшьаауа иалагеит: лаб 
изы дшәон. Ҿыц еибашьра дцошәа. «Сан, бызмырцәозеи уаха… – ибжьы 
геит убри аамҭаз Милана лаб. – Аҳаҳаи, акы хьаас иҟабымҵан, зегьы 
ҳхаагоит… Анцәа даҳхылаԥшуеит, гәнаҳа ҳаҵам…» «Илыԥха-игәыԥха уҭ, 
ишәыҭ зегьы!» – харантәи лнапы ыргьежьуа, егьи лнапала ацәашьы кны 
даацәырҵит Нанду. Уи лыҽшеилалҳәарыз лҽеилалҳәахьан. «Ани анкьатәи 
бҩыза ишԥалҳәоз, шәара шәызгаша сара сигааит ҳәа акәызма?..» – иаргьы 
деилаҳәа-еилаца, иавтоматгьы ихәда иахшьны дгылан. Миланагьы ашә 
аалыртын, уахь днеит. Лаб ихәда лҽынахылшьыр лҭахын, аха дамхаҵәуар 
ҳәа дшәеит, иаргьы  игәы лырԥшаар.

Милана ларгьы иџьалшьон абарҭқәа рхала еилылкаартә рҽахьыҟарҵоз. 
Уеизгьы уажәраанӡа зтәы зынӡа илзымдыруаз хьаақәак, амцабзеиԥш 
иналцрасны ԥыҭрак  рышьҭра ныжьны ицон. Абра, лабацәа рыҩнаҭаҿы, 
Нанду лҿы, лыԥсҭазаара  имиасӡо ԥхынрак аиԥш ишымҩасуаз, хәыҷы-
хәыҷла ахьҭагь аҿалеит. Аибашьра еибашьран, зегьынџьара инаӡон.

Зегьы дара роуп, лаб лгәы издун. Нанду дышлыхшаз, дшылааӡаз дыҟан. 
Зегьы иара иӡбеит. Уажәы иан днеины длырҿыхар, дзықәшәо здыруада, 
нас лхы иавылбо, лымала лҽылзымшьуа дықәнархар алшон.

«Бара бызмырцәозеи, уи бзиоуп аха?.. – дналыхәаччеит, лара лахь 
дмааскьакәа. – Уажәшьҭа сыццакыроуп, ашара ԥыҭк шагу уа сыҟазароуп. 
Урҭ ҷкәынцәа бзиақәоуп, ашәара захьӡу рыздырӡом, аха аԥышәа рымам, 
акгьы злам азы рхы ҭадырхар алшоит…»

Нанду имҩаныфа зҭалҵахьаз ихьаҭрагьы уа ихианы иҟан, иаашьҭихын, 
иҿынеихеит. «Снаскьашәымган, иҵасым, – иҳәеит уи дааччан. – 
Сыхәмарӡом.  Ари аҩымш рыла схабар ҟасҵоит. Араҟагьы шәгәышәҽанны 
шәыҟаз…»

Даргьы иажәа ҩбарымтәит. Нанду харантә лнапы аалыргьежьит. Иар­
гьы ддәылҵны  аҵх дналалеит. Ԥыҭрак ус игылан рҩыџьагь. Нанду ларӷьа 
напы ала Милана лывара дадырӷәӷәала дылкын, ларгьы лыҩнуҵҟа акы 
аҽеизнагон, уи закәыз иагьылдыруан, иагьлыздырамызт, хәыҷы-хәыҷла 
лгәы иҵачуан, лыхәламшәы иҭачуан. Лымч ақәымхакәа лыхәламшәа 

илҭыҩыр ҳәа  даацәшәеит. Иҭыҩшаз закәу аҳәара лцәуадаҩын, аха 
ашәазар лҭахын. Лара лгәы излаанагоз ала, зегьы ираҳахьоу ашәақәа 
иреиԥшым, аҽа бжьык зхоу ашәақәакгьы ыҟазароуп.

«Бара сбыкәыхшоуп, амца еиқәаҳҵап, ашарԥаз ихьшәашәарахоит, 
– лҳәеит Нанду. – Амца хәшәуп». 

Амца хәыҵаҳәҳәашәа иҟан, кәасҭхала Нанду ианаахәыҵылшьшьаа, 
аԥырӷқәа  шаԥшаԥуа иаалырԥшит. Ииашан, ихьшәашәаран. Март ҽаанын­
ӡа апрель гәхьаанагозар акәхарын, уажәыгь иалаԥсаны иакын. Нанду 
амца иаразнак илыцгылон. Зхы еиҿактәыз еиҿалкит, раԥхьа иақәҵатәыз 
ақәылҵеит, иаразнакгьы еибакит. Ауаџьаҟгьы нҭылашааит. Милана иа­
разнак  игәалҭеит, Нанду амца еиқәылҵонаҵ, амҿқәа ахьышьҭылхуаз, 
иахьеихәлалҵоз лнапқәа шҵысҵысуаз. Лнапқәа рхалагь ракәым, 
дшеибакыз. Уи ахьҭа дакны, ма лықәра азы акәмызт. Лара Миланагьы 
дырҩагьых лыҩныҵҟа ҭрыхьҭышьаауан. Ларгьы ахьҭа дакны акәӡамызт. 
Изакәыҵәҟьаз,  иаԥшшәыз, иабжьыз лыздырамызт, аха хара-харантә акы 
ацәаҟәеиԥш ирыкәшан иҟазшәа лнарбон. Абри ахәышҭаара, абри амца, 
абри аҩны ашҭа, абри адунеи иахызбаауаз.

Амца анеибак, абжьы анарга, ианрыншы, маҷк аҟара зегьы рханаршҭын, 
иҭанагалашәа итәан. Рыԥсгьы ааднаргеит. Милана дазыӡырҩуан амца 
абжьы, зны ишеиҳахоз, зны ишаӡоз. Уи ишәарҭаз бжьымызт, иара атәала 
ашәа аҳәон. Лара илдыруаз амелодиақәа ракәымкәа, иара атәык аҳәон, 
иара мацара атәык.

Лара илҭахыҵәҟьаз лзеиқәыршәомызт. Ус акы лҽаназылклак, абжьы 
ахалҵарц даналагалак, ла лыбжьы илымнахуан. Уи заҳахьаз рахь иаразнак 
иазҿлымҳахаз Нандуи, аскрипкарҳәаҩи, уи иан ачымазаҩи ракәын. Ми­
лана зныкымкәа илаҳахьан Нанду лыҷкәын ишиалҳәоз: «Ахәыҷы  шьоукы 
ддырба, ашәа атәы здыруа, уи ахьыддырҵо дҭаҵа, даара абжьы бзиа  
лхоуп…» «Ишԥаҟаҳҵари, бҭаца уи дҳақьымхароуп ҳәа лҽаҿылшьаауеит…» 
– аҭак ҟаиҵон Милана лаб, иаргьы даарак дазаҳаҵҳаҵо дшыҟам 
мҩашьо.

Нандуи лареи ашәа еицырҳәон. Ажәлар рашәақәа рыдагьы, Нанду 
илыман бзиа илбоз егьырҭ ашәақәагьы. Иреиӷьалшьақәоз иреиуан 
«Мой костер в тумане светит». Абри анеицырҳәоз Нанду лзы иныҳәан. 
«Сыԥсҿыхыҩ  хәыҷы», –  даалгәыдлырӷәӷәалон уи лгәы илзамырҳәо.

«Уажәшьҭа быԥхеит, бнеины бнышьҭалан быцәоит, – Нанду лыбжьы 
даалнахит Милана. – Бгыл,  быхьша сыхьааит…» «Бара, Нанду?» – Милана 
ацәа лықәҳахьаҵәҟьан. «Саргьы сыцәоит, нас аусқәа  ҳамоуп, ишаанӡа 
ҳаԥсы ҳшьароуп».

Милана, днеины даннышьҭала, Нанду ахыза лықәылҵонаҵ лнапқәа 
ахьылхьысуаз  ихааӡа лгәы ишықәыз иаразнак дыцәеит.

Милана еразнак дҿыхеит. Аԥенџьыр асаркьаблақәа ҭыџьџьаауан. 
Еснагьеиԥш аԥшашәшәы зхылҵуаз, ишаара иаахьаз ашәаԥыџьаԥ рыбӷьы 
амра алԥхан иахьааиуаз ашәахәақәа ӡса-ӡсон.

4. "Алашара", №2, 2013

Асеиԥш аан абжьааԥны аиарҭа лҽылалырхон. Уи Нанду аҽыршышра  
ҳәа дашьҭан. Нанду уи аамҭа лхашҭӡомызт. Лышьҭыбжь мыргаӡакәа дааи­
ны, ашьаршьаф ныԥхьаршәҭны, лаԥхьа днықәтәон. Адәныҟа зегьы афҩқәа 
– ашьац, ауҭра, ахш, шәла ирҭәны есышьыжь илзыҟалҵоз аӷәазалқәа 
– иарбаныз уи зыфҩы хаа ныҟәлымгоз. Афҩы ссирқәа убасҟак шыҟазгьы, 
урҭ ирылаӡуамызт, еснагь  ҿыц иӡәӡәаз, лхахәы еилырфаҷа излаҵакыз 
лкасы афҩы. Уи иаҵыԥшуаз лхахәы иҟәашӡа ишлан, аха макьана ижәпан. 
Лхы-лҿы ианыз акаҷырақәагьы, лнапы иалԥшуаз  адашқәагьы макьана 
дажәитҵәҟьа ҳәа лзуҳәартә дҟарҵомызт.

Милана дааӡырҩит: ганкахьала зегьы уажәааны ишыҟаз иҟан. Аха, 
абжьааԥны, ес-уажәааны, рашҭа иачхынгаз,  рымхәурсҭа нахыс, лбаа 
Гәыбзыӷ аӡыжьқәа зҭаҵәахны иамаз абнара цәажәомызт, ашәа аҳәомызт. 
Зны-зынла иналаршә-ҩаларшәны, ишәаԥырҳаԥуа ԥсаатәқәак рыбжьы 
ахьдыргалоз умҳәозар. Аҟәаҟа игоу амҩаду  анымҩахыҵ, аамҩахыҵынтә 
иааҩлоз, еиҳа-еиҳа  иааскьаз абзарбзан хысыбжьқәа рнаҩсгьы, иара 
автомат хысыбжьқәагьы раҳауазар ҟалон. Насгьы, уахьынтәи ишәаҟьаны 
арахь иаазгьы рацәан.

Амзақәа еихалазшәа имцаӡоз аӡынра, асы, аҵаа иаркарахьаз, абас 
дынҭаҳан дахьыцәаз лыԥсы лнаргеит. Аха данаахәыцқәа, абас лыԥсшьаны, 
лгәы хтны дахьҿыхаз, зегьы рылымкаа абри аҩыза анасыԥ агьама лыбз 
иахьнықәсыз, лхы ахылбаауа далагеит. Ашырҳәагьы  лиарҭа днықәтәеит. 
Лҽеилаҳәан ддәылҵит. Абрахь данаауаз хыла иалхны иаалгаз, абра 
мацараз илҭахыз, аџьыба рацәа змаз, излаӡоз лыҵкы, ҭбааҭыцәӡа иҟан. 
Нандугьы дыхәмарны, бшуқьаҭ ҳәа дашьҭан. Ианаалгаҵәҟьаз, цқьа 
илшәыломызт, насгьы ара азы икьаҿцәан, аиргьҳәа лшьамхы инықәсуан. 
Уажәы  аурагьы лшьамхы иахысуеит. Уаанӡа аԥхын  агьама акәызҭгьы ил­
дыруаз, уажәы аӡын агьама лнарбеит. Аӡын цәгьахаҵәҟьеит, еснагь зегьы 
ирыхьӡоз Нанду уажәы дахьӡаҵәҟьомызт. Алӡынракгьы даалыдымшәакәа 
длыдгылан. Милана илылшоз аалылрышәшәан длыцхраауан.

Раԥхьаҵәҟьа ирласны дааԥсон. Ахәылԥаз ауаџьаҟ дахьыныҽҳәатәоз, 
амца шаалыншлак ацәа лықәҳауан.

Аҵыхәтәан Милана игәалҭеит, зны-зынла, Нанду лылаԥш лыдхалан, 
дыхҭакны дышлыхәаԥшуаз. «Анбызҳа, бара, сымш зысҭаша, баб еиҳа 
биеиԥшхо балагеит…» – лҳәеит Нанду уи Милана ишгәалҭаз анеилыл­
каа.

Амардуан дналбаан, дышиашаз ашьац днылагылт. Арахь аҿашәшьыла­
рахь аӡаӡа мбацызт. Бшьапқәа аӡаӡа иабылуеит ҳәа иҵегь данхәыҷыз 
Нанду ианлалҳәоз иаанагоз лзеилымкааӡеит. «Нас бшьацәкьарабжьара­
қәа брыфо балагоит…» – лҳәеит уи, илзеилымкаауазшәа анылба, «иб­
жьынбаалоит» лҳәаргьы ҟамлози, аха еснагь еиҳа илызмырхьша ажәа 
лыԥшаауан. Уажәгьы Нанду илзаалхәаз акалош ҿҩагақәа лышьалҵеит, 
лгәы дамысырц.

Шьыбжьаараԥнын, амра макьана апырпылеиԥш ицамхацызт. Ми­
лана ашҭа дықәлан лҿыналхеит. Ашҭа уахьынҭшәоҵәҟьа иалагоз, хыхь 

аҟьаҟьарантә, аккара аҟынӡа илашьҭыз анаара абжагьы зҵазкуаз луҭра 
ду дынҭылбааит Нанду. Хыхь аҟьаҟьараҿ илымаз аиҭаҳатәқәа рфеи­
да арад ҭбаақәа дрыбжьатәан. Уа азы илымаз асқам хәыҷы дықәтәан. 
Лыҩҭаҷкәымкгьы лыцламҳәқәа ирыҵыргәан. Уи, ҳәарада, дмыцәаӡеит. 
Афеида аҿгьы уажәы уеизгьы-уеизгьы ҟаҵатәы ыҟаӡам. Аакьыскьа 
ауп Нандугьы ларгьы ирашәаны ианалга. Уи напыла, нацәкьарала ауп 
ишыдрашәо аҟынтә, Милана уажәыгь хәмаррак илзеиԥшын. Насгьы, уи 
иаҿнаҵы Нанду алакәқәа анылзеиҭалҳәоз ыҟан.

Иҵегь данхәыҷыз илзеиҭалҳәаз алакә лгәалашәацыԥхьаӡа лхала 
дыччоит. Илызкын аӡәгьы изымҵааӡакәа ашҭа зхала иҭыҵны ицаз аӡӷаб 
хәыҷы. Уи абна дыланагалт, дҟьалеит. Данҟьала лыбжьы рдуны аҵәуара 
далагеит. Аҵәуабжьы заҳаз амышә аацәырҵит: «Мышә, Мышә, сшьап-тат 
хәыҷқәа уфома, снап-тат хәыҷқәа уфома?..» – дахьҵәуаз иалаҵан дҵааит 
аӡӷаб хәыҷы. «Бсышьҭалан баала, амҩа бсырбоит, нас бызҵаарагьы аҭак 
бысҭоит…» – аҳәеит амышә. Амышә аӡӷаб хәыҷы днаԥшны лыҩны лбартә 
днанагеит. «Аҽазны, аӡәгьы иамҳәаӡакәа ашҭа бҭыҵны банца, бшьап-тат 
хәыҷқәагьы сфоит, бнап-тат хәыҷқәагьы!» – аҳәан амышә, абна инылабга 
ицеит.

Иара афеида арашәарагьы усҟан ирласны лгәы ақәҿыӷьуан. Нанду 
иаразнак игәалҭон уи. «Ибаҳауоу, акәҷарақәа еибархьусууа бызҿырҭуеит, 
быгәхьааргоит, – лҳәон уи. – Бца хрыӷк нарылаԥса».

Аха сынтәа Нанду знымзар зны ус лалымҳәеит. Избанзар, арашәара 
иалгатәын. Нас аиҭаҳара иалагар акәын. Ахәмаррақәа нҵәеит. Зегьы усхе­
ит. Аԥсҭазаарагьы ахәмаррақәа рацәаны иканаԥсеит. Ларгьы ддухеит.

«Бгылама, быхьша сыхьааит…» - дҩалыҵаԥшит Нанду, Милана ауҭрахь 
дынҭалан даныналыдгыла. «Мышә, Мышә сшьап-тат хәыҷқәа уфома, снап-
тат хәыҷқәа уфома?..» – маҷк иадамзаргьы лгәалаҟазара аалгар лҭахын. 
«Бнап-тат хәыҷқәа џьаџьахеит, банду дыԥсааит, – лнапы аанылкылан ашҵа 
аалшьышьит. – Аџьабаа басыргеит, сара иԥсыша…» «Сара сызхараҵәҟьа 
сыцәеит, уажәшьҭа бара быцәароуп, Нанду. – Лхаҭагьы иџьалшьеит ас 
днақәыӷәӷәан иахьылҳәаз. – Хырԥашьа змам акрыҟазар исаҳә, сымч 
ақәхоит…» «Бхәы ҟаҵаны иҭагылоуп, акрыф, шьыбжьаахьеит. Еибашьуа­
гьы еибашьуеит, аха атылгьы ӷәӷәазароуп, – лҳәеит дахыхәмаршәа, лажәа 
ҩбамтәкәа дҩагылан, ауҭра иҭыҵны аҩныҟа рҿанынарха. – Сара ԥыҭк 
хысцәааҵәҟьап… Аҭакәажә сбыцәкаҳар аҵкыс… Бара бгәы бмырҿыӷьын, 
ашҭа бҭыҵынгьы шьаҿак ҟабымҵан, акәымзар ибымдыруеи…»

Дналаԥысны ԥыҭк днаскьахьан, деиҭаахьаҳәит: «Исхашҭыз, Орыхә 
ахьара аҽазнакит ҳәа сыҟоуп… макьанаҵәҟьа иаамҭамызт, аха уажәы 
рахәгьы уаагьы адгьыл рыгәоит… Иара шыббахьоу иҟаӡам, ааигәара 
бымнеин, ибзыҵҟьар ҟалоит.

Нанду лҭаҵәахқәагьы акыр ирыгхахьан, аха Милана лыфатә џьара 
акы агылмырхацызт: шьыжьла, еснагь шәыла ирҭәны илзылжәуан бзиа 
илбоз ачаӷәазалқәа, ахырҵәи ацхеи нарыдыргылан, иахьагьы убасҵәҟьа 
акәын.



28

Акранылфа аҩны дзымтәеит: афымцамч усгьы иҟамызт, ателевизор­
гьы… Лмагнитофон лаб аагара дахьымӡеит… Адәахьы дандәылҵ апрель 
мшы каххаа иҟан. Шьыбжьы нхыҳәҳәахьан. Аҳауа цқьан, угәазхара иу­
зылбаадомызт. Шьҭыбжьы мыцхәы ыҟамызт џьаргьы. Абнарақәа рҟнытә 
иналаԥса-налаԥсан ԥсаатәқәак рыбжьқәак ахьгоз умҳәозар. Абжьааԥны 
акыр илаҟәны ашҭа иахыԥраауаз, аҟәарҭи акәҷарақәеи зыцәшәоз («Воз­
дух!» – ҿылҭлон зны-зынла Милана), уажәы акыр рҽаҳаракны, рыԥсы 
ӡаны акәын ишахыԥраауаз. Еиҳа зымчыз, еиҳа ишәарҭаз акы ахыԥша 
ркын, егьырҭ, ԥаса ақәаҵа иҵеибамыргылоз еиҳа еиднакылазшәа, 
еизааигәанатәызшәа угәы иаанагартә иҟан. Убри зегьы Миланагьы 
даҵанакуан. Уи Нандугьы дшаҵанакуаз лдыруан. Уаанӡа лхахьы имааиуаз 
азҵаарақәа лаԥхьа иаақәгылон. Иаҳҳәап, Нанду знымзар-зны лгәы иаана­
гахьоу, абысҟак схы изасырбозеи, сара схаҭа ҿаҵак сызхозар ҳәа. «Абра 
быҽзықәбшьуазеи, быҷкәын Аҟәа дыбзиахәха дыҟазар, – рҳәалон мызка­
хьы знык-ҩынтә илҭаалоз, луацәақәак, ма ԥасатәи лҩызцәақәак. – Была 
ҭраа, бхалазаҵәык?..» «Избан схалазаҵәык, сыҩны-сгәара ыҟазар, исҭаху 
зегьы рыԥсқәа ахьахылаԥшу, смаҭа, илыхьша сыхьааит, ԥхынрак зегьы 
ара дсымазар, ес-мчыбжьы сыҷкәын даауазар, анцәа дысхылаԥшуазар, 
ихьышьаргәыҵа сакәыхшоуп, сышԥазаҵәу сара?!» – ус зҳәоз ахәгьы-аҿ­
гьы иаақәлыргыломызт Нанду.

Ашҭа иахьазеиҟараз игылаз аҭәаҵла абӷьы шылнагаша илнагахьан. 
Зныказ днеин уи амҵан игылаз  асқам днықәтәеит, аха џьара дызтәомызт. 
Ааигәараҵәҟьа дымнеикәа Орыхә лбарц лыӡбеит. Уи ибзиан дадыруан, 
абжьааԥны ааигәара днанашьҭуан. Аха  Нанду баша илҳәомызт, уажәы 
ауаа еилнахуазар ҟалоит. Аказарма ашәқәа зегьы аартын, Орыхә ахьҭакыз 
ада. Аказарма ахаҭа еиҵыхәхәа акыр иаун, еиҩкаа-еиҩкааны иҟаҵан. На­
нду дазыгәдуны ишылҳәаз еиԥш, лԥа инапы ахьы аԥссон. Лара излалҳәоз 
ала, уи иаб, Милана лабдугьы убас дыҟан.

Хыхь акы анлеиуаз, ианыхьшәашәараз рырахә зегьы ара иакуан. Зе­
гьы рҭыԥқәа рдыруан. Уажәы иҭацәын. Ааԥын аҿа хаан, зегьы ишаашаз 
уи иагон. Акәытқәагьы еилаҩҩы аказарма анхыҵ аҳәысҭа иҭан. Ҩыжәк 
ирымаз рахь, руакы макьана ирхьон.

Ажәқәа рзы иҟаҵаз аиҩкаарақәа руакаҿы итәан Орыхә. Нанду ир­
хны инаганы иамҵалҵахьаз аҳаскьын иакьымсӡакәа ус ишьҭан. Ахәыжә 
аҟьахьан, арахь ихаз аварагьы цыр-цыруа иҟан. Милана даавагьежьын 
аԥхьаҟала илбартә днеит. Иааҭрысшәа ахы ҩышьҭнахын, зышҵақәа 
рахь иҭыҟаԥшьааӡа иҟаз абла дуқәа ҭырпыжуа иналыхәаԥшит. Аблақәа 
ҭынчмызт, лнеира рацәак ишаҭахымыз ааныԥшит. Арахә хьарыдара ицоит, 
бла иахьамбо, аха ари арахь иааит. Нанду лнапы иахьашьцылахьоу, лыгәра 
ахьынӡагахьоу аԥсабара аҵкысгьы иеигәыӷуазар акәхап.

Милана дацәшәаӡомызт, уахь дҭаларгьы ҟалон, аха Нанду лажәа лзе­
илагомызт. «Орыхә, Орыхә, умшәан рыцҳа, – лыбжьы нақәлыргеит уи. 
– Умшәан, зегьы ара ҳаҟоуп, Нандугьы уажәыҵәҟьа дааиуеит…»

Лыԥсы ӡаны Нанду дахьышьҭаз даныныҩнала, уи дҿыхахьан. Лцәарҭа 
дықәтәан. Милана лгәы нҭыԥсааит, иаалырҟьан шаҟа дажәыз анылба. 
«Бгәылҩрны  ишԥабызҳаи, сыԥсы бысҭааит», – лҳәеит уи даалыхәаԥшны. 
«Макьана бызҿыхазеи, Нанду?! – Милана лгәы  иалсҵәҟьеит ас ирлас­
ны  дахьгылаз. – Бычмазаҩхар ишԥаҳаԥсыхәо…» «Исызхеит… Ҳаԥхьаҟа 
уахашаанӡа  сымоуп…» «Иҟаҵатәу сара исабҳәар иҟасҵартә сыҟоуп, 
сыԥшқаӡам шьҭа…» – Милана  иагьааџьалшьеит ас баӷьа-баӷьа Нанду 
дахьлацәажәоз. «Еицыҟаҳҵоит, ҳагәгьы еибарҿыӷьрым…»  дыччо дҩагылт 
Нанду.

Орыхә иҟанаҵаз збоит ҳәа дандәықәла, Милана длышьҭамлеит. 
Дырҩагьых илбарц лҭахымхеит ашьа зыхшыла иҟаз уи аблақәа. «Арахә 
шыԥсуа аздырӡом…» – лҳәалон Нанду. Уи насыԥзу инасыԥдароу Милана 
лыхшыҩ иазыԥҟомызт.

Апрель мшы анҵәара иаҿын. Ажәҩан ашҵахь ихәыҵыԥхо иҟалахьан, 
амра «ашьҭаларҭа» азнархион. Иԥхацәамкәа, ихьшәашәацәамкәа ԥшала 
иқәԥсычҳауан амш. «Уаханӡа иагоит! – лыбжьы лыргеит Нанду дхынҳәны 
дахьааиуаз. – Ишылашаз еилгар еиӷьын… Нас аԥарҭа ҳцәафома, акра­
адыруама, еснагь уа узадгылом…»

Нанду агәра ганы дыҟан Камыгә иҩызцәеи иареи уаха иахымгакәа рха­
барк ҟарҵоит ҳәа. Ианааилахәла, Милана ишылбоз лылахь еиқәылҵеит. 
Уи лзыҵәахуамзыт. Милана дылзымҵааит, избанзар, лыҷкәын изы шакәыз  
лдыруан. Нанду амца ааихәлалҵеит. Миланагьы дцо-даауа лаб иҩызцәеи 
иареи ихны инрыжьыз амҿы гәыдкылақәак ааганы ауаџьаҟ аварахь 
ишьҭалҵеит.

«Ажә зынӡа иаҳхашҭит! – Нанду афонар амыркыкәа, даара дзеи­
ҷаҳауаз сԥычкаки аашьҭылхит. – Бара ара быҟаз. Маҷк сынхозаргьы  
бдәылымҵын!»

Нанду данца Милана лысқам лаҟә амцахь днахеит. Ихәлеижьҭеи 
дырҩагьых лгәы ҭрыхьҭшьаауан. Нанду ирласны даар лҭахын. Лхы иад­
лымбалацызт, аха дшәон.

Ус иныҵыҩ-ааҵыҩны дыдраҵас быжьқәак ааҩуашәа лаҳаит. Лгәы 
ҭыԥсаауа ллымҳа нкыдылҵеит. Еиҭалаҳахит. Иахьа зынгьы иҵыҩны 
иааҩуан. Уи иҵегь ихаразар акәхарын, аиргьҳәа акәын ишлаҳауаз. Лара 
акгьы анылымҳәа, Миланагьы Нанду лахь илмырзеит. Уажәы иааигәаны 
иааҩуа иалагеит, иааихмырсыӷьӡакәа. Дҩаҵҟьан, дындәылҟьеит. 
Убасҟанҵәҟьа зынӡа иааигәаны инеишьҭаҵа-неишьҭаҵан аԥжәабжьқәа 
геит, лбаа абнарагьы амца ҩахҟьеит.

– Нанду!!! – лыбжьы лыхәлашәо ҿылҭит Милана. – Нанду!!!
Аказарма ахахьы џьара алашьцара ҭааӡа илбеит. Милана дшәаны лгәы 

ҭыҵны ицон, Нанду лыбжьы лаҳар лҭахын. Аказарма лхы ақәкны дыҩны 
лҿыналхеит. Аԥжәабжьқәа гон рҳәысҭа аҟынӡа иаагӡаны, ҵаҟа абна амца 
ацран. Милана ашҭа абжа ааиҩылшахьан, иааигәаӡаны џьара иҭҟәацит, 

ашҭа зегьы аақәлашеит, аҳауа амца акызшәа. Ларгьы, дышьҭҟьаны дца­
ны дкаҳаит. Аха дацыҵҟьан дгылт. Убасҟан Нандугьы лыбжьы лаҳаит. 
Уи дыҩны лара лахь дшааиуаз аҟара лдырт. Уажәы лшьапы дықәызҟьаз 
инашьҭарххны иҵегьгьы иааигәаны аҽакы ԥжәеит. Ларгьы дышьҭууаан 
ддәықәлеит. Ари аԥжәара амч ауп илысыз. Дырҩегьых Нанду лыбжьы 
ааигәаӡаны илаҳаит. Иагьлаҳаит, нас, ҳәызба ҵарыла лҿы иҭахырҵәазшәа, 
иаанҵәеит. 

Лыхдырра еилгамкәа ихынҳәуа ианалага, акы дшаҵажьыз мҩашьо 
аҽырҵысра лцәыуадаҩын. Насгьы, ҿыцха дахькажьыз ларӷьанап убас 
иҩаскьаган дақәжьын, аԥсыԥ лагаҩагара лцәыуадаҩын. Еиҳа иссаз, 
аха еиҳа ирлас-ырласны тҟәацыбжьқәак гон, аӷылҩа афҩы ықәчын. 
Хәыҷы-хәыҷла лыхшыҩ ааимыггеит: акы иӷәӷәаны еибакны абылра 
иаҿын. Ӷәӷәала еисины иҟаз ларӷьнап илулак илыҵылгеит. Иахьыҵылгаз 
ибааӡажжыраӡа, иҷабуа акы иҩылашьшьит. Иаразнак илдырит уи закә 
бааӡатәыз: ашьа!!! Лара лакәзар излыҵуаз, икылкаан џьара акы лыхьуаза­
арын лхы ҭууа дыҟан, илыхьуан, аха џьара баҩԥҵәак злоу, ихәу, иӷәӷәаны 
ицәҟьоу длеиԥшмызт.

Илыҵылгаз лнапы ашьац иаларԥан деихо мацара, дызҵажьыз даҵыҵит. 
Иаалыкәыршан илашан. Ибылуаз аҟәҟәаҳәа итҟәацуан.

Ибылуаз аказарма шакәыз лгәаҟәышраҿ иааит. Аха макьана убасҟак 
лхы ҭууа иҟан, зегьы еизакны азхәыцра лцәуадаҩын. Зны ԥшьынаԥха, нас 
дышиашаз  дҩагылт. Даагазҽазит, аха  лыҽнылкылт. Лнапқәа данрыхәаԥш 
ашьа иаганы иҟан. Иаразнак даахьаԥшын, дызҵыҵыз, хыхь илықәыз ахь 
днаԥшит:  уинахысгьы дшыҟалоз еиҭаҳәашьа амамызт, избанзар, уи аҩыза 
збаз уа дыԥсит. Инхаз аҽаӡәын. Абылра иаҿыз аказарма ашҭа зегьы 
арлашон. Милана лаԥхьаҵәҟьа, лхы аҩада ирханы, ԥсы зламыз лнапқәа 
наҟ-ааҟ илывыҳәҳәо ҿыцха ашьа дылажьын Нанду! Иҟалаз шыҟалазгьы 
убартә иҟан: аҵыхәтәантәи аԥжәабжьы, Милана дышьҭууа дҩышьҭнахуан, 
лкаҳамҭаз дахьӡаны дхылҩеит. Лмаҭа илаахаран иҟаз зегьы лара илаа­
хеит, инылкылеит. Иԥжәаз абзарбзанхы аԥҽыхақәа лылымҟьеит, акәылӡы 
даҩызахеит. Дара ана-ара лызқәа иалыҳәҳәон. Лара усҟан дызлахылҩаз 
лнапқәа, илаԥырҵәҵәаз амҵәыжәҩақәа реиԥш, ишьаарҵәыраха ашьац 
илан.

Убасҟан илаҳаит Милана лыҳәҳәабжь, уи убас иҭҟьеит, аанкылашьа 
амамызт, лара леиҳа амч аман. Уи еизаны иҟеижьҭеи акрааҵуан. Раԥхьа 
Нанду лымшираз ашәаны, уи дшылзыҟаз зегьы иацҳаражәҳәаҩны, 
аеҵәақәа кыднаԥаауа иҟаларц аҭахны; нас, еибашьрахеижьҭеи лыҩныҵҟа 
зҽеизызгоз, макьана цқьа лгәеилгара иазышьҭымхыцыз, лыбжьахьы иази­
амгацыз, инагӡаны  ихиамыз – абри илбоз, дзықәшәоз еизнакит, лыбжьы 
амч анаҭеит, ахызаҵә еиԥш ирҭәаны агәыцә иҭанацалт, иагьҭнарҟьеит. Уи 
реиԥшмызт аԥсрақәа раан арҵәааҳәа аҳәса ирхылҩуаз аҳәҳәабжьқәа. 
Ҿык-бзык иазышьҭымхыз, лдунеи иазымкуаз агәырҩа абжьы акәын уи. 
Ауаҩытәыҩса игәы ҭызшьаауа ахьаа иагәаҟашәан.

Акыр збахьоу, акыр заҳахьоу арҭ аҭыԥқәа ари аиԥш аҳәҳәабжь  
рмаҳацызт. Иқәаны илеиуазар аӷба арӡсон, иԥшазар  амшын ҭганы ажәҩан 
иаҵанаҭәон, имцазар, аӡӷы цәырԥызшәа, ажәҩан кылнаблаауан.

Ақыҭа  иалгаӡан иҟаз, хыла аказы имнеиуазар уаҩы иҿархасырҭамыз 
ашҭа иқәҩыз аҳәҳәабжь ақыҭа ду ахи аҵыхәеи зегьы иахьӡеит. Ираҳахьаз 
ҳәҳәабжьык иахамыз абжьы аханы. Иҳәҳәозгьы дышқәыԥшӡазгьы аҳәон 
уи.

Дук мырҵыкәа хара, иҵегьы ааигәа иҟаз ҳәсеи хацәеи ааизыҩҩит. 
Иааиз зегьы раԥхьа ирбарц ирҭахыз иҳәҳәаз лакәын. Лара уаҳа акгьы 
лҳәаӡомызт, ашьеи алаӷырӡи лхьыкәкәа дгылан. Зегьы лыҳәҳәабжь 
иаҳәахьан.

Нас инеин, Нанду даашьҭыхны аҩныҟа дыргеит. Милана дахьгы­
лац дгылан макьана. Абылра иаҿыз аказармахь дыԥшуан. Уи  ахаҩа 
еилаҳахьан, аха макьана иалҟьаз амцабз ашҭагьы, анхыҵ иҭаз аҳәсҭагьы 
арлашон. Милана акы аалгәалашәан, убас дыҭрысит, ихәахәа-жьахәан 
иҟаз лцәеижьы зегьы ихьухьууа иахьӡеит. Убрыгь усыс имкыкәа аилабы­
лра иаҿыз аказармахь лҿыналхеит. Аԥсы аҩныҟа дназгаз уажәы ла лаха 
рымамызт. Дгәарымҭеит.

Ашҭа аҟынтәи уахь узлаҭалоз агәашә ҟьаҟьаӡа иартын. Аилабылра 
иаҿыз аказарма лылаԥш нахылгеит, аха уа уажәшьҭа ашәқәа ахьҿаз 
узеилырго иҟамызт. Алада, абнара аҟынӡа илашьҭыз аҳәсҭа лылаԥш 
нахылгеит. Аакьыскьа Нандуи лареи аҟәынџь ахьырблыз ана-ара иубон. 
Аҳәсҭа аҵыхәахь, алҩа злачыз, абна иазааигәацәамхакәа еиԥхьытта 
игылан рыжә-ԥада, ахырцәаала, агамлақәа. Урҭ аҵаа иакызшәа акәын иш­
гылаз. Аказарма былуан, абнагьы ахьҵәыԥсаз аҟынтә ирласны иҿыцәеит, 
аха  алҩа ылачын – уаҳа царҭа рмоуит. Алабжыш  зхыжьлаз Милана 
лылаԥш аҳәсҭа ахи аҵыхәеи иахылгон, еиҭахылгон. Ус лылаԥш ақәшәеит 
уи…  Орыхә…. Игыргыруа иадгылаз аҳәыс хәыҷгьы! Нанду дахьӡеит уи 
ахьҭакыз ашә артра, агәашәқәагьы алыртит, зегьы рхы иахәарц. Лара 
Милана лҭахара аллыршомызт Нанду лыԥсы ҭанаҵы, абзарбзанқәагьы, 
аӷа имчгьы, аԥсабара амчгьы азхомызт, изылиааиуамызт…

«Аи, нан, нан… – Убасҟан Милана лааигәара илаҳаит аӡәы лыбжьы. 
Ари Нанду еиҳа илзааигәаз, еснагь илҭаалоз лҩыза лакәын. – Быхьша 
сыхьааит, быхьша сыхьааит… – ашьа зыдҩалан иҟаз лнапы аанылкылт 
уи. – Бара ибеиԥшу дызҭынхаз Шьамсиа акгьы лмыхьӡеит, Шьамсиа бзиа, 
Шьамсиа ду…»

Нанду лцәа-лжьы зегьы рыӷӷаны аԥҽыхақәа алан, аха лхы-лҿы цқьан, 
џьара иҵкәамызт, ҵаҟатәи абжьаратәи ауадаҿ дықәырҵеит. Милана уахь 
даныҩнаргала, аԥыс лоуразоуроу ашьаршьаф лықәыршәын.

Аԥсыжра адырхаҽны иақәдыршәеит. Зегьы зҭагылаз зегьы аӡбон. 
Адырҩаҽны ауп Камыгә данаарга. Амашьына дааҭганы, иҵагылан. 
Уи дхәын. Ирҵысрагьы усҟак иҟаломызт, аха уаҳа ԥсыхәа ыҟамызт. 

(Изларҳәоз ала, баҩԥҵәа иламызт, аха ус акырџьара ахқәа илыҟьҟьеит. 
Убри ашарԥазтәи рынҭыҵра рықәҿиеит. Аҽакы акәым, ротак азхара 
абџьар ргеит рҳәеит. Ԥсыҭбара ҟамлеит, аха ԥыҭҩык рхәит. Еиҳа иӷәӷәаны 
дхәын иара раԥхьагыла Камыгә.) Милана лаб ашьшьыҳәа, имыхьырц 
лнапы ааикәлыршеит ҿымҭ. Иаргьы, еибгаз инапала, ивара даадирӷәӷәалт, 
Нанду ишыҟалҵалоз аиԥш.

Аԥсыжра аҽнынӡа Милана аҳәсахәыҷқәа еимданы дырбон, ддәылган 
ашҭаҿ ддырныҟәон. Ларгьы дрыцныҟәон. Лылаӷырӡгьы беит. Иара усгьы 
агага деиԥшын. Ажәҩан агәы кылызҵәоз лыҳәҳәабжь, лыԥсахәага ада, 
зегьы аццеит.

Аԥсыжра аҽны Милана раԥхьа лаб аџьабацәа рханы дахьтәаз днар­
геит. Иара дрыҳәазар акәхап. Иҭчаа иҟаз иблақәа алаӷырӡ иӡаан. Ихәоз 
иарӷьа напы Милана лахь ианирха, ларгьы лҽааларҟәны лхы наргӡаны 
илахь днагәӡит. Илахь амца ахҟьа иҟан. Лыблақәа ҭыблааны ицон, аха 
лылаӷырӡ аауамызт. «Папа…» – лҳәеит уи аиргьҳәа. «Нанду ишлықәнаго 
ҳхы ныҟәаагароуп, бҟәыбҷаз… Иахьа уи аиԥш иҭагылоу рацәаҩуп…»

Аиргьҳәа акәын ииҳәоз шлаҳауаз. Нас аҳәсахәыҷқәа днарган, аԥсы 
илхагылақәаз ԥыҭк днарылганы ддыртәеит. Даргьы уа иаалхагылт. Илзе­
имамкуаз лыблақәа зегьы анаҟә рылачызшәа акәын ишырбоз. Дшыҟоу 
ҳәа иааидкылан дызхәыцуамызт. Лыҩныҵҟа инхаз аҭацәыра зегьы лы­
хьуан. Ларгьы, аӡы зҵабаз аԥсыӡеиԥш, илулак арахь, уажәы дахьыҟоу ахь 
дааиуан, ҿамҩак иадамзаргьы аҳауаз.

Иааины аԥсы иналхагылаз зегьы, иаахынҳәны, Милана иналыхәаԥшны, 
ажәақәак мҳәакәа ицомызт. Абжьааԥны аԥсрақәа рҿы ус ҟарҵомызт, 
аха аибашьра амҩакырақәа акыр ашәеит. Аҳәсақәа дыргәыӡуан, лызқәа  
рнапы нықәыршьуан. Зегьы ахьындәылҵуазгьы ирҳәоз абри ахәыҷы 
лыҳәҳәабжь атәы акәын. Асынтәи ианакәызаалак ҳәҳәабжьы ахьымнаҩ­
уаз инаӡаны, зегьы рыҩнқәа ишдәылнагоз. Изеиԥшраз ҳәа ус акгьы адыр­
кыломызт, аха уи ираҳахьоу ҳәҳәабжьык ишеиԥшымыз атәы рҳәон.

Милана лылаӷырӡ баны, лыблақәа ҭыблаауа дахьтәаз асынтәи илбарҭан 
Нанду лхы-лҿы. Уи шьа ықәӡамкәа, маҷк иаахиаҵәаахан иахьыҟаз 
акәымзар, лыхьӡ уҳәар дҩагылап уҳәарын. Ус анакәха, уи ус дҟазҵаз, 
убрахьгьы лыԥсҭазаареиԥш даднакылт, дақәшәеит, зыԥсҭазаараҿ ибзиоу 
дыбзиоуп.

Агәырҩа дагәаӡа лоуразоуроу дардысны дыҟан, лыҩныҵҟа шҭацәыз 
иҭацәын. Лыҳәҳәабжь иааҭарцәӡаны иахьыннажьыз иҟан. Аҵеџьҵәҟа, 
аӡы иҭоу зегьы ҭганы ианеиҵырхлак, иаразнак аҿыц аара иалагоит, аха 
ауаҩытәыҩса итәы аҽакала иҟан.

Аԥсыжра ашьҭахь зегьы еимпит. Камыгә иҩызцәа иарҳәеит, арҭ аҩымш 
рыла ихәрақәа ҿыцны иҿазҳәо ауаҩы дшизаарышьҭуа.

Абжьааԥны аԥсра зыхьуа рҿы аӡәы-ҩыџьа аанхон. Анышәынҭра 
ианықәло аҽнынӡа. Аха уажәтәи аҭагылазаашьа зегьы рыбӷа икыдгылан. 

Агәыцхәцәа ракәзар, зынӡа аԥсра атәы  змаҳаз, ираҳазаргьы аашьа зма­
мыз ракәхеит. Агәылааигәа усгьы дрымамызт.

Милана лаб дахьышьҭаз зда ԥсыхәа ыҟамыз зегьы налгеит, иааигәа 
иҟалҵеит. «Уаҳа сажәа ҩбамтәкәа бышьҭал, бкаҳауеит, – иҳәеит лаб 
инапы аанкылан. – Уаҵәы нас иҟаҳҵаша ҳалацәажәап…» «Папа, Орыхә 
ишԥаԥсыхәо, – лҳәеит Милана, иаразнакгьы лаб днаихәаԥшит, уи акы ахь­
ит ҳәа иҿыҵшәар ҳәа дшәаны. – Убри дшашьҭаз ауп…» «Уи бацәымшәан, 
аҷкәынцәа рнапы ианысҵан, иахылаԥшит. Аҳәысгьы еибгоуп. Аҿша ари­
ит…»

Милана дышнышьҭалаз аиԥш дынҭаҳан дыцәеит. Шьыжьынӡаҵәҟьа 
дмааԥшӡакәа дыцәан. Ацәа даалҵын лыблақәа анхылт, ишшара ишша­
хьаз ауп илбаз. Нас аӡәы дшылхагылаз аҟара гәалҭеит иаразнак, лылаԥш 
анҩышьҭылх, аиарҭа дҩылҟьан, илхагылаз лыхәда лҽынахылшьит: 
«Мама!»

Ангьы лыԥҳа даалгәыдырӷәӷәалан даанылкылт: «Иахьарнахыс бныжь­
ны шьаҿак ҟасҵо сыҟам… – лҳәеит Сабина лыԥҳа дырӷәӷәаны дшылкыз. 
– Убас быгәхьаазгон, убас…» (Ашьҭахь Милана излеилылкааз ала, уи ҳара 
ҳтәқәа Гагра анырга ашьҭахь, дук мырҵыкәа илулак аҳәаа арахь дхыҵит. 
Нас Гәдоуҭа ахәышәтәырҭаҿ аус луан. Ашьҭахь Тҟәарчалынтә ахәцәа 
ӷәӷәақәа уахь иаазгаз авертолиот ала дрыцхынҳәит. Тҟәарчал дшааиҵәҟьа 
уантәи шьапыла ддәықәлан, иахьа ашьыжь ара дааит).

Сабина лыԥҳа днаргылан, харԥзаҵәы дшыҟаз, лнапы аанкылан, лаб 
дахьышьҭаз ахь дныҩналгалт. Уи ииарҭа дықәтәан. «Паа-па!!!» ҿыцбарах 
дылбазшәа лаб ихәда лҽынхылшьит Милана. Иаргьы, еибгаз инапала 
иԥҳәысгьы иԥҳа хәыҷгьы иаарыкәиршеит. Иҭыблааны ицоз Милана 
лыблақәагьы аацәаакит, нас лылаӷырӡ ҭыҩрны аҿыланахеит. Аӡәгьы 
илемҳәеит бымҵәуан ҳәа, даргьы, лангьы лабгьы аҩыџьагьы ҵәуон. 
Уажәраанӡа иҭацәны иҟаз лыҩныҵҟа зегьы, еиҵырхырц иҭыртаз аҵеџь 
аҿы иаразнак аӡы ҿыц аҩеира ианалаго аиԥш, акы иарҭәуа иалагеит. Уи 
ахьҿыцыз, лыҩныҵҟа ахьашьцыламыз азы ахьаа ацын, аха уи хәыҷы-
хәыҷла дашьцылон, избанзар, аԥсҭазаара агьамаҵәҟьа акәын… Иҟалап 
мышкы зны уи ашәагьы ахылҵыр, абни лыҳәҳәабжь лгәырҩа атәы шаҳәаз 
аиԥш, лгәырҩагьы лгәырӷьарагьы ртәы аҳәартә.

Макьана еибашьран…

21.1.2013 ш. 

5. "Алашара", №2, 2013

Аԥхьажәа ацымхәрас

Сара аханатә аахысгьы сҩымҭақәа рзыҳәан сгәы каршәмызт, сгәыҩҿыҩын. 
Есымша ак сызхомызт. Иахьа сыԥсы иахсырзааз сажәеинраала, снапы иҵхны 
санаԥхьалак, сгәы нҭгәырӷьаауан: «Анцәа иҳамҭоуп!» – сқьышә инықәырххны, 
снаханы инықәысҵон. Мчыбжьык ахи-аҵыхәеи рыла, ахыԥсыхь анца­
лак, ҩаԥхьа сгәы иамукәа, сажәеинраала аақәыхны санаԥхьалак, зынӡа 
сԥышҵа исзықәгаломызт, сгәы нкыдҳауан. Ишысҳәахьоу еиԥш, абри аҩыза 
аҟазшьахәыра илыскааз шсыцыз мацара сажәра шкәакәа ашә-гәашә 
инҭазгалеит. Абри зхысҳәааз, раԥхьаӡа акәны жәлар рҿаԥыц ҳәамҭақәа 
ирылхны изҩыз, ԥшьба-ԥшьба цәаҳәа иҟоу, иԥҟаԥҵәоу, сара стәала, зхи-
зҵыхәеи еиқәҳәалоу ажәеинраала кьаҿқәа сара сзыҳәан иҿыцӡоу дунеи­
хеит. Сагьреигәырӷьоит, сагьрыцәшәоит. Избанзар, сара ҽеила избарҭоуп, 
сырзааигәоуп, издыруеит жәлар рҿаԥыц ҳәамҭақәа реиҿыхырҭақәа 
ахьынӡеиласоу, рымахашьаха, рыҩныҵҟатәи рыдәныҟатәи рыԥшӡара, 
ргьама ашәышықәсақәа рхацламҳәа еиларцалахьоу, аԥсуа жәлар идырҩа-
дырҵәаҵәахьоу ашлақәа ражәа хьыршәыгәқәа рымаӡа ашә-чықьмаџьак 
ишырҭаҵәаху. Издыруеит урҭ рымаӡақәеи, еиҭаҳәашьа-еиҭаԥсашьа змам, 
еиуеиԥшым рдунеиқәеи рцаԥхақәа рзыԥшаара шуадаҩу. Ҳәарас иаҭахузеи  
урҭ рылакьысра гәыӷьылацәоуп. Игәыӷьылацәоуп,  аамҭа алуҭаҩ иахәылнах­
хьоу, амилаҭ рхазаамҭа иԥнашәахьоу абиԥарақәа рбаҟақәа армаӷьырма, 
уалбагас рлахьынҵа аӡбара.

Жәлар рҿаԥыц ҳәамҭақәа абарҭ ажәеинраала кьаҿқәа рылхра 
сзыргәыӷьыз, сзықәгәыӷыз, раԥхьаӡа иргыланы, хыхь ишысҳәахьоу 
еиԥш, жәлар рҿаԥыц ҳәамҭақәа рцыхаӡыхь ахыҵхырҭа сациит, схәыҷра 
иақәлоуп. Исызгәакьоуп сабдуцәа рыӡын лакә ҵхқәа: ражәабжьқәа, 
ражәаԥҟақәа, ражәаԥҵақәа, ражәарццакқәа, рыцуфарақәа, рҵысбызшәа, 
рлегендақәа, еиуеиԥшым жәлар рпоезиа ажанрқәа иреиуоу жәлар рашәақәа, 
ҵыхәаԥҵәара змаӡамыз Нарҭаа рхьыӡрацара иацыз рфырхаҵарақәа. Абарҭ 
зегьы сазыҟарҵеит исыциз, исыцԥсуа, сыҟанаҵы исыцҟоу, сыԥхыӡ иалоу, 
ислаԥшҿабоу, еицакра зқәым сабдуцәа рбаҟа.

Сара слитератураҭҵааҩӡам, сагьфольклористым. Уеизгьы-уеизгьы абас 
ауп ишыҟоу ҳәа, ибылгьы ҩацаны, иԥҟаԥҵәаны исзышьақәмырӷәӷәозаргьы, 
сиаша-сиашам, сгәы иҭоу, сгәы иаанаго сгәы иҭасымшьыр, ауаҩы разы 
изыҳәан иҳақуп.

Аԥсуа сахьаркыратә литератураҿы, иахьала, жәлар рҿаԥыц ҳәамҭақәа 
ирылхны, ԥшьба-ԥшьба цәаҳәа иҟоу ажәеинраала кьаҿқәа, хыцҩыцқәак 
ракәымзар, макьаназы, амаха-шьаха нарҭбааны, ашәага-зага, ашьҭыбжь, ажәа 
артәашьа мырхәанчакәа, еицамккәа, ажәақәа мԥсахкәа, аԥсуа бызшәала, 
жәлар рҿаԥыц ҳәамҭа иара иатәу, иара иамаау ахатәы бызшәа азныжьны, 
игәылыршәоу, ԥшьба-ԥшьба цәаҳәа иҟоу ажәеинраалак аӡәгьы амҵәыжәҩа 
ԥимыртлац.

МУШЬНИ  МИҚАИА

Ҵоуп, жәлар рҿаԥыц ажәақәа ирылымхыкәа, егьырҭ ажанрқәа рыла 
иҩу ԥшьба-ԥшьба цәаҳәа иҟоу Шьалуа Ҵәыџьба «Маҿа-маҿа» зхьӡиҵаз 
играждантә жәеинраала кьаҿқәа ҭижьит. Аха еиҭасҳәахуеит, урҭ ажәеинраала 
кьаҿқәа формалагьы жәартәашьалагьы, жәеицааиралагьы, бызшәалагьы 
ирзеиқәҿыҭуам. Иашоуп, Шьалуа Ҵәыџьба иоуп зегь раԥхьаӡа, ԥшьба-
ԥшьба цәаҳәа иҟаз, зҿыгҳарагьы маҷцәамыз ажәеинраала кьаҿқәа реизга 
ҭзыжьыз.

Кәымф Ломиагьы имоуп ԥшьба-ԥшьба цәаҳәа иҟоу, аграждантә  лирика 
иазку ажәеинраала хәыҷқәа.

Сара сгәанала, абри атема инарҭбаа-нарҵауланы, ҽеила иазхәыцны, 
ишәаны-изаны алацәажәара аҭахызар ҟалап. Ԥсаҭа цқьа џьыкацла 
иуҳәозар, абарҭ ажәлар рҿаԥыц ҳәамҭақәа ирылху ԥшьба-ԥшьба цәаҳәа 
иҟоу ажәеинраалақәа ҿыӷәӷәала рыхцәажәара азин змоу, ажәеинраалақәа 
злыху, рирҭеи рыԥсырҭеи здыруа, рыԥсы ацарҭа збарҭоу, изаҳарҭоу 
заҵәык ракәзар ҟалап. Абас иҟалар Анцәа иахьынтәгьы, ҳабдуцәа урҭ 
рабдуцәа рыԥсаҭа ахьынтәгьы иҳақхоит. Абжьарак, гәнаҳаҵаларахоит, ак 
ҳамҳәар ҟалом ҳәа уалбагас адоуареи, ажәарҟазареи. Еиҭасҳәар сҭахуп, 
дахцәажәароуп, абызшәеи афольклори реиҿыхырҭақәа ҽеила издыруа, 
иазҟазоу, цәала-жьыла, баҩхатәрала бзиа избо, уи ԥсҭазаарас изыԥхьаӡо 
ашәҟәыҩҩ ма аҵарауаҩ.

Абри анысҳәа, исгәалашәеит, сакәҵәҟьоуп ҳәа зхы зыԥхьаӡоз ҵарауаҩ 
ныхгыла-аахгылак ииҳәаз. Иаргьы-саргьы уи атемала ҳабеимҩалацәаз, 
иара афольклор азы ииҵаша иҵахьан, дшыхҳәара дыхҳәахьан, дыпрофес­
сорын. Сара сагькандидатмызт, уарҭ, сагьпрофессормызт, баша, Тур ихәаа 
рԥеимбарцәа «ракадемиа» заҵәык акәын сзылгахьаз.

Абри ауаҩи сареи ишыҟалах сыздырам, ҳшыхәмар-хәмаруаз, афоль­
клор аӡымшын гәаҵаӷара ҳналагылт. Ачамгәыр арахәыцқәа реиԥш 
сирхиеит. Ушьҭа инхаз, усгьы ҿа сирҳәахьан, жәлар рҿаԥыц ҳәамҭақәа 
рахыԥхьрак иасҳәарц сҽаасырхиеит. Аха абри аамҭазы, «Ашьа ицаша ада 
иаламгылеит!» Иҟалаша хырԥашьа амамзар акәхап, акәымзар, иабеиҭахыз, 
аҽагьымҭан ажәарҟазара, аха ҿааиҭит:

«…Ирацәаны иҟоуп аԥсуа жәақәа, иахьа ушьҭа рхы иадмырхәо. Даҽкала, 
наука бызшәала иаҳҳәозар, «архаизмқәа» ҳәа изышьҭоу, ихаҳәхахьоу, зҿы 
еихымԥхьоу, ишьхныԥсылахьоу ажәытә ажәақәа. Еиҭасҳәахуеит, анауказы 
акәымзар, акыр ихәарҭаны исыԥхьаӡом», – иҳәеит инабжьырҟьаны, анахь 
иҟамкәа, арахь иҟамкәа.

Ажәакала, ажәытә ажәақәа ирзымдыруа, ирхашҭхьоу «рхаизмқәоуп» 
ҳәа иԥхьаӡоит. Иҟалап, абас еиԥш иҟоу агәаанагара рыцҳаразар! Аԥсуа 
бызшәа аханатә аахыс аамҭа иацәхьоу, иуԥыло, иузымдыруа, иумаҳац зегьы 
«архаизмқәоуп». Ушьҭа аринахыс ахархәара рылшом ҳәа ирыԥхьаӡоит.

«Иџьоушьо, иақәџьоушьо» ҳәа, ахархәара зларылшозеи, уабдуцәа урҭ 
рабдуцәа жәытәнатә аахыс жәҩахырла иааргоз злеибаркыз рбызшәа ажәақәа 
рҳәара иаҟәыҵхьазар, ирхашҭхьазар. Иахароузеи аԥсуа жәа, мышкызны ахаҳә 
еиқәаҵәа ашәҭ агәылзхуаз, аӡхьамԥш хацламҳәала ахәараҳәа изыршуаз. 

Аџыри арагәаԥшьи еиҿызбаауаз. Аҩыжәлантәык ахҟа рыбжьызхуаз. Амилаҭ 
рлахьынҵа зларыӡбоз. Аԥсуа жәлар рҿаҳәатәы ҟаҵага, рҿахәҳәага.

Дҵарауаҩыз, дартистыз, дқьачақьыз, дышәҟәыҩҩыз, днаукаусзуҩыз, 
храгәаԥшь зҽа-шьамхы аҿызгахьоу инаиркны, азқьышықәсақәа рӷымаа-сы­
маа, руеи бааԥс иагәылсхьоу, аккаҳәа ацаҟьаш алабжыш агәыҵызххьоу, аԥсуа 
дгьыл ауаӷеимшхара шаҳаҭс иамоу, ажәытәӡатәи амилаҭ рбаҟа аҿахәҳәага 
аԥсуа бызшәа, аԥсуа ажәақәа иахьа рыбҭәа рҟьахьеит, ахархәара рылшаӡом 
зҳәо уи дара руаӷеимшхара ауп. Сҵаар сҭахуп: иахароузеи адгьыл иақәлоу 
ҳабдуцәа ражәа, рабиԥара «изцырфо» рзымдыруазар? Иахароузеи аԥсуа 
ажәа, аԥсуа жәлар рҿаԥыц ҳәамҭақәа иахьагьы еибакәеибаха ашьхақәа 
ирҿаԥсазар. Иқьаԥҭажәхахьоу ахәқәа ирықәыԥсазар. Ирхароузеи ашьхақәа 
ирҿаԥакәикхьоу аҳаҭгәынқәа, ажәытәӡатәи рмыткәма уазажәақәеи руоуи 
гәхьааргозар. Сҵаауеит «иархаизмхама» адгьыл иаҵҩахахьоу абаагәарақәа 
руазырҳәага аԥсуа ажәақәа?

Абри аԥхьажәа хәыҷы сызлалагаз ала еиқәысҳәалар сҭахуп. Иҵҩадоу 
ажәытә ажәақәа ззымдыруа, иззеилымкаауа, измаҳац изы урҭ ажәақәа зе­
гьы «архаизмқәоуп». Ажәаԥҟа злыху ажәа иаҳәо, иаҵаҵәаху идыруазароуп 
аԥхьаҩ, иара убри ажәаԥҟагьы «архаизмхарц» азыҳәан. Схы хасышшаарц 
азыҳәан акәӡам ари зысҳәо. «Ауардын иахьақәыӷәӷәо ауп иахьҿыжуа!..»

Схынҳәуеит ҩаԥхьа ажәлар рҿаԥыц ҳәамҭақәа ирылысхыз ажәеинраала 
еилацала-рҵәаҵәақәа рышҟа. Насыԥ имоуп зажәеинраалақәа лакә ҿарпын 
бжьушәа изаҳауа. Сара иахьагьы сажәеинраалақәа рзы сгәы ҭынчым, сгәыҩ-
ҿыҩуп…

Аԥхьаҩ, уххьзгеит, аҳәара ҟасҵоит, Анцәа исаҭәеишьозар, наҟ-наҟ, абри 
сзыхцәажәаз атемала иҭсыжьырц сгәы иҭоу ажәеинраала кьаҿқәа реизга 
азы, ҳақла, ԥсаҭала уҽысԥушьырц, угәаанагарагьы сахумбаарц.

МУШЬНИ МИҚАИА
Аԥҟа-ԥҵәақәа

		  * * *
Цәгьамзар бзиа змырҳаз,
Иҵыхәтәы шьҭагьы ӷьаӡом.
Зхәыҷра абжьы змаҳаз,
Идура абжьгьы иаҳаӡом.

		  * * *
Ауаҩы дшыԥсыша идыруазар,
Имш шарагьы цқьахон.
Адунеиаҿ хдырра ыҟазар,
Ҽеи-ԥсрагьы ҟалон.

		  * * *
Аџь ду адацқәа анҩа –
Ишгылоу иԥсуеит.

Ибжьыдоу ахаҵа игәырҩа –
Аӡхьамԥш аршуеит.

		  * * *
Угәы уҽанӡамкәа уҟьашьыр,
Ирыцқьаны умҩа уроууеит.
Аха, уара утәы уара уишьыр,
Уара ушьа абоууеи?

		  * * *
Уамеиканын улахьынҵа,
Дад, алахьынҵа шәышәуп.
Ақьиа имаӡам насыԥ, –
Анасыԥ лашәуп!

		  * * *
Ала цәгьа уанаба,
Ашәымҭак уеихнахуеит.
Акшаҩ  алаба 
Цаҟьаш иаҿихуеит.

	 * * *
Игәы рҭынчны
Дцоит иҩныҟа.
Шьоура ахьыҟам,
Гәнаҳагь ыҟам.

	     * * *
Быжь-ныхак ирнықәыз,
Џьаҳаным днагам.
Быжь-цаҟьашк ирҿысыз,
Ҩысҭаа диԥырхагам.

		  * * *
Бжьы-мҩадук ирнысыз,
Имҩа раҳаҭхоит.
Быжь-хаҳәк ирхысыз,
Ацыхаӡыхь рҩашхоит.

		  * * *
Агәырчи агәырҩеи,
Рылабжыш ақәҭәоуп.
Аԥсреи абзареи
Махәык еицықәтәоуп.

		  * * *
Агәраҳа анухуа,
Арахәыцқәа каԥсоит.
Аиха иаҿухуа,
Еихашәа уибоит.

		  * * *
Аҽада ачарҭа ианаларҵа,
Уаҩак ақьар иаҳәон.
Ала ажәцәеимаа анашьарҵа,
Иашьхны иафон!

		  * * *
Иабду икәасқьа ду днахан,
Ахаҳәырҟәара еиқәижьит.

Зегьы еихазҳаз агәраҳа
Дәылганы икаижьит.

		  * * *
Аџьабраҟьыл имаз анизымха,
Ибысҭа хәаша гәларшәхеит.
Аҷынҷа адәныцара аныхәшәха,
Иганы амшын ихнаршәлеит.
	 * * *
Агаӡа ашҭа уаницҭыҵ,
Иуцәыӡуа рацәоуп.
Аԥсы гәырҩа аҵкыс
Абза гәырҩа еицәоуп!

	 * * *
Хымҳа-џьымшьа аӡхыҵра ируан,
Аӡцәа ҳаҭақәа еихышь.
Аҽада ахазы аҽада ариуан,
Ауаа рзын – агәыжь!

	 * * *
Алашәага инеихырҳәаалоит,
Лада иҭалоит, ҩада ихалоит.
Ихәры-хәыԥсуа аӡаҩа иавоуп,
Аха,
Амадатәы ақәыџьма иафом!

	 * * *
Аҟама аҿы мӷьацзаргьы,
Ахызаҵә ихәда иахумшьын.
Уашьа гәакьа дишьхьазаргьы,
Уаӷа уеишәа дахоумшьын.

	 * * *
Амуча анхара даналага,
Иҵәахаҳа аҵәаҷҷа аҿалеит.
Ауаҩы мчымха нанамга,
Адгьыл мчымха даҿалеит.

	 * * *
Арыцҳа ахра данаҿала,
Ахаҳә шьанҵа кыдшәеит.
Ҩыџьа еисуаз еинзраалаз,
Ласахак иқәшәеит.

	 * * *
Хьырӡыла дукәабаргьы,
 Амригьы   ҽеик иҳәашам.
Аҟама аҿы ӷьаргьы,
Абыз ҭыԥ ӷьашам.
		

		  * * *
Ладеи-ҩадеи зегь еимидон,
Ага ҵәахыда дыԥшаауан.
Аҽада алымҳақәа ԥырҟон,
Изакәызеи ҳәа иҵаауан.

		  * * *
Ашыла зҿымҵуа алу лагоит.
Сԥа цәгьа аҳәа дган-дааргоит.

		  * * *
Анцәа исиҭаз сиҭеит, дахьхәӡом,
Исымихызгьы ахаан ихынҳәӡом.

		  * * *
Зҿара мшқәа гәырҿыӷьгахаз,
Ишьыжь шарагь гьамдахоит.
Згәалашәара зыԥхыӡ цәгьахаз,
Иажәымҭагьы насыԥдахоит.

		  * * *
Идунеи уаарагьы ԥхыӡхон,
Иамамзар игәыӷра аԥаҩ.
Аллу иаҿыҵуаз ԥсылмӡхон,
Иҭамгьыжьуазҭгьы алуҭаҩ.

		  * * *
Уааԥсара уныруам,
Ухамлацзар ҩадарак.
Ушлаанӡа иуздырам,
Ушлац аидара.

		  * * *
Убысҟангьы  ихәыҵаччон,
Абри аӡыхь иахьеиԥш.
Убысҟангьы ихәыҵаҷҷон,
Ашьха ӡыхь ахьеиԥш.

		  * * *
Сҭацаԥха ахра аҩыҵа,
Ажәеиԥшь насыԥ саноумшьан.
Аха суҳәоит, ахьышьаргәыҵа,
Агәыҳәы имҵәыжәҩа 		
		  саҵоумшьын.
		  * * *
Зыԥсҭазаара еинҟьа-еиныруа,
Зымҩа инықәлаз итәы башоуп.
Насыԥ имоуп зхы здыруа,
Згәалашәара згәырӷьаҿҳәашоу!

		  * * *
Иҟалаша аныҟала, аҳәа рҟьаӡом,
Ажьакца иафаз ахәгабз арбызтәра 	
		  ауӡом.

		  * * *
Ацәа анахыҵуа ауп ацәҳар ана	
		  хырхуа,
Амақьаԥсыс иахыз ауп «арахәыц» 	
		  зҿырхуа.

		  * * *
Иҭамхаша ақәасаб атәыҩа,
Ахра ҵәцашра иаҿанаршәуеит.
Ианааннажьуа ахра агәымҩа,
Ашьауардын ахӡы канаршәуеит.

		  * * *
Амца мчыла ирлашоу,
Аҵаарҷҷамҭаз иҿыцәаауеит.
Зхы азыҳәан имыждоу,
Ауаа рзыҳәан дрышҳауеит.

		  * * *
Ага дцарцаз жьашәара,
Иҽбыга ахәы ахеиҵон.
Агаӡа, аӡы хьшәашәара,
Еигәышә ԥынҵала игәеиҭон.

		  * * *
Ӡышхәаагара Шәаны ицаз,
Лыхәҭала иааигоз џьишьон.

Алыӷәраҿы амхы лазҵаз,
Амҵәышә ҟазҵаз дихыччон.

		  * * *
Ахи-аҵыхәеи еилаԥсаны,
Агаӡа аԥслымӡ шаха иршон.
Аӷәарӷәал амца анакы,
Амҵәышә акәырсыб ахыччон.

		  * * *
Хдырра ахьыҟоу ҽеи ԥсрагьы 	
			   ҟалоит,
Аԥша-ҩа ахьасуа, акәамԥагьы 	
			   кашәоит.

		  * * *
Лаца-ҩаца, лага-ҩага,
Иа изы мшы лашак ҟамлеит.
Агәҿыӷь иагоз ауаҩага,
Игагаҵәҟьа ԥхыӡла ибеит.

		  * * *
Анцәа илыԥха зауз,
Илахьынҵа амҩа ироууеит.
Ҽеи ԥсышьа зауз,
Ҽеи тәарҭагьы иоуеит.

		  * * *
Аҽышьҭа аӡы иҭагалоуп ҳәа,
Дад, унақәгәыӷны уҭамлан.
Ацәқәырԥ хага згәыҵаҳәҳәа,
Изеиԥшра ҽу сеидру иҭалаз.

		  * * *
Знап аеҵәа ахьыршаӡ ақәҭәаз,
Инахьыӡсон икамҭәаӡеит.
Егьызқәымыз, амахҽ дшақәтәаз,
Абгахәыҷы дафаӡеит.

		  * * *
Ҵааи-ццышәи илымҳа инҭаҳәо,
Ацәгьа зыршо днагала.
Ауаҩытәыҩса ажәала дҿарҳәоит,
Арахә – шахала.

		  * * *
Даулҵас ишасуаз алагьан,
Рлымҳақәа рхыҵит.
Аччиеи-аччиеи еибаган,
Аҳәаҩ дырхылҵит.

		  * * *
Аҷынҷа ашыцламҭә ианалатәаз:
«Хатәы мца!» – аҳәан, 
		  иԥыр-ԥыруеит.
Дасу иашәа ӷарыӷаҭәа,
Ҿарпын бжьушәа иаҳауеит.

		  * * *
Ашә пытҟәырк, хәаԥсак 
		  ргәылҵуеит.
Аирак рҟны хәахәак дрылҵуеит.

		  * * *
Ахаҵа ҭҟьа баҩ злоу,
Ес-ишаргьы имҩа ироууеит.
Аамысҭа иԥшра змоу,
Аамысҭа игәрагьы иоуеит.

		  * * *
«Ӡшәахшәа дцеит дныҵаба,
Иахьагьы-уаҵәгьы.
Аха, абзара еиԥш ирҽырба,
Дад, аԥсрагьы!»

		  * * *
Ашыц гара имышхаз,
Асаби хышәҭыц дгароуп.
Зны аҳәҳәабжь ахьгаз,
Ушьҭа аччабжьгьы гароуп.

		  * * *
Анцәа ишәахәаш укәыршоуп,
Иузыхәшьаду уалаӡа.
Уҽырӷәӷәа баба дукәыхшоуп,
Џьабара қамса хьӡы амаӡам.

		  * * *
Аӡы иҵалахьеит, ибаӡом,
Алу иахоу ҳәҳәабжь иаҳаӡом.

		  * * *
Ахаҳә шьанҵа хәтәыргьы,
Агәаԥшь азынхоит.
Иахьатәи амш ԥсыргьы,
Ашәаԥшь аҭынхоит.

		  * * *
Гәыӷра зцым умш – мцуп.
Иуаҩухыз зегьы лаӷырӡуп.

		  * * *
Иԥаҵа ах ианалагыла: –
«Аллаҳ!» – иҳәеит агәаҟ 
			   дахьгылаз.

		  * * *
Ацҳаҵәры зымаакырҭоу,
Ауаҩ рыцҳа ихарҭа-иԥсырҭоуп.

		  * * *
Азараба иадырхәаз,
Амаҷаргьы даҳәоит.
Саҳ ҳәа зоуҳәаз,
Стәы ҳәа уеиҳәоит.

		  * * *
Злахьынҵа амаӡа рҩыз,
Имаша  дҭаԥшуеит.
Аҵәҩан иахаиз,
Аҵәҩан дахаԥсуеит.

		  * * *
Ахыбжа змардаз ҳаҭырла,
Алымҳақәа ифеит.
Аҽы ақьар ианахадыргыла,
Аԥахьы еихеит.

		  * * *
Зымаӡа ҭаршәны изҵәахыз,
Аиҭа маӡа далаӡеит.
Згәы иҭаз згәы иҭаԥсыз,
Ишьамх иалазгьы алаԥсит!

		  * * *
Аӡынразы ашьха иӷыжәоз,
Ахьча мзала дышьхышәон.

		  * * *
Ахра ақардуаг иаҿигаз,
Илбааигеит иазиун гәажәра.
Ашла иҿара иҭигаз,
Ҭеигалеит иажәра.

		  * * *
Ацәгьа-мыцәгьа шеиҵихарыз,
Ушьҭахь бзарӡык узиҳәондаз.
Аԥҳәысҳәаҩ ԥҳәыс дшузиҳәарыз,
Чма шәан, ачма узишәондаз.

		  * * *
Ацха агьама ззымдыруа,
Аларҳәаса деилаҳаит.
Зыбзиара узымдыруа,
Ицәгьара уалаҳаит.

		  * * *
Аҳәынаԥ аԥа аҳәынаԥ акәхоит,
Ан лкалҭ аԥҳа илҿацәхоит.

		  * * *
Аҵла наџьа маџьана,
Амахәқәагьы фархьуп.
Зыҩны ифырџьану,
Уара уҩны дԥаҭхьуп.

		  * * *
Уаҵәтәи ацәгьа  зныруаз,
Иахьатәигьы иныҩуеит.
Аиқәҳәалашьа здыруа,
Артлашьагьы идыруеит.

		  * * *
Зашәахә рҳәаз ахаҵа – днагоуп,
Аӷьыч-иқәычхаз дыԥсаҭацәҳагоуп.

		  * * *
Ауаҩага ахра иҽаҭа,
Хьаҟәшәан ишьапқәа хитуеит.
Аҟәыш иқәҵатәы гәаҭан,
Ишьапы еиҵихуеит.

	 * * *
Иҟалаз шыҟалаз анырҳәаз 
		  насоуп…
Ауаҩаса алабаса исагасоуп!

	 * * *
Ақәыџьма ахьнарцоз,
Ауаса акьаԥа з иҵаауан.
Амшә аҽада афон,
Аҽада ҭацара ауан.

	 * * *
Аҵәарҭ хаҳа алшәар,
Икашәаанӡа иукыроуп.
Аума уақәшәар,
Аума уӡбыроуп.

	 * * *
Дад, агаӡа уимеиканын,
Уфеида ифауеит.
Амхәыц ибаҩра умраргаман,
Анышә ужыр, анышә аауеит.

	 * * *
Ауаҩага иԥаҵа,
Ишҩоугьы исоит.
Иуцәымӷу иҿаҵа
Илымҳахь игоит.

	 * * *
Агаӡа дгәыԥҵәагоуп,
Ииҳәогьы хоумҵан.
Ауаҩага дуаҩагоуп,
Уфеида иҿоумҵан.

	 * * *
Акьахь абалышь ақәымзар,
Акәадыр кәадырхомызт.
Ҽыжәлаҩ дыҟамзар,
Ҽышькылкҩы дҟаломызт.

	 * * *
Умаӡа слымҳа инҭоуҳәозар,
Са сымаӡагьы уҵаскуам.

Уҩыза дызусҭоу соуҳәозар,
Уара узусҭоугьы уцәысҵәахуам.

	 * * *
Аҩсҭаа дызхарахаз
Агызмал далиргон.
Аҽыхәа абылра иалахаз
Ауоу ҳәаны иалыргон.

	 * * *
Ҽада ыҟаӡам ӡхыҵрак ирхьоу,
Гаӡеи-ҟәыши анбеибадырхьоу.

	 * * *
Амҩа цәгьак шанигарыз,
Ҿаҳәатәык изхәыцуандаз.
Шәаҳәан ашәа шузиҳәарыз,
Зар ҳәан азар узиҳәондаз.

	 * * *
Укнызҵо дышуоурыз,
Укнызхуа угәеиҭондаз.
Абӷаҩы дышуоурыз,
Аныҳәаҩ дуоуандаз.

	 * * *
Анаԥхаҩы дигәаԥхан,
Ахәшьадҩы дизааргеит.
Ацәыҳә-цәыҵәа ԥҳәыс диган,
Мам-гәдук  длыхшеит.

	 * * *
Аилымга ҳәатә имамзар,
Дгылеит ҳәа ииҳәозеи.
Агаӡа дыҟамзар,
Аҟәыш иифозеи?

	 * * *
Аҟәынџь данахаанха,
Иҽыхәчара дҭаԥшуан.
Аҭырқәа данӷарха,
Идафҭар даԥшуан.

	 * * *
Аӷар данӷарӡаха,
Анаҷкьара иххуан.

6. "Алашара", №2, 2013

Аԥсуа данԥагьаха,
Аџьмацәа магә иӡахуан.

		  * * *
Ихарамызгьы ихарахеит,
Иажәа ҭҟьара хыҭҟьарахеит.

		  * * *
Ацәгьеи абзиеи рышьхәа еивҵоуп,
Иара убригьы, Анцәа иџьшьоуп.

		  * * *
Ашамҭазы нарцә ицаша,
Аихеи амҿи еиҿибаауан.
Ачуан иҭоу зымфаша
Аца иҭоу дахыбаауан.

		  * * *
Ашарԥазы зымҩа хароу,
Иаҳаҭа ахы ҿеиҳәон.
Аты аблақәа аноу,
Аџьымшьгьы иаҳәон.

		  * * *
Аашьа иахигон игәҿыӷьра,
Ашырӡ ахәыӡ ахеиԥсон.
Ашьха ахра ҩашра,
Ажәымҭыӷьла аҿеиԥсон.

		  * * *
Ажәа мыцхәы хҿыхгоуп,
Аҽагажә ҳаԥшьа хтыгоуп.

		  * * *
Ажәҩан иалоуп ахшьгьы жьышуа,
Бга ахьҭоу ауп алагьы ахьҭашуа.

		  * * *
Аҟәыш иажәа иҿы иҭихыз,
Адагәагьы иаҳауеит.
Ауаҩԥсы даазрыхыз,
Ауаҩԥсы дирҳауеит.

		

	 * * *
Иҩыҵхахаз амш ҿыцуп!
Асас дахь шә-насыԥк ицуп.

	 * * *
Ақаруаса иргылеит еихахаа,
Араз игәнаҳа ихихит.
Аџьабраҟьыл шьаҵада данықәха,
Амҵ кнаҳан ацәа ахихит.

	 * * *
Аҿыхра аԥсра ацәа ахикаауан,
Арахь ԥшлапҟьак аҿаӡамызт.
Асаси-асаси еихибабаауан,
Аҩыџьагьы аԥшәма иҭахӡамызт.

	 * * *
Ашьац аагага ззауз,
Амаалықь диҭоуп.
Жәлар рылыԥха зауз,
Жәлар рыкәа дҭоуп.

	 * * *
Ахаҳә шьанҵа баша ихәтәуам,
Сан дгызмалуп зҳәахьада.
Ишыдыдуа қәа ауам,
Имгәыӷкәа иԥсхьада.

	 * * *
Зыг-зҿы иамҳәаз аамҭа,
Дамра лашьца илашьцоуп.
Хызаҵәла ишьу иаасҭа,
Бызла ишьу деицәоуп.

	 * * *
Ахамба уахынла дыԥшаауан,
Азаҵә илаба заҵә дазҵаауан.

	 * * *
Зыхьӡи-зыжәлеи аныху,
Иԥа заҵәы ишьҭа иныҳәоит.
Уара ууара зцәымӷу,
Укәадыр маха даҳәоит.

Иацу ыҟоуп

ГӘЫНДА   КӘЫҴНИАҦҲА

Аессеқәа

Мраҧхьарҭа

Сара ӡи бнеи ахьеиларсу сыҟан, ӡи бнеи ҳәаа ахьрымам, ҵлеи-ҵлеи 
ахьеигәылиаауа. Саргьы ҵлак сагәылиааит.

Сара амра абна  иахьагәылаҧхьало сыҟан. Мраҧхьарҭа ахьӡын уи 
абна. Ӡи бнеи ртәылан, абнақәа зегьы зхылҵыз, ианыҧсуагьы гыларҭас 
иахьроуа. Уа дуҧылом сара сеиҧш ҵлак иагәылымиааз.

Ӡибнауаа рыхьӡуп уи ажәлар. Мреи, Бнеи, Ӡиеи рҟынтәи иаагоуп 
урҭ рышьҭра. Еиҕьуп урҭ урықәымшәаӡар. Уара, анышә аҟынтәи иаазго 
зышьҭра, иҟалап урҭи уареи бызшәала шәеибамкыр. Иузҵараны уҟоума, 
уара, зцәеижь нышәхахьоу, абызшәақәа зегьы ирбызшәоу Ӡибнабызшәа. 
Уи агәқәа реицәажәара ҳәа изышьҭоу иаҩызоуп.

Аха гәыс амра анузҭоу, блас – аӡиа, цәеижьс – абна, изеиҧшрахары­
зеишь нас, уа уазхәыц, уи аицәажәара.

Еиҕьуп урҭ урнымиаӡар, нас акы иаҧсам уҧсҭазаареи ахьӡеиԥш уи 
иахьыршоу убзиабареи гарҭа умоуа, инышәхахьоу уцәеижь хьанҭаӡа, 
иузышьҭымхуа ухнымҳәырц. Акызаҵәык – угәи уҧси, уара иутәынгьы 
иутәымкәа, иахьынтәиаауа узымдыруа, Ӡибнатәыла гәхьаагауа иуҭахуп.

Здыруада,  Мреи, Бнеи, Ӡиеи ирхылҵшьҭразар урҭгьы!..
Акызаҵәык – угәи уҧси…
Еиҕьуп урҭ урнымиаӡар. Анцәеиныс!.. Мраҧхьарҭаныс!..

Ҧхынҷкәын

Ҽнак зны Аҧхыни Ҭагалани рҽеидҵан иахьыцәаз снархагылт.
 Урҭ убриаҟара еизааигәахахьан, еилаҵәахьан, даҽаӡә иакәым, рхаҭа 

рхы рзеилмыргауа. Хыхь ирхагылан урҭ рыцәа зыхьчоз абна. Шәшьырара 
рызнауан уи абна иахыҧраауаз ауарбажә азымҵәыжәҩак, егьи 
азымҵәыжәҩак cара сыҵакын, – Аҧхыни Ҭагалани еилзыргараны иҟаз, 
анкьа аамҭақәа реиныршәаҩ, еинаалашьа змамыз реинраалаҩ, иахьа урҭ 
реилыҵра иашьҭаз. Аха, исылшоз!.. Ари ацәареи, ари анапеикәыршареи, 
ари аилаҵәареи рҿаҧхьа имчыдамыз дарбан?.. Дарбан, макьана зхатәы 
змыӡбацыз сара, ӡбара саазышьҭыз? Сара зыҧшь-аамҭакгьы зыҩныҵҟа 
изцәеилалахьаз! Изҭыҩуа асоура абжьгьы, асы аӡыҭыбжьгьы, амра ацара­
гьы иҭнаблаауа, заарҩарагьы ақәа иарҧсаҳәауа! Сеидроу, иаҳдыруагьы 
иаҳзымдыруагьы шаҟа аамҭакы сара сыҩныҵҟа еилалахьоу. Урҭ реи­
лыргара сагьашьҭамлеит, сых сымч шақәымхауа аҟара дырны. Нас, – 

Аҧсабара аҽамчык еилыргашьа шсызрымҭоз шҧасзымдыри!.. – схәыцуан 
сырцәыҧхашьауа Аҧхыни Ҭагалани сахьырхагылаз. Мычкәарак сыламкәа 
иаасылнахит уажә урҭ уаҩ ицәырымҵәахуаз рыбзиабара сахьахәаҧшуаз. 
Ирхылҵшаз дҵәаҟаҧшьны, ма дмыҵмыџьны, ма дбианы сыбла даахгылон. 
Иарбан ҵлоу ари абнаҿы уи Аҧхыни Ҭагалани рыхшара заҵә дызҿаларан 
дыҟоу, аҽаамҭа дук реилалара знубаалаша! Имааибуаз ҩ-мчык – ам­
цеи аӡи анааиқәшәа ирхылҵыз, амра згәылыҧхо аҵәаҟаҧшь, адунеи 
иқәнагалахьоу зегь рыжәла ааизганы мыҵмыџьжәлақәаны амыҵмыџь 
иҭазыҧсаз – имааибуа аӡи амцеи рымч. Аха, зегь иреиҳау, аҧсҭазаара 
аҽахәҭак, аҽаамҭак, аҽамчык, – Хаҵеи Ҧҳәыси, Ҭагалани Аҧхыни рнапқәа 
еикәыршаны изырцәаз амч  –  Амра амч.

Сыздырӡом убас шаҟа сгылаз, шаҟагьы дара ыцәаз. Санааҧш, сызҵакыз 
ауарбажә азымҵәыжәҩак схыҵны, сара сеиҧш ӡбара иаауаз иакәымкәа, 
шаҳаҭра иаауаз дыҵанакхьан. Дара ыцәан. Сара исымбацызт убарҭ реиҧш 
еинаалоз, иагьеинымаалоз, убас иеизааигәаз, иагьеицәыхараз, насыҧ 
змаз, иагьынасыҧдақәаз ҩыџьа.

Амзара

Амза хыҵны амшын иалаҭәон. Уахьынтәи аҽазнымкылакәа аҟәара 
инықәҭәон, ҧслымӡреи хаҳәреи игазго инарыҵалон, уахьынтәи 
ақәаршҩеиҧш аҧсара илаҭәон. Сыҩнгьы ихыҵны иҩнаҭәарц егьагмызт. 
Амзара захьӡыз сыҩныҟа иааигәахон аӡхыҵра иаҩызаз аамҭа бааҧс.

Амза аҳра ахьауаз ҭыҧын Амзара, Аҧсақәа Рыҧсҳа дҵәахны дахь­
рымаз. Хыхь аҧсаҵлақәа рықәцәақәа рҿы аҧша абжьы цәгьахар, уи 
иаанагоз дааигәахон ауп Аҧсақәа Рыҧсҳа, хыхь иҳаракӡаны сыҩны 
Амзара иахылаҧшуаз. Аҧсақәа рықәцәақәа зырҵысуаз аҧша амзагьы 
инагәыҵасны, ауаргьала иантәалоушәа иаргьалон. Аразын уаргьала 
ҵысыцыҧхьаӡа, уи зкыз адаҷқәа ахьхьаҳәа рыбжьы гон. Амшын еиҳагьы 
агәы шьҭыҵуан, амзеи иареи ахьеилаҭәоз рҳәаа узеилмыргауа. Алашь­
цареи алашареи рҳәаа узеилмыргауа аҧсара иҵан. Аҵлақәа ирхылҵуаз 
рышәшьырақәа уаҩ иимбац агыгшәыгқәа рсахьақәа аархәон. Нас 
урҭ рсахьақәа ҳәазо сыҩны Амзара аҭӡамцқәа иркыдлон, иаҳа-иаҳа 
сахьышьҭаз иазааигәахон. Сшәаӡыӡара ахьаҧарч хәыҷ еиҧш аҽырҳәны 
сгәаҵа иҭаршәын. Абас уахашаанӡа инҵәомызт амза ацәиккрақәа.

Арахь зегьы-зегьы ирныруа иалагахьан иааигәахоз Аҧсақәа Рыҧсҳа 
имч. Уаҩы изыхгомызт уи иҳаракыреи изаҵәреи. Амза хышхыҵәан иан­
леиуа иаҩызан уи илҧха. Аҧсақәа Рыҧсҳа илҧха ҳаҵан, ишҧахьанҭаз, 
иагьышҧаџьбараз уи, аха шаҟа иџьбараз аҟара ҳагәқәа арыцқьон.

Ҳда иалихуаз ашьа шыҵааз иҵаан уи ҳазҭаиргылаз аамҭагьы. 
Макьана ҳдақәа аартын, макьана ҳдақәа ҿаҳәамызт…
Ахала изазон уажәы иҭацәыз аразын уаргьала.
Ҧша ыҟамызт, аха Аҧсақәа Рыҧсҳа дахьыцәаз иҧсыҧ акәхарын уи 

зырзазоз. Аҽырҳәны сгәаҵа иҭаршәыз сшәаӡыӡара ахьаҧарч хәыҷгьы 
ахабар збомызт.

Амзара захьӡыз сыҩныҟа иааигәахон аӡхыҵра аамҭа.

Инҳажьыз ақалақь

Сышьҭан, иаансыжьыз сықалақь азхәыцра сгәыҵакны. Сара уи иа­
хьа мшыннырцә иқәызбааит ишкәакәаӡа, кьыс амаӡамкәа, иара иазку 
сыбзиабара кьыс амоу аиҳа… Хәыц еиқәаҵәа зларшәым уаса шкәакәан 
сгәалашәарагьы…

Ҳнапқәа еибаркны ҳнеиуан. Унапы амра иашәхьаз ҳазлаз ҳахәылбыҽха 
иаҩызан.

Снапы, макьаназ ишкәакәаз, дунеихаан уареи сареи ҳазҧымлара 
ашара еиҧшын.

Ашареи ахәлареи рҽеибаркны инеиуеит уҳәарын, анапи анапи ахьеи­
баркыз.

Рыбжьы ныҵакны еицәажәон урҭ аҩнапык зтәыз. Аӡәы ибжьы 
хьыҧшшәылан, избанзар ибжьгьы инапеиҧш амра иашәхьан, егьи 
лыбжьы разнын – знапы ашара иаҩызаз. Илашьцацыҧхьаӡа рыбжьы 
дырмаҷуан.

Изыршәооз?.. Инрыжьыз рықалақь ацәаара рцәыӡыр ҳәа ишәозма?.. 
Шәшьырала иҭәыз аҵх ашәшьырақәа дыршәар ҳәа ишәозма?

Урҭ ашәшьырақәеи агагақәеи снарылга-аарылго снаугон, – ари 
иаҳцәыӡыз ҳақалақь ауп, – ҳәа слымҳа уҭахәыҭхәыҭуа. Анкьеиҧш кьыс 
амаӡамкәа, уареи сареи ҳцәанырра кьыс амаз аиҳа…

 Амала иабаанагеи абриаҟара гагеи шәшьыреи?!
Нас иаҳҧылеит акьаҭареи акаҷҷареи зхы ҭнаҟьахьаз аӡыркәи хәыҷы. 

Уи аҧырра иарҩашьны иаман, ҳара ҳгәалашәарақәа уажә ҳарҩашьны 
ҳашрымаз еиҧш.

– Угәалашәоо? – иакуан аӡыркәи хәыҷы. – Бгәалашәоо? – ицәон.
 Уи ҳашәшьырақәаз џьшьаны инаҳалҧраарц аӡбеит. Ҳаргьы цәеижь 

ҳамаӡамшәа ҳласын. Аха ҳгагахарц, хашәшьырахарц азы макьана шаҟа 
ҳагыыз!

Ишааиуаз, аҽазнымкылакәа уеимаа инҭашәеит аӡыркәи хәыҷы.     
Ушьапы еихугацыҧхьаӡа уеимаа ҭылашаауан. Саарччеит. Инеиааиуаз 
ашәшьырақәа атыхҳәа рҽааныркылт, сыбжьы сыцәдухазар акәхап, 
иааӡырҩит. Уара иубаӡомызт, узшьапык лашо аҵх уалан. Хыхь еибаркыз 
ҩ-напык ҵаҟа мца хәыҷык аӡәы ирзеиқәиҵазшәа…

Нас иангәауҭа уеимаа иҭаршәыз аӡыркәи хәыҷы, сара ишысымуазгьы, 
иааҭганы ашьацра инылауртәеит.

 Иумырбаӡакәа, ахәылбыҽха еиҧш амра иабылхьаз унапы сагәӡит. 
Усҟан шәшьырак зынӡа иаҳзааигәахахьан.

Инаҳаракны џьара ицәон, иакуан иныжьыз ҳақалақь ацәаара…



46

Сызлаз аҧхыӡ санаалҵ, хдәыҕба ахәыҵсырҭа иҵыҵхьан. Уа иахьыҵаз 
иалагӡаны аӡәы ислыркит ҩ-бҳәацырак. Бызусҭада? Иалыбдырааи нахь­
хьи џьара ишаҿоу уаҩы сынтәа инапы иҿнамхыц абҳәақәа? Сара снапқәа 
ирзыҧшу, есышықәса изышьцылахьаз снапқәа гәхьаазго? Уажәоуп иа­
неилыскаа. 

– Мчыбжьык ауп арҭ рыҟалара иагу, – лҳәеит абҳәақәа сзыркыз. 
Ухаҧыц ахьнақәургылалак, ашьеиҧш рыцәаакыра арахь иалыжжуан, 
рыгәгьы ҟаҧшьын рцәеиҧш. Ҧхыӡла избахьан сара арҭ абҳәақәа. Урҭ 
зҿаз аҵлақәа иааныжьыз ақалақь сахьалаҧшуаз иалызбаауамызт…

Ҳдәыҕба неиуан ӡиаск иҭакнаҳаз ацҳа иқәсны. Сҭанагалан саал­
ҵыцыҧхьаӡа уи ацҳа ишықәыц иқәын, иаҵсуаз аӡиас ахаан иназмырра­
шәа. Икашәаз бҳәакгьы кәыр-кәыруа ауаа ршьапқәа ирыҵан. Зыжәҩақәа 
аҩсҭаацәа ықәтәахьаз ҭаҳмадакгьы, ауаа сырҭахым, бзиа сырбом ҳәа ихы 
дахашшаауан. Агазеҭқәа ҭиуа иҳалаз аҧҳәысгьы уажәы-уажә лылахь-
лыџьымшь лӡатәуан. Ҳәсақәак еидарак-еидарак аҩымсаг иаҵан, иаархәоу, 
ирҭиуоу узымдыруа. Иҟалап иааныжьу ақалақь амҩақәа аларҧссарц 
иргозҭгьы, анкьеиҧш кьыс амаӡамкәа иаҳҧыргаларц.

Анҭ аҩыџьа ирзеимымхуаз рнапеибаркыра иаҳа-иаҳа иҧсыҽхон. 
Иаҳа-иаҳа ихарахон иаанрыжьыз рықалақь ацәаарагь…

Адәахьы сахьынаҧшуаз ҩыџьа ахәыҷқәа аҟәараҟәанҽа иақәтәан. 
Аӡә дхагало, егьи дылбааго, ҵыхәаҧҵәара амамызт уи аҕәы изықәтәаз 
аҟәараҟәанҽара. Аӡә дхагало, егьи дылбааго, иҟәараҟәанҽон аамҭагьы. 
Ҳара уи ҳаҩсны ицоз џьаҳшьон, иара ахьыҟаз иҟан, амала иааҟәымҵӡакәа 
иҟәараҟәанҽон, илаҟәуан – ихалон, илаҟәуан – ихалон. Зны хыхьӡа иха­
нагалаз, уажә аҵан инанагаз ҳакәын ҳаргьы…

Агагақәа рыҩны

Шәхышә зҿамыз, аха зыҭӡамцқәа аҧсыҧ еиҧш еилыхха, иҟоу иҟаму 
ахьузымдыруаз уҩналар, ҩну, дәну уахьнанагаз ахьузеилымкаауаз зны 
ҩнык сыҩнанагалахт. Уа иҩнысны ицахьаз зегь рыгагақәа нхозаарын. 
Инеилыс-ааилысуа, иҧсыҧхахьаны, иҳауахахьаны, уи аҩны иҩнашьқыруа 
иҩназаарын.

Сара, зымҩақәа еснагь еикәшоз, игьежьуаз, еиҧылоз, еиҧырҵуаз, уахь 
неишьас иасҭазеи?..

Аха сымҩахыҵит сара уахь, урҭ агагақәа ргәалашәареиҧш, дара 
шаҟа иҧсыҧыз аҟара, сара сцәеижьханы, сшьа-сда сылубаауа, дара зны 
изхылҵыз ауаа сырҩызаны.

Ишҧаҟарҵарыз нас згәалашәара ззыхынҳәыз агагақәа? Сара сакәын 
уажә урҭ ргәалашәара, урҭ зынтәи рыҧшәма.

Ҳааидхалт убра, дара наунагӡаны, сара нагӡара сымамкәа…
Нас еицынхашьас иҳамааз!..
Аха исыҳәеит, раҳра снапы ианырҵеит, агагақәа раҳра дуаҩызароуп 

иныҟәызгауа ҳәа. Иабардыргәышьоз сара суаҩны сагьуаҩымкәа, сгага­
ны сагьгагамкәа адунеи сшықәыз. Иабаздыргәышьоз урҭ рыбзиабара 
рцәымҕра аиҳа ишеицәаз, рыгәхьаагарагьы – рыгәхашҭра аиҳа…

Сынхеит убри нахыс агагақәа сраҳкәажәны, рыбзиабарагьы, 
рыгәхьаагарагьы, ргәырҩагьы, ргәырҕьарагьы еидаран саҵаны.

Шәабаҟоу нас уажәы гәы змам агагақәа, уаарас сгәы, зда смоуа сгәы 
сымхны?.. Дарбан ишәыцәцахьоу ишәырхынҳәуа, шәара шәзыцәцахьоу 
шәдырхынҳәраҳа…

Иарбан мчыз исыҵгәан ауаа рыҩны кажьны агагақәа рыҩнахьы са 
сдәықәызҵаз… шәхышә зҿамыз, аха зыҭӡамцқәа аҧсыҧ еиҧш еилыхха, 
иҟоу иҟаму ахьузымдыруаз, уҩналар ҩну, дәну, уахьнанагаз ахьузеилым­
каауаз уи аҩнахьы. Иасҭарызеи шьҭа аашьас? Сзааӡаргьы хырқьиагас 
исымоузеи, знык агагақәа зыҽрымаздаз сара шьҭа ауаа рҟны!..

Уахынла, амза бырфын рахәыцла акаҭақәа анаҳауа, икаҭаха абас 
азҵаарақәа снарылаҳауеит. Убас мацара акәхап, саргьы, сбырфын 
рахәыцны, уахык зны амза иаҳауа акаҭақәа снарыланаҳаанӡа… Шаҟагьы 
иааигәоузеи, шаҟагьы ихароузеи уи аҵх!.. Убас мацара акәхап…

Иаухьоу асқәа рышьҭыбжь

Иаухьоу асқәа рышьҭыбжь угәы иҭаҩын. Схы угәы инадҵан 
сназыӡырҩит.

Сӡырҩуанаҵы иҟәашкакараӡа схахәы ашлара иаҿын. Унапы схы 
инықәушьит, иақәнауз асы ықәуршәшәар уҭахызшәа. Аҧсыҧ аҟара иласын 
уи унапы, аха иҟәашкакараӡа сызлаз аҧхыӡ саалнахын, санынауҿаҧш, 
ҳаизааигәара ҧсаатәны иныҵҧрааит. Ухаҭагьы аҧсаатә сахьа ааухәан, 
ухарахо мацара, асоура уналаӡит, угәы иҭаҩыз сгәы аҭаҩха самраӡакәа. 
Акызаҵәык, исзынхеит исыкәуршаз унапқәа рыҧхарра. Унапқәа… 
Идзырҵада урҭ мҵәыжәҩара?!

Бара боуп ҳәа сауҳәеит, аха сара издыруеит урҭ аханатәгьы уи аҩыза 
ишалаҟаз. Сара исзымхоз – уара иулаҵәахыз уҧсаатәреи, унапы-
мҵәыжәҩареи схырхит.

Ҳаизааигәахара уи еиҳагьы иарласит. Аха еилазгеит Ҳазшаз 
исықәиҵаз – суҿаҧшит. Суҿаҧшыр уҧсаатәхауа, уаанӡа сара устәны 
ҳәа исықәиҵаз.

Ҳанеизааигәаха аҽны инаркны иалагахьан ҳаиҧырҵрагьы. Уи аҽны 
инаркны иудызбалон уҧсаатә ҟазшьақәа. Еиҳагьы иласын, еиҳагьы иха­
ан, аҧсыҧ иаҩызан амҵәыжәҩара зҽазызкуаз унапыхькьысрақәа. Убас 
акәхарын ухы-уҿгьы, улақәагьы, улаҧшгьы рыҽшырыҧсахуаз. Аха уи 
сара блашьҭыхшьа змамыз иабаздыруаз!..

Еилазгеит Ҳазшаз исықәиҵаз – суҿаҧшит. Суҿаҧшыр уҧсаатәхауа, 
уаанӡа сара устәны, уи схазыршҭыша сык ауны санынауҿаҧш уныҵҧраауа 
ҳәа Ҳазшаз исықәиҵаз…

Аха, зегьы зхараз, зегьы зхараз, угәы иҭаҩыз, иаухьаз асқәа рышьҭыбжь 
акәын, зегьы зхараз схы мыжда акәын, маӡа угәы инадыскылаз. Зе­
гьы зхараз, схы иқәнауз асы нықәсыршәшәап ҳәа унапы иқәушьыз, 
иҟәашкакараӡа сыҧхыӡ саалызхыз, зегьы схазыршҭыз унапы акәын. 
Уажәгьы исгәалашәоит исцәыхарахоз уҧсаатә сахьа. Санынауҿаҧш 
– усзымдырӡеит, уаргьы сузымдырит, еицәтәыму ҩыџьа еиқәшәазшәа. Еи­
бадыруаз ҳагәқәеи ҳнапқәеи ракәзаарын. Усцәыӡит… Акызаҵәык, исзын­
хаз, исыкәуршаз унапқәа рыҧхарроуп. Идзырҵада урҭ мҵәыжәҩара?!.

Инеиуа уишьҭалан уанзихьымӡо…

– Ашәҟәы бымоума, – иҳәеит инеиуа уишьҭалан уанзихьымӡо ҳәа?  
Дҵааит уи хәылбыҽхак, ҳгәашә днылаххын. – Дыббама инеиуаз? –  Аиеи, 
– сҳәагәышьеит, инеиуаз ҳәа аӡәгьы дшыҟамызгьы. Убри уишьҭалан 
уанзихьымӡо атәы зҳәо ашәҟәы… – иҳәеит. Издыруан сиқәшаҳаҭхаргьы, 
мап скыргьы сыгәра шимгоз. Дааччеит. Ишьҭахьҟа инаган ахәлара ада 
аӡәгьы дызныршәыламыз ҳгәарабжьара.

Уи агәарабжьара гәарабжьарак еиҧшымызт усгьы, уаҟа ианыз 
ауаагьы уаак иреиҧшмызт, ахәылбыҽхагьы – хәылбыҽхак. Дынхон 
уи аҷкәын, иаҳра агәашә уаҩ дҭамыжьлауа. Иаҳҭынра – саркьа ма­
цараха, дырныҧшылан иибоз рыда иара изы уаҳа уаҩ дыҟамкәа. 
Ҳара машәыршақә адунеи иқәнагалаз ҳакәын, ҧырхагамзар хырҳага 
ҳаламкәа, инеиуа уишьҭалан уанзихьымӡо атәы зҳәо ашәҟәыҵәҟьагьы 
ҳамамкәа. Даҟәыҵхьан ҳацәгәаара. Даҳхыччон, ҳхыччарыла ҳаграқәа 
зегь ҳанажьуа. 

Зны-зынла иаҳра агәашәқәа дызларҭалаз уаҩы изымдыруа дааины 
дааихагылон хаҵак. Иааиҳәашааз усгьы!.. Ицәажәара уаҩ дахәомызт уи 
ахаҵа.

Мамзаргьы уахашаанӡа илымҳа иҭаҩуан чархьла еихақәак зхуаз 
ибжьы. Ианизымычҳаӡалак уи ачархь мыжда дашьҭалон, гәылеи-злеи 
уаҩ даанижьуамызт. Аха зыгәра угодаз. Урҭ рыбжьара иашак иазҳәаша 
дабаҟаз?

Ишидыруазгьы… Ишидыруазгьы днарзымҵаар игәы иауамызт.
Ҭакреи-ҭыжьреи еибашьреи ихимгацыз иҟааз, зыҩны иҩнымҵыцыз 

уи аҷкәын.
Заҟа хәреи шәахсҭеи ицәа ианумбаауа ианыз!..
Инызҵази иахьануи иара имдыруаз, ҳара зыла ааҧшуаны илашәыз 

акгьы ҳбомызт акәымзар.
Ишҧаҟаиҵарыз, ҳалашәрагьы ҳанаижьыр акәын. Ҳашҧеишеи, 

уҳәарауазеи, адунеи ду хәреи, шәахсҭеи, дыргеи, хҵареи рыла ианҭәу 
аамҭаз, абри аӡәызаҵәык ину ашәахсҭақәаҵәҟьа, иара инацәа нақәкны 
ишаҳирбогьы иҳазгәамҭауа!..

Инеиуа уишьҭалан уанзихьымӡо, игьежьтәума, мамзаргьы ишьҭаланы 

ицалатәума?. . Сеидру… Шаҟа шықәса ицәагазеи аҷкәын уи Инеиуа 
ишьҭалан ацара аҽазыҟаҵара!.. Уи аҽазыҟаҵароуп иаҳра агәашәқәагьы 
азыркыз, иаҳҭынрагьы саркьа мацараха изыргылаз…

Уишьҭалан уцалоу, мамзаргьы угьежьуоу, мамзаргьы ацара 
уҽазыҟауҵалоу? Зыгәра угода, иуазҳәода аиаша?! Ишудыруагьы… ишу­
дыруагьы умҵаар угәы иаухуам.

Уаха дымҩасит, ахәлара иҽалак ҳгәарабжьара дыбжьысит уи Инеиуа 
ҳәа изышьҭоу. Уаҩы димбо, уаҩы димаҳауа адунеи иқәу, ҳара иҳалоу, 
ҳамҩақәа инархыкны иҟоу, еиҳау ҽа мҩак ҳақәызгало, гәабжьыла 
иҳаҧхьо, аха, ҳара, гәыла идагәоу, уи игәабжьы ҳаҳауа ҳаҟоума!.. Уишьҭал, 
уаҳҭынра ашәқәа нкыджьылан, уара уда аӡәгьы дгәаимҭеит, дагьгәаиҭаран 
дыҟам. Уишьҭал, убжьыҵ ҳгәарабжьара, шаҟа хаҳә аныҧсалоу аҟара мцы 
ахьыбжьубаауа. Уишьҭал!..

Ҳаргь-ҧраал  Марыка

Исыргылеит сыҩн хәыҷы Асоура атәылаҿы. Асоура. Асы – соура, 
сышәара.

Сыҩн хәыҷы ҳәа сзышьҭоугьы сҳаргь ауп. Быҕьқәак ааидӡахылан, лабак 
инахасырҧан, сныҵатәеит. Хыхь хьыҵәҵәак нахьнырҳалан. Имҩаслак, 
уи аҵәҵәа нырхьархьарны, сыҩны дныҩналаларц. Зҿы днеиуа идырырц, 
– «Ара дынхоит Ҳаргь-ҧраал Марыка» ҳәа нанысҵап. Дыззымдыруада 
Марыка! 

Измам-изыхӡым изы уажә лара дбеиоуп. Лыҩны ҩныҵҟагьы мца 
хәыҷык ххаӡа илзакыхуп, ларгьы лгәалашәарақәа фархьны инақәҧсауа, 
уаҟа лымца дадтәалахуп. Иабаҟоу уажә лыдәны-ҩызцәа, ҩын-ҩызас 
илымоу азаҵәра налызныжьны, иарбан мҩоу измоу урҭ?. . Здыруада 
знымзар-зны Асоура-тәыла иалсны ацара рықәшәар, лҳаргь-ҩны ины­
дгыларгьы. Асоура тәылаҿы амҩақәа зегь Ҳаргь-ҧраал-Марыка лахь 
инагоуп усгьы. Иҟалап шьҭа арахь рҿаархахьазар Цәацәашь-Цәгьаныҟәеи 
Маидан-Маиданыҟәеи – аӡәы илызиламҵо лҩызцәа, Маро-Маныхә мыжда 
даашьҭыхны. Лымца еиҳагьы иххахап урҭ ааидтәалар.

Цәашьра-лашарара рзиуп Цәацәашь. Нас уи лыҩны иҩныҧхо алаша­
ра иаднамҧхьалара дарбан!.. Дабаҟоу, мшәан, Шьыкәа насыҧ шкәакәа, 
сақәи ҵәаҧшьи лҽарганы, есҭагалан хаҵацара лҽазыҟаҵауа?.. Тышә-
лахьышәашә, ӡынгьы-ҧхынгьы иц-ишә еихамгылауа дыхьҭшьны, зды­
руада Марыка лымца дазырҧхаргьы! Иабаҟоу Цгәаҧси Лакәыртыми, 
џьара инкыдгыло, џьара иҧхьо, ана аӡә дырччо, ана аӡә дырҵәыуо?.. 
Рықьачақьрала ҟәрышьқәак еизыргазар шьҭа лара лахь амҩа иқәлахьеит. 
Шәабаҟоу, шәара, бзиа збақәаша?..                

Ихьшәашәоуп, илашьцоуп, иҭацәуп Марыка лыҩны шәа шәыда. 
Лхьыҵәҵәагьы ҿаҳауп, лҳаргьгьы ҧраалуа ихаларц егьагым, дтәоуми 
лыҩны шынеикәалыҧсара. Шәылҭаар, асы хәмаруанаҵ, лхьыҵәҵәа 

шәнахьысыр, Асоура атәыла еиқәышьшьы иналаҩып ашьҭыбжь 
гәырҕьахәқәа, ахала иаатып шәзыҧшра згәы ҧнаҵәахьоу лыҩнашә. 
Абнарасеи ахьа цәҟәыншьеи ара ишәыгхарым. Цәашьҵас дашәыркып 
Цәацәашь дкаххаа. Шәара шәааикәшаны амца шәнадтәалап, знымзар-
зны иааидымтәалаӡо џьышәшьоума амҩа зқәашьу. Иаашәгәалашәыршәап 
рыцҳаи цәҳәы-ҟьантази ианшәааз шәшыҟақәаз. Шаҟа ишәымамыз-
ишәыхӡымыз аҟара насыҧ шшәымаз. Шәеицрымшәо шәеицны зны 
қьачақьрылеи, лафҳәаралеи шәхы анныҟәыжәгоз, зныхгьы шәмааибыкәа 
шәанеиҧырҵуаз досу шәхы ахьынахоз, аха усгьы ишәзымычҳакәа 
шәшеибаҧшаалоз.

Игылоуп Асоура атәылаҿ аҩын хәыҷы. Шәаҭаа уи асыцқьа иаҵәахаанӡа 
Цәацәашь-Цәгьаныҟәеи, Маидан-Маиданыҟәеи, Маро-Маныхәи, Шьы­
кәеи, Тышәи, Цгәаҧси, Лакәыртыми.

Нас шәара шәанцалак, аҳаргь-ҩын хәыҷы умбаӡо асы цқьа ианаҵәах­
лак, ҿыц аграпара алгара иацәымшәакәа зҿаазхалак – Ҳаргь-ҧраал-Ма­
рыка зегьы иреиҕьалшьо лыбзиабаҩ иакәхап, ҿыц иалигаз иаграпара асы 
ақәнауны, бла иамбо иаҵәахаанӡа уаҟа длымазаап. Нас зегь шымҩасыз 
еиҧш иаргьы днымҩасып, гәаларшәагас жәеинралақәак налызныжьны.

– Абзиараз!.. – ахьырхьырҳәа аҵыхәтәан аҵәҵәа абжьы аагап, дахь­
неиуа днеиаанӡа, имҩа дацәымҟьаларц урҭ ашьҭыбжьқәа наишьҭалҵап.

Уажә избо џьысшьоит. Сылацәа аахызҩар, ихәмаруа асы далагылоуп 
Калҭ-ҧраал-Марыка, аҵәҵәа хәыҷы ырхьархьаруа, зегьы ирзылшо лгәы 
ашьҭыбжьқәа ахьнылхуа хьаас имкӡакәа…

Уи ааҧнынӡоуп, нас март-ҧша анҵыслак, Марыка лҳаргь хәыҷ 
аашьҭнаҧаап, ларгьы ҭәицк даҟараны лҳаргь амаа дахьынҳалахуп. – Аб­
зиараз, Марыка!.. – сылзыҧшуеит сыбла дацәыӡаанӡа, наҟ хара ажәҩан 
дналаӡаанӡа. Сылзыҧшуеит: аласра, аҧырра, ааҧынра, ақәыҧшра 
зегь лара исцәылгазшәа, сымҵәыжәҩақәа хьадышьшьы, хыхь ажәҩан 
дналаӡаанӡа. – Абзиараз!..

Ашәа – амыткәма

Усҭ ашәа! Ашәа надҵан иурҕьап амыткәма иуннаҵаз ахәра. Нас 
гәалашәара мацарахап иҕьахьоу ухәрақәа рышьҭақәа. Уцәа уанахәаҧш­
лак иухугахьоу акакала ирҿыцуа уҿынаухалап. Угәалашәарақәа 
рышәҟәы иаҩызахеит уцәеижьгьы. Дарбан узцәымыҕхан ариаҟара урҕҕа 
уқәызҵаз.

 Ассир. Бзиа узбо ракәзаап. Уаргьы ушьа уума, нас бзиа иубаз хәрашәк 
иаургама? Унеины унарыхәаҧшхьоума знымзар-зны урҭ иуцәырҵәахуа 
рцәеижьқәа? Ҳанбалагари нас зегьы еицәаҳҵәахуа ҳгәалашәарақәа 
рышәҟәы аҧхьара? Ҳаныҧслак ашьҭахьынӡа иаанҳажьыр уаҩы изеи­
лыргарым уи. Ҳара иҳахьыз агха ду еиҭанарыхьып иҳашьҭанхоугьы. Бзиа 
ирбои дареи егьа хәра рнибаҵап. 

Бзиа узбо инапы иагьыхаауп, иагьҿацоуп, иагьыхәшәуп, иагьышҳамуп. 
Уагьашьышьуеит уагьҧнаҟоит уи. Хәрақәаны инаунхалоит уи ужьы узыр­
цаз инапашьҭақәа, уара унапашьҭақәа бзиа избо ишинхало еиҧш. Зегьы 
иреицәоуп ажәа иуннаҵо ашьҭақәа – амыткәма ахәрақәа.

Амыткәма уҳәацыҧхьаӡа бзиа иубо хәрак-хәрак рыннаҵо, ашәа 
уҳәацыҧхьаӡа ирыхнахуа иҟазҭгьы, убасҟангьы амыткәма еиҕьаҳшьарын 
ҳара ашәа аасҭа.

Амыткәма – аҧсра ахырқьиага, аҧсра ашәа. Абзара ашәа наикәырша 
бзиа иубо, ухаҭа инуҵаз ахәрақәа алаурҕьап.

Уаанӡа кьыс змамыз, ибырлашха, ҿааҳәырада уздызҧхьалоз ацәа 
ҵаҕа уажә шәахсҭа мацараха ишыҟоу анубалак, угәы шҧаҟалари, усҟан 
шәахсҭацыҧхьаӡа унапы надкыло, хааралеи бзиабаралеи ианысхып 
ҳәа уҿынаухаргьы, иузаныхрыма. Бзиа иубо ицәеижь  амсырқьаадыш 
ишаҩызаз ишҧаузымдыри.

Адауцәа рыхәмарра 

Хәмаррахап абанҭ ихысуагьы ирымоу. Ҳәарада, адуцәа рхәыҷра иа­
назхьаалак хәмарраха ирысуеит, ргәыладуцәеи дареи еиҵырхуеит зегьы 
иреиҕьаршьо рыхәмарра – аибашьра. Адауцәа реибашьра, – дхәыцуан 
аҵан, иаргьы адухара дазхьаауа. Игәы рыхшәахьан иҵан хәмаррақәа. 
Урҭ ирхылҵуаз абжьы ариаҟара ицәгьамызт, ариаҟара аамҭагьы ицомызт, 
ариаҟара хәмаргагьы аламызт. Уахынла даныцәазгьы угәы иқәыҩуан урҭ 
аибашьрагьы – ахәмаргақәа рыхьархьарбжьы ҿаасҭа. Уаҵәы зшар дцаны 
изхара иҟәшәарын урҭ ахьхьаҳәа рыҩны ахыб акырцх еиҧш иақәҧсан 
икаҧсоз  ахцырақәа.

Иани иареи рыда уи аҩнаҿы дынхон адауцәа реибашьра иалҵны иааз 
даукгьы. Уамашәа иубаша, уи аҵанра еиҳа еиҕьишьон. Иахьахәлаанӡа 
адашьма дықәтәан иара дицыхәмаруан. Иара адәахьы деихон.

Аҵанцәеи адауцәеи рыла ишаз адунеиаҿ, аӡәызаҵәык, иан уахьгьы 
уахьгьы даҵанакуамызт. Игәаиҭахьан уи дара адауцәа дышрыцәшәоз, 
рыхәмаррагьы баны дшаанымхоз. Амала дара рҿы инхоз адауы лара 
лзы ҵанык диеиҕьымызт. Еиҧшны илбон рҩыџьагьы. Рҩыџьагьы лна­
пала акрырҿалҵон, илкәабон, илшьышьуан, ргарақәа иргаралҵон. Уа­
хынла дцәырҳаны, дыҳәҳәо  дааҧшлон адауы. Иҩызцәеи иареи зҭатәаз 
аибашьыга машьына амца акызшәа ибон, ахәыҷы иан уи ижьжьара 
дахәомызт. Ибжьы дарҿыхалон, адауцәа реибашьра ҧхыӡла избалоз 
аҵан хәыҷгьы.

«Ҭеиҭҧшлоуп акәымзар, егьыс аҵан дызлаиеиҧшымыз егьыҟамызт 
уи ахаҵа. Иаҵкысгьы деицәан. Иеиҧш хымхәеи шәыргәындеи дуба­
шам», – дхәыцуан аҵан. Анҭ, иара убасҟак дзеигәырҕьалоз ахәмаргақәа 
рыхьархьарбжьы ҿаасҭа анааигәаӡахалак, адауы ахәыҷы дигәыҵакны 
адашьма дықәион. Ахәыҷы димпыҵҟьан дцарц далагон, аха уи абжьы 

ааигәахацыҧхьаӡа еиҳагьы инапқәа икәыршаны дигәыдирҕәҕәалон. Аҵан 
хәыҷ иан усгьы ддагәахахьазшәа, акгьы лмаҳаӡо акәын аҩны дшыҩназ, 
ддысхахьан, адашьма заҵа лҽықәылмыжьрыз.

Сеидру шаҟа аамҭагьы ус инхалоз аҵани, адауи, аҧҳәыси, ҽнак аҵан 
хәыҷ иҽӡаны адауцәа реибашьра дахәаҧшырц дымцазҭгьы. Ихыбгалеит 
убасҟан зҽеиқәырхан иааиуаз аҩын хәыҷгьы аҵан имч анаҵӡаа. Здыруа­
да уи ддауханы дгьежьыргьы, мамзар дышҵаныц дшанханы ибла хызкуа 
адауцәа реибашьра дшахәаҧшуа уа даанхаӡаргьы. Аха макьана ишааҩыц 
иааҩуеит урҭ ахәмарга ҿаасҭақәа рыхьархьарбжьы.

Раҧхьатәи аччабжь

Инхон уи аччабжь ахала. Изтәугьы итәымкәа. Знык ианихылҵлак инар­
кны ахала амҩа инанхалон. Игәаҟынтәи ихәдаҿы инеиаанӡа акәын иара 
ианитәыз, иара ицәаҩа анахаз. Иара ибжьеиҧш ианыхааз, мамзаргьы 
ианашаз, мамзаргьы иангьамадаз, ма иангәыбзыҕыз.

Уамашәа иубаша, уи ауаҩы еиҳарак ианылашьцаз акәын аччабжь 
даназхәыцуаз, ихы инапқәа инрынҵаны, иблақәа ҩ-цәымза ҭаак реиҧш, 
иакыр цқьа изамкуа, ицәаргьы цқьа измыцәауа игәалашәара аҭӡамц 
ианадыҷҷалоз, раҧхьатәи аччабжь гәхьааган дыҧсуан. Арахь адәахьы 
еибашьран.

Ишҧаҟаз уи раҧхьатәи аччабжь? Ишҧаҟаз акәым, ишҧаҟамыз? 
Шаҟа ицәыцәгьааз уи арҭ аҩажәак еидкылан рызхәыцра – раҧхьатәи 
аччабжь, иагьччабжьны, иагьраҧхьатәины. Дарбан, сара рыцҳа соума 
арҭ аҩажәа дуӡӡак еилызкааран иҟоу – иҳәон, аха иаахәлаанӡа урҭ ихы 
ишҭагьежьуаз, иара дара дышрызхәыцуаз дкарахон, нас аҵыхәтәаншәа 
зны аҳаҷаҳәа игәы иааҭашәон ихашҭыз, урҭ аҩажәак реилкаара акәмызт 
иара дзышьҭалаша, урҭ ргәалашәара шакәыз, даагәырҕьон уи еиҳа 
имариоушәа агәалашәара,  аилкаара аасҭа. Аха агәалашәаразы амч иара 
изҭадаз. Дымчыдаха игәалашәара  агәашә днадхалон. Уахь иҵәахын ач­
чабжь. Убри аччабжь заҵә, иҧсы ахьынӡаҭаз дзышьҭаз, знык агәалашәара 
илшар, нас деиқәырхан. Арахь адәахьы еибашьран. Дааҧышәарччеит. 
Аибашьреи аччабжьи. Аҧсреи аччареи. Иҽааникылон акәымзар, уи 
зҿаазхаз аччара, зегь реиҳа ицәымҕыз, аибашьра аччара ҳәа дзышьҭаз, 
иҽнеиҭар, нас ҽамхышьас иҟаиҵоз. Иҟалалон убасгьы. Адәахьы еи­
башьуаз реибашьра рхашҭны, иааҭгылан сааҭла инымҵәоз уи аччара 
ианазыӡырҩуаз. Аибашьра аччара. Ирхыччозу, ирыхәаччозу, ирҩызазу, 
ираҕазу уаҩы изымдыруа.

О, уҽацәыхьча, зхы зҭаху, уи аибашьра аччара, улымҳақәа шәаҳа, 
уҽырдагәа, уцә, уҧсы, амала уи уааигәара иааумышьҭын. Уи ҿкуп.

Даазқәылаз ауаҩы машәыршәа ашьыжь ихахьы иаауаз жәазаҵәык 
днахысны дызцомызт, иҳәон, еиҭеиҳәон, аҭарчеи ныҟәызго иеиҧш 
иныҟәигон, хәлаанӡа еидаран даҵан. Иҳәон, раҧхьа гәаныла, нас хәыҷык 

ибжьы ныҭганы, нас ҿыҭны, нас дыҳәҳәаны, иҽамкәкәааны, ишәымҵуа 
амаҭәеиҧш ишәхыжәжәаны икаиҧсарц далагон, аха иҕрыӡаауамызт. Нас 
иҳәҳәара аччарахь ииасуан, уаҩы изеилкаауамызт уи ииччоз ажәа закә 
ажәаз. Ажәа заҵәык иархагаз иччара…

Иҟоуп ауаҩы игәхьаагара аниччо, ибзиабара, игәырҩа, ицәымҕра чча­
рыла ианихиго. Иумыччара иҟоузеи! – «Сара схәыҷра аччабжь сыҧшаарц 
сҭахуп» – иҳәон ахаҵа. Избанзар раҧхьатәи аччабжь ҳәа ииҧшаауаз 
иазааигәан уи. Ихәыҷра аччабжь изыҧшаар, «раҧхьаӡатәи аччабжьгьы» 
изыҧшаауаз џьишьон. Аха шаҟа ицәыхарахахьааз ихәыҷра аччабжь. 
Иажәра шкәакәеи ихәыҷра аччабжьи џьара еицын, џьара инеиааиуан, 
иара қәрадарак далан, имиасӡо қәрадарак, узмырцәаакӡо ақәеиҧш 
дыцәхалон. Иҿы ҭбон уажәы-уажә. Ацәаакыра илаз зегь илабахьан. Иа­
бацеи, мшәан? Здыруада анышә иланаҵаз ацәаакыра илыцәцәа иара 
иагазар. Зегь еикәшоит усгьы, дақәак ракәхап ҳадгьыл анышәи ҳареи 
иҳалсуа. Иунаҭаз ауҭароуп адгьылгьы. 

Арахь адәахьы еибашьран. Иҩызазгьы иҩызамызгьы, иуазгьы иуа­
мызгьы, рхәыцрақәа уаҩы дызгара хқәаны иҩны иҩнаҧсон. Усҟан иара 
иблақәа ҩ-цәымза ҭаак реиҧш игәалашәара аҭӡамц иадирҷҷалон. 
Уахь, уи аҭӡамц анахыс игон раҧхьаӡатәи аччабжь. Иара диаанӡагьы 
иҟаз, иара ишьҭахьгьы  иҟало, аха ахаан дызхьымӡо, иирагьы иҧсрагьы 
дырхыҳәҳәаргьы дызхьымӡо аччабжь. Знык агәалашәара илшар, 
зынзаҵәык игәалашәахыр.   Уаҩ ахаан дахьзымнаӡо аҭыҧ аҟынтә иааҩуан 
уи аччабжь.

Алаҧш
      
Икыдхалоит сылаҧш…
Шәаамҭак инарылсны ицаны убра аамҭак иналаҧшрашәа.
Дгьылзаҵәык убри аамҭа аҳра ахьауа инықәыҧшны, аҧсы шьаны 

иаагьежьрашәа.
Иабыкәу уи икыдхалаз сылаҧш ахьнанамгахьоу!.. Ахара инаӡоит ауаҩы 

игәы иахылҵуа алаҧш. Адунеи аҵыхәан ицаны иаар алшоит.
Аха уи иабо, иаҳауа маӡоуп иара зтәу сзыҳәангьы. Избанзар уи сгәы  

аҟынтәи  иаауа сылаҧш ахы иақәиҭуп, иоусыжьхьеит. Уи ахьныҟәо сар­
гьы исыздырам, даҽаӡәгьы издырам, амала ишыхынҳәуа агәра ганы 
сыҟоуп, уи ишахәҭоу сзаҧылар сара. Ихьанҭоуп атәыла харақәа баны 
иааз сылаҧш.

Шаҟа ҧхарреи бзиабареи рыла иҭәу аҟара лахьеиқәрагьы ацуп.
Аха уи угәы казыжьуа лахьеиқәрам, аҩныҟа ахынҳәра иацу 

лахьеиқәроуп, агәырҕьара иацу лахьеиқәроуп.
Ихынҳәит сылаҧш сыҩныҟа, егьызхымыз, иҭацәыз сылақәа ҧсҭазаа­

рак аархылеит.
Хәыцрақәак рыцыԥхь нхыҷҷалеит.

Шаҟа маӡа, цәанырра, цәалашәара сзаанагазеи уи, шаҟа шәыга хкыла 
сеилнадазеи!

Сабаҟоу, мшәан, урҭ зегь рыла ибеиоу Индиа снанагазшәа, инымҵәо 
хьыҵәҵәабжьыла иарҭәит слымҳақәа, сылақәа – ирзымычҳауа лашара­
ла.

О, анашанақәа ирылашоу сылаҧш.
Иоужь уаргьы улаҧш, сҩыза, ухы мацара иахҭнумҵан, уҩныҵҟа мацара 

иумырхан. 
Иҧыруа адгьыл иқәу алаҧшқәа инарылаҵа, еиҳау ҧсҭазаарак 

иалхәдамхарц.
Уахьоуп ахақәиҭра ахьыҟоу, сгәы исанаҳәоит,
Аха араҟоуп, ҳа ҳҟноуп ҳалаҧшқәа рыҧсадгьыл-ҳаблақәа. Убриалагьы 

ҳаҕәҕәоуп, мыч ҳамоуп – ачҳареи азыҧшра амчи.
Шаҟа ҳарзыҧшу аҟара лассы ихынҳәуеит ҳаҧсаатәқәа. Макьана 

ҳнарыҵхалап ҳамцақәа, зыҧсадгьылахь ихынҳәуа ҳалаҧшқәа ахьҭа 
иаҳцәамкырцаз. 

РУШЬБЕИ СМЫР

АЖӘЕИНРААЛА ҾЫЦҚӘА

           Кәаҧ-кәаҧ...

		  ***
Иажәақәа еизицоит мчыла,
Иргәаҟуеит, иргәамҵуеит ихшыҩ.
Ҽыҩӡам инауцо ҟамчыла,
Иуханы уназгоуп аҽыҩ.

		  ***
Ашьхыц, уабаанага, сгәала?
Шәҭыцқәоушәа скәицқәа баны?
Ахәа иҽҳәаршәуп ахала,
Ажәҩақәа изгашаз былны.

		  ***
Амахә иқәтәоуп аҽыркьакьа,
Ус ламалагь ишәаӡом.
Мап зҳәада, хьшьыжәлоуп акьа,
Аха иубжьеитҳәагь ача азкӡом.

		  ***
Аҵх карахт ацәгьеи абзиеи ишрыҵаз,
Иџьамыӷәоуп арҭ зегь рыхгара.
Иаҭахуп уажә ҟәардәк инықәтәар быргҵас,
Аха изынӡало сзыԥшаауам сара.

		  ***
Сызусҭа уахаҵәҟьа сыԥшаласу, сҵәаҟьоу,
Сыздырӡом зынӡа.
Арбаӷь еиԥш аҵх ҩхалан, сцалаҟьа
Иҭаԥшуеит сара сца.

		  ***
Ашәҭқәа шәҭын еиҭанеиҭасуа,
Иргоит сыблақәа ӡаны.
Изыԥсоузеи уанымҩасуа,
Уаниз аҵкыс уԥшӡаны!..

		  ***
Ҳарбаӷь ду ика мца ааҟәымҵӡакәа иҳәҳәон,
Иахьҭакыз ихәаҽызшәа.
Ианауҳажь уа ҳгәараҿ, нас ҳбаҳчаҿ еимдон,
Абжьы аԥшаарц иаҿызшәа.

		  ***
Сҭыԥ – иахьсыхәҭазоуп,
Дԥеиԥеиуан иаҳҭаз.
Илаҩсашҟа итәаз иоуп, 
Ахыбжа заҳҭаз.

		  ***
Аӡыхь ашҟа снеиуан, 
Аӡыжәра сҭахны.
Аҵыс хәыҷ гәаҭеиуан,
Уи нҵәарҳәа ишәаны.

		  ***
Смыскьаҭ аума ақәыџьмажә иазымхоз?
Изымгыло ишьҭоуп.
Ишьашуаз, ижьышуаз зыцрыхоз,
Шьҭа абар, иара ажьоуп.

		  ***
Абар, еиҿасыжьын ахымца,
Аҵх лашә шцоз исхьыкәкәа,
Лашарала еицәажәон нахьхьынӡа,
Сыџьмақәа ирхаз аҵәҵәақәа.

		  ***
Аеш каканқәак иазԥымҽыз,
Абон иахькаԥсаз.
Цыӷк ахаԥыцқәа шаӷьычшаз,
Иазхәыцуан иахьтәаз.

		  ***
Сгәыԥшқа хәыҷ кылблааны стәоуп,
Иҟам шьҭа исыхәаша мчык.
Жана ду, Жана дысҭоуп,
Иаҳарц иҭахуп ԥхьарца бжьык.

		  ***
Гәыхәки  нас цыфки,
Сзеилаҳаз смырмаҷит.
Схаҷеи ԥсҭҳәа ҽыҭки,
Уа сҭабаҿ еилазџьит.

	 ***
Длаха-ҩахон аӷа,
Игәылпытуан акәицқәа.
Илаҟәиуан ахәа,
Алҩақ ашьапхыцқәа.

	 ***
Аҵх ацхәыхә ашьацҳәеиԥш инеихашәеит,
Еихызхуада?
Аԥша ацыблыкь еиԥш иԥаҟьԥаҟьуа инаҿашәеит,
Иаҿызхуада?

	 ***
Хаҳәык схы адуп скараханы,
Исхызгахьоу сныԥшуеит.
Ажәҩан аҵла иалатәаны,
Дышԥеицак ҳәа икылԥшуеит.

	 ***
Еҵәақәак ҭаацәашәала,
Ажәҩанаҿ иҟәбаҟәшәоит.
Ҟармаҵыск хазы ашәала,
Ҳамаӡақәа ҳцәаҟәшәоит.

	 ***
Исышьҭоу сгәамҵуа срышьҭоуп,
Сзышьҭоу сышьҭоуп, ҳаихьӡаӡом.
Аԥсцәа ана-ара еицышьҭоуп,
Ибзоу ҳашьҭақәа еилаӡом.

	 ***
Уа иахҭысхьоу азымҳәаӡазт,
Ахаҳә шлеит.
Уи ашлара азхымгаӡазт,
Еиҟәыԥԥеит.

	 ***
Аӡыжь иаҵәа сыҵаҟа,
Агәы ҵысҵысуеит.

8. "Алашара", №2, 2013

Уи сыгага азышьҭымхкәа,
Игәамҵзар ҳәа сшәоит.

	 ***
Иаҭахым абжьаӡра,
Аха акгьы изанаалом.
Шәшьыра хәыҷқәак аҵла
Изыхшаз изхалом.

	 ***
Ашьхыцқәеи ашәҭыцқәеи еибаԥшаан,
Акәукәугь харантәи ҿнаҭит.
Шьашәраҳ еиԥш дунеи қәыԥшк снахаԥшьан,
Ԥсыӡқәакгьы аӡмыжьқәарҿ ишәҭит.

	 ***
Ихызаҵә шәпацәоуп, аҭҟьарҭа ҭшәацәоуп,
Ишәарҭоуп ҟәырҷахақәак намҷар...
Ашьха датәым, аха ахра даҿоуп,
Иишьуа акәым, дамшьындаз иабџьар...

	 ***
Ақәыџьмақәа ууеит, ирзымфогь ргәалоума?
Гәыӷрас ирымоу: рхаԥыцқәа, ршьамхқәа.
Ҳаргьы абнақәа ҳрылҵма, ақәыџьма шьа ҳалоума?
Ҳамгәақәа еиқәаҳкыргьы, иҭәгәышьом ҳаԥсқәа.

	 ***
Егьаурым џьабаак исхызгаз,
Суаџьаҟ шаҳәшаҳәоит.
Аха абнақәа амҿы  зцәызгаз,
Ргәы ҭыԥсаауеит.

	 ***
Амза ихьҭакуаз, акы наҵасҳәон,
Уи сыхәаԥшуан гәалала.
Сзыҩаӡозҭгьы инҭасыҳәҳәон,
Сан арыцҳа лшьал ала.

	 ***
Амца мцан, аӡы еилашуан,
Сырзыԥшуан сахьтәаз.
Схәыцрақәа ахәаҭаҳәа ижәуан,
Уа ақәаб иахьҭаԥсаз.

	 ***
Ҳныҵатәон, аӡбахә ҳҳәаӡомызт,
Аха ахьаца акыр шықәсқәа ирырит.
Иҟанаҵ аԥшӡара ҳбомызт,
Аԥсымҭаз абжьала аҽҳнардырит.

	 ***
Уи сҽы мыжда абацоз...
Ма аӡәы дсықәшәом избаз...
Са иџьасшьон дзыргәамҵуаз,
Дзықәтәаз ауп дзышьҭаз.

	 ***
Зхәыцрақәа ԥашәыркым,
Иажәақәа дрылаӡом.
Зыжәлар иргәашьамхым,
Ашәаҟны дзынаӡом.

	 ***
Сыхраҿа иагәалаз,
Зегь гәанаҭон сқьала.
Исымакны аԥшалас,
Наҿыхәон сыххьала!

	 ***
Иқшон аҽырӷачан,
Иахәҭаз аздырхеит.
Ианеиқәымтәа идраҷан,
Аҭыӷь уасахеит.

	 ***
Ахыз иааннажьуеит ахаҷа,
Аԥсаса ааигәаӡа абахә иаҿоуп.
Хьыруа чуанк иаҳәоит акаҷа,
Ахьча илабашьа ихатәоуп.

	 ***
Ҳаԥсы хаақәа ҳрылҵны,
Ҳаԥсыбаҩқәагь ҳӡоит.
Иахьаҳдыруа ҳнықәҵны,
Иахьаҳамбац ҳцоит.

		  ***
Ианҿарҳәагьы мчыла еиқәырхха,
Иахьԥшыц ахь иԥшуан.
Уи ацәаӷь аныҵырхгьы аиха,
Ишбыҩҩыц ибыҩҩуан.

		  ***
Амшәцәа ду аблақәа,
Аԥацхахьтә исыхәаԥшуеит.
Хысбыжьқәак ахрақәа
Ирҿаӡхьоу, насықәҵәашоит.

		  ***
Ацәыкәбарқәа сцас илбаазшәа,
Ишьацәхыртәуеит, абасгьы рҳәоит:
Уаныҟамлогь ҳара абасшәа,
Унышәынҭраҿ ҳкәашалоит.

		  ***
Иалшаӡазеи мшәан аҳаҟьа?!
Аха шьҭа амақьеиԥш иҵаӷоуп.
Ԥхныга зқәымсыц ахаҳә ԥагьа,
Ԥшақәак насыргьы ираӷоуп.

		  ***
Еҳ, ишԥацеи сла нҵаакәкәалан!..
Уи сгәы ацәкаҳаит, сгәы ашьҭит.
Алыцәҳара ирыцнагалан,
Аҷаԥшьашьа ахашҭит.

		  ***
Рҽеибырҭоит ашәҭышқәа,
Аха ааԥын иазхом.
Ирхымыҩлар ашәақәа,
Ашәҭқәагь ԥшӡахом.

		  ***
Еидҽырбалон апырпыл арыԥхрақәа,
Сԥацха ҭынч иԥшын, акгьы аҳәаӡомызт.
Уажә убас ирыԥхызҭгьы са схәыцрақәа,
Ажәҩан аҿгьы ахшьырҭақәа рызхомызт.

	 ***
Амцхә кранаҿасҵацәа,
Сыхьшь даҽакхеит.
Ача ианнашьҭасҵа,
Иҩхаланы ицеит.

	 ***
Лара ажь лҭаауан дыхәно-дылбаауа,
Лымҵәышә аҭарцәракәын – иус.
Аӡыша дакыргьы ибжьы лырҳауа,
Дишьҭуан ӡаагараҳәа иԥҳәыс.

	 ***
Уи лыбжьы ныхҵа-аахҵаны,
Акыр-кыр дыччеит.
Лыччабыжь сынҭаӡысны,
Лашҭаҟны снаӡеит.

	 ***
Ихынҳәырцаз лыԥхала,
Иҽадажә еибганы.
Инҭеиҳәҳәон мышә-цәала,
Ианҭицо есҽны.

	 ***
Зегь азла ианаҳәо,
Иара ашахь днеихоит.
Ихагәҭа данафо,
Инаргәыҵа ибыӷуеит.

	 ***
Схәыдамкәа лшарала,
Аха ашәҭқәа сыртәны...
Снеиуеит ашарала,
Сџьыбақәа рҭәны.

	 ***
Абӷьыц хәыҷ аҿшәамҭаз,
Игәасҭан, саанҿасит.
Хыхь ажәҩан зыԥсшьарҭаз,
Аҩар имҵанарсит.

	 ***
Итәан зегь азеиԥшшәа,
Амшә аҽӡаны.

Уа ҳалаԥшқәа анеиқәшәа,
Ибналт еиханы.

	 ***
Быжь-гәыӷрак ахьҽыжәлоз,
Иахьрыҭаз быжь-ҽык.
Быжьҩы уаа ианыршоз,
Уа дхашәалт лашәык.

	 ***
Схаҷа, счаҩыр, нас сышәхагьы ааԥысҟан,
Сбысҭа инагәыласҵт еихша.
Абар, сара сқьала ҭхаџьырҭа ҭыԥхан,
Сықәчага еишәа исзадцом аԥша.

	 ***
Ԥсыӡ хәыҷык ззеимактәхаз,
Аҷнышқәа ԥхеибаҵоит.
Хазы мҳаҵәк зқәашьымхаз,
Храҿа хҷаҭк деиԥхыӡуеит.

	 ***
Дрыҭәҳәон, деиҭарыҭәҳәон, имчқәа еизганы,
Икәицқәагьы ԥсхьан, иара ифархьгьы нҵәахьан.
Адаҷ ахнаршәазшәа хазы ахьҭа аҽӡаны.
Алацәгьеиԥш уа ахәа иҽҳәатәан.

	 ***
Ашәҭқәа дрылоуп ԥшьаала,
Лымаӡа лҵәахуеит.
Ашьхыцқәа рыбжьала,
Лыхәрақәа лӡахуеит.

	 ***
Сшьапқәа ҵаауеит сеиқәыбааӡа,
Амҟәыл снылашәоит.
Ашәахәақәа асы рҽылаԥса,
Уа рыҽдырхьшәашәоит.

	 ***
Хацәак, фырхацәак – урҭ рышьҭахьҟа...
Ҳаԥсадгьыл ҽакала еиқәхаӡомызт.
Еимамлозҭгьы ахыццышәқәа рышьҭақәа,
Ҳахьынатәо ҭыԥкгьы ҟаломызт.



63

		  ***
Аԥсцәаҳа диашьапкуан дуазыруа:
Џьаҳанымда ҽак сгәаԥхом.
Џьанаҭ издыруа – сыздыруа,
Сызтәу, истәу уаҩ дҟалом.

		  ***
Апҟызқәа – сыԥшӡақәа
Аӡиаҟны иҽырбоит.
Ишырҟәыду рымҵәыжәҩақәа,
Ишзымԥыруа рӡоит.

		  ***
Иҟагәышьоуп даара иааԥсаны,
Аблақәагь цәаакуп.
Сиеҵәахә уа сыкәа инҭаҵаны,
Ицәар аҭахуп.

		  ***
Амра аакылԥхеит, амҩеи сымҩеи 
Рыԥсқәа ҭоуп.
Иац иабоз шаҟаҩ заԥымлеи? – 
Схәыцуа стәоуп.

		  ***
Амшын акы анырҵоит мҵәыжәҩала,
Аҷнышқәа еиқәтәом.
Аха ацәқәырԥ ианырхуеит зегь ҽышәала,
Саԥхьар руӡом.

		  ***
Арҵуқәа аҵх иахьалатәоу,
Рыбжьы ааԥсақәа слымҳақәа ирҭасуеит.
Сылабжыш сычҳара иалаҭәо,
Иӡыхәашьны сгәаҵаҿ имҩасуеит.

		  ***
Иазымчҳаша акы ачҳама?
Гәалала исхыԥрааз аӡыцәоуп.
Адгьыл ацәмаҷхама?
Амаҭ аҽеикәыршан ицәоуп.

		  ***
Ҵыс иаҵәак ԥыххааса,
Абӷьыжәқәа ирхьыгӡоуп.

Ашәақәа сгәыҵаԥса,
Акәаԥ аҟны стәоуп.

		  ***
Ахьаԥарч амаҭ аҽаларԥс иакын,
Изҭалаз ацәа акәзар, ақәыцқәа ҵарын.
Амаҭ аҽаршон, ашьа алхәаҭа ицон,
Ашҳам иаҟьозгьы аԥсы еиԥш иацәынҵәон.

		  **
Ацәаҟәа аӡы ажәуан – ԥсы-хымкәа,
Ахаҳәқәа рыбжьы саҳауан:
Иуаҩымкәа, иԥсаатәымкәа, иԥстәымкәа,
Изакәызеи ҳәа урҭ еизҵаауан.

		  ***
Амшә гәамҵхамҵуан, ашьапқәа ахьуан,
Шьҭа иахьцәырҵыз ааԥынран:
Аҳаԥы лашьца иазаӷьуан,
Аха ианахьчоз иаҳҭынран.

		  ***
Жәҩангәашәԥхьара иаԥсаҟьан,
Шәахәа цырцыр ыкәыршоуп.
Ашәаԥшь лаша иалсырҟьан,
Ахьтәы маҟа сыкәыршоуп.

		  ***
Ауаатәыҩса шԥассоу, изышьҭоузеи, изҿузеи?
Аԥсаатәқәа цалоит инаҳхыс.
Ҳагәқәа инарҭаԥшызҭгьы урҭ ажәҩан иатәу зегь,
Иҵегь ҳаркрын џьашьахәыс.

		  ***
Аамҭала ҳарҭаауеит ҳа ҳгәырӷьара, ҳгәала,
Аҳәҳәабжьқәа ахьнымҵәо, уа агара ахьҵысуа.
Дара аамҭақәагь уаҟа иаамҭалоуп хәҭа-хәҭала,
Аамҭала ҳәа акәзаргьы сеидру ҳшыԥсуа?

		  ***
Амшын дәеиужьушәа убахуеит,
Уа аҷнышқәа ас еиԥш имышәҭӡац,
Ӡык нарыҵасҭәанда угәахәуеит,
Аҭакараҿ имканӡарц.

		  ***
Ҳазҿузеи? Ҳаибафо, ҳаиҿыхо?
Ҳхьышьҭрақәа атәамбо, иҭархо...
Ҳазцоит ицхаӡҩоушәа ҳнаҿыхәо,
Гәылшьаԥушәа насшәа ҳзыхәхо.

		  ***
Уаанӡа ҳнапқәа зҩеир аеҵәақәагьы ҳшьуеит,
Гәаҵақәак ирықәку хыццышәқәак  ҳшьышьуеит.
Шьацәгьак-шьацәгьак ҳалоуп ҳаԥсқәа иреиҳаны,
Уахьыԥшлакгьы ҳгылоуп аира ҳаӷаны.

		  ***
Уа сҿыцәаара аҵх ауп избаз,
Уинахыс агәаҵаҟны сыкҿан.
Еиқәтәаӡомызт шаанӡа иара ауаз,
Алабжышқәа сан леиԥш исхатәан.

		  ***
Анхәа ашьырхынқәа дырзыҩуан,
Аҭаца амаахырқәа лыҟәшәон.
Амоҭацәа гәамҵны еибарҵәуон,
Абхәа ҽадахәак ибжьон.

		  ***
Ҿыц иахьцәырҵыз сазыԥшуп,
Ашьҭра еиҭакуп – уи ҽакуп.
Абжьы, агьама, ураҩс узцом,
Аӡыхьқәа ииуеит, аха иԥсӡом.

		  ***
Ас-цырақәа абар, уахьыԥшлак зегьы рхагала,
Акакала еишьҭала еиқәыԥсоит.
Рыԥшӡара рыланҵәо, нас дара акакала,
Иҩар хәашьны инықәхәаша ицоит.

		  ***
Аҵыс иаҵәа ашәақәа аҳәоит игәыкны,
Скәабоуп иара абжьала.
Ишԥаскри ҳәа ихәыцуа маҭыкгьы тәаны,
Иазыӡырҩуеит ԥшьаала.

		  ***
Акымзарак мап, са сгәы ахым,
Сзышьҭазгьы сзыхьӡазгьы сҭахым.

9. "Алашара", №2, 2013



66

Схьаақәа лабжышны исҿышәшәоит,
Аха аҳәҳәабжь сшацәшәац еиԥш сацәшәоит.

		  ***
Ақәа леиуеит ԥшьаала, ԥшьаала,
Иарҭеислымуеит иара ахәшырб.
Сара сарцәоит уи абжьала,
Аха ацәа иалнахт сыҩны ахыб.

		  ***
Ашьхарҟәиҭқәа еилыхоит, аԥхамшьақәа,
Ирқәашьхаз шьҭамҭала инырҵәо.
Цха-кәармак сахызбаауаз ашьхақәа,
Исықәшоит ҳахьча ҳәа иҳәацәо.

		  ***
Цаҟьа мшык саҿоуп, уахь сандәықәлоз сзыԥшьада?
Аҵаа- ԥша еиқәтәаӡом.
Саҿҟьаргьы саанызкыло Ажәеиԥшьаа ибжьада,
Ҽа мчык ҟалаӡом.

		  ***
Дахоит, шьҭахьҟа дахоит, ила слахьы еихоит,
Слагьы ацқәа ҭыхны, ажәылараз иқәԥоит.
Ҳандыргәамҵӡа иоуҳажьт рдаҷқәа рхыршәаны,
Наҟ-ааҟ инеивысит рыҩбагь неифыҩны.

		  ***
Иԥҽыз акаканқәа ана-ара инеидкыла,
Цыӷқәоума қьафлаҵәҟьа ичаз?
Иӡаӷьмызт, ибаамызт, избон рцәақәа рыла,
Ианеибгаз ррыцқәа зеиԥшраз.

		  ***
Амшқәа ҳнеимҵаркуеит, ҳааимҵаркуеит,
Ҳанԥагьоу, ҳанмаҷу, ҳанхарҭәааугьы.
Ҳаихьыргӡоит, ҳаицрыргоит, ҳаиҭаркуеит,
Аахак ҳадыргоит урҭ ианҳаҭәамгьы.

		  ***
Ихәрақәа, ихьамҵрақәа, ихәыцрагь тәитәыхны,
Хҭырԥажәк еиԥш ихоуп.
Ишықәсқәа раасҭа иԥсҭазаара ныхны,
Ишәхымс аҟны дтәоуп.

		  ***
Аԥша амца агәыдыҳәҳәало,
Иагәӡырц аҭахуп.
Аха уаҟа амца еицрало,
Аҽыбылра иаҿуп.

		  ***
Аҷкәын-баҩдан иаб дзыԥсаз инымԥши,
Ицалаҟьаҿ ҳәынаԥк гәамҵуеит, егьхәыҷӡам:
Уаб даныржуаз уаргьы саргьы ҳзымԥси,
Шьҭа аӡын иаҳфои, уца џьықәреи лапҟьак ҭаӡам.

		  ***
Шьҭа уаагыл, убра иузхоит ҳәа,
Амаҭ ааҟышмышт иахьтәаз.
Ишаҿыз сара саршәоит ҳәа,
Иара шшәазоуп иснарбаз.

		  ***
Аҵх ашьшьыҳәаӡа аҽмырӡакәа,
Аԥсшьара иаҿуп.
Уи хьҭамкырц хара ашьха уаа рымцақәа
Шьхацыԥхьаӡа еиқәуп.

		  ***
Сырзыӡырҩуеит сықәгыла ахәызқәа,
Избоит дара адгьыл рызхом.
Исхыԥрааны инеиуеит аҟызқәа,
Рымҵәыжәҩақәа жәҩанда иӷәӷәахом.

		  ***
Ахьаца амҵаҟны стәоуп, ахьаақәа сыздырӡом,
Абӷьыцқәа аҿышәшәоит.
Сыхәрақәа хҿак иахаԥсоуп, аха аҵла ианырӡом,
Наҟ-ааҟ ҳаиҿаԥшуеит.

		  ***
Ҳаи џьушьҭ, ишԥаҳьахьӡа абас?!
Дҳазгәамҭеит, ҳзимыхәеит.
Мышкала аихагәара зчаԥаз,
Еиха ҵәымӷк изымхеит.

		  ***
Амшқәа еимхәыцқәоуп, ԥхыӡқәоуп, хыцқәоуп,
Урҭ еиҟәыгоуп, еиԥшьуп.

Уаҟа ҳҿыцқәоуп, ҳцәыӡқәоуп, ҳҭәыцқәоуп,
Уа ҳаԥшаауп, ҳагьжуп.

		  ***
Уа радара гәышьоуп,
Уа схьаақәа еиқәтәаӡом.
Уа рнаҩсашҟа тышоуп,
Снарԥыршәар сзааӡом.

		  ***
Инеиҿагәыӡуеит узҿузеи ҳәа, –
Угыл, мшәан, уаала!
Ас уқьышәқәа зҟаԥшьузеи ҳәа,
Дазҵаауеит ила.

		  ***
Сгылоуп ус ахәламҭаз,
Сқәыԥшӡа, сышәҭны.
Ажәҩан аԥсы иахәламӡаз,
Леиуеит исны.

		  ***
Инышьҭасҵеит сабџьар сеиқәшәы,
Шьхауарбак шьхатәылан исшьит.
Уи зҭыԥрааз аҭыԥ еиԥш уажәы,
Ажәҩан излазгьы ҭацәит.

		  ***
Дгәамҵуа дгылан, ихьшь хынҳәӡомызт,
Ажәҩан ахь ицәхалаз.
Рыцҳа, рхьаақәа рзыхгаӡомызт,
Ачақәа иҟәынҳәалаз.

		  ***
Акы наскьазаргь кыр ихараны,
Даҽак хаҭәаауеит.
Алашьцара амшә еиԥш ихәнаны,
Сыжьқәа сзаҭаауеит.

		  ***
Шәаӡак зӷьычуаз аӡәы алашә дихьчон,
Ҿымҭӡо акрифон агаӡа.
Ахага дгәыбзыӷын, адагәа дыччон,
Алыг зегь изеиԥшын зынӡа.

		  ***
Ақәыџьма аҿахан са сшьацҳәа,
Иахоит, игәаҟуеит иахьак.
«Суфарц уҭахын акәу, иҳәа!»
Аҿаԥхьа инеиааиуеит ҽадак.

		  ***
Амацәыс абзқәа ахәлаӡом,
Зегьы ирыхьнагӡоит.
Аҵх исыламӡо салаӡом,
Сахьымаара сцоит.

		  ***
Амши сареи ҳаибаркареит,
Дабаҭахыз алашә...
Нас уи шәарахҵас ибналеит,
Ҵхы лашәык сналаршә.

ЗАИРА  БАРАҭЕЛИАԤҲА

Аибашьра  иалагаанӡа

Ажәабжь

Алхас Баӷба арра ианиԥхьа, дгәырӷьаҵәа ддәықәлеит. Акырынтә 
иаҳахьан уи шмариаусым, ишџьабаау, аха егьаҟаларгьы исымбац збап, 
исзымдыруа здырп ҳәа дхәыцуан.

– Аамҭа акалашәа иҟоуп, иузеилкаауам, ишәарҭоуп, – имаркуан иҭаацәа. 
Ԥсыхәак ҟаҵаны дҳашьҭуам ҳәа иалагеит, аха имуит.

– Аибашьра сақәшәар? Уигьы ԥсҭазаароуп, ицәгьам изакәу удырыр. 
Ашьа баауам-иԥсуам ҳәа зҳәо шәара шәами! Баша исылоума, нас, аԥсуа 
ишьа? – иҳәон иара дыхәмаруа. Аха иҭаацәа зыцәшәоз дақәымшәеит. 
Афганистан аибашьра иаҟәыҵхьан. Уажәы  қәҿиарала арра ихиган, Аҟәаҟа 
иаауаз аҳаирплан дҭан. Игәалаҟара бзиан. Амала даара аҩны гәхьааигон 
азы, дыццакуан, игәы иҵаххуан, аамҭа аангылазшәа ибон.

Алхас Аҟәа диит, иагьизҳаит. Дахьынхоз Ашьха ԥшӡа аҩнқәа инеихыга-
ааихыганы игылан. Амашьына мҩа хыхь дара рҟынӡа инаӡоз, ианахыкәша-
аахыкәшоз – иаухон. Еиҳа ирласны днанагон аҩнқәа рыбжьара ахаҳәтә 
мардуанқәа ирыбжьаз. Иԥсы ааивымгаӡақәа мышкы хәынтә-фынтә дылба­
ауан-дхалон. Ахәыҷқәа ҵаҟа ҭыԥ ҟьаҟьак рыԥшаан, мпыл асырҭас иҟарҵеит. 
Аамҭа шаароулакь зегьы уа еизон. Иара есымша урҭ ахәмаррақәа дрылан. 
Нас дара ихәеит Шьха ԥшӡа ихигаз абаҩрҵәыратә ԥышәарақәа.

Арра дахьахысуаз Калинин ақалақь азааигәара акәын. Ақалақь зегь 
уалызгоз атрамваи аҵыхәтәантәи аанҿасырҭаҿы иаҵәала ишәыз агәашә 
дуқәа унарыдгылон. Урҭ анаартыз зынӡа  иаҿамшәа иԥхьакхон. Уи 
уанҭыслакь  улаԥш ҳәаа зынамӡо иҟаз адәеиужь акәын.

Рырратә ҭыԥ зымҽхак ҭбааз адгьыл аҵанакуан. Иара Урыстәыла зегь 
реиҳа иџьеишьоз амҽхакҭбаареи аԥштәы цәыши ракәын. Амра аныԥхозгьы 
ажәҩан  цәашьызшәа иҟан. Уантәи иаауаз  алашара иарцәышуазшәа 
ибон адә  каршәрақәа, ҵыхәаԥҵәара змамыз ачаҭрақәа, абнақәа. Урҭ ас 
еиқәышьшьы, илаӷырӡышо иахьыҟоу ауаҩы алахьеиқәҵара издырҵысуан. 
Аха иара арратә усқәа хҭацәыха ирҭомызт.

Аԥсны зынӡа аҽакуп. Аԥсабара шәкы-зқьы ԥштәыла иҩычоуп. Ҽынла 
алашареи аԥштәырацәареи убла хыркуеит, аха амш ахәларахь ахы 
анархалакь, иаразнак ижәпаӡа алашьцара нахатәоит адунеи. Ԥыҭрак 
ус. Нас аҵх ҵәцазар, икәалыкәаџьо иаацәырҵуеит ҵҩа змам  аеҵәақәа. 
Урҭ зыԥсы ҭоу ауаа  рыцыԥхьаӡа ыҟоуп ҳәа рҳәоит. Уи агәра ганы угәы 
рзыбылуа унарылаԥшуеит. Уиеҵәа ушашьҭоу иузгәамҭаӡақәа аԥсабара 
уахәҭакны ухы убо уалагоит. Иагьугәанарԥхоит ари адунеи аҟны аҟазаара. 
Иара шаҟантә абарҵаҿы дтәаны ажәҩан дшаҵаԥшуаз, ихааӡа ацәа 
дҭанагалахьааз. Ҽынлатәи ихәмаррақәа убысҟак ддырааԥсон, мчыла иан 

ииарҭахь  даниалгоз игәаламшәо. Амала есқьынгьы илхикаауаз аххыла 
фыҩқәа иԥынҵа инҭасуаз, иаашаанӡагьы иныруан.

Алхас аҳаирплан  дахьҭатәаз  дааҳәыцымыцит. Итәарҭа дадырӷәӷәала 
дызкыз амаҟа ԥиртлан, аԥенџьыр гьежь ахь дыԥшит. Уаантәи мацара аԥҭа 
шкәакәақәа еилахәмаруа еилаз ракәын иибоз.

Урҭ рыԥшӡара ибла хнакуан, ихлахаҵ  аргьыжьуан, ашьха игәа­
ланаршәон.

Ашьха бзиа ибон даныхәыҷыз аахыс. Раԥхьаӡа иҭаацәеи иареи 
ргәабзиара арыӷәӷәаразы ахьшьцәа ирыцны ихалеит. Нас иаб иусу­
ра      атуризм иадҳәалан. Ашьха ныҟәарақәа еиҿикаауан. Ихы дахәо 
даналага нахыс, иаргьы дигон. «Уажәы аҩны саннеилакь, ԥыҭрак 
ашьҭахь ашьхахь сдәықәлоит. Саб изаанаҭ алысхып саргьы. Ашьха ауаҩы 
даҽакала дҟанаҵоит. Дарыцқьоит, ихәыцрақәа арҵаулоит. Ҳара акыр 
ҳаиқәнархозар, ашьха ҳаиқәнархоит», – дхәыцуан дахьтәаз. Усгьы аԥсуа 
дахьыҟазаалакгьы ахеиқәырхара ҳәа акы  ақәыц еиԥш илакьакьоит. Иар­
гьы уи  заа ахы инардырит.

Шьха ԥшӡа аҷкәынцәа ампыл  асра ишаҿыз ихәлеит. Иааԥсаны иҟан, 
рыҩныҟақәа рахь ахалара иацәаашьан, ԥыҭрак ҳаԥсы ҳшьап хәа еицәа­
жәо иаатәеит. Дара ус ҟазшьас ирыман, иаалырҟьаны акы еимаркуан. 
Зны-зынлагьы инеидыххылон, амаҷ азыхәан еибарԥсрашәа аисра иала­
гон, амала ԥыҭрак ашьҭахь еимаркыз зынӡаск иргәаламшәаӡо ирхашҭуан. 
Аха уи ахәылԥаз иаҳаз ихамшҭуа изаанхеит.

– Уара аӡәызаҵәык абра уахьҳалоу, уҽырбабаны уҟоуп, – иҳәеит 
ақырҭуа ҷкәын Гиа, Алхас ииҳәаз акы игәамԥхазт.

– Изакәызеи аӡәы, ҩыџьа, хҩык… Уи ҵакыс иамоузеи? – изеилкаа­
уамызт Алхас.

–  Уиҟәаҵ, Гиа, наҟ! Аԥсацәа рхы рыздырӡом. Ишмаҷу рхашҭуеит. Шәара 
ҳадгьыл аҿы шәкәаԥӡа шәынхоит, ишәзеилкаауазар! – иҳәеит Даҭо ибжьы 
неиҵыхӡаны.

–  Шәаҟәыҵ, уара, ара иаҭахым ас еиԥш ацәажәара, – иҳәеит егьырҭ 
иреиҳабшәа иҟаз, Мераб захьӡыз. Алхас ашьшьыҳәа дҩагылеит.

– Аԥсацәа маҷзаргьы рыԥсадгьыл аҿы инхоит, – иҳәеит ибжьы 
ларҟәӡаны, аха агәра угартә ақәыӷәӷәара аҭаны. Уаҳагьы акгьы мҳәакәа 
днарылҵны дцеит. Дара ракәзар рыбжьқәа мыцхәцәахап ҳәа имшәаӡакәа, 
рбызшәала ицәажәон.

Уаанӡа иара изы еилых ыҟамызт. Ахәыҷқәа хәыҷқәоуп, ауаа  уаауп ҳәа, 
аха  абри ашьҭахь урҭ рыцыхәмарра агәаҳәара  инаҭомызт.

Иаҳаз ажәа игәалаҟара бжьнахит. Иҟаҵатәузеи,  ишԥаԥсахтәу  иҟоу 
аҭагылазаашьа ҳәа даара краамҭа дазхәыцуан зхәыҷра инҭысуаз аҷкәын. 
«Ашьха  ашьапаҿы  ақалақь ҽыц ҳаргылароуп, – иӡбеит уи. – Уа инхозароуп 
зхы иақәиҭу, иҿыцу адунеихәаԥшышьа змоу сыуаажәлар…»

Ихәыцрақәа рҿы уи ақалақь еиҳа-еиҳа аҽарҭбаауан. Илақәа шааирк­
лакь ибон шәҭыла иҭалаҳау амҩа ҭбаақәа. Ҟазарыла ирҿиоу ахан дуқәа. 
Нап зыдкылоу адәы ԥшӡақәа, абаҳчақәа. Инхоз ауаа доусу иус бзианы 

идыруан. Аӡәгьы даашьомызт, иԥшӡақәан, иҟәышқәан зегьы. Абас еиԥш 
иҟаз  ауаа рыгәҭаны иаргьы хадара злоу уаҩны дрылагылан. Дыҟан уа 
бзиа иибараны иҟаз аӡӷабгьы. Уи иара игьама инақәшәо дыԥшӡан. Лара 
дышкәакәан, аха лхахәы лыблақәа еиқәан, лӡара еихатыруа, даара де­
инаалан.

Алхас дахьтәаз дԥышәырччон. Усҟантәи ихәыцрақәеи ицәаннырақәеи 
уажәы игәы ҟәандаӡа иҟарҵон. Ус ихәыцуаз иара иакәымшәа, аха даара 
иааигәаны иидыруа, игәыцхәу лакәушәа ибон.

Аҳаирплан аҿы астиуардесса ӡӷаб ачаи рыдгало даарылалеит. Иара 
дааихагылан,  ҩынтә лыбжьы иқәлыргаанӡа дизгәамҭеит.

«Мҩабжара ҳааизаап», – ааигәахәт. Аӡӷаб дналыхәаԥшын, аҵәца 
аашьҭихит. Уи оумашәа дыԥшӡан. Лыхцәы шкәакәа лакьылакьуа лхылԥа 
иаҵәа  иаҵышәшәаны лыхәда иқәыԥсон. Лкофҭа шкәакәа амаҟа 
лӡараҿ леԥка иаҵәа инахагылон. Лхы инаркны лшьапаҟынӡа дшәаны-
дзаны деиқәдыршәазшәа деинаалан. Лыблақәа амш анбзиоу амшын 
агәы угәаладыршәон. Азныказы илаԥш аалыдхалеит аӡӷаб, аха иара  
игәхьааигоз аҽаӡәын. «Бара, бара, насыԥ шкәакәа, аԥсуа  ԥҳәызба, 
кофҭа шкәакәа», – илымҳа иҭаҩуан, автор ихаҭа дзыԥхьоны иаҳахьоу 
ажәеинраала ацыԥҵәаха. Иаргьы дпоетзар, Баграт еиԥш дзыҩуазҭгьы, 
иажәеинраалақәа ззикрыз ари аӡӷаб ссир лакәӡан.

Уажәы иара игәхьааиго Аира Ашанба лоуп. Сеидроу измааноу, иуазҳәо­
да иззы, уи аҟарагьы  дааигәаны диздыруам, аха ӡӷабс ихәыцрақәа ирылоу 
лара лоуп.

Усҟан жәа-класск дрылгон, ажәеизатәи ахь диасит. Уи ашьҭахь аԥхынтәи 
аԥсшьара мшқәа зегьы иаб еиҿикааз ашьхаҿы аныҟәарақәа дрылахәын. 
Ашьха аамҭа иумбаӡакәа  ицоит. Ииасит аԥхын. Ианылбаа ауха аҩны  
гәахәарыла иԥсы ишьеит. Адырҩаҽны шьыбжьаанӡа дымгылеит. Иан 
дрывагьежьуа бзиа ирбоз афатәқәа рыдылгалон. Нас сҩызцәа збанда, 
снарацәажәанда ҳәа агәаҳәара иауит. Заа аҭел дырзасын, ахәылбыҽха 
акаҳуажәырҭа «Аԥраҿы» ҳаиқәшәап хәа еибырҳәеит.

Алхас аԥшаҳәахьы зегь раԥхьа дылбааит. Амшын иаԥныз амҩаҿы ауаа 
рацәан. Урҭ дрылсын «Аԥрахь» диасит. Уа абаркьыл иҽахшьны днаԥшы-
ааԥшуа   дышгылаз, гәыԥҩык иҩызцәа илаԥш нарықәшәеит. Аӡӷабцәа 
ашьҭахьшәа иааиуан, изымдыруаз ӡӷабкгьы дрыцын. Убри лакәын Аира 
Ашанба. Алхас иҩызцәа аԥсшәа реиҳәеит, изымдыруаз аӡӷаби иареи 
еибадырит, ԥыҭрак инеицәажәа-ааицәажәеит. Ашьҭахь зегь еицны 
хыхь ихалан инатәеит. Аршәи акаҳуеи аарган раԥхьа инықәдыргылеит. 
Нас досу  ҵыхәаԥҵәара змамыз ражәабжьқәа рҳәон. Алхас Аира 
уажәы-уажәы даалыхәаԥшуан. Лара деиқәан, деинаалан. Уи ахәылԥаз 
иара усгьы ажәакгьы лымҳәеит, аха ицәажәоз зегьы дрызҿлымҳаны 
дырзыӡырҩуан. Насгьы илаҳауаз дшазыҟаз лхы-лҿы ианубаауан. Лыбла 
еиқәарақәагьы иуарҳәон. Алхас аӡӷаб дигәаԥхон. Игәаԥхон лыԥшра-лса­
хьа, лхымҩаԥгашьақәа…

– Ҳаҭыр зқәу апассаџьырцәа, амаҟақәа шәыкәшәырша, аҳаирплан 

алаҟәра аҽазнакуеит, – бжьыхаак аарылаҩит. Ҩ-сааҭки бжаки  дызлаз 
ихәыцрақәа даарылҵит Алхас. Ԥыҭрак ашьҭахь аҳаирплан ашьшьыҳәа 
ихиаалан, апассаџьырцәа мыцхәы имырхыџхыџкәа, адгьыл иазнеит. 
«Афырхацәа, рус ибзианы ирдыруеит», – ааигәахәын, дҩагылеит. «Анцәа 
иџьшьоуп аҩны сааит», – игәы ҭгәырӷьаауан Алхас.

Аеробаӷәазаҿы  узрылымсуа ауаа рацәаҩын. Ажәахатәи авто­
бус аанҿасырҭаҿы днеит. Акраамҭа дазыԥшын. Амашьынаныҟәцаҩ 
дгәамҵхамҵуа заа рымҩаԥса ылихит. «Иҟаиҵози, мшәан, ари!» – иџьеи­
шьон иара. Уи змааназ Кьалашәыр даннеи ауп ианеиликаа. Ацҳа ианықәс 
нахыс ауаа рацәа ирхылҵуаз, улымҳа ҭызшьаауаз абжьқәа иаҳауа дала­
геит. Ԥыҭрак ашьҭахь рмашьына амҩа ианыланы инеиуаз инарывалеит. 
Алхас  иркыз абираҟқәеи атранспорантқәеи уамашәа ибеит. «Сақарҭвело» 
ҳәа акәын иааҟәымҵӡакәа ишҿырҭуаз.

– Ирыхьи арҭ? – идтәалаз диазҵааит.
– Сеидроу, абас иаҿуп. Ҳгәы ԥҵәеит уажәшьҭа! – иҳәеит ахаҵа.
– Ҳм, сыԥсадгьыл ахь схынҳәит!.. Амала аибашьышьа ҵаны ауп сшаа. 

Иаармуӡаргьы иҟаҵатәу ҳақәшәап, – иҳәеит гәаӷда, ииҳәо шынаигӡо 
агәра угартә.

Автобус амҩан аԥықәсыларақәа аиуан. Ауаа хамаԥагьақәа амҩа џьа­
ра-џьара иадыркуан. Усгьы Шьха ԥшӡа инаӡеит. Алхас уа  аангыларҭаҿы 
дылбааит. Иԥсы еивымгаӡакәа аҩнқәа ирыбжьагылаз амардуанқәа рыла 
дхалеит. Аҷараҳәа агәашә ааиртын, рашҭа дынҭалеит. Зегьы аҩны иҟан: 
иан, иаб, ианду, иашьа, иаҳәшьа. Иара иакәын ирыгыз. Ишымгәыӷӡоз 
данырзаа, ргәырӷьара ҳәаа амамызт.

– Аамҭа акалашәа иҟоуп, зегь џьарак ҳаицыҟазароуп, – лҳәон иан. 
Ииашаҵәҟьаны аҭагылазаашьақәа шыбзиамыз зегьы ирныруан, аха 
макьана русқәа ирҿын. Хәылбыҽхала рыҩны еиқәшәон. Макьаназы уи 
агәахәара рнаҭон Баӷаа рҭаацәара.

10. "Алашара", №2, 2013

Илиа Лашәриа

Ҳаамҭа адәқьанаҿ 

Ара иҟаз мҩасцәан:
             шьоук ԥсуан, шьоук ииуан.
Ахьӡ-аԥша, амал, –
             хәҳаны ирҭиуан.
Урҭ рымш ашара–
             азнеихьан еиҧш жәхьан, 
«Ааигәа» нханы иҟан,–
            «ахара» рҭихьан!

14.11.2012 ш.

Ҭагалантәи сахьак

Сахьаҭыхҩык иҭихт хаҭала,
Ақәоура мшы бааԥс ахаҿала,
              инапкымҭа аартын:
Иҩашьомызт, аԥша бааԥс асуан,
Амахә тарқәа асаара ишьҭасуан,
              рыԥсы «ԥааимбарк» икын.
Амшын хәашьгьы, аҽеиԥш ибылгьон,
Ацәа иҭамӡоз гәамсамк гәылган,
             хәыжәҵас иаҟьалон.
Зыхшыҩ зжәыз ҳаӡәк, Есенин диҿыԥшу,
Ашәҵла ҟьантаз, аҵааҵла еиԥшу,
             аҵәахҳәа игәыӡлон!

05.11.2012 ш.

		  ***
«Сгаӡоуп» – иҳәахт ажәала, 
«Сҟәыӷоуп» иҳәарц уи ала...
Дагьгаӡаз, дагьҟәыӷаз,
Дысҭахым ау́ӷәаз.
Уи иеиԥшқәоу уажә избама?
Ирыцҳасшьоит сӷьатама!

10.11.2012 ш.

Аҳаҧшьаӡцәа реизараҿ

– Ажәаҳәара уақәиҭуп! – рҳәан,
             «сдырцәажәон».
Аха сахьцәажәозгьы –
             мыцхәы сыгәжәажәон. 
Уаанӡа азин смоуцызт, – 
             ус исҭаххаргьы.
Урҭ рзы шьҭа акакәын,
             ак сҳәаргьы, исымҳәаргьы,
Избанзар, ианшьхыҵ, – 
             ԥыжәара иаҳҭатәахьан,
иахтырҭахыз ҳҳаԥшьа – 
             амаа ҿыц ҿарҵахьан!

10.10.2012 ш.

	 Цәыкәбарла акәзаргь 

Ҩада мрагыларахьтәи хреиқәаҵәак
           аҵаҟа цәаакыуп, 
Уи кылырҵәоит ҳәашгашқәак,
           ацәгьаршра рыгәҭакуп: 
Цәакәбарла акәзаргь «рӡыблара» –
          дырхынҳәырц иаҿуп!

	 Аҟәараан

Ҳамш ажәҩан хәашь мацәысуан, 
Аҧсхаԥсжьыфацәагьы ҭрысҭрысуан, 
Амч зықәхоз зегьы ҵаҟа иныжьуа 
Ахаҭа халон хыхь иҟыжҟыжуа. 
Инанагӡашашәа иахьа агәҭакы, 
Аԥсра-ӡра ззырҳәаҵәҟьогь хьаас имкы, 
Баҩра алоушәа абасеиԥш мҩасра:
«Тәым хәынгамшьа, хьӡы-ԥша мҵарсра».
Ус жәҩанымчк кылҟьан ианарст аԥша, 
Ҳгәаҳәарақәа зегь каххаа ианҳазша,
Ҳа ҳҟәараан шҟәарааныз баша имҩасит,
Ицоназ ишцац – аԥша ахьасуаз!..

29.01.2012 ш.

	 Адгьыл

Ус уҟаӡоуп уеилашуеит, 
Ԥшьаамҭак наӡаӡа иуҭоуп. 
Ҳара ҳажәуеит, ҳара ҳаԥсуеит, 
Уара ушҿац уҿоуп. 
Аха иумаӡоу бзанҵ дунеис – 
Дырҩегьх, ҳара ҳауп!

	 Абаҟа

Мшьамбак рҽаҵак ҳбызҩыцацәа
             иҩаргоит ҳаӡәк ибаҟа.
Уа, ражәа ҭаҭлаҟәазқәа
             аԥшахь иаӡҩалоит ҵаҟа.
Аӡәк: «Иабаҟаз, мшәан, абриаҟара
             ахаҳә «бырлашқәа» рҟәара?»
Егьи: «Бзан, дагап ҳәа игәыдырҵалон,
             еизыргеит ауп џьарак!..

07.11.2012 ш.

Ааршь атәылаҧшь 
	 (Алакә лабҿаба)

Бзиабара-ныҟәа сныҟәан,
Схалан Ааршьаҿ сыҟан.
Уа, бжьыжәҩанк рнаҩсан,
Шьоук риеҵәахәқәа среисон.
Издыруан уа  бахьыҟаз,
Бгәы зызҭаз,быззыҟаз,
Ԥхыӡ-лабҿабан сԥыбшәарц:
«Ажәҩан-мшын ихыршәлан,
Ҳара ҳқәыԥшра анышь хәыч,,
Ажәҩа ҵышьрақәа ирнымшәаз,
Инеиуан аԥра иҩахан,
Ааршьамҩаду инарха...
Быԥхыӡ мыц-ҵабырг хәыцын,
Сышҟа бааит быԥхыӡын,
Бзиабара-ныҟәа бныҟәан, 
Бызлаҟақәазгьы акрыҟан. 
Саргьы сааит сыԥхыӡны,

Ацха ҟазҵо шьхыцны. 
Иреиӷьқәаз бымшқәа срылаԥш, 
Сшықәыз Ааршь атәылаԥшь,
Блакә-лабҿаба сылсит, 
Быхаарақәа ршьақар ҟаԥшь –
Былцәыцәаан снабгәылсит!

01.12.2012 ш.

Сыхара-цәымзаркыра

Сара сымш џьамаӷәа, сымш еидара,
       Сҟәаҟәа ишкыду ԥхьа снаскьеит. 
Исшо сажәа, исымҭо ԥсгарак,
        Амаалықь иҵх ҭынч саннариоит.

Издыруеит шьҭа, аусаз сышхьамҵуа,
        Нцәаҵас сажәа агәра згоит.
Избоит, «сааигәа» сынкыдҟьо саргәамҵуам, –
        Сыхара цәымзаркырагь лашоит!
 
01.11.2012 ш.

	 * * *
Аԥсыцқьара,
Ақьиара,
Ауаҩра...
Џьара заҵәык, џьарак –
Рыхқәа еиқәҳәалан. 
Урҭ зегьы – 
Дрыцәгылон наҟ хара,
Агареиԥш,
Дунеи ҟьашьк –
Даниалан!

26.10.2012 ш.

АНАТОЛИ ЛАГӘЛАА 

АЖӘЕИНРААЛА ҾЫЦҚӘА

САЦӘЫМҨАШЬО АГӘРА ЗГАХЬЕИТ…

Ҳаԥсуара ыӡыр ҟалаӡом,
Ҳахьӡ камшәо еиқәнархахьеит.
Иныжьны идәықәлаз, дызцаӡом,
Сацәымҩашьо агәра згахьеит…

Ҳбызшәа ахаангьы иԥсӡом,
Ашьанҵа еиԥшны иӷәӷәахахьеит…
Изаҭәазымшьо – изырҵысӡом,
Сацәымҩашьо агәра згахьеит…

Ҳҵасқәа ирхыԥаз, дызӷьацом,
Ихы далԥшуа дтәахьеит…
Абз ҭыԥеиԥш, иӷьаӡом,
Сацәымҩашьо агәра згахьеит…

Уаҩ дыззымиааиц, иӷәӷәаӡоу,
Ҳчеиџьика аӡбахә шәаҳахьеит…
Ахаан ишаанхо имажәӡо,
Сацәымҩашьо агәра згахьеит…

Нас дарбану са сҿы зкуа,
Сыбжь аӷьеҩҳәа исыргахьеит!
Аԥсуа ила Аԥсны ҭәуа,
Мышкызны ишызбо агәра згахьеит!..

2012 ш.

СГӘЫЛА ХӘЫҶ АМЛА ДАКУЕИТ…

Сгәыла хәыҷ амла дакуеит,
Иан илзаамгеит иахьа чакгьы.
Иаб мыжда аҩы ааиҿакәеит,
Хьаасгьы дикуам аӡә зынӡакгьы…

Шьҭа цәашьас исымои сара,
Иааҟәымҵӡакәа сгәаҵа хьухьууеит…
Иацыкгьы ицәаакын имаӷра,
Уи илабжыш шақәҭәауаз здыруеит…

Егьырҭ ҳгәылацәа еихбаалан инхоит,
Уи хьаас дызкыда, дагьгәарҭом…
Иааҟәымҵӡакәа ԥарак дырххоит,
Аӡә рымҩа дааԥгылар, дыршаҭом…

Рхәыҷқәа амла ргәы ҿнакааӡом,
Уахгьы-ҽынгьы ичоит дара шшала.
– Иухьи? Узырҵәуои? – иҵааӡом,
Инаиаҩсны ицоит ихԥышшала…

Адунеи зегь азеиԥшума абас,
Ахәыҷ илабжыш дшабылуа азгәамҭо?
Амал қамса змажьу зегь рцас,
Уцала уара агәкаҳара уҽамҭо…

… Сгәыла хәыҷ амла дакуеит,
Аха санибо дыччоит иара мчыла…
Иаб мыжда аҩы ааиҿакәеит,
Уи дсыдцан дыԥхеиҵоит лаԥшыла…

2012 ш.

	 СЫЗЗЫԤШЫЗ АМШ

Ашәышықәсқәа ирылууаа иааит сара сҟынӡа,
Анап иааӡахьоу аԥсаатә еиԥш, саԥхьа инатәеит…
Маҷӡак иаасараӡа, суҳәоит, уаҵәынӡа,
Иахьа сшьара сықәҟьоуп, шьоукы сырҟаҭәеит…

Уи сҳәатәы иахымԥакәа инықәԥраан ишызбоз,
Ажәҩан ҵамҵамра иналашәкәа ицеит.
Сыла ианабахгьы, ахаан зыгәра сзымгоз,
Исыцәгәаазар акәхап, уаҳа имхынҳәӡеит…

2012 ш.

                     *  *  *
Анцәа иаҳцәумырӡын зыгәра ааго,
Ҳдацқәа ыҵҳамжәап ҳнапала…



80

«Иҳахӡыӡаауа», ҳхьаа иаго,
Шьҭа ишәыцәтәымуп ҳара ҳгәала…

Аха ҳацрыҵӡом уи ҳара,
Нарцәгьы иҳацзаауеит ҳаннеиуа…
Ҳаиԥшуп, зԥацәа аныхшәо зыҭра,
Ажәҵыс рыцҳа, игәаҭеиуа…

2003 ш.
                         *  *  *
Макьана ҳацрыҵӡом, ацәаара аабауеит,
Аангылашьа ҳамам, ҳцалароуп…
Амрагь ҳацәхыҵӡом, уа ҳнаӡауеит,
Ар рымца ҿымцәо ибыллароуп…

Ҳаҩысҭаацәа баша игәырӷьан инҵәоит,
Аӡыхәашь зҵаҽҽо ҳа ҳакәӡом…
Имаакырадоу ацҳа иалухи, иԥҵәоит,
Шәаҳцәымшәан амарџьа, уи ҳақәӡам!..

2003ш.
                   *  *  *
Аамҭа дахәхеит, дагьазымхеит,
Иара итәала дызҿыхыз қәԥаран…
Ихьӡ зҳәозгьы аӡә диҭнымхеит,
Адунеи иара изы ҽырбаран…

Ажәа ихҳәаатәын даннаскьаргоз; –
Ицәажәо аӡәыр шәыҟоума?! – иҵааит…
Иҭынхацәа рыцҳақәа иабарбоз,
Аха аӡәызаҵәык игәы мыԥшааит…

2012 ш.

                        *  *  *
Анцәа дҳаман, уи ҳиргәырӷьеит маӡала: –
«Ишәыдыскыло зегьы шәрықәшәоит, инашәыгӡала!..»
Хашҭшьас иамои, амца қьоуқьад ҳазлашәаз,
Анцәа иҭаххеитаз ҳалигеит уи, ҳазлашәаз…

Ҳаиҭаиҳәоит, ҳаиҭаиашьапкуеит иара,
Инагӡаҵәҟьан изгагәышьар уи ҳагәра…
Наҟ иаҳҟәицааит ҳара ҳадгьыл зҭаххо,
Дҟаиҵааит аԥсуа наӡаӡазы Аԥсны даҳхо!..

2012 ш.

          *  *  *
Иабаҟоу аиаша?!
Зынӡа иааигәахама?!
Избаша, изҳәаша,
Ианырба, ишанхама?!

Иаажәг, гәырӷьаҿҳәаша,
Ишәысҭоит аиаша!..
Аха иабаҟоу изуҭаша,
Иеигәырӷьо изгаша!..
 
                  *  *  *
Ҳара акымзарак ҳҭахымызт,
Ҳа ҳзышьҭаз зынӡак ҽакын…
Урҭ ҳагәҭыхақәагь ҵәахымызт,
Ҳахьнеилакгьы уи ҳҿакын…

Аамҭа иааиз зынӡа илакәын,
Аха иҳацәтәымхеит еиҳагьы..
Ҳара иаадыруаз акакәын,
Дара ирдыруан даҽакгьы!..

2003 ш.

БАРА ЗЕГЬЫ СХАБРЫШҬЫРЦ БААЦӘЫРҴЫН…

Ни жена, залитая слезами,
Ни свеча за вечный упокой, –
Только ты стоишь перед глазами,
Как звезда стоит перед землей.
                    Иури Кузнецов.

Бара зегьы схабрышҭырц баацәырҵын,
Сгәырҩақәа зегь срылганы сыбгеит...
Исхаԥаз аԥсҭҳәа ашәымҭаказ иаасхыҵын,
Ԥшак исхыԥаан наҟ исыхнагеит…

Уажәраанӡа сара сзыҳәан згәы хыҭхыҭуаз,
Уажәраанӡа сара сзыҳәан ибылуаз,
Илбеит сханы аԥсҭҳәақәа шхыҵуаз,
Ларгьы дрыцхрааит аԥша ианагауаз…

11. "Алашара", №2, 2013

Ҳамч зқәымхо ак ааины иҳабжьагылеит,
Ҳцәашьқәа руак ахала заа иблырц..
Сара сга, сыхиоуп сҳәан, саҿагылеит,
Лара лҭыԥан схықәысҵеит сыԥсырц…

Аха исҳәоз иашьҭадаз, исԥырҵит,
Исцәыҵаԥҵәеит са сгәыӷра шьаҟаҵас…
Бара зегьы схабрышҭырц баацәырҵит,
Агәырҩагьы, аԥсцәаҳагь зегьы рцас…

2013 ш.

	 АМАРЏЬА, АМАРЏЬА!..

– Амарџьа, амарџьа, ибцәымӡааит! – сҳәеит сара,
– Амарџьа, амарџьа, иарбан?! – ҳәа дҵаауеит.
– Сгәы сыцәҭыԥеит, имҩахыбгазар бара?!
– Уи уацәымшәан, уажәыҵәҟьа иҳаԥшаауеит!..

Ус шьыжьла, шьыбжьонла, хәылбыҽха,
Иаазгеит шысҳәо, илышьҭалан ицоит...
Ас сабахәо, са сашьҭоуп сынҵәаха,
Иара аҭра аԥсахын, уи лгәаҿ аҽаӡоит!..

2012 ш.

    		  *  *  *

Сажәеинраала лгәы илыцәҭалеит,
Ҭыҵшьагь амаӡам уажәшьҭа!..
Лылабжышқәагь ԥшьаала илҿалеит,
Мчыла илырччоит ллакҭа…

Са сашьҭахуп, иабасцәыӡи,
Тәашьа сымоума, ишәҳәа?!
Нас уи лгәы ашҟа изымҩахыҵи,
Зегь иреиӷьасшьоз сцәаҳәа?!

2012 ш.

                   *  *  *
Кәицк ахьынтәааз сымбаӡакәа,
Маӡа ԥшьаала сгәы иҭашәеит!..

Цашьа сымазма имгаӡакәа,
Амца сцәыԥар ҳәа сацәшәеит!..

Аха усҟан уаҩ дзахьымӡо,
Рцәашьагь амамкәа исыцраст…
Шәарҭас имои, згәы акәиц ҭымҵӡо,
Ишәарҭоу, дамыблааит аф аст!..

2012 ш.
                     *  *  *
Абра иҿахаҳҵәап, лҳәеит, ҳлакә,
Ихааӡа иаҳгәалаҳаршәартә инхааит!..
Ҳҩыџьагь ҳалахацәеит шьҭак,
Иауазар ԥшьаала иаҳхыԥсааит!..

Мыцхәы иџьасшьазаргь ҟалап,
Иахьынӡа иашо Анцәа ибалааит!
Иаҿаршәны исзымкит саргьы мап,
Ҳлакә нҵәошәа агәра лгалааит!..

2012 ш.

                   *  *  *
Ах, исымбазҭгьы бшыԥшӡаз асҟак,
Ах, самрыԥхазҭгьы бцәырҵра…
Мамзаргь бнасԥырҵызҭгьы ԥшьаала бҽыԥхьак,
Ма ибымгәаӷьызҭгьы адәылҵра..

Ах, ибызҳәома сажәақәа рҭак,
Ибҳәаӡаргьы шьҭа  исаҳауама?!
Ах, бысзыхгаҵәҟьом ибдыруаз иахьак,
Ашоуреиԥш бсыжәлеит аргама!..

2012 ш.
                          * * *

Сыбхыҵәҟьоу сыбхыму, сыбхыҵәҟьоу сыбхыму, 
Срызхәыцуеит, уахак еилсыргоит…
Бқьышәқәа исарҳәааит сыбҭаху сыбҭахыму,
Убарҭзаҵәык са рыгәра згоит…

Сгәы аҭыҧаҿ иаху, мамзаргьы иахыму, 
Уи аҧшаара башьҭамлан шьҭа…
Бысҭаху бысҭахыму, бысҭаху бысҭахыму,
Ибанаҳәоит игәжәажәо слакҭа…
2012 ш. 

                        * * *
Са сыкәа бынҭаршәны бызгахыр бӡаны,
Бызбода, бызбода, бызбода?
Знык архәара снавсыр, нас исыхьӡаны,
Бызгода, бызгода, бызгода?!

Ихәмаруа бгәы иҭысхьаз сышьҭақәа зны,
Изырхода, изырхода, изырхода?!
Са сеиҧш ихааӡа ба бқьышәқәа гәыӡны,
Изырҧхода, изырҧхода, изырҧхода?!

2012ш.

                       * * *
Издыруеит, бзызхәыцуа, бзызхәыцуа, бзызхәыцуа,
Издыруеит бзызхәыцуа…
Исцәыхьанҭоу џьыбшьоит ашықәсқәа исхыҵуа, 
Исхыҵуа, исхыҵуа…

Акәаркәашь арахәыцқәа аныҵуа, ианыҵуа,
Иандәықәлоу ианыҵуа…
Бышықәсқәа ираҟрахартә абжа анахыҵуа,
Иааҭгылоит еиҧхьхәыцуа…

2012ш. 

                       * * *
Суада дааҩналан, амца сыркны, 
Нас дындәылҧрааны дцоит…
Исҭаху сзымҳәеит лара лҿаҟны,
Сыблақәагь ирзымгәаҕьт, ирӡоит…

Схала санаанхалак, ашә насхаркны,
Исзымҳәаз шәыхкык зџьабоит…
Сшыршьуа здыруазаргь абџьар сҿакны,
Са лыда сышхәарҭам сҳәоит!...

2012 ш. 

                     * * *
Бӡамҩа ҧшқа ҧшьаала саргәӡы,
Уаҳа снаскьом, уа саангылоит…
Гәҩарасгьы исҭом шьҭа аӡәы,
Баргьы быблақәа амцаҧшь нархылоит…

Схынҳәыр ҟалоит еиҭагьы,
Иарыхьҭашьыз бӡамҩа срыҧхароуп…
Сара исҭахуи, уаҳа акагьы,
Мцеиқәҵагас  – убриакгьы сызхароуп!...

2012 ш. 

                              * * *
Сгәы амца акуеит ҳәа быҟамызт ҳанықәлоз,
Сара стәала сықәҧрааны скәашеит!
Еиҳа-еиҳа ишсыжәлоз ббон ҳандәықәлоз,
Аха ибырцәарц бнаҭәҳәаны бымцеит…

Бара бахьгьы ииасит уи амца, 
Аҧырҧырҳәа ибхысит ббылуа.
Иааури, ҳаицыблып сҳәатәхамҵа,
Иаҳцәиасаанӡа ҳразҟы аҽҳацәӡауа…

2012 ш.

                 СЫЧА

Сгәы сызхәыцӡом, нас, ишҧазуеи,
Нас, исхарои, Сыча, иҳәа?!
Са исҭаххеит ҳәа излахьаҵуеи,
Бышәхымс илахеит сцәаҳәа!..

Сықәра бцәыхьанҭоуп, издыруеит,
Сзырццакуазиз, баҧхьа сиртә?!
Ибымҳәаӡаргьы шьҭа исныруеит, 
Исзыҧшымзар акәхагәышьап ссирк…

Мчыла баша сгәы сырхаҵахт,
Изласыҧсахри, уажәшьҭа сҧеиҧш?!
Аха быччаҧшь сгәаҿы аҽаҵәахт,
Аҭәарҭа илатәоу ажьеиҧш!..

2012 ш. 



86

УИ ЛЫМҴӘЫЖӘҨА АБЖЬАЛА…

Исыздыруам ргәы иаанаго шьоукы,
Исҭахым издырырцгьы иара…
Сыркызаргьы аусқәа егьа хкы,
Дсымбар сылшом, Сыча хәыҷ, сара!..

Уажәшьҭа егьсыгым, абар, абар, слыхьӡоит,
Махәык дықәтәоу, дәык аҿы дтәауоу?!.
Уи лымҵәыжәҩа ааинылҟьоит, дԥырӡоит,
Илҳәауашәа, са исыхьӡоу дихьоу?!

Шьоук рылаԥшқәа лыцрыҵуам, илзырхоуп,
Ахыцқәа реиԥш дрыбжьаркырц иаҿушәа…
Шьҭа шәаангыл, егьшәылшауам, иазхоуп…
Сыбжь аԥсҭҳәа иналҵәрааит, аарла ихәаҽушәа…

Аха Сыча зынӡа арахь дмааԥшӡеит,
Саргьы сцоит гәарабжьара дук сыбжьалан…
Банбахынҳәуеи ҳәа, уаҳагь сымҵааӡеит,
Сара издыруеит, уи лымҵәыжәҩа абжьала…

2013 ш.

ҲАГӘҚӘА РЫМАӠА АҲӘАХА ИАХЬӠАП!

Ҳкәашон уи ауха, ҳкәашон уи ауха,
Ҳкәашон уи ауха, ҳԥырӡон!..
Ба бахь анаԥшыха, са сахь ааԥшыха,
Ҳазҭодаз, ҳаблақәа ааӡон…

Сгәы исымҭакәа аԥсыха, сгәы исымҭакәа аԥсыха,
Сгәы исымҭакәа аԥсыха, ак аҳәон:
«Уа ушҟа уаалыха, уа ушҟа уаалыха,
Уа ушҟа уаалыха!» – иҳәҳәон.

Мшәан суҳәоит, сыгәҭыха, мшәан суҳәоит, сыгәҭыха,
Мшәан суҳәоит, сыгәҭыха, сеилкаа,
Сакызшәа аныха, сакызшәа аныха,
Узсышьҭои абас сыԥсы ҿкаа?».

Измадаз аӡҩрыха, измадаз аӡҩрыха,
Измадаз аӡҩрыха, ҳагәқәа еисуан…

Са саӷәра акыха, ла лаӷәра акыха,
Ҳазҭодаз, шьҭа иҳацәшауан!..

Ҳкәашон уи ауха, ҳкәашон уи ауха,
Ҳкәашон уи ауха, ҳԥырӡон…
Иҳаршон уи ауха, иҳаршон уи ауха,
Ҳагәқәагь рымаӡа аҳәаха иахьӡон!..

2013 ш.

                                  *  *  *
Иабмыртын, иабмыртын, ашә зынӡа иабмыртын,
Иабмыртын…
Сыбмышьҭын, сыбмышьҭын, сгәы ԥжәаны сыбмышьҭын,
Сыбмышьҭын…
Ибмыртытын, ибмыртытын, шьҭа ҭыӡшәак бмыртытын,
Ибмыртытын…
Дыртәатәым, дыртәатәым, иба бааигәа зынӡа дыртәатәым,
Дыртәатәым…
Иҳәатәым, иҳәатәым, ҳа иҳабжьоу зынӡак иҳәатәым,
Иҳәатәым…
Ҳагәқәа арттәым, иагьарктәым, ҳагәқәа арттәым, иагьарктәым,
Иагьарттәым, иагьарктәым!..

                          *  *  *
Бгәы аныбсырхьлак сзыцәаӡом, ибдыруаз,
Сшыуазыруа аҵх агәы еиҩнашоит.
Бара быччаԥшь иаҵоу ахьаа зныруаз,
Сгәыӷра, снапаҿы ашәахәеиԥш ихәашоит…

Ицап амшқәа, наҟ сыбхашҭып ирлас,
Бара бықәлак далнахп блахьынҵа.
Аӡ нырцәынтәи ҿыбҭп: «Узгылои, ур нас?!»
Иаргь маӡала далаччап иԥаҵа…

Са гәаныла сныҳәалап сахьнеиуа,
Иаҭахызар, сцоит шәара шәхаҵкгьы…
Акызаҵәык, ибдыруаз сзыргәаҭеиуа,
Са сеиԥш бзиа бибааит, уаҳа акгьы…

2013 ш.

               *  *  *
Издыруеит сара сызҭашәаз,
Цәцашьа сымаӡам шьҭа.
Ажьа-ԥшӡа абга иаршәаз,
Ианхәыҵоу жәбахьоума ачарҭа?!

Ихәыҵыҵыр, абгақәа ирфоит,
Иааимыржәжәоит уа ҳаӷеиҭа…
Ажьа-ԥшӡеиԥш гәаныла изӡоит,
Ишысҭаху сахьчарц блакҭа!..

2013 ш.

              *  *  *
Иасымша ла лтәы иалыргоит,
Иасымша са схьаҵуеит шьҭахьҟа…
Зны-зынла бзиа сылбоит,
Зны-зынла сгәырӷьои, шаҟа!..

Иасымша уи лыблақәа ччоит,
Лқьышәқәа зынӡа игәыкуп…
Уахь неишьас исымои, срыхьчоит,
Алым саҩызоуп, сҭакуп!..

2013 ш.

                  *  *  *
Сызмырҭынчуа, сызмыртәо,
Ашәҟәеиԥш, аԥсҭазаара аҵара…
Дарбан џьнышу сызҟаҭәо,
Акрыздыруама сара?!.

Зны аџыреиԥш сеиларҭәо,
Шьоук аҿымзи сырӷәӷәара…
Закәытә гәыҵәҟьоу исызҭоу,
Акрырдыруазма дара?..

Акгьы зхьаам еиԥш сантәо,
Саҿуп аҿҿаҳәа абылра…
Ажәҩан, аԥсҭҳәақәа зхатәо,
Угәы иҭоу здыруада уара?!.

2012 ш.

 		  *  *  *
Абас иҳәала, лҳәан, ухцәы,
Илакҭа иахьҭаԥсоз иаалырҽеиит.
Исылаиҵазшәа аӡәы аҵәы,
Саргьы сахьтәаз саагәаҭеиит…

Мчыла сҭаԥшит уи ллакҭа,
Иахьызбазгьы маҷк дыԥхашьазаап!..
Ихцәқәа рҭыԥахь инеиит еиҭа,
Лнацәкьарақәа баша иааԥсазаап!..

2012 ш.
                 *  *  *
 Зны сылҭахушәа, зны сылҭахымшәа,
Зныхгьы сгәыцхәушәа слырбоит…
Лгәаҵаҿ сҵәахушәа, схала сахушәа,
Егьырҭ зегь мыцхәушәа, агәра згоит…

Зны ажәҩан датәушәа, зны адгьыл датәушәа,
Зны аԥсҭҳәаҿ дҵәахушәа сеимдоит…
Зынӡак сылҭахымшәа, дзыԥхьахьоу шәҟәушәа,
Лылаԥш насхыганы дцоит.!..

2012 ш.

СА САҴКЬЫС БХӘЫҶЫЗААИТ, БХӘЫҶЫЗ!

Са саҵкьыс хәыҷык бышхәыҷу,
Ба баҵкьыс хәыҷык сшеиҳабу,
Бқьышәқәа ансыцәгәаауа, ианырчу,
Исхашҭуеит зынӡак иҳәатәу…

Илаԥш схуп кыр зымчу,
Макьаназы сааигоит сыхьчо…
Са саҵкьыс ибзааигәои, быхчу?!
Маӡала уи аума сзырџьо?!.

Са саҵкьыс бхәыҷызааит, бхәыҷыз,
Ба баҵкьысгьы акыр сеиҳабыз…
Бқьышәқәагь рҽыргәаан ирчыз,
Аха маҷк иаархыԥсаар, сырҭахыз…

2012ш.
                     *  *  *
Ҳаиԥылеит, ҳаиԥырҵит, уаҳа акагьы,
Ҳаблақәа ирӡахуеит ҳагәҭыха…
Еибыҳәатә ыҟамшәа шьҭа зынӡагьы,
Уимоу, иҳамамшәа аԥшыха!..

12. "Алашара", №2, 2013

Ус адәахьала зегьы ҳҵәахуеит,
Зынӡа машәыршәа ҳаиқәшәазшәа!..
Ҳҩызцәагь ахьгылоу рыбзқәа рхуеит,
Иааҟәымҵӡо, арцәажәага рфазшәа!..

Ҳаиԥылоит, ҳаиԥырҵуеит, ҳагәҭыхақәа ӡо,
Арахь амца ҳаҵоуп, ҳгәаҭеиуеит…
Ҳачҳара ҳагәқәа инарӡаалан иӡсо,
Акәата аӡы ишхыло еиԥш, инеиуеит!..

2012 ш.

                                  *  *  *
Уи дхәыҷцәоуп, макьана араԥеиԥш дыцәҟәыншьоуп,
Аха аҳаблаҿ, иреиӷьу аҭыԥҳацәа рахь дшьоуп!
Ԥагьа-ԥагьа, ла данныҟәо уеилагап,
Шьҭа илыԥсыхәои, иагьаҩ алаԥш дадыргап!..

Ахәыҷқәа ахьҭало, аӡыӷӷарахьы дцаӡом,
Аԥарԥалыкьқәа дыҩны дрышьҭалом, илкӡом…
Иаалырҟьаны, лани лаби аалыцәшәеит,
Ажәҵыс хәыҷеиԥш, дрымбаӡакәаны дыхшәеит!..

2012 ш.

                   *  *  *
Даҽазнык дхынҳәрымашь, анаџьалбеит,
Даҽазнык уи сылаԥш лыхьӡару?!
Даныхнымҳә, са стәы ҳәа егьыҟам, салгеит,
Сгәырҩақәа сааилыршьп, сагьрызхару?!

Шьҭа сҵаарым, бабаҟаз, бынзырхеи ҳәа,
Зегь лбааздап, сақәшәеит, саҿахеит…
Ашә еиԥш, сгәы ааимылԥаан лара аӷьеиҩҳәа,
Иахькыдылҟьаз, абжьызаҵәык сзынхеит…

2012 ш.

                       *  *  *
Ҭагалан, ҭагалан, уи лгәы сынҭагалан,
Ҭыҵшьагьы смоуа унасԥыршәан уцеит.
Сынтәала, сынтәала, ишԥазуеи сынтәала,
Ушьҭагь сурбашам, зынӡа укәараҵеит!

Агәалаҵәҟьа суҭеит, агәала, агәала,
Изуркызгьы дсыздыруам усаԥаҭ ацаԥха…

Ҭагалан, ҭагалан, са суҳәоит хаҭала,
Уи дшьабсҭоу, дыӡӷабу, лышьҭа сзырха!..

2012 ш.

                    *  *  *
Сҭел хәыҷ иадыруеит данасуа лара,
Иҭынчӡам, агәы зегь хыҭхыҭуеит.
Маҷӡак уҽааиқәк, уаҟәыҵ шьҭа сбылра,
Аҵыс хәыҷ еиԥш, ахы сшьышьыхуеит…

Аразҟыҵәҟьа анааиуа издырӡом аӡәгьы,
Зны ахы уҭанарԥоит, зны уаӷәыхуеит….
Уи лыда сышхәарҭам аҳәоит лҿаҿгьы,
Сҭел хәыҷ, қьаӷьариара аухуеит!.. 

                    *  *  *
Макьана ҳацрыҵӡом, ацәаара аабауеит,
Аангылашьа ҳамам, ҳцалароуп…
Амрагь ҳацәхыҵӡом, уа ҳнаӡауеит,
Ар рымца ҿымцәо ибыллароуп…

Ҳаҩысҭаацәа баша игәырӷьан инҵәоит,
Аӡыхәашь зҵаҽҽо ҳа ҳакәӡом…
Имаакырадоу ацҳа иалухи, иԥҵәоит,
Шәаҳцәымшәан амарџьа, уи ҳақәӡам!..

2003ш.

                      *  *  *
Анцәа дҳаман, уи ҳиргәырӷьеит маӡала: –
«Ишәыдыскыло зегьы шәрықәшәоит, инашәыгӡала!..»
Хашҭшьас иамои, амца қьоуқьад ҳазлашәаз,
Анцәа иҭаххеитаз ҳалигеит уи, ҳазлашәаз…

Ҳаиҭаиҳәоит, ҳаиҭаиашьапкуеит иара,
Инагӡаҵәҟьан изгагәышьар уи ҳагәра…
Наҟ иаҳҟәицааит ҳара ҳадгьыл зҭаххо,
Дҟаиҵааит аԥсуа наӡаӡазы Аԥсны даҳхо!..

2012 ш.

АЕҲӘШЬА  ЛЫБЛАЛА

Ҩымз рыла сан дҟәашӡа дышлеит…

Макьана ихысуеит са сгәаҿы,
Иҵәыуоит анацәа, ахәыҷқәа.
Нахьхьи иаҳбарҭам ахәаҿы,
Итәоуп ссолдаҭцәа ақәа рхьыкәкәа.

Лиолиа Тәанԥҳа

Ажурнал «Алашара» адаҟьақәа рҟны 
имҩаԥааго арубрика «Аеҳәшьа лыбла-
ла» азы ҳлыҿцәажәеит, иахьа Аԥсны 
Аҳәынҭқарра Аминистрцәа Реилазаара 
апрессмаҵзура анапхгаҩыс иҟоу Мари-
анна Кәыҵниаԥҳа.

Марианна Кәыҵниаԥҳа диит Аҭара 
ақыҭан 1976 ш. сентиабр мзазы. Аҭа
ратәи абжьаратә школ даналга дҭалоит 
Аҧсуа ҳәынҭқарратә университет афи
лологиатә факультет. Аҵара лҵон атәым 

бызшәа аҟәшаҟны, анемец бызшәа азанааҭ ала, аха лҵара даналга бзиа 
ибаны ажурналистра лҽазылкуеит. Хышықәса аус луан агазеҭ «Нужна-
иа» аҟны, уи ашьҭахь аашықәса аус луит “Аԥсныпресс” акорреспондентс. 
Шықәсыки бжаки ҵуеит Аминистрцәа Реилазаара апресс-маҵзураҿы аус 
луеижьҭеи. Марианна аибашьра анцоз аамҭазы ҩымз лани, лаҳәшьцәеи, 
лареи ақырҭцәа итҟәаны ирыман, уи акырынтә аԥсра абла иҭаԥшхьоу 
дреиуоуп... 

Марианна, аибашьра ауаҩы иззыннажьуеит игәалаиршәарц ииҭахым 
ахҭысқәа, аԥынгылақәа, ауадаҩрақәа… Аха бареи сареи ҳаиҿцәажәара 
банақәшаҳаҭха, базааҭгыларц сҭахын аибашьра аналагаз амш 
бгәалашәараҿы ишынхаз?

Аибашьра аналагаз ашықәаан сара 16 шықәса ракәын исхыҵуаз, 
саҳәшьа агәыбжьанытәи Миранда 15 шықәса лхыҵуан, аиҵбы Асҭанда 
12 шықәса. Аԥхын есышықәса саншьцәа рахь ҳцон, Тамшьҟа. Уахь ацара 
ҳара даара бзиа иаабон. Саншьа ихәыҷқәеи сареи есымша машьынала 
амшын ахь ҳаигалон...

Нанҳәамза 13 рзыҳәан саншьа амшын ахь ҳаигеит. Ԥыҭраамҭак 
амшын ҳҭан, нас зегьы ҭыҵны аҽеилаҳәара иалагеит. Сара амшын 
аҭалара уамак бзиа избаӡомызт, аӡсашьа ахьысзымдыруаз аҟнытә. Аха, 
уи аҽны зегьы амшын иҭыҵны исзыԥшын. Сара садырсызшәа амшын 



93

шьамхахьы сҭагылан. Иахьагьы исыздыруам усҟан иахьынтәиаазгаз, 
шьамхахьы амшын сҭагылоуп, сҭыҵӡом, ирҳәо саҳаӡом, нас саалҵын: 
“Завтра была война” акинофилим шәгәалашәома ҳәа сразҵааит. Зегьы 
шанханы исыхәаԥшуан, абри деилагама, илҳәо закәи ҳәа. Нас амшын 
сҭыҵын аҩныҟа ҳцеит. Адырҩаҽны, ацәылашамҭазы аибашьра иалаге­
ит, асааҭ 5-6 ыҟазар ҟаларын. Ақырҭцәа ааныркыларц азыҳәан Тамшь 
ақыҭантәи аҷкәынцәа ацҳа ԥыржәеит. Уи иахылҵыз абжьы ҳаҩны арҵысит, 
ҭаацәаныла ҳаанарԥшит. Аиҳабацәа иаразнакы аибашьра иалагеит, рҳәеит. 
Аҷкәынцәа – Заза Занҭариа, Аслан Занҭариа, зегьы-зегьы рҽеиқәыршәаны 
идәықәлеит. Убасоуп ишысгәалашәо аԥхьатәи амш, абыржәы иахьа избо, 
исаҳауа џьысшьоит. Уи ахысра иҟаз ҳәашьа сзаҭом. Еибашьра изымцоз 
зегьы, еиҳараӡак аҳәсақәеи, ахәыҷқәеи, абыргцәеи абнахь ҳҽаҳӡеит. 

Абнаҿы зҽызӡоз рацәаҩызма, насгьы аҩныҟа шәыхынҳәра шԥаҟалеи?
Абнаҿы ирацәаҩны рҽыҵәахны иҟан. Исгәалашәоит, авертолиотқәа 

хын, уажәы-уажәы ахысыбжьқәа ҳаҳауан... Ԥсеивгарак шааҟалаз еиԥш, 
ҳаншьа саҳәшьцәеи сареи ҳиманы бнала, Џьгьардала, Аҭараҟа аҩнынӡа 
ҳааигеит. Аҭара ақырҭцәа аламлаӡацызт, еиҳа иҭынчран. Аҩны ҳанааи 
нахыс иахьеи-уахеи иааиԥмырҟьаӡакәа ателехәаԥшрала ажәабжьқәа 
ҳарзыӡырҩуан. Ирҳәари, иҟалари ҳәа аинформациа ҳазыԥшын. Ҳқыҭа 
аҟынтәи аҷкәынцәа зегьы рҽеидыркылеит, гәыԥ-гәыԥла рҽеихыршеит. 

Ҳара аҩны ҳаҟан, цәыббрамза 30 аҽнынӡа. Есымша ашәара ҳаман, 
иаҳзыԥшу ҳаздыруамызт аҟнытә. 

Марианна, аҵыхәтәантәи шәажәақәа рҟны цәыббын 30 аҽнынӡа ҳәа 
шәҳәеит, иарбан уадаҩроу уи аҽны аибашьра ишәзаанагаз?..

Цәыббын 30 аҽны раԥхьаӡа акәны, ҳаҕацәа бџьарла рҽеиқәыршәаны, 
танкла Аҭара иажәлеит. Ашьыжь ҳан лыбжьы ҳақәлырган, саҳәшьцәеи са­
реи ҳаалырԥшит. Аҩбатәи аихагыла аҟнытә ҳамҿтәы мардуан ҳанылбаа, 
зегьынџьара абџьарқәа кны ақырҭцәа гылан. Зегь раҵкыс иҳаиҵбыз 
саҳәшьа раԥхьа ддыргылан, дрыманы абнахь идәықәлеит, аӡәыр 
даҳбозар ҳәа.  Амхырҭа ашьҭахь абна ыҟан, урҭ гәҩарас ироуит абнаҿы 
ауаа рыҽшырҵәахуаз. Саҳәшьа хәыҷы дрыманы иандәықәла, сангьы 
дрышьҭалан лҿыналхеит. Ишнеиуаз, шьоук рыбла иҵашәеит, ақырҭцәа 
балыбаҭо иқәхеит. Саҳәшьа хәыҷы хылаԥшрада даанхеит, избанзар, 
аҷкәынцәа-қәыԥшцәа, аҳәсақәа абнаҿы рыҽшырҵәахуаз анырба, саҳәшьа 
хьаас дрымазма...  Убри аамҭазы, сан ирласны саҳәшьа хәыҷы даарылы­
лган, аҩны ҳныҩнагалан ашьқаԥқәа ҳарҭалыртәеит, нас ашәқәа аартны 
инлыжьит, џьара ргәы акы аанамгарц азыҳәан.

Ашьҭахь, аҳәса, ахәыҷқәа, абыргцәа, ашәақьқәа рықәкны, зегьы ҳашҭа 
иҭыганы иргон. Ҳаҩны иҩнаԥшит, аӡәгьы данырымба, ашә кыдҟьаны 
ицеит. Ашҭа иҭыҵны ианца, ашьқаԥқәа ҳарҭыҵын, амандаринаҭраҿы 
ҳҽаҳҵәахуан. Ҳгәарабжьара инхоз ҳгәылацәа зегьы ргеит. Ҳара 
ишеилаҳкааз ала, Аҭареи, Аӡҩыбжьеи, Кындыӷи иалалараны иҟан. Уиазоуп 
арҭ раԥхьа иргыланы итҟәаны изыргазгьы. 

Ашьыжь шәанааԥш, амардуан шәанылбаа, ақырҭцәа шәыҩны алҩа 
еиқәаҵәеиԥш иакәшаны игылан. Убри аамҭаз шәан ақырҭцәа ак шәзырур 
ҳәа дымшәаӡеи... лхы шԥамҩаԥылгеи? 

Аханатә сан лгәырҩақәа ҳлырбаӡомызт, иаҳцәылҵәахуан. Ҳан 
дырҵаҩын, ашкол аҿы анемец бызшәа лҭиуан, аха ақырҭшәагьы 
агыршәагьы ибзианы илдыруан. Абызшәақәа рҵара лыцааиуан.  Ҳгәылара 
аерман школ аҟынгьы анемец бызшәа длырҵон. Шықәсык-ҩышықәса 
рыҩныҵҟала ерманы бызшәала аҵатәхәқәа рылҭон. Илаҳауаз зегьы еи­
лылкаауан. Ақырҭцәа ҳаҩны ианакәша, зегь ҳаиԥш дшәеит. Дышԥамшәоз, 
хҩык аӡӷабцәа ҳлыман... Аха, сан ачҳара змаз, ҩныҵҟала  даара иӷәӷәаз 
ԥҳәысын, излауаз ала илынлмырԥшӡеит, лыҽлырӷәӷәеит, ҳахьчарагьы 
лылшеит.

Итҟәаны иргаз шәгәылацәа уаҳа рхабар шәмаҳаӡеи?
Амандаринаҭра аҟнытә ҳаҩныҟа ҳаԥшуан, аха иҟаҳҵооз, уахь неишьа 

ҳамамызт, ақырҭцәа ҳқыҭа иалан. Ахәылбыҽха ақырҭцәа итҟәаны иргаз 
зегьы-зегьы аурышьҭит. 14-15-16 ш. зхыҵуаз аԥсуа ҷкәынцәа-қәыԥшцәа, 
ҳҩадахьы ӡыҭҟәак ыҟан, убрахь иганы иршьырц акәын. Ақырҭцәа ргәы 
иҭаркыз акы рзынамыгӡазма сыздыруам, аха имшьыкәан иоурышьҭит (урҭ 
рахьтә нас еибашьра ицаз аҷкәынцәагьы ыҟоуп). Абри аҽны, ҳара ҳқыҭа 

аҳабла Набжьоу инхоз аԥсуаа рыҩнқәа рацәаны ирблит, нас ахәылбыҽха 
ихьаҵны ицеит.

Аҿарацәа роужьра зыбзоурахада, ҳаӷацәа ргәаӷ урҭ ирхыргарц изла-
ламгеи? Разҟык иаҵанакызар акәхап?!

Ҳара ишеилаҳкаауа ала, иршьызҭгьы, ԥхьаҟатәи рыпланқәа хыбгалозар 
акәхарын...

Шәҽыҵәахуа абна шәабанӡалаз, иара уа абнаҿы ишәарҭаӡамзи? Насгьы, 
ирласны аибашьра еилгоит ҳәа агәыӷра шәымазар акәхарын?

Ҭагалан акәын. Лассы-лассы ахысыбжьқәа ҳаҳауан. Аха досу ҳамхқәа 
ҭаҳгалап ҳәа ҳгәыӷуан. Ҳгәы иаанагон уажәымзар-уажәы, иахьа, ма 
уаҵәы аибашьра еилгоит ҳәа. Ус кыраамҭа ҳҽаҳҵәахуан ачаирҭақәа, 
амхырҭақәа, амандаринаҭрақәа рҟны. Исгәалашәоит, ҳгәылацәа акыр 
зықәрахь инеихьаз ҳацын, 1941–1945 шш. рзыҳәан Аџьынџьтәылатә 
еибашьра Ду иалахәыз аветеранцәа, убарҭ абыргцәа ҳаманы амхырҭаҿы 
ҳҽаҳҵәахуан. Ҳгәылара, инаскьаганы аерманцәа нхон, ихьшәашәарамзи, 
убарҭ рҟны абыргцәа нҳажьыр ҳҭахын, ирҵәахырц азыҳәан. Уаҟа инхоз 
аерманцәа аӡәымзар-аӡәгьы аԥсуаа ирыдгылан еибашьӡомызт. Абриаҟара 
шықәса ҳаиванхон, аӡәызаҵәык дааины ҳшәыдгылоит ҳәа рымҳәаӡеит. 
Абыргцәаҵәҟьа рыҩны иҟазарц рҭахымхеит, ҳара аԥсҭазаара ҳҭахуп, урҭ 
ара иаҳзыҵәахӡом ҳәа мап ҳцәыркит.

Аерманцәа рыда уаҳа аӡәыр дынхозма шәааигәара? Насгьы, абриаҟара 
шықәса џьарак еицынхоз, зчеиџьыка еилаз, зчаӷьа еимыздоз, зхәыҷқәа 
еибааӡахьаз, ашәарҭара аныҟала ишәывагылоз ҳәа уаҩ дҟамлаӡеи?

Мап. Аракьаҽы аерманцәа ракәын инхоз, урҭгьы рхы иацәшәаны аӡәгьы 
даҳмыцхрааит...

Ԥхынҷкәынмзанӡа абас ҳшәо, ҳҽыҵәахуа абнақәа ҳрылан. Амза 26 
аҽны Аҭара ақыҭа агаразыҳәан ажәылара ӷәӷәаны имҩаԥысит. Усҟан ҳара 
ҳаҩни ҳҽахьаҳҵәахуази ҳцо-ҳаауа ҳрыбжьан. Ҽнак, ҳпоетесса Гәында 
Кәыҵниаԥҳа лаб Сергеи Кәыҵниа дааит, акаамеҭ, атехника, абџьар ры­
маны зынӡа ҳҳәааҟны иааит ҳәа.

Еиҭах аҩнқәа рацәаны ирблит. Ҳарҭ абна ҳалатәан, арахь уажәшьҭа 
ӡынран, ахьҭа ҳакит. Ахәылбыҽха аҩныҟа ҳнеирц ҳҭаххеит, аха ҳабацо... 
царҭа ҳамаӡам... Адырҩаҽны иаҳбеит ҳаҩны аҿаԥхьа инхақәо рҿы аштаб 
ҟаҵаны ишрымаз. Уажәшьҭа зынӡа ҳаҩныҟа неишьа ҳамаӡам, ҳқыҭагьы 
иакәшеит, зегьынџьара дара ыҟан...

...Иуҭахы-иуҭахым, иахьа саназхәыцуа, еилыскаауеит шаҟа изалым­
дарраз, шаҟа ҳиашамыз аибашьра ирласны еилгоит ҳәа ҳгәыӷны, ақыҭа 
ҳалҵны ҳахьымцаз. Ҳҳабла зегьы-зегьы убас ҳанхеит...

Мышкы, ҩымш, хымш... ачаирҭаҟны иаҳхаагеит, акрымфа-акрымжә. Ам­
леи ахьҭеи ҳакит. Ачаирҭаҿы ахыҵакырҭақәа ҟаҵаны иҳаман, уҽеиҵыхны 
узгылаӡомызт. Уа жәеизаҩык ҳаидҟәыҟәланы ҳаидтәалан. Уажәшьҭазы ак­
гьы хьаас иҳамаӡамызт, ҳаршьыргьы ҳаршьааит ҳәа ҳхәыцуан. Аерманцәа 

усгьы ҳара аԥсҭазаара ҳҭахуп, шәаҳзыҵәахӡом, дара ҳакәшаны иҟоуп 
ҳәа ҳарҳәахьан.

Ԥхынҷкәынмза 31 ауха ҳаршьыргьы ҳаршьааит ҳҳәан, зегьы ҳаҩныҟа 
анеира ҳаӡбеит. Алашьцара ҳҽалакны ҳара ҳаҩныҟа ҳнеит, избанзар 
ҳаҩны еиҳа абна иазааигәан, егьырҭ зегьы еиҳа амҩа ахықәаҿ инхон. 
Аҩны ҳаннеи, ацәашьы ауркыр ҟаломызт, алашара ауркыр ҟаломызт, мцак 
еиқәуҵарц уҭаххаргьы алҩа рбон... Ҳара иаҳҭахыз, ауха убра иҳаршарц 
акәын... адәахьы ихьҭан... Ус ҳгәы иаанагеит, ақырҭцәагьы ауаҩы ишьа 
рылоуп, Ашықәс ҿыц ауха ҳашԥаршьри, ҵасӡам ҳәа. Убри ҳазхәыцны 
ҳнеит, ма каруаҭқәак рҟны ҳнышьҭаланы ҳацәандаз ҳәа, убысҟак ҳгәаҟны 
ҳаҟан.   

Напышьашәала ҳаԥшаауан, аха зегьы-зегьы цәдырҳәхьан, акгьы 
нырмыжьӡеит. Амза иахылҵуаз алашара ауада иахьыҩнаҷҷоз џьара акы 
кажьушәа збеит, хызак збозар ҳәа снапы ансырхха, иԥхаӡа иҟаз акы 
сшахькьысыз ааснырын, арҵәааҳәа сыҳәҳәеит, ԥсык дкажьыз џьысшьеит. 
Нас излеилаҳкааз ала, ҳарахә ршьын, рцәеи ршьапқәеи уа аҩны аҩныҵҟа 
икажьын, уи сара иабаздыруаз... Ауха цәгьаԥсышьала иҳаршеит...

Убасҟантәи аамҭа уажәы ианысгәалашәо, афильм ҿаасҭақәа 
сгәаланаршәоит. Ақырҭцәа рыбжьы ангалак агыгшәыгқәа рыбжьеиԥш 
акәын ишсаҳауаз. 

Уи ауха шәыҩны ишәыршеит, аха ашьыжь шәабацеи, дырҩегьх абнахь 
шәхынҳәыма?

Ашьыжь ҳгылеит. Ашықәс ҿыц ауха асы ауит... Уажәшьҭа удәылҵыр 
уабацо, асы шьҭоуп, ушьҭа рбоит. Ҳаԥхьаҟа дара, ҳганахь дара, ҳашьҭахьҟа 
аерманцәа. Уажәшьҭа еилаҳкаауеит аҩны дәылҵшьа шҳамам. Аха иҳацыз 
рахьтә ҩыџьа ирзымычҳазт рыҩныҟа инеит, иҟоу ҳбоит ҳәа. Арҭ аҩыџьагьы 
рышьҭақәа ақырҭцәа ианырба иркит. Уаҳа аӡәыр шәыцума, шәахьынтәиааз 
аӡәыр дыҟоума ҳәа ианразҵаа, ҳрыцҳаршьан мамоу ҳәа рарҳәеит...

Исгәалашәоит, сан ддәылҵит аӡы аазгап ҳәа. Иаразнак илышьклахысуа 
иалагеит, нас иҟалҵагәышьоз, ирласны аҩныҟа дыҩналеит. Шаҟа минуҭ  
ҵыз сгәалашәом, аха ҳгәыҳҽанӡамкәан, иаразнак адруҳәа ҳаҩны иакә­
шеит, рхы-ршьапаҟынӡа бџьарла еиқәных, рыла ахьҭо умбо. Ҳаҩнаҿы ауаа 
шыҟаз анеилыркаа, иркыз раԥцаны ирыманы иааит. Руаӡәы 50 шықәса 
ихыҵуазар ҟаларын, абыргцәеи ахәыҷқәеи ицын, иахьигара издыруамызт. 
Егьи дбыргын, Аџьынџьтәылатә еибашьра Ду далахәын. Автомат шьхәала 
иаарысуа «Вы же говорили, что здесь никого нету» ҳәа рыпҟара иалагеит. 
Ҳарҭ зегьы ҳаҩны ҳаҩнатәоуп, арҭ ахацәа аҩыџьагьы аҭӡамц иаддыр­
гылеит, иреихсырц азыҳәан... Ҳара, ҳҵәааҵәаауа, иҟаҳҵара ҳақәымшәо 
ҳаақәхеит. Ҳаргьы агәра ганы ҳаҟан ҳаршьуеит ҳәа, ҳзықәгәыӷуаз ҳәа ак­
гьы ыҟамызт, аӡәгьы дҳамамызт. Уажәшьҭа даргьы равтоматқәа харшаланы 
иҳақәыркит. Иара убра, ашәанцәа руаӡәы сан данаалыхәаԥш дидырит.

Сан ауниверситет аҟны аҵара лыцызҵоз, лҩыза шәаныуа ҭыҧҳак 
дыҟан... дыԥсит. Иԥсыз лашьцәа раҳәшьа лҭыԥаҿ сан дҟарҵеит еҳәшьас. 

Убри ашәаныуа сан даниба дидырит, акырҵуан еибамбеижьҭеи. Уамашәа 
ибеит, деилагеит, шәаагыл иҳәан, ақырҭцәа рабџьарқәа ирлахеит. Абра 
сара сыҟанаҵы шәрылакьысыр зуам иҳәеит. Сара сыԥсы ҭанаҵы акы 
шәзырур суӡом ҳәа ҳаиҳәеит...

Аибашьра шцоз дырны, шәхәыҷқәа шәыманы, абра шәышԥатәаз, 
шәышԥаангылеи, шәзымцеи ҳәа акаамеҭ ҟаиҵеит... 

Абни ашәаныуа ибзоурала уа ҳаҩнаҟны ҳаанрыжьит. Иара сшәыц­
храауеит, шәрыԥсахыртә иҟасҵоит, иҳәеит. Аха, уи ус имариамызт...

Нас, ари ашәаныуа ҷкәын дшәыцхраама? Иҟалап, уи дзықәгылаз аԥсуаа 
ҳадгьыл, ҳчеиџьыка џьара акы инардырзар, иламыс арҿыхазар...

. . .Ус, ҽнак ҳрыманы Аҟәаҟа идәықәлеит, шәҳаԥсахуеит ҳәа ҳарҳәеит. 
Ҳаныргоз ҳгәылацәа, 1941–1945шш. Аџьынџьтәылатә еибашьра Ду 
иалахәыз аветеранцәа, 80 шықәса инарҭысхьаз абыргцәа аныҟәара аба­
рылшоз... Абарҭ хьаас иагьырымкит, иагьрыцҳарымшьеит ҳала ишабоз 
иреихсны иршьит. Ҳаҩны инаркны амҩаду аҟынӡа 4 км бжьоуп. Шьапыла 
мацара раԥхьа ҳраԥцаны ҳаргон. Арахь шьамхахьы асы шьҭоуп. Ҳшьапқәа 
бааӡаӡа, иӡыфаны, ҳҵааны, иԥхаз ҳәа акы ҳшәымызт, ҳқачқачо, асы ԥуа 
ҳгәылацәа аерманцәа ҳрывсны ҳцон...

Аҳабла ҿыц ахь ҳааргеит, уаҭахк аҟны ҳаҩнарҵеит. Иаҳхылаԥшуан, 
дара ртәала абзиара ҳзыҟарҵеит. Аха ҳара уахь ҳанырга, Аҟәа агара 
аамҭа иақәшәеит, жьырныҳәамза 4-5 рзы. Ааигәа-сигәа иҟаз зегьы 
қырҭцәан, аха аӡәгьы издыруамызт уа ҳшыҟаз, ҳҽыҵәахны ҳтәан. Убра 
ҳаҟанаҵы ахысыбжьқәа еихсыӷьуамызт, Аҟәа ахақәиҭтәра иаҿын, уи 
ҳаргьы еилаҳкааит. Нас радиок ҳаԥшаан, хызак ҳакәыршаны “Аԥсуа радио” 
иаанацҳауаз ажәабжьқәа ҳрышьҭан. Арӡынба иқәгылара ҳазыӡырҩуан, 
уи ицәажәара исаҳаз ахаангьы исхашҭӡом. Иҳаҳауан ҳара ҳтәқәа хьаҵит 
ҳәа, аха уи иаанагаӡомызт ҳаҵахоит ҳәа, убас ухы агәра уирго дцәажәон  
В. Г. Арӡынба. 

Ауаҭах ҳахьыҩнатәаз зегьы ашәара ҳагон. Ҳабацои ақалақь агәҭа, 
ачаирҭахьгьы амхахьгьы ҳазцом. Сан илхылгоз уи аҳәара даара 
исцәыуадаҩуп, аха ҳгәы лырӷәӷәон...

Нас убри аҩыза ажәабжь ҳаҳаит, ҳрыԥсахырц рҭахуп ҳәа.  Маисураӡе 
ҳәа аԥырҩы дыҟан. Аҭара абомбақәа аналарыжьуаз, Артур Ҭарба ҳәа 
дыҟоуп, Аԥсны Афырхаҵа, дызлаз агәыԥ уи ивертолиот карыжьит. Абни 
аԥырҩы иԥсыз иԥсыбаҩи ҳареи ҳаиҭнырԥсахларц рҭахуп ҳәа ҳаҳаит. 
Аҭараа ирымдыруази ҳатҟәаны ҳашрымаз, убри аҟнытә ирыӡбеит 
ҳаиҭнырԥсахларц. Аханатә ҳаргьежьны Аҭараҟа ҳааргеит. Аҭара, Набжьоу 
аҳабла хырӷәӷәарҭак аҟны ақырҭцәа рпозициақәа руак аҿы ҳнаганы 
ҳдыргылеит. Ипылыпылуа, ақырҭуа еибашьцәа рацәаҩӡаны аҿарацәа 
ыҟан. Сан ақырҭ бызшәа еилылымкаауази, хәыҷы-хәыҷла рацәажәара 
далагеит. Аӡәы дҵәыуон, иахьеиԥш исгәалашәоит, нас ҳан иаҳзеиҭалҳәон, 
ҳабааргеи, иабаҳҭаху, сан сара сыда длымаӡам, сыԥсны снаргозаргьы 
сыздырӡом, ҳзааргеи, иҟаҳҵои абра ҳәа рҳәон. Нас, сангьы урысшәала 

13. "Алашара", №2, 2013

драцәажәон. Сан урҭ данрацәажәоз ҳшәон. Аха лара дымшәаӡакәа, 
ҽамыршьагала ус ралҳәон: «Схәыҷқәа реиԥш ишәасҳәоит, ари 
аԥсацәа рыдгьыл ауп, ԥсыуазаҵәык дынхаргьы идгьыл аӡәгьы ииҭаӡом, 
аҵыхәтәантәи аибашьҩы иҟынӡа зегьы еибашьуеит. Шәара шәыргаӡаны 
шәааргеит, иахьа аполитикатә ҭагылазаашьа убас иҟоуп, аха ақырҭуа 
акгьы изалгаӡом. Избанзар, шәара шәшәаргьы, шәаҵахаргьы шәахьцо 
шәымоуп, Қырҭтәылоуп шәара шәыԥсадгьыл. Ҳарҭ аԥсацәа царҭа ҳамаӡам, 
аҵыхәтәанынӡа ҳаԥсадгьыл ҳахьчоит» ҳәа, абас драцәажәон...

Уи аҽны аԥсахра ҳәа акгьы ҟамлаӡеит, ҳаргьежьны аҩныҟа ҳнаргеит. 
Ҳаҩны иакәшаны ақырҭцәа гылан, ҳрыхьчон...

Шәара шәҭаацәара роума ирыхьчоз, рылаԥш зхыз?
Ааи, хаҭала ҳара ҳҭаацәара. Избанзар, ани ашәаныуа ҳаимыхьчеи... 

Аҩны ҳаздәылҵуамызт, иаҳхылаԥшуан.
Ус, ҽнак агәырқьҳәа аҩны иакәшеит, убасҟак ҳдыршәеит, ианс­

гәалашәогьы сцәа сҭыбзаауеит. Қәҭешьынтәи иааргаз, қьырала еи­
башьуаз аерманцәа ргәыԥ Алибаба ҳәа еиҳабык дрыман. Ихы инар­
кны ишьапаҟынӡа иааикәыршаны ҟанҭаруазла, бџьарла деибыҭан, 
уанихәаԥшлак мацара угәы цон. Урҭ ирацәаҩны агырцәа рыцын. Роурақәа 
кахәхәа, рҿаԥшылара убас ицәгьан... 

Ашәанцәа Аԥснытәқәазма? Уаҳа џьара рыцҳашьаракгьы рылаӡамзи?..
Ашәанцәа ахьатәиқәаз сыздырӡом, аха аерманцәа қьырала ишеибашь­

уаз, уи ииашахаҭаны издыруеит. Сан аерманшәа лымдыруази, ирҳәоз  
зегьы еилылкаауан. Ашьҭахь ҳгәылацәа инханы иҟаз зегьы  ҳаидыркылеит. 
Зынӡа 11-ҩык ҳаҟан. Убырҭи ҳареи автобус ҳҭадыртәеит. Аԥхьа Уар­
ча ҳнаргеит. Втобусла ҳанцоз сан лҿаԥшыларала еилыскаауан ҽеи 
шырымҳәоз. Урҭ ирҳәоз уи акәзаарын: “Абыржәы ашьра иаҳгозар, 
ишԥаҳшьрыз, ҳрывагьежьаауа изхаҳамои?” – ҳәа. Уарча амшын ахықәаҿ 
аштаб ҟаҵаны ирыман, анаатә ӷәӷәаны иасуан.. . Ҳаззыԥшыз сызды­
руам, аха ҳаԥшын. Уа аштаб аҟны сан азҵаарақәа лырҭон. Аинрал 
Даҭуашвили зҵаарақәак ҳаиҭон, аха урҭ заҳауадаз, ҳшәаны, ҳӡыӡаны 
ҳаҟан. Акгьы шаҳамҳәоз, ишаҳзымдыруаз еилыркаама сыздыруам, 
автобус ҳалҭадыртәан, ҳрыманы Очамчыраҟа идәықәлеит. Иахьеиԥш 
исгәалашәоит, Уарчантә ҳандәықәыргала даара ҳшәон, избанзар  
Очамчыраҟа амҩадуала ҳаргон. Ҳара ҳтәқәа иалырдыраауеи, втобуск 
мҩасны ицоит, ҳԥыржәар ауан.. . Исгәалашәоит, Очамчыра ҳнаргеит. 
Ахаан дысхашҭуам, уа дрылан Нодар Ԥерцхалиа. Ашьҭахьы ишеилаҳкааз 
ала, аибашьра иалагаанӡа ансамбль «Шьараҭын» аҟны дкәашон, Аԥсны 
дааӡеит, Очамчыратәын. Ирацәаҩӡаны аԥсацәа аҩызцәа иман. Ҳаниба 
ҳрыцҳаишьеит, ҳрыԥсахаанӡа ҳәа иҩныҟа ҳаигеит. 11-ҩык аҩны ҳиман 
даннеи, иан аҳәҳәара далагеит: “Иааугаз зусҭцәада, изакәызеи иҟоуҵаз, 
абри азын аума сара узысааӡаз, аԥсацәа шԥаушьуеи, сара усымшәииргьы, 
Анцәа уишәиип”, – лҳәеит.

– Бымшәан, сара срыцхраарц азоуп изаазгаз, – иҳәон, излауаз ала иан 
диргәыбзыӷуан. Убра ҳаҟанаҵ аӡәгьы акы ҳаимҳәеит, ҳрыцҳаршьон, иара 
иакәзар, даара хьаас ҳиман. Аха ҳара ҳшәон, ҳаԥхьаҟа иҟало ҳаздыруам, 
арахь аибашьцәа аауеит, ицоит, иҟоу-иану гәарҭоит. 

Нодар дара дреиԥшӡамызт, Аԥсны дахьааӡаз акәу сыздыруам, аха 
ауаҩра илан. Ҽнак ҳиазҵааит, ҳанбашәыԥсахуеи ҳәа. Шәымшәан, иахьа-
уаҵәы шәҳаԥсахуеит ҳәа ҳаиҳәон, ҳагәқәа ирӷәӷәон. Арахь иара 11-ҩык 
аԥсацәа иҩныҟа иахьигаз азы апроблемақәа иман. Ус иҳәон: «Мне Бог 
не простит, я здесь вырос, я по-другому себя повести не могу. Если я не 
помогу абхазам, меня Бог накажет» – ҳәа. 

Хымш ихабар ыҟаӡамызт, ҳшәеит дыршьызар ҳәа. Убарҭ амшқәа 
ирылагӡаны ақырҭуа еибашьцәа ҳашьҭалан иаан даҽа ҩнык ашҟа ҳаиаргеит. 
Ари аҩнаҿы ҳахьнаргаз. . . сыдунеихаан исхашҭуам. . . Убириаԥҳан, 
даԥсыуа ԥҳәысын. Абри акәын ишәарҭаз, абри акәын ҳгәы ҭызшьаауаз. 
Ԥсышәала аҳәҳәара далагеит. «Шәара аԥсацәа шәзықәгәыӷуада, ахаан­
гьы шәзаиааиӡом...» ҳәа ҿҭыӡәӡәаала дҳацәажәеит. Ақырҭцәа раҵкыс 
деицәан. Уи илҳәоз сыԥсы ҭанаҵы исхашҭӡом... 

Урҭ рҿы шәабанӡаҟаз ? Насгьы, ани “аԥсуа” ԥҳәыс лылаԥш ақырҭқәа 
рхы аҵкыс еицәаны ишәылҟьозар акәхарын... Уара умилаҭ, уара утәы 
дануаӷаха, еицәоу акрыҟоума?.. Еиҳаракгьы, ужәлар аԥсреи абзареи аамҭа 
ианҭагылоу... 

Убарҭ рҿы мчыбжьык ҳаҟан. Убраанӡа ҳнеихьан, ҳан ҳлыҳәон ҳабналап 
ҳәа. Арахь ари аԥҳәыс аԥсацәа ҳәа даҳзыҵҟьон, амла ҳакит, ахьҭа ҳакит, 
аха ҳабацоз, ҳзышьҭуадаз... Убра қырҭуак дыҟан, ҳаԥсахразыҳәан аусқәа 
ирышьҭаз иара иакәын. Ҷукьи Липартиа (сан илҳәон Ҷукьи аҳәынаԥ ауп 
иаанаго ҳәа). 

Ҽнак, абни Ҷукьи Липартиа ҳәа иҟаз, иавтомат кны акы амихуан, акы 
аиҭон, ирыцқьон. Сара сгәы ԥжәон, гәаӷла сихәаԥшуан. Даасыхәаԥшын: 
«Что, Марианна (уажәшьҭа ҳаибадыруан, мчыбжьык ҵуан уа ҳаҟеижьҭеи) 
смотришь на автомат, имела бы ты этот автомат, что ты сделала бы?»

–Я бы вас всех перестреляла бы!.. 
Исгәалашәоит сан дзеиԥшрахаз.. . Ҳгәылаԥҳәыс, шәылзымӡырҩын, 

ари дгаӡоуп, дхәыҷуп, шәылзымхәыцын, илҳәо лзеилкааӡом ҳәа 
аӷьаҵәыӷьаҵәра далагеит. 

Ааигәа даҽа еибашьҩык дтәан, днаихәаԥшын: «Легче проглатить ёжи­
ка, чем победить абхаза», – иҳәеит. Нас, сара сахь ихы нарханы: «Если 
скоро война закончится, я тебя крестить буду» ҳәа саиҳәеит. Уи ансаҳа 
зынӡа сеилагеит, еиҭа иаиааиуеит ҳәа агәыӷра шԥарымоу ҳәа. Абриаҟара      
шаҳхаҳгазгьы, агәра згон ҳшаиааиуаз, знызаҵәыкгьы ҳаҵахоит ҳәа схахь­
гьы иаасымгацызт. Ус уа ҳшыҟаз агвардееццәа ааит, қырҭшәала ацәажәара 
иалагеит. Сан сшылҿаԥшуаз ақьаад шкәакәеиԥш дцәышӡа дҟалеит. Сан, 
иҟалеи, ирҳәои ҳәа дыхҭаҳкит. Дааԥышәырччан, шәымшәан, ҳрыԥсахуеит, 
лҳәеит. Ҳаргьы агәра ҳгеит, аха нас иаҳзеиҭалҳәеит еидысларак аҿы 

13-ҩык ақырҭцәа ршьит ҳәа. Уи аҩнаҿы аԥсацәа ҳшыҟаз рдыруан, даҽа 
ҩыџьа аԥсацәа абаҳаԥшаари, нас 13-ҩык ҟалон, ҳшьа шԥаҳаурыз ҳәа... 
ҳшыршьша, ҳахьыршьша итәаны иалацәажәозаарын. Уи аҽынгьы Анцәа 
дҳацын, Анцәа ҳаибеит...

Уажә саназхәыцуа еиҳагьы еилыскаауеит сан лҭагылазаашьа зеиԥшраз, 
лшьара дықәҟьан дшыҟазгьы, гәкаҳара ҟамҵакәа, иахьа, ма уаҵәы 
ҳрыԥсахуеит, шәымшәан ҳәа ҳагәқәа лырӷәӷәон.

Шаҟа мзы шәытҟәаны шәрымааз? Насгьы, урҭ амшқәа атсеиԥш 
ихьанҭазар акәхарын… 

Жьырныҳәамза 1 инаркны жәабранмза нҵәаанӡа ҳатҟәаны ҳрыман. 
Ҩымз дуӡӡа... Арҭ аҩымзк нҵәара рықәӡамызт.

Исгәалашәоит, уажәшьҭа ҳрыԥсахырц рҭаххеит. Урыск дыҟан, уигьы 
аԥсахрақәа дырҿын, апап диеиԥшын, ижакьа аауны, дахьынтәиааз 
сыздырам, аха аԥсахразыҳәан ҳаныргоз, иаартны иҟаз машьынак 
(ахыб амаӡамызт) ҳақәдыртәеит. Ҳцоит, аха ахьҭа акаамеҭ, аԥша ҳагон, 
ҳрыцҳахәха ҳашәны ҳақәтәан. Ҳашнеиуаз, амҩан аӡәы ҳааникылеит. Аха 
уи ауаҩ, ауаҩы ҳәа изуҳәартә дыҟамызт, агәаӷшақә даганы ақәыџьмеиԥш 
ҳамҩа даԥырагылеит. Амашьына анаангыла, ақырҭцәа шәымцәажәан ҳәа 
ҳарҳәеит. Ҳаанызкылаз амашьына дақәлеит, дыҳәҳәо, ахагацәа реиԥш, 
дыцәҳауа, илақәа ашьа рхыхәхәон. Сан лхы-лҿы еиҭа аҽаԥсахит... Уи 
ахаҵа зны дҵәыуон, зны дыҳәҳәон. Иара наҟынтә иааз қырҭуан, иашьа 
гәакьа дыршьын, иԥсыбаҩ имбаӡеит... Ҵәыцак азна ԥсыуак ишьа азыҳәан 
аԥсҭазаара аҩсхуеит иҳәон... Егьырҭ ҳрыцҳаршьама сыздырам, аха акагьы 
рымҳәаӡеит, иаргьы амашьына иақәтәоу ҳаԥсыуаауп ҳәа дыҟамызт... 

Нас Мықә ҳалбааргеит. Ҳара Араду амҩала ҳрыԥсахуан. Ҳалақәа ҿа­
ҳәан, ҳахьцоз ҳаздыруамызт. Ҳанырыԥсахуаз аҽны ҭаацәала ҳармышьҭ­
ӡеит, ҽнакала ҳрымԥсахӡеит. Ҳара ҳҭаацәара аҟнытә ҩыџьа, егьырҭ 
аҭаацәара иҳацқәаз рҟнытә ҩыџьа-ҩыџьа, абас ҩ-гәыԥкны ҳаиҟәыршеит. 
Ҳара ҳҟнытә агәыбжьанытә саҳәшьеи сареи ҳдәықәырҵеит, сани егьи 
саҳәшьеи, нас инаҳашьҭуеит рҳәеит. Ҳалақәа ааҿарҳәан, шәышиашоу 
шәцоит рҳәан, хәҩык ҳдәықәырҵеит. Уахьынтәи хәҩык ақырҭцәа 
аарышьҭуан. Шаҟа ҳцаз сыздырам, аха Ҷлоутәи аштаб аҿы ҳаннеи, 
ирҳәо рҿамшәо иҳахәаԥшуан, избанзар ақырҭцәа аминақәа ахьыҵаз 
адәала ҳдәықәырҵеит. Анцәа ҳихьчеит, ҳаибганы ҳнеит. Адырҩаҽны 
сани саҳәшьеи аарышьҭит, ашьҭахь Ҷлоунтәи Ҭхьынаҟа ҳцеит, уаантәи 
Тҟәарчалҟа. Уа ҳаннеи иџьаршьон, ирацәаҩны ҳаршьхьеит ҳәа акәын 
ишырдыруаз... Тҟәарчал амлакреи ахьҭакреи иҟаз аҳәара уадаҩуп, ажәлар 
царҭа рымаӡамызт. Уаантәи,  рашәарамза азыҳәан аидара мҩангага машь­
ына дуқәа рыла Аҟәаҟа, Маиакҟа ҳдәықәлеит. Маиакнтәи аӷбақәа рыла 
Пицундаҟа ҳаргеит, устәи Гәдоуҭаҟа. Гәдоуҭа ҳашәҟәқәа ҟаҳҵар акәын, 
ҳахьӡ зҳәо ҳәа акгьы ҳамаӡамызт. Аибашьра ҟалаанӡатәи ҳахьӡ зҳәо 
аҭоурых аҿы акгьы ҳазнымхеит.

Аибашьра еилгаанӡа Гәдоуҭа шәыҟазма? Шәышьҭахьҟа усгьы шәахьы­
хынҳәуаз абаҟаз... Амца зышьҭаз шәиҩызан, шәџьабаа, шәыԥхӡаша здыз 
зегьы кажьны, шәыԥсқәа шәыман шәалҵыр акәхеит...

Гәдоуҭа ҳанаа инаркны, сан агәамбзиара хҭалкит, лассы-лассы 
ахәшәтәырҭақәа рахь дцо далагеит. Сан 50 ш. ракәын илхыҵуаз, 
ҩымз рыла сан дышлахьан, лыхцәы ақьаад шкәакәа еиԥшхахьан. 
Аибашьра анҵәамҭазы еиҳагьы деицәахеит. Аҳақьымцәа ирласны 
Москваҟа дыжәгароуп ҳәа ҳарҳәеит. Нанҳәамза анҵәамҭазы сан лашьа 
Урыстәылаҟа ҳаигеит. Ланализқәа ахьаҳҭаз, ацәымса (анкологиа) ачы­
мазара ҳәа ҳарҳәеит. Аамҭа мгакәа дԥырҟеит. Уа ҳаҟанаҵы Аԥсны иҟоу 
аилкааразыҳәан ажәабжьқәа ҳрышьҭан. Сан илыцшьҭази аҳақьымцәеи 
ҳгәы дырҭынчуан, аԥсацәа аиааира иаҿуп, аибашьра уажәшьҭа еилгоит 
ҳәа ҳарҳәон. Уа ҳшыҟаз ҳажәлар Аиааира иаԥылеит. Ԥхынҷкәынмза 2 
рзоуп Аԥсныҟа ҳаныхынҳәыз. Аҟәа ҳанааи, иаразнакы Аҭараҟа ҳхынҳәит... 
Ҳаҩны акәша-мыкәша ажрақәа жны, аштабқәа ҟаҵаны ирыман. Знык 
аҩны ҳаннеи, абаҳақәа кны ажрақәа еимасыԥсон, убриаҟара сгәырӷьон, 
аҩны сахьыҟаз, аибашьра ахьеилгаз... 

Аибашьра ашьҭахь, ҳгәылацәа сан иларҳәон: “Абызшәа ахьыбдыруаз 
беиқәхеит” ҳәа. Аха сара еилыскаауан, зегь раасҭа аума зхызгаз сан 
шлакәыз. Ирҳәо зегьы еилылкаауан, ҳаршьырц шырҭаху, ҳшыршьыша... 
Арахь зегьы ҳгәы лырӷәӷәон, ицәгьоу ҳәа акгьы ҳзыруӡом, шәымшәан ҳәа. 
Иахьа саназхәыцуа еилыскаауеит ҳҭагылазаашьа иҵегьы ишыуадаҩхоз, 
ма зынӡагьы ҳаршьырц шауаз. Аха Ҳазшаз Анцәа ҳрыцҳаишьеит, 
даҳхылаԥшит!

Исҭахуп аԥсуа жәлар аибашьра абла уаҳа иҭамԥшырц, аԥсҭазаара бзиа 
роурц, иахьыҟазаалакгьы Анцәа дырхылаԥшларц!

Аиҿцәажәара мҩаԥылгеит Альбина Анқәабԥҳа

АԤСНЫ  АФЫРХАЦӘА

Гәыгәыца ЏьыкырҦҳа

Уи аԥсҭазаара лгәы азыҳәон...

1992 ш., нанҳәамза 6 рзы Мгәыӡырхәа ақыҭан 
иазгәарҭон адунеизегьтәи аихамҩа аусзуҩцәа 
рымш. Уи мҩаԥыргон еицырдыруаз, акыршықәса 
аихамҩаҿы аус зухьаз, аџьа аветеран, “Аихамҩа 
зҽаԥсазтәыз аусзуҩ” ҳәа ахьӡ ҳаракы зхыз Иван 
Владимир-иԥа Ҭоԥуриӡе игәараҿы. Ваниа их­
шаз ихәыҷқәа ааҩык идырԥшӡон ари аныҳәа. 
Иԥшәма Раиса Михаил-иԥҳа 31 шықәса ашкол 
аҿы рҵаҩыс аус зухьаз, агәырӷьара иҟаз иацҵо, 
асасцәа дырхагьежьуан. Уи аҽны икәашоз зегьы 

дрыцкәашон аҭаацәа реиҵыбӡа Леонелла (Лика) Ҭоԥуриӡе. 
«Ҳаргьы» – лҳәеит лаҳәшьа Надежда, – дҳамбацызшәа ҳлыхәаԥшуан, 

ҳлеигәырӷьон. Зегьы лара илазҵаауан, илацәажәон. Убри аҽны ауп 
иҵыхәтәантәины уи данаҳба. Уи лаԥхьаҟа илзыԥшыз цәалашәаракгьы 
лнубааломызт. Лызхара аԥсҭазаара лызбомызт...

Ҭоԥуриӡе Иван аррамаҵзура дахысуан Омск. Иԥшәма Раиса Миха­
ил-иԥҳаи иареи арра дахьыҟаз еибадырит. Еибагеит. Ирхылҵит ааҩык 
ахшара. Раԥхьа инхон Мгәыӡырхәа, “Гәбазаа ргәаҩа” ҳәа иахьашьҭоу 
аҭыԥаҿы, аха уаҟа адгьыл ҳәазо ианалага, хыхь аусҳәарҭеи абжьаратә 
школи иахьырзааигәаз ахь ихәнеит. Иван иан д-Гәбазԥҳан. Ара адгьыл 
зтәызгьы Гәбазаа ракәын. Убраҟа анхарагьы иалагеит. Асовет аамҭазы 
Мгәыӡырхәа ақыҭан иҟан алагарҭатә школқәа. Убас Иванраа ахьынхоз 
иацәыхарамкәан игылан алагарҭатә школгьы. Ахәыҷқәа реиҳараҩык уи 
иалгеит. Рҵаҩысгьы дыҟан Саӷариа Ҭамара.

Еснагь аихамҩа аус аҿы ирҭаххоз, зусгьы бзиа избоз Иван, аиҳарак Аҟәа 
дынхон. Уи аихамҩа аганахьала иоухьан ауадақәа авокзал азааигәара 
аҳабла жәытә аҿы. Иԥшәма Раиса Михаил-иԥҳа лхәыҷқәа рааӡареи 
аҵара дырҵареи рҟны илылшоз зегьы ҟалҵеит. Абас аамҭа бзиа иалааӡаз 
ахәыҷқәа зегьы уск-уск рнапы алакын. Леонелла зегьы дреиҵбын. Уи 
Лика ҳәа акәын ишлышьҭаз. Ҭоԥуриӡе Лика Иван-иԥҳа диит 1971 шықәса, 
ԥхынҷкәын 16 рзы, Мгәыӡырхәа ақыҭан. Лика лан ашкол аҿы аус ахьы­
луаз азы, уи хәышықәса анылхыҵуаз инаркны лнап ҳәыҷқәа аанкылан 
деиқәҷабӡа, лыхцә хәыҷқәа ԥаны, абант шкәакәа алаԥаны ашкол ахь дыл­
гон. Уи еснагь дҷырҷыруан. Лангьы дымгәамҵӡакәан дылзыӡырҩуан. 

«Лика – лҳәеит Надежда, – аибашьра ианалага, аҩны ҳәызба дук акноп­

ка змаз лыԥшааит. «Абри ала 
Аԥсны иақәлаз зегьы сшьу­
еит!» – ҳәа ҳалҳәеит. Нас, 
Гәдоуҭа ақалақь аҟны инхоз 
ҳаҳәшьаду лахь сцоит ҳәа 
ҳәаны аҩны ддәылҵит. Аӡӷаб 
қәыԥш Лика аибашьрахь 
дцоит ҳәагьы ҳазымхәыцит. 
Уа Гәдоуҭа дыҟоуп ҳәа ҳгәы 
рҭынчны аҩны ҳаҟан.

Лика Аԥсны ашәарҭа 
и а н ҭ а г ы л а , а и б а ш ь р а 
аҳәаахь инеиз аҭыԥҳацәа 
дыруаӡәкуп. «Лика – лҳәеит 
аибашьҩы Ира Папба, – 
азныказы даахәыҷаҳшьеит. 
Аха лцәажәара иалубаауан 
лгәымшәара. Убри аҟынтә 
лыгәаӷьра ҳаҿамгылеит. 
Лара илҿыԥшыз аҭыԥҳацәа 
рацәаҩхеит. Уажәы сыбла 
дыхгылоуп...”

Лика лаб қәрала дмаҷымызт, аха ақыҭауаа ахьеизауаз ишәарыцага 
шәақь иманы ркомандахь днеит. Уи инаишьҭагылеит иԥацәа: Вова, Славик, 
Сергеи; иԥҳацәа: Еҭери, Надежда, Валентина.

Лика аибашьра аҳәааҿы дыҟан. Цәыббрамза 7, 1992 шықәсазы дызлаз 
Гәдоуҭатәи актәи архәҭа еиднакылон Нхыҵ-Кавказынтәи иааз. Аҽны урҭ 
ԥшыхәра ицон. Уи агәыԥ инарыгӡоз аоперациақәа акыр дрылахәын Лика­
гьы. Лҩыза Манана Дбари лареи аӷа изааигәаранӡа инаӡеит. Ҳаӷацәа урҭ 
заа игәарҭахьан, рымҩа ркит. Манана абџьар лымаӡамызт, Лика автомат 
лыман, аӷацәа дрылахысуа, лҩыза илыдылҵеит шьҭахьҟа дгьежьырц. Лика 
лпатронақәа маҷын. Шьҭахьҟа илышьҭыз лҩыза ашәарҭа дышҭагыламыз 
анылба, илымаз зегьы рылалҵеит. Агвардееццәа Лика илзааигәахон, уи 
лымч мырхакәан дытҟәаны дыргоит.

Аҟәатәи аихамҩатә вокзал аҟынтә Гәдоуҭатәи авокзал ахь дасит 
Гәырчиани Наҭела. Уи Аҟәа Иванраа ахьынхоз дыргәылан, аихамҩаҿгьы 
аус луан. Гәдоуҭа аус зуаз Џьениа Толик иарҳәеит Лика дыхәны, Аҟәа 
агвардееццәа дытҟәаны дышрымоу. Толик Мгәыӡырхәаа иреиҳәеит 
иҟалаз ахҭыс. «Ҳара, Толик, ииҳәаз аӡәгьы иаҳамҳәаӡеит, – лҳәеит лаҳәшьа 
Надежда. – Сареи Еҭерии ҳпаспортқәа аашьҭаҳхын, Гәымсҭа аҳәааҿы 
ҳнеит. Милаҭла ҳара ҳақырҭцәоуп, апаспорт аҿгьы ус ҳануп, проблемада 
ҳаурышьҭит.

Аҟәа ианнеи аиҳәшьцәа еилыркааит раҳәшьа илыхьыз, дахьышьҭаз. 
Агвардееццәа ддыргәаҟит, ддырҳәацәеит, лнапқәа, лшьапқәа. . . еиб­

газ баҩык лымаӡамкәан иԥырҵәеит, нас дыԥсит ҳәа Ачадара абылтәы 
ахьырҭиуа дкажьны ицеит. Уаҟа инхоз ерманык машьынала дшымҩасуаз, 
амҩа ианыжьлаз аҭыԥҳа қәыԥш даашьҭыхны ахәышәтәырҭаҿы даанижь­
ит. Дышьҭан «Лечкомиссиа» ҳәа иахьашьҭоу аҭыԥаҿы. Лаҳәшьцәа аннеи, 
дызлашәзыҟоузеи ҳәа илазҵааит. Раҳәшьа шлакәыз анырҳәа, аҳақьым 
ибжьы аҭыӡқәа архыџхыџуан. Ижәдыруама шәара ари аснаиперша, ҳара 
даҳҿагыланы дшеибашьуаз? – ҳәа дыҳәҳәон. Лика абарҵаҿы дышьҭан. 
Лаҳәшьцәа ахьгылаз ирбарҭан уи илзыруаз. «Лика лыԥсахәага ҭан 
– лҳәеит лаҳәшьа Надежда, – аҳақьымцәа шыҟазгьы, иаарҭахыз лзыруан, 
ддыргәаҟуан, ҳара мчы ҳамамкәан ҳгылан... Уаҟа аус зуаз аҳақьым Лифчук 
Нина иҳалҳәеит ахәышәтәырҭа аԥхьа ҳамгыларц, ҳаргьы ҳаршьыр шауа. 
Дабаҟоу ақырҭуа снаиперша? – ҳәа ҿыҭны илыӷрасуан, лхахәы иахон... 
Абарҭ ахҭысқәа зегьы рҿы дрывагылан, ҩнык аҟны ирыцынхоз Чхабелиа 
Лена. Ара акгьы ишылмыцхраауаз анылба, Нина Лифчук лыцхыраарала 
агвардееццәа абарҵа ианыҵыҵ, Бараҭашвилиҟа ахәышәтәырҭахь дыргеит. 
Уахь ихәны ишьҭаз Лика лгаразы 10-нызқь мааҭ аԥара анирҭа, «Скорыи» 
иақәтәаз дақәшаҳаҭхеит. Лика диаргеит даҽа хәышәтәырҭакахь. Уи азы 
Надежда илымаз ахьымаҭәа зегьы лҭиит. Лика аԥшьбатәи агәыԥ ашьа 
иҵоурам лыман, уи аԥшаара даара иуадаҩын. Надежда еилылкааит уи 
агәыԥ ашьа злоу ауаҩы дахьынхоз. Иара дерманын. Жәаҩа нызқь мааҭ 
ҳәа иаалхәеит. Илыларҵарц ианнарга, ишылбоз икарҭәеит. Лика лыԥсы 
аизгара даҿын. Лаҳәшьцәа, абарҵаҿы иҟаз агвардееццәа ахәышәтәырҭа 
аҵыхәахь ишьҭаз ахәцәа ирыхәаԥшразы ианца, иҳахьлакгьы ҳахьааит 
ҳәа дахьышьҭаз инеит, иналхагылеит. Дыршьышьит, дгәыдыркылеит, рхы 
лгәы иадырҵеит. Лика-ԥшӡа лдырра цәгьан. Уи ашьа даганы, лхы, лнапқәа 
зегьы рҟынтә ашьа аауан. Надежда лнапқәа налыҵалҵеит. Уи акырӡа 
длеиҳабын, лхәыҷра зегьы лара лҟны акәын аиҳарак иахьымҩаԥысуаз. 
Лика Надежда «Сан Лиалиа» ҳәа лалҳәон. «Асааҭ 18.15 ыҟан, лыбла 
хәыҷқәа аарла иаахылтит, – лҳәеит лаҳәшьа Надежда, – нас лӡамҩа 
лылаӷырӡқәа наҿалеит. Акы лҳәон, аха илҳәоз аилыргара уадаҩын. Ҳара 
еилаҳкаазшәа ҳахқәа ҳарҵысуан. Ус, маҷк анаабжьыс, лажәақәа цқьаӡа 
– Шәаама ҳәа ҿаалҭит...Ҳан илашәымҳәан исзыруз... – абригьы лҳәеит, 
лылацәа неиқәылыԥсеит. Аҳақьым ирыцхраауаз иралҳәеит ахәышәтәырҭа 
идәылҵны џьара рҽырҵәахырц. «Уажәы, – лҳәеит, аҳақьым Лифчук 
Нина, ирласны аморгахь дыргоит, уахь шәца!” Надеждеи, Еҭерии, Лена 
Чхабелиеи наскьаганы чықьрак аҟны иаанлыжьт, уа иаватәаны, рыбжьы 
ҭымгаӡакәа, рызхара иҵәыуоит. Лика аморгахь дыргаразы амашьына 
дақәырҵеит. Рыҽӡаны, шьапыла мацара аҵх агәазы инеит аморгаҿы, аха 
иагьырмацәажәеит, дрырымҭаӡеит.

Аиҳәшьцәа аныҟәара рылымшо, раб дахьынхоз, ажәытә ҳаблаҿы инеит. 
Уаҟа ирыцынхоз аҭыԥантәи ақырҭцәа раҳәшьа аморгаҟынтә дышрырымҭаз 
рзеиҭарҳәеит. Иааҟәымҵӡакәан иҵәыуоз аӡӷабцәа рыцҳаршьеит. Аморгахь 
ирыцны ицеит. Иахьнеиз аԥсцәа зегьы еиқәыжьын. Лика ашьа даганы 
хыхь дрықәын. Қырҭшәала акыр еиҿыхеит, еицәажәеит, уи ашьҭахь Лика 

дылбаарган, шлангла дрыӡәӡәеит. Дыԥхасҭамхаразы ахәшә лыларҵеит, 
илылазҵоз Қарҭтәиин, д-Ҭоԥуриӡиан. Амашьына дақәҵаны руадақәа рахь 
дааргеит. «Агәылацәа шәаны иааиӡомызт. Ҳара ҳауацәа аԥсуаагьы Аҟәа 
иаанханы иҟаз ыҟан, – лҳәеит Надежда, – аха Лика лҵәуаразы аӡәгьы 
ҳашә ихымҵӡеит. Усҟан инеиз, ахаангьы исхашҭуам: Еныкь Славик, Тома 
Божобина, аурыс Валиа. Урҭ имшәаӡакәан ҳааигәара иҟан. Аиаҳәшьара 
ҳазуа дҳавагылан еснагь Чхабелиа Лена. Лика лыбаҩ аморг аҟнытә 
иӷьычны ианааҳга, ԥыҭк аабжьысхьан, х-машьынак рызна агвардееццәа 
ҳаҩны иакәшеит, иабаҟоу аснаиперша лаҳәшьцәа ҳәа иҟаауа. Ҳара ҳаԥсы 
ҳалхатәан ҳуадаҿы. Шәаала, сара сҿы шәҽышәҵәах, шәыршьуеит,  ҳәа 
Лена Чхабелиа дааит. Аха ҳахьтәаз ҳамгылаӡеит, убасҟак ҳгәы кыдгыла­
хьан, ҳашҵәыуоз ҳагәқәа чхьан. Ҳара актәи аихагылаҿы ҳанхон. Ҳгәыла, 
лыбаҩ аагаразы аморг аҟны ирацәажәаз, Џьамбул ихьӡын, иааимышьҭит 
ҳахьыҟаз...

Лика лыбаҩ ауада иҩнаргыланы ирыман. Дахьыржуаз рыздыруамызт, 
ирзыԥшаауамызт. Даҽазныкгьы иҳәеит ҳгәыла Џьамбул дрыцхраарц. Уи 
иҩызцәеи иареи анеицәажәа ашьҭахь ауаа ахьмаҷу шәаҳгоит, аха ҳара 
ҳзаангылаӡом, ҳашшәыцхраауа рбар, ҳаршьуеит ҳәа рарҳәеит.

Ареспубликатә хәышәтәырҭаҟны унеиаанӡа абжьаларҭала ибжьалеит. 
Акыргьы ихараны ихәнеит. Уаҟа аҭыԥ алырхит. Лика асакаса дызныз 
амашьына иҭыганы идыргылеит. Адгьыл зларжышаз абаҳақәа аанрыжьын, 
дара цеит.

Надеждеи Еҭерии адгьыл ржит. Аха иаанымгылаӡакәан ақәа иле­
иуаз, иржыз ажра арҭәуан. Аконсерв абанкақәа рыла аӡы ҭтаны 
икарҭәон. “Иҟаҳҵалак асакаса ҭагылартә иаҳжит, аха игәаӷьны аӡы 
даҳзыларгыломызт. Ҳааҟәымҵӡакәан аҵәыуара ҳаҿын. Ӷәқәак ҳаԥшааит, 
лҿы анышә ақәҳамԥсарц. Адгьыл ҳжуанаҵы ҳмеихәаԥшӡацызт. Ҳхы 
инаркны ҳшьапаҟынӡа аҳәынҵәа ҳаганы ҳаҟан...  Шәазхәыц, – лҳәеит 
Надежда, – ҳара ҳҩыџьегьы лышьҭыхра ҳцәуадаҩхеит. Данышьҭаҳх, 
лхы ахьырхатәыз ҳзымдырит. Убас агәаҟра ҳахганы, Лика, ԥшӡа анышә 
лықәҳаԥсеит...»

Надеждеи Еҭерии илашьцаанӡа абна илатәан. Рцәа-ржьы дысны 
иҟан. Ицәажәаӡомызт. Урҭ шьапыла мацара рынхарҭахь ихынҳәит. 
Шьҭа Гәдоуҭаҟа идәықәлар рҭахын, аха ишыҟарҵашаз рыздыруамызт. 
Агвардееццәа ирԥыхьашәоз дыршьуан. Убри аҟнытә Учхоз ҳәа ацҳа 
аҟынӡа ргәыла Џьамал инаскьеигеит. Нас Гәымсҭанӡа дара ааит.

Надеждеи Еҭерии Мгәыӡырхәа ианааи ауп Лика лҭаацәа иҟаз аиаша 
анеилыркаа. Урҭ Лика лшьоуразы амҩа ианылеит. Ҭаацәала лыбаҩ Аҟәа 
иахьынхаз иаргәаҟуан. Усҟантәи аамҭазы Гәдоуҭа атҟәацәеи ауааԥсыра 
Аҟәа иалаханы иҟази рызҵаарақәа ҭызҵаауаз Беслан Кобахьиа ила 
ашәҟәқәа зегьы еиқәдыршәеит. Аха, Лика лыԥсыбаҩ аагаразы ирҭаххеит 
зыԥсы ҭаз ақырҭцәа рыла лыԥсахра. Урҭ Аԥшьдәаны инхоз 15-ҩык рыла 
лыԥсыбаҩ ԥсахын. 

Усҟантәи аамҭазы аиҭныԥсахлара дацхраауан Александр Золотинска-
иԥа Анқәаб, – лҳәеит лаҳәшьа Еҭери. – Уи дҳаԥшааит саҳәшьа Валентинеи 

14. "Алашара", №2, 2013

сареи. Аԥсыбаҩ аагара ҳанцоз ҩыџьа роуп ицар иҟало анырҳәа, Надежда 
даанҳажьит, Валентина дҳақьымын, иаҳа даҭахызшәа аабеит. 

А.З. Анқәаб данаҳаԥшаа, иҳамаз адокументқәа инапаҿы иҳарбеит. 
Акыраамҭа иҭиҵаауан, данахәаԥш ашьҭахь, ус ҳаиҳәеит: – Ара скабинет 
аҿы шәаансыжьуеит, ашәгьы асыркуеит, аӡә дасыргьы иаашәмыртын, 
ишәарҭоуп! – ҳәа ҳаҳәаны дцеит. Акыраамҭа даанхеит. Даҳгар злаҟалоз 
ашәҟәы ҳзааигеит. Амашьына ҳаиҭеит, даныҵаҳхлак дызлаҳгашаз...

Еҭерии Валентинеи Лика дыҵырхит. Аҩны дрыманы ианнеи, еснагь 
ирывагылаз, ирыцхраауаз Чхабелиа Лена дрыцны дааларазы илыҳәеит. 
Азныказы дшәеит, аха нас дазыразхеит. Асакаса акәын Лика дызныз. Уи акы 
иқәдыргылеит, изықәдыргылаз акала ихырҩеит, хыхь акы лықәдыршәит. 
Асакаса аҵаҟа даҵарианы дҩаргеит Лена Чхабелиа.

Иван Ҭоԥуриӡе иҭаацәа зегьы ирхуҳәааша ыҟоуп. Саламлакәан урҭ 
зегьы ахьеибашьуаз атәы цәаҳәақәак рыла исҳәоит.

Аиҳабы Владимир (Вова) Шәачантә иааз, иашьа Виачеслави иареи 
алан аԥшыхәра-диверсиатә гәыԥ. Валентина занааҭла дҳақьымын, 
дынхон Москва. Аибашьра ишалагаҵәҟьаз Аԥсныҟа дааит, аибашьра 
еилгаанӡа Аԥсны дыҟан. Надежда Гагра агараан Чиринков Михаил на­
пхгара зиҭоз аславианцәа ргәыԥ «Исаул» аҟны дыҟан, акомандир Еҭери 
– Аҟәатәи абаталион, акомандир – Сергеи Мотосиан. Еҭери иланашьоуп 
«Агәымшәаразы» амедали, «Георги Победоносец» иордени. Иара убас 
Сергеигьы, Виачеславгьы, Еҭеригьы реибашьреи ргәымшәареи азгәаҭаны, 
Аԥсны раԥхьатәи Ахада Арӡынба Владислав хаҭалатәи асааҭқәеи автомат 
Калашникови ҳамҭас ириҭахьан.

Ҭоԥуриӡе Лика аҵара лҵон ААУ абиологиа-географиатә факультет 
аҟны. 20 шықәса заҵәык роуп илхыҵыз. Лыԥшӡара, леилыҷҷара, лҟәышра, 
лгәымшәара, лфырхаҵара ҳҭоурых иазынлыжьит. Иҵыхәтәантәихаз, лаб 
игәараҭаҿы, аихамҩа аусзуҩцәа реиқәшәараан, амҵәыжәҩақәа лымазар 
дԥыруан, избанзар аԥсҭазаара илнаҭаз агәаҳәара лыцын. Лӡара еихата­
руа, лнапқәа ҭхәааӡа даныкәашоз, илыхәаԥшуазаалак аԥсҭазаара игәы 
азыҳәон... 

Лика аибашьраҿы имԥсӡо ахаҿсахьа аанзыжьыз фырԥҳәызбоуп. Уи 
аԥҳәызба қәыԥш илылшеит аԥшыхәраҿы агәаӷьреи агәымшәареи илымаз 
аӷацәа дырбара. Аԥсҭазаара шьаҿа ԥшӡала иалагылаз, аха нагӡара змоуз 
уи лыԥсҭазаара ҿахнаҵәеит аибашьра.

Дҭахеит цәыббра 28, 1992 шықәсазы. Данҭаха ашьҭахь илыхҵоуп 
“Аԥсны Афырхаҵа” ҳәа ахьӡ ҳаракы. Джуп Мгәыӡырхәа ақыҭан.

ВИТАЛИ   АМАРШЬАН

А Р Ҵ А Ҩ Ы   Л А Ш А
(Сан  Н.К. Кәасиаԥҳа  лбиографиахьтә нҵамҭақәак )

Сан занааҭла дырҵаҩын,
Ҟазшьалагьы дыгәбылҩын.
Ҳқыҭа рыхшарарз дааӡаҩын,
Лыԥсы нақәҵо лус даҿын…

Санхәыҷыз аахыс бзиа избон сан ла­
цәажәара, уажәы-уажә ари закәи, ани 
закәи ҳәагьы дҭысҵаалон. Ларгьы, иага 
деилахазаргьы, сналыдыртәаланы, лыхшыҩ 
сзышьҭны, сызҵаарақәа рҭак аҟаҵара 
лҽыназылкуан. Лажәақәа срызҿлымҳан,  
лҿы иааҭшәалак зегь гәныскылон. Уи 
сҟазшьа нкамыршәӡакәа исыманы саауан, 
сан илҳәоз, сан аԥсҭазаараҿ ахәшьара 
зылҭоз зегь сара сзы ирыҵаркуаз рацәан, 
лара илзымдыруа акыҟоуп ҳәагьы сыҟамызт. 

Уи дырҵаҩын, ус анакәха, егьырҭ зегь ирзымдыруа ла илдыруеит, лара 
лоуп идзырҵо ҳәа слыхәаԥшуан. Ажәеинраалақәа рыҩра саналагагьы, 
сҩымҭа хәыҷқәа, маӡа дуӡӡак зҵаҵәаху реиԥш иаацәырган, сыԥсы 
иахырзаан зҿаԥхьа срыԥхьоз, згәаанагарагьы сазԥшыз сан лакәын. 
Аҟәаҟа сааны, раԥхьаӡатәи сырҿиамҭақәа знылоз газеҭума, журналума, 
иԥхаҵәы-ԥхаҵәуа аредакциақәа рҿы 
ишаасдырклак исыманы, сан илсырбан­
даз, сан лҟынӡа снаӡандаз ҳәа сыццакы-
ццакуа амҩа сықәлон. Аҩны ианназгалак 
ларгьы уаҩы ишимбац сықәҿиарақәа 
дреигәырӷьон, рҵаҩыс дахьыҟаз ҳашкол 
ахь иганы лҩызцәа идлырбон, урҭгьы 
инеимҵакы-ааимҵакуа, акьыԥхь ианыз 
сҩымҭақәа  ирыԥхьон, сан лара лхаҭа 
илҩызшәаҵәҟьагьы  илыдырныҳәалон. 
Арҭқәа са иансаҳалак, мҵәыжәҩада 
сԥрырц егьсыгымхо,  анаҩстәи сшьаҿақәа 
реихгараз агәацԥыҳәара дуӡӡа  соуан. 

Убри аахыс иаазыҩуаз зегь шамахам­
зар сан илсырбон, сан слызрыԥхьон. Еиҳа 
инеиҵыху, идуу сҩымҭақәагьы изҩаанӡа 
рсиужетқәагьы лзеиҭасҳәалон. Убас 

Сан лҵарашықәсқәа раан

Сан раԥхьаӡатәи сҩымҭақәа 
санлызрыԥхьоз аамҭазы

сҭоурыхтә  роман «Аԥсҳа» аҩра  сҽаназсырхиозгьы раԥхьаӡа сыгәҭакы 
засҳәаз лара лоуп.  

                                 
Абас аханатәгьы са сызлашыҩкны сызлаз сырҿиаратә ус сангьы 

далахәын, сара схаҭа сакәзаргьы уи есааира дагәыласхалон, избанзар, 
лдоуҳа шсыцхраауаз здыруан… 

Сара избон, ибзиангьы еилыскаауан сани сан лаҳәшьцәеи рхатә 
ԥсҭазаарақәа шымариамыз, ауадаҩра дуқәа ишырҭагылаз, иагьмаҷым 
сҩымҭақәа рҿы ана-ара уи ахьаасырԥшуа, аха ус ҷыдалаҵәҟьа ирызк­
ны егьсымҩыцызт. Уимоу сан лбиографиаҵәҟьа рацәак сыхшыҩ 
азысмышьҭыцызт, избанзар, усҟан уи са сзыҳәа рацәак аҵанакӡомызт. 
Ахи аҵыхәеи аус злаз лара лакәын – Лара дыҟан, дшашаӡа иахьеи уахеи 
саԥхьа дгылан, мраҵас дысхалашон, лажәа, лыхшыҩ, лыԥхарра ду сыгмызт. 
Нас уаҳа иарбаныз аҽак исҭахыз – данииз, дахьииз, илызҳашьазу? Адунеи 
ҭуҵаар иаҩызан уи сара сзыҳәа, избанзар сан сара сзы ддунеихаҭан! Лара 
иналыдкылан  акәын есааирагьы ҳарҵаҩцәа зегьы рхырҿсахьақәа лашаӡа 
сахьцалакгьы ишсыцыз, аҵара ахьаҳҵоз  ҳкласс сыбла ишхгылаз:

 
Ҿыц илеины асы шьҭоушәа,
Иҩнылашаауеит, абар, ҳкласс,–
Ӡынгьы-ԥхынгьы ааԥынроушәа, 
Ашәҭқәа  ахьгәылҵуа ҭыԥҳаҵас.

Иҟалома ҽнак  ма аӡә ҳагхар,
Иахьакәзар ԥышәоуп изымшу.
Атетрадқәа ҳамҵоуп иашәырҭаҭха,
Цәаҳәа-цәаҳәала арӷазқәа зну.

Аԥенџьыр икылԥхоит амрахәага,
Ҳкалам-ԥынҵақәа ахьӡы рхьыршо.
Измам еимаҳдоит ҭынч арбага,
Ҽԥныҳәак ҳаур ҳәа ҳацәшәо. 

Џьарак еизаҳкуеит нас ҳтетрадқәа,
Иахьшәыриашо шәарҭ аҩноуп…
Заҟа исызгәакьоузеи абарҭқәа,
Снапы наӡом, арахь иааигәоуп!                     

 … Избоит, абар, ишыҟац иҟоуп,
Мелла иҷышәу шәа шәнапқәа.
Мшаҽны сеиԥшны шәаԥхьа сгылоуп,
Акласс-ӷәы ааҩсшәа, сышәҿаԥшуа. 

Исышәҭарызеишь, нас, уажә хәшьарас,
Исышәҭарызеишь  ҿыц уажә дҵас –
Адунеи иакәшан ҿыц иҭалаз,
Адунеи иакәшан ҿыц ишәзааз?!

Ааигәа иаҳхаагаз аибашьра џьамыӷәацәгьа аламҭалаз сгәы иҭаскит, 
сан лхатә биографиа  инадҳәаланы, арҵаҩцәа рыԥсҭазаара нарҭбааны  
иаазырԥшуа ҩымҭак аԥысҵарц. Уи лара зынӡагьы иламҳәаӡакәа, ҽнак 
ҳшеицәажәоз, иаасымҩатәны зҵаарақәак налыҭо, рацәак лагамҭеи 
нҵәамҭеи амаӡамкәа, лбиографиахьтә нҵамҭа хәыҷқәак ҟасҵеит. Убарҭ 
схы инархәаны, схаҭа сыԥсҭазааратә ԥышәагьы нацырхырааны, сус снапы 
наласкуеит шысҳәоз, ҳгәыҳҽанӡамкәа аибашьра ҭәагашоура ҳҩалагылеит! 
Уи иааиԥнарҟьеит сыгәҭакы. Аибашьра ҳзықәнаршәаз, иаҳзаанагаз ахамыш­
ҭыхәцәгьа ижәдыруоуп. Ирацәаӡоуп уи иаҳцәалаблыз, хнырҳәышьа 
амамкәа  иаҳцәагаз, ҳзықәнаршәаз аԥсҭбарақәа! Иагьџьашьатәуп абри 
аамҭаз, ҩеижәашықәса раԥхьа зны сан лыҿцәажәараан ианысҵаз, 
снапылаҩыра еибганы иахьеиқәхаз. Уи школтә  тетрад хәыҷык иануп. 
Иаацәырган, иҿыцҳҳараӡа саннахәаԥш, сагьанаԥхьа, уаҩы ишимбац 
сгәы арԥшааит, иагьысыӡбеит  иара ус ишыҟоу егьаансыжьырц. Иааба­
хьоу абиографиатә ҩышьа ашаблон иахьацәыхароу еиҳагьы еиӷьуп ҳәа 
ԥхьаӡаны, абраҟа аладахьы ишыҟаҵәҟьоу еиҭанысҵоит.

	 С А Н   Л Ы Б ЖЬ Ы

Сымш ҳәа салҳәон сан агәыраз,
Сымш, изфаша, лҳәон, сыԥсы.
Ҳәашьак сзаҭом заҟа исныруаз,
Заҟа игәыкы-ԥшӡаӡаз  лыбжьы!    
Лгәаԥхара  сыдылҵон есшаргьы,
Ишаҳәшаҳәуа, мроушәаҵәҟьа сарԥхон.
Амш еиласны иааилахәаргьы,
«Сымш» анылҳәа – иааилыккон!..           

– …Заҟа сгәы иалоузеи, ҳани ҳаби рсахьақәа зну патреҭ ҳәа 
егьахьҳамам. Урҭ  уаа-ԥшӡақәан, уаа-қьиақәан. Ҳаб дынхаҩыцқьан, хҩаха 
ныҟамҵакәа адгьыл дықәаарыхуан, ахандеира бзиа ибон, ирахә-ишәахә, 
ибаҳча-иқәаҵа… абзанхаҩы ззырҳәоз иакәын. Ҳангьы ус акәын дшыҟаз, 
дарӷьажәҩан дивагылан. Рыцҳарас иаҳзыҟалаз, ҳаб заа аԥсра даҳцәагеит, 
уи ишьҭахь, рацәак аамҵыцкәа, лыԥсҭазаара ҿахҵәеит ҳаҳәшьа бзиахә 
Ҷыҷыл, уи дылхыԥсааит ҳан рыцҳагьы, ҳаиҭымцәаны ҳаанхеит: Шьааидаҭ, 
Тониа, сара, сара саҵкыс еиҳабыз ҳашьазаҵә Мандра. Шьааидаҭ, 
лхаҭагьы лықәра шмаҷызгьы, анреи абреи ҳзылурц лҽазылкгәышьеит. 
Зегь раԥхьа иргылан сара иреиҵбӡаз  аҵара сазылкырц лыӡбеит, егьырҭ 

шьҭа идзырҵагәышьодаз. 
Сықәра аҵанакуа саныҟала, 
ара, Џьгьардатәи ҳашкол 
сҭалҵеит. Уи еиҳау  гәыр­
ӷьара,  насыԥ ыҟамызт  са 
сзыҳәа!..

Аханатәгьы аҵара бзи­
аны исҵон, ашәҟәыԥхьара 
сыԥсы аҿҳәаран, иԥшӡаны, 
еиҿкааны аҩра сашьҭан, 
сҿырԥшыгазар сҭахын. 
Схаҭагьы аҵара ҳзырҵоз  
ҳарҵаҩцәа сырҿыԥшуан, 
убри иабзоурахазаргьы 
ҟалап  зааӡа  арҵаҩра ашҟа 
абзиабара исоуз.

Џьгьарда усҟантәи аам­
ҭазы быжь-класск ыҟан. Ара 
аҵара сыцызҵоз, еҳәшьа 
гәакьак леиԥш исԥхьаӡоз, 
иахьагьы ус исԥхьаӡо Ца­
қәа Аӡынԥҳаи сареи ҳазҭаз 

ҳҵара ҳаналга, Аҟәа арҵаҩратә ҵараиурҭа (атехникум) аҭалара ҳгәы 
иҭаҳкит. Уи аӡбахәқәа бзиан иҳаҳауан. Уаҟа аҭаларазыҳәа заатәи  
аҽазыҟаҵаратә курсқәа Очамчыра иҟан, уа ҳцаны, урҭ ҳарҭалеит. Дук 
аамҵыцкәа, «не хочу учиться, а хочу замуж» лҳәозшәа, сҩыза Цақәа хаҵа 
дцеит. Уи дахьыццакцәаз  аасгәамԥхагәышьеит, аха иҟасҵози. Ауаҩы замана 
диццеит – Мышьа Логәуа, ҳарҵаҩ  иакәын, Џьгьарда ҳашкол аҿы аҭоурых 
ҳирҵон. Иара д-Ԥақәашьтәын, дара рыҩны дыҟан, игәаԥхеибашьазаап, 
рыԥсҭазаарақәа еиларҵеит. Сара Цақәа сылҿымԥшкәа, сҩызцәа ҿыцқәа 
сҽынарыдкыланы, сгәы иҭаскит аханатә хықәкыс иҟаҵаны сызнылаз амҩа 
амалахазгьы санымҵырц. Арҵаҩратә ҵараиурҭа аҭалараз аҽазыҟаҵаратә 
курсқәа ҳрылганы, қәҿиарала иара ахаҭагьы ҳҭалеит. Ари сыԥсҭазаараҿы 
раԥхьаӡатәи иааира дуӡӡан, гәыхәтәыхьӡаран!..

Убасҟан аԥышәарақәа анаҳҭиуазтәи ахҭысқәа иахьагьы исхашҭуам,  
закә лахҿыхрази, закә гәырӷьарази иҳамаз, закә лафқәоузеи еибаҳҳәоз­
гьы!  Уаҟа аԥышәарақәа ҳациҭиуан Џьгьарда ашкол иалгаз ҳҩыза Ҳақы 
Сабуа. Уи арҵаҩцәа акласс-ӷәы арыцқьараз днарышьҭыцԥхьаӡа, цас 
иуазшәа, иикыз акьантыжә акласс-ӷәы ахьҭаԥҽыз ицәҭашәон, иҟаиҵара 
изымдыруа, дхарахаԥшуа даақәхон. Ҳара уи анаҳбалак, иааи ччараха 
иааҳасуан! Ҳақы араҟа ҳахьыҟаз  иаҳҿарҵоз  афатәқәа бзиа ибомызт 
азы, «аборшмфаҩы» ҳәа Дусиа Шьынқәырԥҳа дишьҭан – уи иахьа жәлары 
зегь еицырдыруа Баграт Шьынқәба иаҳәшьа лакәын, ҳара ҳаиԥш Ҷлоунтә  
днеит, Аҟәа  арҵаҩратә  ҵараиурҭа аҭаларазы аԥышәарақәа лҭиирц. 

Џьгьардатәи абжьаратәи ашкол 
арҵаҩцәа. Акласстә журнал 
згәыдкылоу – Н.К. Кәасиаԥҳа

Бзиахәк лакәын, ҳҩыџьагьы иаразнак ҟазшьала ҳаиқәшәеит, ҳаиҩызцәа 
гәакьақәахеит. Лара алаф лҿан. Алаф саргьы бзиа избон. Дусиа Аҟәа аҵара 
иҳацҭалаз Ҳақы араҟа еиҳагьы алаф илылхуан, иаргьы даҵахаӡомызт. 
Алаф цәгьа аԥсы ахаҵаны илҳәон хаҵа «иҳацәцаз» Цақәа Аӡынԥҳа, уи 
иахьагьы дахьаауқәшәалак ушыччо уӷәаӷә лырҷалоит!..

Ҳҵараиурҭаҿ аҵара ҳацызҵоз рахьтә зыӡбахә уҳәаша рацәаҩуп. 
Аӡәы дилаҩашьомызт Ҭемыр Қьецба, дәныҟалагь, ҩныҵҟалагь  иԥшӡаз, 
згәырҵҟәыл  дууз, аҵара бзиан изҵоз. Ҳаидтәалан, нас ҳаиҟәыршеит  
–  сара ашколҭаларанӡатәи аҟәшахьы сиаргеит.

Ашьҭахь иара, араҟа дызҭаз иҵара даналга, аинститут дҭалеит. Аҵара 
ахьаҳҵоз ҳара дҳадтәалан иара убас Маџьгәыр Гәаџьуагьы, Џьгьардатәын, 
иҵара нагӡаны далгоу, далымгоу сгәалашәом. 1941 шықәсазы иҵысыз 
Аџьынџьтәылатә еибашьра ду ашҟа дцеит, уи ашьҭахьгьы снеиуеит ҳәа  
ашәҟәқәа иҩуан, аха дзымааит, илахьынҵахаз сеидру. «Гәаџьуаа рқьаԥҭа» 
ҳәа рынхарҭа ыҟоуп, ҭӡык акәын инхозгьы. Ҭоумышь акәын иахьынхоз, 
бзиагьы инхон, ашьхымза рацәаны ирыман. Жьи Чмыти дареи аиуара 
рыбжьан…

Зыӡбахә уасҳәоз сҩызцәеи сареи Аҟәа арҵаҩратә ҵараиурҭа 1930 
шықәса рзы ҳҭалеит, ҳалгеит 1934 шықәса рзы. Меқьҭи Амҷба 1936 
шықәса рзы далгеит,  дшаалгаз еиԥшгьы иаразнак арҵаҩратә институт 
дҭалеит, афилологиатә факультет аурыс сектор далгеит. Мираб Сабуа 
иакәзар, ҳа ҳзылгаз аҵараиурҭа даналга,  рҵаҩыс аус иуан ара Џьгьарда 
ҳашкол аҿы, нас Ҷлоуҟа аколнхара ахантәаҩыс диаргеит, уантә арахь 
деиҭааганы  ҳусҳәарҭа  аиҳабыс  дҟарҵеит. Ашьҭахь дырҩегьых изанааҭ 
ала ҳашкол  аҿы аусура далагеит.  Аԥсны з́ҽаԥсазтәыз арҵаҩы ҳәа ахьӡ 
ихҵоуп. Меқьҭи Амҷбагьы Аԥсни Қырҭтәылеи рырҵаҩра зҽаԥсазтәыз ҳәа 
аҳаҭыртә хьӡы ианашьоуп, сара схаҭагьы Аԥснытәи АССР-и Қырҭтәылатәи 
ССР-и рҿы зҽаԥсазтәыз арҵаҩы ҳәа сҩызцәа раԥхьагьы исхырҵахьан. 
Ари ажәала ас иааркьаҿны, иагьаармарианы уажә исҳәоит, аха аԥхӡы 
ӷәӷәа азкаҭәоуп, аџьабаа ду адбалоуп, ус мариала ари аиԥш ахьӡ 
ҳаракқәа узырҳауамызт усҟантәи аамҭазы. Ҳара уи ҳагьашьҭамызт, аха 
ҳаԥсахагәышьеит, ҳхы иалҳаршеит.

Уажәы-уашьҭангьы исхашҭуам Аҟәа ҳзылгаз ҳҵараиурҭа иҳацҭаз егьырҭ 
ҳҩызцәагьы. Ҭамара Агырԥҳа – Бзыԥтәын, ашьҭахь дырҵаҩ духеит. Иона 
Ҳашба Ԥақәашьтәын, аҵара дҳацҭалеит, дагьҳацалгеит. Дырҵаҩ духеит! 
Иԥҳәысгьы дҳацҭан, аҵара ҳаналга дигеит, Гугули лыхьӡын. Кәарҷиаԥҳан 
ҳәа сыҟоуп… Убас Кобахьиа Назиагьы дҳацалгеит Аҟәатәи ҳҵараиурҭа. 
Уи лхаҵа ижәлоуп, лара  д-Лагәлааԥҳан, Қәтолтәын, Кобахьиак диман, 
Тамшь   ашколаҿ аус луан, дырҵаҩ бзиахеит.

Арҭ зегь срызгәдууп, ианакәызаалакгьы сырхыҽхәоит, ҿырԥшыс иаа­
ганы  рыӡбахәқәа срылацәажәоит…

       
…Џьгьарда ашкол санҭаз директорс дыҟан Пиотр захьӡыз Шелиак. 

Ашкол ахыбра мҿтәын. Рҵаҩыс  саныҟала  ашьҭахь, Маниа  зыжәлаз 

аҽаӡә  директорс даныҟаз, убри ахыбра блит. Ишыҟалазгьы усоуп. Араҟа 
аус ҳацылуан шәамахь ҭыԥҳак. Лара ашкол ахыбраҿ акәын лыԥхьарҭа 
ахьыҟазгьы. Аԥечка лзыҩнагылан. Дзыҩназ ауада хәыҷ  аҭӡқәа ашпа­
лер-қьаад ԥыжәжәа ирхьынҳалан иркыдын. Убри амца акит. Адиректор 
уи аамҭаз Очамчыраҟа дцан дыҟан. Амцарцәаҩцәа ркоманда ааит, аха 
акгьы рылымшеит, ҳашкол лықәццышәаа иблит! Ашкол аҭоурых зҳәоз 
адокументқәа зегь алаблит,  иҩнагылаз апартақәа зегь блит.  Арҵаҩцәа 
ҳуадаҿ  ҳазхатәалоз астол хәхәа ду заҵәык кьыс амаӡамкәа амца иалыр­
геит. Уи ҳашкол ашҭа иахьықәгылаз  ҳанахәаԥшлак  аҵәуара ҳакуан.

Ҳашкол ахылаԥшҩы бзиа даман, аха абас арыцҳара ду ҟалеит!
«Дедушка Николай» ҳәа зарҳәоз ауаҩ бырг заманахә иакәын ҳашкол  

иахылаԥшуазгьы. Доурысын. Уи Меқьҭи Амҷба дандиректорхагьы араҟа  
дхылаԥшҩын. Иаргьы иԥҳәысгьы уа ижуп, ауахәама ахьгылаз аладахьы. 
Иԥҳәыс Марфа Семионовна лыхьӡын. Аԥхьатәи иԥҳәыс даныԥсы иааи­
газ лоуп, лара убригьы ара джуп. Уи лахьтә иԥацәа ыҟан, данԥсы иааны  
анышә дамардеит.

Усҟан ҳашкол иаҵакыз, Дедушка Николай дызхылаԥшуаз ақәаҵаҿы 
амандаринаҭра ду ыҟан. Ашкол аԥенџьырқәа анаауртлак – иҿассы, 
иҩеижьҟанҭалеиуа улаԥш иныҵашәон, амахәҭақәа ирызнымкыло, аман­
дарина рацәаны иҿалон. Шықәсык зны аҵаа  ӷәӷәа аныҟала уахыкала 
убарҭ амандарина шьапқәа зегьы ыҵҩааит… Ашкол анбылуаз аҩны сыҟан. 
Аԥенџьыр шысрыцқьоз, алҩа еилахәашь избеит, аҳәҳәабжьгьы гон. Мерии 
Дуниеи – ақырҭуа рҵаҩцәа – ҳәҳәон, урҭгьы уа иҩнамзи. Сара  санлеи 
ахыбра былны еилаҳахьан. Буџьга Бадиа завхозын. Шьоҭа Габелиа иԥҳәыс 
Назико  дырҵаҩын усҟан, зус даара иазҟазаз  Сониа Бадиаԥҳа, Бабили­
на Зыхәԥҳа рҵаҩцәас аус руан, Мираб Сабуагьы дырҵаҩын… Усҟантәи 
ахҭысқәа ахаан исхашҭуам…

Ҳарҭ аԥсуа рҵаҩцәа хыц-ҩыцк ҳаҟан акәымзар, убри аамҭаз Аԥснытәи 
ашколқәа зегьы ақырҭқәа, еиҳа ииашахоит иаҳҳәар агырқәа  ҳәа, 
ирымҽхакын. Ԥиԥиа Севериан ҳәагьы директорк дҳаман, убри  ишьҭахь 
ауп Меқьҭи Амҷба  ҳашкол адиректорс даныҟарҵагәышьаз. Урҭ раԥхьа 
акәын Маниа зыжәлаз даныҟаз. Ԥиԥиа ҳәа сызҿу  цәыршәагаӡак иакәын, 
иагарааны дубаргьы имырхашаз иеиқәа ашколаҿ, акласс дыҩнагылан 
иуанҭон, ахәыҷқәа аҟырҟырҳәа ихыччо, иара уи иахырҟьаны ипҟон. 
Иаҳхаҳамгац иҟоузеи, ҿык-бзыкала еиҭаҳәашьа амоума!. . Ақырҭуа 
милаҭеилыхыҩцәа  ҳаԥсуа школқәа зегь адыркит, арҵаҩцәа, усҟантәи 
рҳәашьала иуҳәозар, «сокршьчениа» рықәшәеит, имцхәхеит аԥсуа 
бызшәеи алитературеи рырҵаҩцәа зегьы. Ҳара ҳашколгьы иазыҟалеит 
уи амықәшәатәыцәгьа – ҳхәыҷқәа рхатәыбызшәа рҿызхыз, ҳарҵаҩцәа 
усурҭада иқәзырхаз, агәаҟра ӷәӷәа иҭазыргылаз! Саргьы азныказ  са­
мырхит, нас аурыс бызшәа арҵаҩы ҳәа саанрыжьит. Уи сыбла иабозма, 
арахь  амҟәыл жәлары зегьы иаҳзыҟалеитеи! Аԥсуа рҵаҩцәа рҭыԥан  
Гыртәылантә  рҵаҩцәас иаарышьҭит 10 класскгьы ирылымгацыз, зынӡа 
арҵаҩ изанааҭ ааигәара иҟаӡамыз  шьоукы. Ҳашкол анбылуаз еибарҳәҳәон 

ҳәа аԥхьаншәа зыӡбахә сымаз Мерираа, Дуниараа  Гьегьечкортәи араион 
аҟнытә ауп ишаашьҭыз, «мобилизациа» рзыруит. Даргьы ирҭахӡамызт, 
мчыла иааргеит. Ҳара ҳауаажәларгьы иааз атәымуаа рҭахӡамызт, 
аха ирызҳәомызт. Зхәыҷқәа ашкол зынӡа иҭызхырц иақәызкызгьы 
ыҟоуп. Аԥсны иазыҟалаз  ари азалымдара иаҿагыланы Бзыԥын шьоук 
ықәгылақәеит, аха ирымчгәышьази! Хәышқәса убас ҳааиуан. Ашьҭахь 
Сталин дыԥсит. Сталин иԥсыжраан  Асовет Еидгыла  иаҵанакуаз ашколқәа 
зегьы шәыла иҭарҳәҳәеит, шәыла ирҩычеит ҳара ҳашколгьы, агыруа 
рҵаҩцәа акьажыҳәа иҵәуон, ҳаргьы ҳхы-ҳгәы далҳхит, иҟаҵәҟьаз 
нагӡаны  иабаҳдыргәышьоз – ҳкоммунистцәан, акоммунисттә партиа 
аҳәатәы хаҳҵон, уи ахьӡала акәын цәгьеи бзиеи аусқәа зегь уеизгьы 
ишымҩаԥысуаз. Сталини Бериеи  раамҭа еиқәаҵәа цаны, аӡы ахьышьҭрахь 
ианыгьежьуа еиԥш, ҳаԥсуа школқәа  еиҭашьақәгыло ианалага – уаанӡа 
ҳзықәшәаны ҳаҟаз еиҳагьы иаҳбарҭахеит, еиҳагьы ҳгәырҩеи ҳгәырӷьареи 
еилаланы ҳара ҳзы игәырԥшаагахӡаеит, аха ҳамч еибыҭаны, ҳгәашьамх 
рҿыцны, ҳхы ҳаиааины, ԥхьаҟа ҳҿынаҳхар акәын. Жәҩахыреибыҭарала  
ус  ҳҿагьынаҳхагәышьеит… Дырҩегьх  сышьҭахьҟа маҷк сынхьаҵны, Аҟәа 
арҵаҩратә ҵараиурҭаҿы аҵара анаҳҵозтәи аамҭақәа сгәаласыршәарц 
сҭахуп. Аиашазгьы,урҭ сгәы иагьҭыҵәом. Ауаҩы иқәыԥшраамҭа аҟара 
игәхьааиго егьыҟаӡам адунеиаҿ. Зегь реиҳа иԥшӡоу, ихаау, хнырҳәышьа 
змам ақәыԥшраамҭа! «О, уабаҟоу, сқәыԥшра, убжьы зымгозеи?!» ҳәа 
ҿысҭырц сҭаххоит зны-зынла.

Абасҟак хашҭра зқәымкәа, зыӡбахә уасҳәо  ҳҵараиурҭа са санҭаз 
директорс даман аԥсуа ҵараҩ ду Симон Басариа. Ҳмилаҭтә литерату­
ра ауасхыр азышьҭазҵаз Д. Гәлиа уа днеины алекциақәа дрыԥхьон. Са 
сахьтәаз акурс аҿы аԥсуа бызшәеи алитературеи ҳзырҵоз Мышьа Маан 
иакәын. Урҭ рнаҩсгьы рҵаҩцәас иҳамаз  аӡә дысхашҭран сыҟам. Иаҳҳәап, 
Александра Викторовна Пащенко, аурыс бызшәеи алитературеи ҳзырҵоз, 
напхгаҩысгьы иҳамаз. Ксенофонтов, Афонскии – урҭгьы аурыс бызшәеи 
алитературеи ҳдырҵон. Арҵаҩцәа  есышқәса рҽеиҭнырԥсахлон. Дво­
рианскаиа – анатомиа, биологиа ҳалҭон. Дудко Александр Пименович 
– педагогика   даҳзаԥхьон. Иԥҳәыс Станислава Никалаевна – абиблиотека 
деиҳабын.

Бзанҵык исхашҭуам аҵара ҳацзҵоз ҳҩызцәа:  Татиана Габлиаԥҳа, Лиза 
Топузиди, Олиа Сенгириди, Ратиани Вера, Шамаҭава Аниа, Кукулава Маро, 
Емхааԥҳа Гугули, Дусиа Шьынқәырԥҳа, Дарсалиаԥҳа Нина, Маркосиан 
Асиа, Лара Пономариова, Катиа Телух. Абарҭ зегьы  ӡӷабцәан, аҵара иана­
лга шьоук ашколқәа рҿы рҵаҩцәас аус руан, шьоук ахәыҷбаҳчақәа рҿы 
ааӡаҩцәас иҟан. Хаҵа ицақәеит, рынасыԥқәа ирылалеит. Иахьыҟазаалак 
срызҿлымҳан, даргь са исызҿлымҳан, ҳаигәныҩуан… Дудко Александр 
Пименович ҳҵараиурҭаҿ аҵара аҟәша деиҳабын, ҳанҭазгьы, ҳаналгагьы 
цәгьа ҳагәцареикуан. Ашколҭаларанӡатәи аҟәша иалгаз ҳарҭ раԥхьаӡатәи 
аҭыжьымҭацәа ҳәа ҳаԥхьаӡан. Уи ҿыцаԥшьгаран…

15. "Алашара", №2, 2013

Абасҟак зыӡбахә сымоу ҳҵараиурҭа Аҟәа ашьха иаԥнын. Лбаа 
ақалақьаҿ игылаз, «Кавказ» захьӡыз аресторан ахыбра усҟан  зеиԥш 
еиланхарҭас иҳаман. 

Убри аҿаԥхьаҵәҟьоуп аџьармыкьа ду ахьыҟаз, уажә паркуп, Сталин 
ибаҟа ықәыргаанӡа иџарџаруа уа агәҭаныҵәҟьа иқәгылан. Ҳаиланхарҭа 
аԥенџьырқәа уахь ихан. Ҳхаан  убра иҟаз, зшыкьбыжь цәгьаз убри аџьар­
мыкьа ҳавсны акәын  есышьыжь  ҳҵараиурҭахь ҳашцоз, ҳшаауаз.

…Исгәалашәацԥхьаӡа ачча сазыркуа хҭысуп зны сзықәшәаз. Ҳарҭ 
аҵаҩцәа ҳҵараиурҭаҿы инеиҭак-ааиҭакуа аҷаԥшьара, «дежурство» ҳәа 
ҳзышьҭаз, ҳақәшәалон. Уахь ргаразын  ҳзеиԥшнхарҭаҿ аҷкәынцәа ашьыжь 
заа иҳаргылон. Рырҿыхареи ргареи са иансықәшәоз, уаха ҳанышьҭало 
арҿыхага сааҭ  рхианы сханы иқәсыргылон. Бымшәан, ҳбыцхраауеит рҳәон 
сҩызцәа-ӡӷабцәа. Зны ссааҭ ииашаӡамкәа  исырхиазаарын, аҷкәынцәа 
зынӡа аҵх ишалаз исыргылазаап, ацәа иалашьшь, ахәхәа иҿарҳасуа, 
исыманы ҳҵараиурҭаҿ сҩеит. Уакәын, шьыжьхьаҳәа, чаик ахьаҳжәуазгьы. 
Уигь ыҟамкәа, егьигь ыҟамкәа, арахь имшо, мчыла ацәа иалхны иҩазгаз 
сфырхацәа «Налиа бымшақә» ҳәа ашәа схырҳәаауа… Ахаан исхашҭуам! 
Ианшаркка, Симон Басариа ила ду, «Бой» захьӡыз,  ааҩналеит, уи анааи 
-  иаргьы   дшааиуаз аадыруан. Ус дааҩналеит Симон Пиотр-иԥа . «Иахьа 
маҷк заа исамхаргылеит» анысҳәа, – «ахаҵшәаҵәҟьа рзыбуит», – иҳәеит 
дыччо. Ҳаиланхарҭаҿгьы лассы-лассы днеилон уи. Усҟангьы ила Бой 
аҵыхәа ршәшәо аԥхьа иныҩналон. Ҳашьҭаларҭаҿы ҳашьҭалашьақәа 
гәеиҭон. Дусиа Шьынқәырԥҳаи сареи ҳшьапқәа еилаԥсаны ҳаицышьҭалон. 
«Шәзеицшьҭалои, хазы-хаз шәзышьҭамлозеи» иҳәон, рацәак гәыбӷан 
ҳамҭакәа. Ҳцәарҭақәа, ҳашәҵатәы, ҳфанела-халаҭақәа… шеибакәу 
зегь казентәын. Ари Лакоба ихаан ауп. Уи иқәгыларақәа акырынтә  
сырзыӡрыҩхьан. (1954 шықәса рзы «Усовершенствование учителей» 
ҳәа акурсқәа ҳанырхысуаз Д.Гәлиа дҳагәҭылартәан патреҭкгьы ҭаҳхит).  
«Аа, Лакоба дахьыҩноу» ҳәа инхарҭа ҳанавсуаз инеибаҳарбалон. Ҳарҭ 
ақәыԥшцәа абас еиԥш иҟаз ауаа-лашақәа ҳахьырхааныз ҳаигәырӷьон. 
Сҩыза гәакьа Лиза Хонелиаԥҳа аԥсуа шәаҳәацәа рансамбль напхгара азҭоз 
Асҭамыр Маан иԥшәма лакәын. Ларгьы уаҩы иџьеишьартә игәыҿкаагаха  
ашәа лҳәон. Лиза лан Лакоба  иԥа Рауф хәыҷы  длааӡон, ианаӡӡеи лакәын. 
Убри иабзоураны ҳарҭгьы  убри аҩнаҭа ду џьара акала ҳалахәушәа ҳбон, 
иҳазгәакьанатәуан. Ашьҭахь Лакоба ихаҭагьы, иҭаацәагьы Бериа амаҭаԥшь 
изықәиршәаз ахырзаманеиқәаҵәа ҳара ҳзгьы игәырҩа дуӡӡахеит!..

Аҟәа ҳазҭаз ҳҵара ҳаналга, дасу усура ҳахьыршьҭуа ҳәа ҳанеихыршоз, 
сҩыза Еимхааԥҳа Гугулии сареи Гәыдауҭа араион Лыхны ақыҭатә школ 
ахь ацара ҳақәшәеит, аха, ҳнапхгаҩцәа ҳрыҳәаны,  ҳара арахь ҳааит. Сара 
сқыҭан сышкол гәакьаҿы аусура салагеит. Гугули  Емхааԥҳа  Очамчыратәи 
ашкол аҿы дырҵаҩхеит. Цәгьа дыбзиахәын рыцҳа, аха ахыгәаҵәыхь лы­
хьын, заа лыԥсҭазаара ҿахҵәагәышьеит.

…Ахаан исхашҭуам  раԥхьаӡакәны рҵаҩык лаҳасабала ҳашкол ашәхымс 
схыҵны саныҩналазтәи амш, раԥхьаӡатәи скласс, раԥхьаӡатәи сҵаҩцәа. 
Ҩынҩажәа мааҭ заҵәык роуп џьамагьарс исоуаз, аха уи агәхьаа скыз­

ма, зынӡа хашәалахә смоуӡозаргьы, арҵаҩра мап ацәыскран сыҟамызт 
– убасҟак бзиа избон, убасҟак сыԥсы аҿҳәаран, санқәыԥшӡаз аахыс 
сырҵаҩхарц сҭахын, ҳаныхәмарҵәҟьозгьы, иахьынтәаазгоз сыздыруам, 
еснагь арҵаҩ «лроль» сыхәмаруан.

…Сырҵаҩратә занааҭ ахьсоуз, сқәыԥшраамҭа  ахьсхызгаз, аҩызцәа-
ақәлацәа бзиақәа ахьсырҳаз Аҟәа еиӷьасшьо қалақь ыҟам. Схаан  уи 
ашәҭыкакаҷра иаҿын, жәлары зегьы рнапы еицадкыланы идырԥшӡон, 
апальмақәа, амагнолиақәа уҳәа,ахаан Аԥсны иамбацыз  ашәаԥыџьаԥқәа 
алеиҭарҳауан, амҩадуқәа хаҳәла ирчаԥон, агаҿа амшын иҵнамшәаарц 
азы адамбақәа ҟарҵон. Аҟәа ахәахьы, мардуан-мардуан иаҿаԥҟаны, 
амармалташь ықәҵаны, хазгьы амашьынақәа рзы асвальт ықәырҭәаны, 
амҩа харгалеит, афуникулиор уахынлагьы ицәымзаркыраха икаҷҷо, 
иџьашьатәха иҟарҵеит. Иблахкыгахеит аботаникатә баҳча, амаамынқәа 
рпитомник… Адәыӷба станциақәа, аеровокзал, аӷбаҭаларҭа баӷәазақәа… 
асанаториақәа, аԥсшьарҭа ҩнқәа…

Ҳреспублика  зегьы ахьынемоу «Всесоюзная здравница» ҳәа азырҳәо 
иалагеит, арахь иаауаз асасцәа, аԥсшьаҩцәа ҵыхәааԥҵәара рыма­
мызт…

Арҵаҩратә ҵараиурҭа сҭалаанӡа Аҟәа знык сцахьан, сыхәда сыхьуан 
азы сыргеит, Мандреи Шьааидаҭи сыргеит. Гриц зыжәлаз ҳақьымк дыҟан, 
убри сыхәда аҩныҵҟа хҭәасаан иахьыҟаз ԥижәеит. Схәыҷын. Шьааидаҭи 
Мандреи сыԥсыр ҳәа ишәон, избанзар ҳаҳәшьа агәыбжьанытә, абырфын 
бӷьыц иаҩызаз Ҷыҷыл ԥшӡакәакәара «испанка» ҳәа изышьҭаз ачыма­
зара ҿкыбааԥс дагеижьҭеи рацәак ҵуамызт. Сара сыхәда хьаа ҟадыџь 
схәыҷаахыс убасҟак исчычан иҟан, арҵаҩратә ҵараиурҭа санҭалагьы исы­
хьит. Уи инашьҭарххны, дук мырҵыкәа,  абҷгьы сыхьын, «Маяк» аҳаблаҿ 
игылаз ахәшәтәырҭаҿ сышьҭарҵеит. Цақәагьы сыхш зҭаз аҵәца бжатаӡа 
иахьықәгылаз иламхажәызаарын, илыхьын, адырҩаҽны дрыманы инкыл­
сит. Тониагьы илыхьны уа дышьҭан. Арҭқәа зхысҳәаауа, Аҟәа иадҳәалоу 
сыԥсҭазааратә хҭысқәа маҷым. Уара ухаҭагьы ухәыҷны, асеминарқәа 
рахь санцоз зны уанызга, ашьыжь апримус иақәгылаз ачаи ырласны 
иҳазуршырц ишурцых-цыхуаз, уҳазгәамҭаӡакәа, машәырла аӡыршы 
уқәҭәан уанҳцәаблы, уаҟа ахәшәтәырҭақәа ирҭаабаз угәаламшәои… 
Убарҭқәа еиҳагьы идырҵаулеит Аҟәа ашҟа исымоу агәбылра…  Усоуп аха, 
Џьгьарда иацназго егьыҟам са сзы. Кәыдры зырмақаруа Амтҟьал ауп ҳәа,  
иароуп ҳахьугалак зегь ҳзырмақаруа! 

Араҟа ҳқыҭан ашкол ыҟазиижьҭегьы анбатәииз, ҳгәыла Алмасхани 
ҳашьа  Мандреигьы ҭан зны, классқәак ирылгеит, уаҳа рҵара иацырҵартә 
изыҟамлеит, Мандра рыцҳа уеизгьы  заа иԥсҭазаара далҵит... Дырмит Гәлиа 
иашьа Мышьа Гәлиагьы абраҟа рҵаҩыс аус иуан зны, Елена Ҭарнааԥҳа 
зыжәлаз ԥҳәызбакгьы дырҵаҩын.Убрии Мышьа Гәлиеи рынасыԥқәа 
еиларҵазаап. Урҭ ара аус аныруаз ҳәа сара акгьы сгәалашәом, ирҳәоны 
исаҳаз ауп. Амала уи Аҭарнааԥҳа ашьҭахь Аҟәа ҳҵараиурҭаҿ дҳақәшәеит, 

аԥсуа бызшәеи алитературеи ҳлырҵон, иахьҳлырҵозгьы ҳзеиԥшнхарҭа 
аҵаҟаҵәҟьа акәын. «Ҳнапы ҳҩахаргьы луам, ҳамҩахаргьы луам… акгьы 
шәыздырӡом лҳәоит, ҳҩахар – шәнапқәа рҩаҩан шәеилатәоуп лҳәоит, 
ҳзыниазеи» –  лҳәон Дусиа Шьынқәырԥҳа ллаф ырцҳафыруа! 

Усҟантәи аамҭазы арҵаҩцәа азхаӡомызт Аԥсны. Убри аҟнытә фымзтәи 
акурсқәа ҳәагьы ыҟан. Убра ҳҵараиурҭаҿ акәын иахьыҟазгьы. Урҭ акурсқәа 
рышҟа инаԥхьаз неиуан, ҳара уа ҳшыҟаз иалгангьы ицон. Дырмит  Гәлиа 
убарҭгьы аирԥхьон, иҳаргь кны,   дынкахәыцуа, шьапыла даннеилоз 
сгәалашәоит…

…Аҟәантә Џьгьардаҟа аара мариамызт  усҟантәи аамҭазы. Наа ақыҭа 
шыҟоу  шьапыла ҳаауан. Абыхәба Мышьа, Кациа Колиа, сара, даҽаӡәгьы 
дҳацын, шьапыла ҳанаауаз сгәалашәоит. Тониеи сареигьы зны ҳхала 
ҳаицаахьан.

Исхамшҭуа даҽа хҭыскгьы ыҟоуп. Мышьа Габелиа – Борисраа раб, 
убригьы Аҟәа ҳҵараиурҭаҿ  фымзтәи акурсқәа дрылгеит. Џьгьарда 
дырҵаҩын. Актәи акласс аԥсышәала иаирԥхьон. Дуаҩ бзиан, длафҳәаҩын. 
Ара ҳашколаҿ  Лукианченко ҳәа  рҵаҩык дыҟан, дматематикын. Убри 
ҽнак цатәыс иоуит Тамшь имҩаԥысуаз арҵаҩцәа рраионтә еилацәажәара  
ашҟа. Дызлацаша ҽык «ацәҳар» аҿаҵаны иааргеит, аха акәадыр рмоузт, 
ԥырхага амам ҳәа, ахчы нақәҵан, дҽыжәҵан дишьҭит Мышьа, аҟырҟырҳәа 
дыччо, рацәа деиқәыршәаны имҩа дықәсҵеит ҳәа. Ари «ҳҽыуаҩ»  Тамшь 
дахьлеизгьы дызбаз шыччоз ркьатеиах ԥиҵәазаап!..

Аџьынџьтәылатә еибашьра ду аныҟала дыргеит Мышьа. Ахәра ӷәӷәа 
иоун, Шәача агоспитальаҿ дыԥсит, ибаҩ ааргеит. Аибашьра даҳцәагеит 
иара убас ешьа гәакьак иеиԥш иаҳԥхьаӡоз, Џьгьарда ҳашкол аҿы 
рҵаҩыс аус зуаз, арра дшыҟаз аибашьра зыхьӡаз Леуарса Аӡынбагьы, 
иахьа уажәраанӡагьы ихабарк ыҟамкәа дыбжьаӡит. Убри Леуарса 
бзиахә иоуп 1941 шықәса сентиабр мзазы уара ушииз аниаҳа, абра 
сахьыҟоу ҩыза бзиаӡак дсыцеибашьуеит, Гари захьӡу, убри иаҳаҭыр 
аҟнытә ииз ахаҵарԥыс Гари сызихьӡышәҵа ҳәа ааицҳаит, аха усҟан 
уи ахьӡ акәымкәа сҩыза, саҳәшьа Цақәа Аӡынԥҳа Витали ухьӡылҵеит. 
Уеиҵбы Валери амгәарҭа дҭан, уи данигьы ус ихьӡызҵаз лара лоуп. Лхаҭа  
илхылҵыз ахацәарԥар рахьтә еиҳабызгьы Валери ихьӡылҵеит, аиҵбы 
– Витали. Ажәакала, шәыхьӡқәа еихаршалоуп, амала еиҳаб-еиҵбыла 
реишьҭагылашьа ԥсахуп. Ашьҭахь Леуарса иашьеиҳаб Ҷыка ԥа даниоу,  
Гари ҳәа, Леуарса иухьӡиҵарц ииҭахыз ахьӡ ҳгәалашәан, зегь ҳаицҿакны  
ииз асаби   ихьӡаҳҵеит – усоуп Гаша ҳәа ҳаззыгәдуны  изаҳҳәо, Гари 
Аӡынба ихьӡ шыҟалазгьы. Иаргьы занааҭла дырҵаҩуп. Абригь ҭоурыхуп… 
Аибашьра мыжда  шаҟаҩ ҳцәалаблыда! Зыԥс ахәага зман  иааз аӡәырҩгьы 
ашьҭахь «Аликбез» («Ликвидация безграмотности») рзаартны сара аҵара 
дсырҵон. Уа уаргьы ухәыҷны усыман снеилон – иугәалашәоит. «Налиа, ари 
анбан иашан изҩымашь… бахәаԥши» ҳәа Багаԥшь Рамиз уажәы-уажәы 
иҵаашьақәа иахьагьы исхашҭуам…

Арҵаҩра еиӷьу занааҭк ыҟоуп ҳәа сыҟам, аха шәарҭ са исыхшаз, 
Валерик иоума, уара уоума, шәеиҵбы Артурчик дналаҵаны, аӡәгьы са 
сышьҭра шәықәымлеит. Уи сҳәеит ҳәа, уара сызкәырбану упоетым­
хеи, ушәҟәыҩҩымхеи. Ашәҟәыҩҩы дырҵаҩымзар, ирҵаҩыда нас! 
Ашәҟәыҩҩцәа рырҿиамҭақәа рылами ажәлар рыхшара шыҳааӡо. Вале­
рик иакәзаргьы, джурналистхеит, Артурчик сыԥсы зфаша амшынуаҩра 
занааҭс  ишьҭихит, дыӷбарныҟәаҩхеит, уи иара бзиа ибаны иалихит. 
Иаргьы шәаргьы, ишәыхшаз смаҭацәа, зхацкы сцаша Бесикгьы, Амрагьы, 
Аминагьы, Адамыргьы, Денисгьы машәыр шәықәымзааит, сара сшамкәа 
сызшаз, ԥеиԥш бзиа шәаԥхьаҟа Анцәа ҳазшаз ишәиҭааит!.. Ианакәызаалак 
хьаас исымазгьы, ажәлар рыхшара лааӡоит, арахь лара лхаҭа илыхшаз 
лзымааӡеит ҳәа сзырҳәо сҟаларҳәакәын. Валерики уареи шәаб зааӡа иду­
неи иԥсахгәышьеит, Артур иакәзаргьы абыда изҳар акәхеит, шәаҳәшьазаҵә 
Ҭинагьы деиҭымхеит… ус еиԥш лахьынҵас иҳаман, аха Анцәа ҳазшаз 
дҳацхрааит – зегь ауаҩра шәылҵит, шәҵеира шәаԥсахеит…

Ҳашкол аҿы аусура саналага раԥхьаӡа актәи акласс асырԥхьон, 
Ақсент Амҷба ҵаҩыс дсыман, убас егьырҭ сҵаҩцәагьы шамахамзар зегь 
сгәалашәоит... Усҟан Аҟәантә, мамзаргьы Очамчырантә лассы-ласс ако­
миссиа ааны иҳалатәалон. Егьырҭ арҵаҩцәа шәон, сара еиҳагьы иаандаз 
ҳәа  сеигәырӷьон. Акомиссиа ирбаз, дасу иусушьа атәы «апедсовет» аҿы 
иалацәажәон – ус иҟан усҟан. Шаҟантә сдырҽхәахьази, уи сгәы иахәон, 
иҵегьгь ҟасҵандаз, иҵегьгь сус еиӷьстәындаз ҳәа агәацԥыҳәара соуан.

…Иҽеим арҵаҩы аҳақьым бааԥс диеиԥшуп, ииаӡо раасҭа иԥхасҭеитәуа 
еиҳахар алшоит. Арҵаҩра баҩхатәроуп, ауаҩы амгәарҭа иҭигоит, аха 
аџьабаа рацәаны иацуп, ахамеигӡара аҭахуп. Иахьа ҳашкол аҿы зус гәык-
ԥсыкала иазыҟоу, баҩхатәрала амаҵ азызуа арҵаҩцәа бзиақәа ыҟоуп, ҳарҭ 
аиҳабацәа иҳалҳаршаз иацҵан изгаша аҿаргьы рыҵагылеит. Аиҳабацәа 
анысҳәа, ахааназ ҳашкол аҭоурых рыхьӡқәа азаанхароуп Меқьҭи 
Гамсараҭ-иԥа Амҷба, Мираб Мысҭафа-иԥа Асабуа, Шамиль  Маҳмед-иԥа 
Қьецба, Ҳақы Асабуа, Мышьа Абыхәба, Сониа Бадиаԥҳа, Бабилина Зыхәԥҳа, 
Шьанцка Амҷԥҳа, Рақма Дарсалиа, Вера Габлиаԥҳа, Зина Арышԥҳа. Рџьабаа 
рҩашьамхароуп Константин Жанаа, Лиусиа Шьоууаԥҳа, Рима Қьецԥҳа,Шь. 
Гәлиаԥҳа, Вениа Ашәԥҳа, Лиолиа Ҳаџьԥҳа,  Антолина Ашәԥҳа уҳәа 
егьырҭгьы. Дырҵаҩ қәыԥшуп, аха лусушьа ҟаимаҭуп, деиҿкааҩ бзиоуп Д. 
Сангәлиаԥҳа. Иахьа ҳашкол директорс иамоу Омер Каросман иакәзаргьы, 
зус бзиан издыруа,  ҳашкол атрадициа ҟаимаҭқәа  еихазҳарц, еиқәзырхарц 
зҭаху аӡә иоуп. Ҳара ҳхаан аҵкыс уажә  рҭагылазаашьақәагьы еиҳа еиӷьуп. 
Ашкол ахыбра бзиа амоуп, уи зыбзоуроу Меқьҭи иашьеиҵбы, ҳашкол 
аушьҭымҭацәа иреиуоу аҳәынҭқарратәи, ауаажәларратәи усзуҩ Иван 
Гамсараҭ-иԥа Амҷба иоуп. Уи ихьӡ анысҳәа, аҿар ирдыруазароуп ҳашкол 
аҿы аҵара шырҵоз Қьаазым Агәмаа, Баграт Шьынқәба реиԥш иҟоу, ҳмилаҭ 
иргәазырҳагоу ауаа хатәрақәа. Ирацәаҩуп ус ҳашкол зыхьӡ адҳәалоу. 
Срызгәдууп, бара ҳабҿыԥшит ҳәа сазҳәо, иахьа Аԥсны зегь иеицадырыртә 
ирҵаҩцәа дуқәахаз ешьеи еҳәшьеи Павели Нелии Аӡынаа, иара убас 

ирҵаҩ бзиахаз Гули Лацәышԥҳа уҳәа егьырҭгьы… Ҳашкол Меқьҭи Амҷба 
ихьӡ ахҵара, Аԥсны аиҳабырарҿ унеины, уаргьы уахьацхрааз бзианы 
иҟауҵеит,  уи ҳақуп. Ибаҟа анаашәыртуаз иуҳәаз уажәагьы иузыӡрыҩуаз 
цәгьа иргәаԥхеит… 

Ашкол ахыбра иага иԥшӡазаргьы, иага еиқәышәшәа иҟазаргьы акымза­
рак иаанагаӡом, аҵаҩцәа аныҟамла, урҭ рыла ианӷарха. Аус злоу аҵаҩцәеи 
арҵаҩцәеи роуп.

Ашкол шьхымзаҭроуп, аӷьараҳәа аԥсы анҭоу, усоуп «аууы» ҳәа абжьы 
шахылыҩуагьы, игәазырҳагоуп…

…Арҵаҩ лус атәы налкаан иуҳәозар, зегьы инарҷыданы, уи лзы иха­
дароу акласс ашьақәыргылароуп, ахәыҷқәа арҵаҩы дшырҵаҩу рды­
руазароуп. Арҵаҩы дныҩналеит– аҵаҩцәа рус иналагароуп, алеишәа, 
адисциплина ыҟазароуп. Арҵаҩы  даныҩналалак ашьҭахь аҵаҩцәа 
еиԥхьытта  иҩнало акгьы иаԥсам. Убри анаҩс, акласс еснагь ирхиазароп 
ныҳәак еиԥш, ҿыц раԥхьаӡа ушьаҿа анеихуго иахьакәушәа, уара ухаҭагьы 
есшар уҿыцҳаҳараӡа унеиуазароуп. Усҟан гәеибарҿыӷьра, гәԥибаҵәара 
зыҟалаӡом… Ахәыҷқәа реилаҳәашьагьы акраҵанакуеит… ԥаса ирзеиԥшу 
формак аныршәырҵоз ишԥарԥшӡоз… Ахәыҷқәа рҵара аамышьҭахьгьы 
ахәмарра рҭахуп, убригь иалхәдааумтәыроуп. Ауаҩ знык ауп данхәыҷу, 
ус еиԥш иҟоу аамҭа уаҳа иԥсҭазаараҿ иоуӡом – убри ухамыршҭыкәа, 
иара иқәраҿ ухы наганы, уҽиаҟаратәны иацәажәашьа удыруазароуп… 
Дасу иҟазшьагьы уҽақәуршәалароуп, сара сҟазшьа узақәымшәозеи ҳәа 
дыхҭоукуа акәымкәа.

Арҵаҩ шаҟа дырзааигәоу аҟара бзиа дырбоит иҵаҩцәа. Мчыла иауӡом, 
еиҳагьы ихьымӡӷыршьоит. Арҵаҩы иаҳаҭыр оума зегьы аҵанакуеит!..   

Абас ихыркәшоуп, разҟшәа, «анкьа» зны атетрад ианысҵаз сан 
лҳәамҭақәа. Ирыцсҵарызеи?

«СБАРҴАҾ СЗЫДТӘАЛОУ СЗЫХШАЗ ЛОУП…»

Ииун-мза 1, 1914 шықәса рзы Џьгьарда ақыҭан ииз, изызҳаз, Аҟәа 
арҵаҩратә ҵараиурҭа даналганахыс, зыԥсҭазаара зегь зышкол гәакьаҿ 
изхызгаз ҳан –КӘАСИАԤҲА НЕЛИ КОНСТАНТИН-ИԤҲА,–ҳарҭ лыԥсы 
иахылҵыз аишьцәа ҳамацара дҳанмызт, аныс дзыԥхьаӡоз, иахьагьы 
дзыԥхьаӡо лҵаҩцәа, лааӡамҭацәа абиԥарала ирацәаҩуп. Лара ԥсабаратә 
ҟазшьала, уаҩышьала  ҵабыргыхаҭан Жәлар рырҵаҩы ҳәа иԥхьаӡаз 
лакәын. Уи азгәаҭаны, изныкымкәа аиҳабырагьы лџьабаа ахә ҳаракны ир­
шьахьан, зус-ԥшьа зҽаԥсазтәыз ҳәа аҳаҭыртә хьыӡ дуқәа лхырҵахьан. 

Ҳан ашкол ахь данцо заа лҽазыҟамҵакәа, ишахәҭоу лҽазмырхиакәа, 
ишабалакгьы деилаҳәаны бзанҵык дсымбацызт. Аҩны даныҟаҵәҟьоугьы 
лҽызлеиҭалкуаз лымаҭәақәа цқьакәакәараӡа илшәын. «Арҵаҩы да­
нырҵаҩха, иахьабалакгьы дҿырԥшыгазароуп» ҳәа лажәа иалан. Аҵаҩцәа 
аҩныҟа ртетрадқәа ааганы, аԥышәараан ирҩыз русумҭақәа анлыриашоз, 
рыгхақәа марқьаф ҟаԥшьыла ианлырҽеиуаз, саргьы ашьшьыҳәа снеи­

ны сналыватәалон. «Ари убома, ииашамкәа ишиҩыз… ари убома, ара 
агхақәа иҟалҵаз, убри азы хәшьарас «хԥа» лаҳҭоит, ари «ԥшьба» лаҳҭар 
ауеит, ари «хәба» иаҳҭоит, уԥши, гхада ицқьакәакәараӡа ишиҩыз!» лҳәон 
дгәырӷьаҵәа. Знымзар-зны исымбацызт «ҩба» аӡәы изықәлыргыло. 
«Рҵаҩцәақәак ахәыҷқәа хәшьарас «единица» рзықәдыргылоит, 
фырхаҵарак ҟарҵазшәа»– лҳәо саҳахьан. Лара дыгәшаҭаҩ дуун, 
аԥсҭазаараҿгьы ишабалак дахыццакны аӡәгьы ихә лшьомызт. Зҩымҭақәа 
аҩны илыриашаз хәыҷ гәарҭак ртетрадқәа лгәы иадрыӷәӷәала иадкыла­
ны лцашьақәа уажә избо џьысшьоит. Ашколаҿ акласс даныҩналозгьы, 
акласстә журнал убас лгәы иадрыӷәӷәала икноуп дшыҩналоз, уа 
зыжәлақәа аныз зегьы ԥхьаҟатәи рыԥсҭазаара, рлахьынҵа лнапы ишану, 
мыцхәгьы дшырхӡыӡаауа алашьақәлырӷәӷәаҵәҟьозшәа…

Ҳан ахәыҷқәа зегь шылзеиԥшызгьы, имаашьоз еиҳа пату рықәылҵон, 
«ицәалашьшьыз» ракәзаргьы – рырҿыхара дашьҭан. «Ауаҩы дышхәыҷу 
аџьаус илааӡалатәуп, уи азы аформа ҿыцқәагьы ԥшаалатәуп» лҳәалон. 
Исгәалашәоит, зны  лара лаԥшьгарала  ашкол иҭаз, аиҳабыратә классқәа 
рҿы итәаз ахәыҷқәа зегьы еицаҳзеиԥшыз адҵа шҳарҭаз: ҳашкол иатәыз 
ашәыр-баҳча ду злахкааз аанда ажәны ишынкаҳара иҟан аҟнытә, уи 
арҿыцраз класс-цыԥхьаӡа  аҵаҩцәа  аҩны ҳаннеилак, абнахь ҳцаны, дасу 
ҳнапала ҵәҩанк-ҵәҩанк, быцак-быцак ылхны ашьыжь ҳанаауа иааҳгар 
акәын. Абас, уадаҩра дук адымбалакәа, ашкол анапхгара гәҭыхас ирымаз 
аус ду  аҭыԥ иқәҳҵеит. Уи аиԥш зылзыршаз  ҳгәырӷьара ҳәаак амамызт, 
ҳарҵаҩцәа ракәзар ҳарҽхәаԥхьыӡ шырҳәара рыздыруамызт.

Лаамҭа аиҳараӡак ашкол ԥсҭазаара ишазылкуазгьы, ҳан аҩн-усқәагьы 
лҽырхьылкӡон, тәамҩахәк лыман дсымбацызт. Абар уи асахьақәа руакгьы 
зны ишҭысхыз:                  

Ауаџьаҟ амца ҭоуп агәгәаҳәа,
Иахакнаҳауп ахьурӡы.
«Нан, ихыҵуазар бала!» ҳәа,
Агәашәахьтә иааҩуеит сан лыбжьы.
Уи уажә уаҟа лҽырманшәалан,
Аҟәардә хәыҷ дықәтәан ажәқәа лхьоит.
Амзагь ажәҩан аҽкыдхалан,
Алашара цқьа илнарбоит…

       
Очамчыра имҩаԥыслоз арҵаҩцәа рконференциақәа, реизара дуқәа 

рахь саргьы сылгалон ҳан. Схәыҷын, аха исгәалашәоит уа ирҳәоз, 
излацәажәоз азҵаарақәа лара шаҟа лхы-лгәаҿы иаалгоз. Ахаан 
исхашҭуам, залымдаррыла иаркыз аԥсуа школқәа еиҭашьақәдыргылеит 
ҳәа анрыларҳәа, сан лҩызцәеи лареи рылаӷырӡқәа  рҿаҳәҳәы игәырӷьан 
рҵәуашьа. Исхашҭуам иара убас, ашкол сҭалаанӡагьы усура данцо сшы­
лгалоз, уаҟагьы имҩаԥыргалоз арҵаҩцәа реилацәажәарақәа рҿы лара 
дрылабжьо илҳәалоз, злеишәа цәгьоу, иҭцатәуп ззырҳәоз ахәыҷқәагьы 
дышрыдгылалоз, «иааӡатәуп» – абри ажәа лассы-лассы лхы ишалырхәалоз. 

«Ахәыҷқәа дасу дунеик-дунеик рыҵанакуеит, ԥшрала ишеиԥшым еиԥш 
ҟазшьалагьы еиԥшхашьа рымаӡам, иахьа еиҳа иҟәыбҷоу, аҵара бзианы 
изҵо ҳәа иаҳԥхьаӡо иаасҭагьы,  «акгьы злымҵуа» ҳәа ҳазхәаԥшуа наҟ-
наҟ еиҳагьы деиӷьхар, дџьашьатәха даақәгылар алшоит. Ҳара иаҳуалу, 
ԥсыхәа ахьынӡамоу уажәнатә дасу дызмароу, баҩхатәрас илоу  аилка­
ара, иаԥхьаҟа иалихуа изанааҭ дамырҟьало, аԥсҭазаараҿ дызныло амҩа 
ииашан дықәло ирманшәалароуп. Убри ауп ҳара ҳусқәа иреиҳаугьы» 
лҳәон уи уажәы-уажәы. Иџьашьатәын иара усгьы лара ауаҩ иҟазшьа  
ианакәызаалак ахшыҩзышьҭра ду иалҭоз. Иагараан игәасҭахьан, гәаныла 
иагьџьасшьахьан, дыԥҳәыс-дхаҵа, дхәыҷы-дду дзацәажәозаалак, заҟа дасу 
рҟазшьа лҽақәыршәан драцәажәоз… Ҳан лхаҭа илыхшаз ҳарҭ аишьцәа 
аӡәгьы напхгара зылҭоз лклассаҿ ҳалмыртәеит, уи ҳҟазшьа, ҳҵара, ҳааӡара 
еиҳагьы иаԥырхагоуп ҳәа иԥхьаӡаны. Уажә сызлахәаԥшуала, заҟа ииашан 
иҟалҵазеи. Абри амацарагьы иаҳәоит рҵаҩык лаҳасабала дахьынӡаҵаулаз. 
Ҳара ҳарҵаҩцәаҵәҟьа ахьыҟаз аҩнакәын. Ҳан лхаҭа дзааӡаз лаҳәшьеиҳаб 
Шьааидаҭ лаша лара дналываҟәыло рҵаҩ дуны дҳаман. Уи лыхшыҩ 
аҵарра, лажәа ҟәышқәа, ак иаламҩашьоз лсамырҟәылқәа ԥсраҽнынӡа 
исхашҭуам. Ҳарҭ аишьцәа са среиҳабын аҟнытә, сани сан лаҳәшьеи ԥсрак-
бзарак ахь ицацԥхьаӡагьы сыргалон, уи аҟнытә зааӡа ҳқыҭажәлар рыбзиеи 
рыцәгьеи салаԥшны избон, исаҳауан. Дара уахь сзыргоз урҭқәа наҟ-наҟ 
сышәҟәыҩҩраҿ акы исыхәап ҳәа акәмызт, аха уи сҟазшьа ашьақәгылараҿ 
анырра ӷәӷәа ҟанаҵеит. Саныҩеидасқәагьы, схәыҷыхәмаррақәа рҭыԥан, 
еиҳа аҿымҭра, агәҭахәыцрақәагьы ҵызго салагеит. Исгәалашәоит, сан уи 
гәҽанызаарак шылнаҭаз, саазқәылазтәи сҟазшьақәа лгәамԥхакәагьы,  
«уҭынчцәоуп, уҩызцәа урацәажәом» ҳәа зны-зынла аҽԥныҳәақәа сылҭо 
дшалагаз. Убри аҭакс ауп ашьҭахь схы налықәкны, раԥхьаӡатәи сҩымҭа 
хәыҷқәа руак аҿгьы абас сажәа изналасҵаз:

…Ауаа срацәажәоит, ббома, сан,
Еснагь урҭ рҿаԥхьа сгылоуп, сан.
Аҿымҭра хҭаскуам  шьҭа уаҳа, сан,
Аха акыр иаԥсоумашь исҳәо, сан?!

Дасу дхәыҷнаҵы дыззыманшәалоу аилкаара ҷыдала дшазҿлымҳазгьы, 
абасҟак агәеилыҷҷара ду змаз, ирҵаҩ дууз сан ус иаармариаҵәҟьан 
илызгәамҭаӡеит «сҿымҭрақәа» зыхҟьоз аӡыхь еиԥш аҵыҵра зҽаззырхиоз 
сбаҩхатәра шакәыз. Амала уи «маӡак» шаҵаз гәынхәҵысҭала заа гәҩарас 
илоуны, «уара сызкәырбану, аӡәгьы уиеиԥшӡам, акалашәа уҟоуп» ҳәа 
гәбылра дула схы шьышьны саагәыдылкылалон. Сара уи еиҳагьы сгәы 
арԥшаауан, сызлашоу схаҭагьы исзымдырӡо, ссиршәақәа сҭагылазаашьа 
ҟанаҵон. Раԥхьаӡаҵәҟьа снапы зласкызгьы асахьаҭыхроуп. Сан исзаалхәаз, 
еиуеиԥшым ԥшәахәхкыла еилаз акарандашь ԥшӡақәа, нас акварельтә 
шәыгақәа схы иархәаны, иҭысхуан ауаа рсахьақәа, аԥсабара асахьақәа. 

Ашәҟәқәа зсахьа рныз ашәҟәыҩҩцәа дуқәа срыхәаԥшны рсахьақәагьы 
рықәҭысхуан. Ус дук мырҵыкәа ҳбызшәа беиа иарииз ажәа ашьҭыбжь, аха­
ара еиҳа сыхнахит, уи ала «асахьаҭыхра» ашҟа сиасит. Абар, зыхшыҩҵаки 
зформеи еинсраалаз, раԥхьаӡатәиқәа иреиуоу урҭ руак:

Ашьхарантәи, аӷьӷьа-агәгәаҳәа,
Шьыжь иаакылҟьаз афырҭын,
Ҳал ду иласын, агәараҳәа,
Ҵаҟа илкаҳаит, илхбыкьын!
Уи анлеиуаз, акәша-мыкәша,
Рымахә-чымахәқәа хыжәжәа,
Акры зҿалоз, акры злыҵшаз,
Зегь ланашьҭит ирхәаша!

Ҳаи, уаргьы-ҳаргь ҳаикәажында,
Ҳаи, уара аҵлажә, ҵла-цәыҩҩа,
Ҳашԥалоуҵеи ахынҭа-ҩынҭа,
Ишԥаҳауҭеи агәырҩа!..
Ҳаи, уаргьы-ҳаргь ҳаикәажында,
Кыр иаԥсоума шьҭа аҳәара,

Асахьаҿы:  аҵла ашьапы азааигәара арымарахьала –
Н. К. Кәасиаԥҳа. Аԥхьа злабҷашь кны итәоу – Аԥсны жәлар рпоет 

Д.И. Гәлиа, арыӷьарахьала уи иватәоуп Е. Чачхалиа, Х. Бӷажәба,  И. Аҳашба

16. "Алашара", №2, 2013

Заа ҳхала иаҳгәаӷьында
Ҵаҟа илыҵакны аԥҟара.
Заа ҳхала ирылааганда
Акры зҿалоз уаҟа ашәыр,
Ҳагьақәшәозма ас ақәнамга,
Иҟалозма ас машәыр!..

Сшааи-шааиуаз, абас, лабҿаба уаҩы ибо-иаҳауа ари  «сус ҿыц» анар­
гамаха, сан еиҳагьы даргачамкит. Избанзар, Дырмит Гәлиа ду инаиркны, 
лара хаҭала  аӡәымкәа-ҩыџьамкәа ҳпоетцәа лбахьан, дырзыӡрыҩхьан, 
Қьаазым Агәмаа иакәзар  Џьгьарда аҵара аниҵоз ибзиан дылдыруан, 
ишысҳәахьоу еиԥш, Баграт Шьынқәба     иаҳәшьеиҳаби лареи еиҩызцәа 
гәакьақәан, ихаҭагьы  дқәыԥшӡаны Џьгьарда аҵара данҭала дылбахьан, 
уаанӡагьы иӡбахәқәа иаҳәшьа лҿала еснагь илаҳауан, раԥхьаӡатәи 
иҩымҭақәакгьы лдыруан. Аурыс поезиа аклассикцәа Пушкин, Лермонтов, 
Некрасов уҳәа  рҩымҭақәагьы Аҟәа аҵара анылҵоз иаахәан  иаалгахьан, 
уажәы-уажә иаацәырган дсызрыԥхьон. Пушкин иажәеинраалақәа зҭаҩыз 
пластинкакгьы лыман. Уи апатефон инахаҵаны иалырҳәалон. Зыбжь ду 
гәаҩаӡа, апоет иҩымҭақәа ссиршәа иџьашьатәны ирыԥхьоз адунеи зегь 
иадыруаз аурыс шәаҳәаҩ, асцена азҟаза ду  Качалов иакәзар ҟаларын. 
Сара урҭқәа усҟан иабаздыруаз, ма ажәеинраала иаҳәоз  ажәақәа зе­
гьы абеилыскааагәышьоз, аха зегь акоуп оумашәа схы-сгәы ианыруан, 
саргәаҭеиуан: «Любви, надежды, тихой славы Недолго нежил нас обман, 
Исчезли юные забавы, Как сон, как утренний туман…» Иаԥхьоз сыб­
жьы рдуны схаҭагьы ицсҳәо салагеит: «Беги, сокройся от очей, Цитеры 
слабая царица! Где ты, где ты, гроза царей, свободы гордая певица?» 
«Мчатся тучи, вьются тучи, Невидимкою луна Освещает снег летучий, 
Мутно небо, ночь мутна…» Сан лара илыхшаз саргьы ас еиԥш иуадаҩыз, 
аха  иԥшьаз амҩа сшьапы ахьансыргылаз уаҩы ишимбац деигәырӷьеит. 
Аԥсҭазаараҿ акгьы машәырны иҟалаӡом, сгәанала, абарҭқәа зегьы абас 
изеиқәшәаз, сара макьана иқәыԥшӡаз, споезиатә ӡыхь  ахы аҵхра иац­
храарц азыноуп. Иара усгьы сан естетикала, цәаныррала ауаҩ иааӡара 
шаҟа дазҿлымҳаз ҳәашьак амам, адәныҟа иааҳакәыршан иҟаз аԥсабара 
аԥшӡара азмырхакәа, ҳаҩны аҩныҵҟагьы, иахьабалак ҳбарҵақәа 
рҿгьы, аҟәџьалқәа ирҭаргыланы еиуеиԥшым ашәҭқәа лааӡон. Ҳкәаскьа 
абарҵаҿ, алаӷәра азааигәара зыҭрақәа аҭӡы иадҟазҵалоз ажәҵарақәагьы 
лылаԥш рхын, рашәаҳәабжь дазыӡрыҩуан. «Шәҷырҷырла, шәҷырҷырла, 
ҳгәеизырҳагақәа!»–лыбжьы нарықәлыргалон урҭ. «Шәгәылҵ, шәгәылҵ, 
сыхаара сышәҭқәа, ҽнактәи аԥсҭазаарагьы зыԥсоу жәдыруама!»–лҳәалон, 
зыблақәа ҭыџьџьаауаз лышәҭқәагьы аӡы рыҵаҭәо. Иага уадаҩра ацзаргьы, 
убасҟак аԥсҭазаара лыԥсы аҿҳәаран! Сан лҟазшьа, луаҩышьа есааира 
маҷ-маҷ, сара сышҟагьы имиаслар ауамызт. Бзиа избон шәҭышла ир­
хиан илымаз ҳбарҵа снықәтәаны, уахьынтә иаауаз аԥша ҿыхьшәашәа 

ахәхәаҳәа исҿасуа, Ԥанаҩ ашьхақәа ргәыдԥшылара. Убри ауп, хара 
ицахьоу убасҟантәи аамҭа гәхьааганы, уажә ааскьа поезиатә бызшәала 
абас зысҳәазгьы:

Адунеиаҿ исымоуп схатә барҵа, 
Уи снықәтәалоит ҭынч, сзаҵәӡа.
Адунеи зегь уантәи  исбарҭоуп,
Хара иҟоугь ааскьоит ааигәаӡа.
Аҵауларахь иҟоугь– са сыбла,
Аӡы аҵа иҭаԥсоушәа, иабоит.
Сарҭәуеит инымҵәо насыԥла, 
Ҵәҩанҵәыҟагь сышьҭыхны сагоит!..
Ажәҵыс аҭроуп изеиԥшугьы,
Уи сбарҵа – сыԥсы зыҿҳәароу.
Иасышьыжь  мроуп иззыԥшугьы,
Збыркьылқәа зегь шәҭышла ирхиоу.
Инықәслоит уаҟа аԥша-ҟәанда,
Ԥша-ҿыхьҭакгьы зны-зынла исуеит.
Ԥарԥалыкьқәак нахыԥраауеит аанда,
Ишиашоу са сбарҵахь иаауеит…
Сбарҵахьтә исбарҭоуп Ԥанаҩ ԥшӡа,
Дӷамшь хәыҷ абжьы саҳауеит.
Ажәҵарақәа сбарҵа ԥшӡа иаҩсӡом,
Ааԥныцԥхьаӡа сбарҵахь иаауеит.
Сбарҵаҿ сзыдтәалоу Сзыхшаз лоуп,
Сбарҵаҿ ҭаацәала ҳаиқәшәоит.
Ҳаирпланҵас уи ажәҩан ду иалоуп,
Аԥсцәаҳажә иахьибо дацәшәоит!..

Ҳан дызхаанны илдыруаз, цәгьеи бзиеи  дызлаԥшны илбахьаз рацәан.
Уи дызнысыз лыԥсҭазааратә мҩа епоха дук шеибгоу иаҵанакуеит. 
Иаҳхысыз ашәышқәса аҩажәатәи, аҩажәижәабатәи, ҩынҩажәатәи, 
ҩынҩажәижәабатәи ашықәс хьанҭақәа зегь дыргәылсны дааит. Уи 
ӷәӷәала лгәы лнархьит Асовет Ҳәынҭқарра ахбгалара.  Аҵыхәтәан, 1992 
шықәса рзы, ақырҭуа фашизм ҳзықәнаршәаз аибашьра хырзаман 
еиқәаҵәагьы лыблала далаԥшны илбеит, лыԥсы зыҿҳәараз лмаҭа Беслан 
лаша дналаҵаны, лхатә хшара реиԥш илԥхьаӡоз жәларык Зыԥсадгьыл 
фырхаҵарыла зхы ақәзҵаз ҳҵеицәа гәлымҵәахқәа ргәырҩа мцаха илыц­
расит, хара дмышьҭыкәагьы даблит…

Убри аамҭазы, ҳан лхаҿсахьа лаша инадбаланы, лара  леиԥш зеиԥшу 
Аԥсны Анацәеи Андуцәеи зегь рхьаацәгьа, иара убас рхачҳара дуӡӡагьы 
иазкны изҩит «Ан» захьӡу рҽхәаԥхьыӡк. Уажә исҭахуп убрантә иаагоу 
цәаҳәақәак рыла абри сажәа хәыҷгьы абраҟа ихсыркәшарц:

…О Ан, Ан, дыҟоума адунеаҿ, аӡәызаҵәык идамзаргьы, бара бҳақ 
нагӡаны изшәахьоуҳәа! Ҳарҭ аԥсуаа ҳтәы уҳәозар, бара иахьагьы 
иаҳбырдыруеит Аԥсны жәытәӡаахыс афырԥҳәыс ишылтәылоу, Саҭанеи 
Гәашьа ишылтәылоу, Баалоуԥҳа ишылтәылоу!..

Ааи, Аԥсны аџьнышқәа иртәылаӡам, агызмалцәа иртәылаӡам! Аԥсны 
– ауаҩы деҩҵәазар деиԥызшьуа ажәа азҟазацәа дуқәа иртәылоуп, 
аԥсаатә-мҩас асахьа ҭызхуа анапхатәрақәа иртәылоуп, аҟармаҵыс иа­
мазкуа ашәаҳәаҩцәа иртәылоуп. Афырхацәа иртәылоуп Аԥсынтәыла, ауаа 
ԥсыцқьақәа, ауаа гәыразқәа иртәылоуп!

Арҭ зегьы зыхшаз Ан боуп!
Аԥсуа бызшәа зыхшаз Ан боуп!
Исҳәарызеи бҿаԥхьа? Исбырҵаз, сҟырҟы злабырхәыхәыз абызшәала 

исызҳәарыма бара ибаҭәоу ажәак иадамзаргьы, сыԥсы исзахырзаарыма 
уи, исылшарыма?!

О Ан, Ан, жәларык ҳан, заҟа сымчыдоузеи бҳақ ду аҿаԥхьа!
Мраҵас икаххаа, ҵхыбжьонгьы сдунеи арлашоит бара былашара, 

џьаҳаным сҭазаргьы – сыҭнагоит ашәахәа сахьнырҳала!
Бҵеицәа зегь рыхьӡала бҿаԥхьа схырхәоит, Анцәа Иан блеи­

ԥшыншьалан сбашьапкуеит, сбыҳәоит ҳамдырра ҳаҭабымҵарц, иҳагхо 
ҳанабыжьларц!..

2012 ш. Аҟәа.  

АҾАР РЫБЖЬЫ

Џьамбул Инџьгиа

			   ***
Икаҧсоит жәҩантәыла абаҳчаҟынтәи еҵәақәак
Ҭагалан аҵла ирҿыҵшәшәо абҕьқәа реиҧш...
Аҧсҭазаара агьама инаҿыхәаз алушәак –
Ианышәагәышьоит аҵыхәтәаны урҭ рҧеиҧш.

			   ***
Амра иабылуа иахьышьҭоу асы
Аччаҧшь аҿықәуп –  ишахыҵуагь аҧсы...
Иџьасшьеит избаз... Сазнархәыцуан акы:
"Ацәыкәбарқәа аркәашоит –  ишымҩасуагь бзанҵы".

			   ***
Ааибышьак рымам, ацәгьеи абзиеи – еибашьуеит,
Ауаҩы дзаҵәуп рыбжьара, дагьымчыдоуп...
Изыхҭыгәлаз зааҧсара – адунеи гәынқьуеит,
Згәы кыдгылаз ажәҩан иаҭынхазгьы ҿымҭроуп.

			   ***
Иҿалаз ашәҭ аҧшӡара ахаршҭны
Инаскьароуп  –  игәылнаршәарц ашәыр,
Ашәыргьы анаҩс агәаҕь ахшароуп
Агәаҕьаҿ иаанхарцаз – ашәҭ, ашәыр.

			   ***
Ауаҩы игәы – дунеи дук ашҭа
Агәыҕрақәа ахьҿыцәо, ҭынч иахьпытуа,
Агәырҕьареи ахьааи зҭало, изҭыҵуа...
Аҵыхәтәан – цәашьушәа, ҿымҭ ибылуа.

		  ***
Ирыбжьалеит аимак, 
Агәили арашҭи
Реиҳа иҧшӡоу арбан? 
Еилдыргароуп уи...
Егьа еисаргьы, 
Ирзеилкаауам 
Ихадоу акы –
Лахьынҵак еиҩыршахьан 
Ианышәҭы инаркны.

			   ***
Иахарои амра зымҵәыжәҩаҧшьқәа еиҵызхыз
Аӡаӡа икаршәу –  уи аҧхарра иахәхозар
Ҳамҭакы иҽырбарцаз ажәҩан ишкыдыз
Ахаҭа былуа амшын акәа иҭашәозар?

			   ***
"Иазхоуп уажәшьҭа! Ацәанырра сахәхом!
Дабаҟоу? Дысхашҭхьеит!" – инҭылҳәаауан лгәы...
Аха абзиабара аҿаҧхьа – дымчыдан даанхон,
Лылаҕырӡқәа илҿаҳәыз – дылдырбомызт ҽаӡәы.

			   ***
Хәмарра дук згымхаз аҧсҭазаара ашҭа
Ҳанҭарҵоит иаҳзымҵаакәа ҳәаак ҳахыжьны,
Ҳшьаҿа еиҵыхуа ҳазнеиуеит ҽа ҳәаак,
Ҳнахысыр – ҳангарлоит наӡаӡа ҳхы ҳхашҭны.

			   ***
Изадуи ахара аамҭа игәрымуа
Арҩаш цәыкәбарқәа амшын акәа иазцозар?
Изгәырҩаҳгои ҳарҭгьы ҳашықәсқәа ихнымҳәуа –
Иҳаҩсыз ахҭысқәа аццышә рҭынхозар?

			   ***
– Узыршәаҳәозеи аҵыс хәыҷ шаанӡа
Иҟамлари сыцәанаҵ  ҳамҭакы иааучҳар?
– Саҭамыз, агәил ссир, иахьоуп саныҟоу
Иалшоит уаҵәы амра хаҿыгьежь сымбар!

			   ***
–Аҵыс хәыҷ уашәаҳәабжь акалашәа иссируп
Сыгәхьаақәа сханаршҭуеит иаахыртлан иуҳәар!
– Алашәра згымхаз! Идыр –  ныҳәаҧхьыӡуп,
Шәыгәнаҳа шәаҵысхырц саҿуп есаашар!

			   ***
Ахьхьа ахылҵуа акәараҷҷа неиуан...
Аӡын-кәа иҭыҧрааз ааҧын ҽырбон...
Нырцәи-аарцәи ҩ-шәҭык рылаҧшқәа еиныруан...
Ирыбжьалоз абзиабара –  пытҟәырҵас инхон.
			 
***
Аҧшалас еисо ашақә ианасуаз
"Изахьӡузеи аҧынгыла!"– ҳәа аҽырҧагьан идәықәлон...
Гәалак иаркаран аҟәара ианаҿасуаз
Амшынцәқәырҧа – аҵыхәтәаны ашлара ахҭыгәлон.

			   ***
Ҳақәшаҳаҭыҩ аҧсҭазаара ихәыцуан...
Абзиабара ранеишьон ҧсы-зхоу – еиҵыҵларц...
Амчымхара иахылҵуа ахьаа рзынижьуан,
Иҿаҧхьа ишымчыдақәоу зны-зынла ирнырларц.

			   ***
Лылаҧш иаргәаҭеиз – цәанырра хаак даҿыхәон...
Аҧшӡарагьы иамҵәахуази азныказы шә-грак
"Аамҭала улашәхазаап!"– ҳәа аамҭа ихыччон
Аҵыхәтәаны ихызтуаз игәы иҵхоз зегьы рҭак.

			   ***
Ахдырра ахьаҧшәымоу –  абз тәитәыхуп,
Агәыҕра ду ахьыҟоу –  ачҳара ииуеит,
Аибакра иҳанашьоу ахы ианақәиҭу –
Имыцхәхаз аламыс ҿымҭ игәынқьуеит.

				    ***
Аҧсҭазаареи аамҭеи гәынҷыхьак рыбжьалеит
Ирзеилыргом руа шьарда зылшо...
Урҭ  реимак иаркараз ҧсы-зхоу ирныруеит –
Аҧсҭазаара игәылнаршәо аамҭа ишахәхо.

	
			   ***
Еихәаҧшуеит... Ирныруеит ишҭынчым рыгәқәа...
Аҧсҭазаара кәаруа ҿымҭ инаскьоит...
Анасыҧ – иахьырзымгәаҕьыз ҩ-ажәак рҳәара –
Гәил ҟаҧшьык аҧшӡареиҧш ҭынч инеиҧхьбоит.

			   ***
Абзиабара агьама? О, ишҧахаау!
Аханатә иҳанаршьеит иссирны ишаны...
Аха... Агәыҕра амҵәыжәҩақәа ҩаҧхьа ианҿыблаау
Агәырҩеи ахьааи изрыцәцома – агәы?

			   ***
Апытҟәыр хәыҷ шыҧхыӡуаз
                                    иазгәамҭаӡакәа
Игәылнаршәаз ашәҭыц –
                                    ччаҧшьны иаҿықәлеит.

Алхас Чхамалиа

Ахаҿсахьа ссирқәа 

Избоит араҟа иссиру сахьак,
Имбго ацаҟь шәыгәра иеиҧшу,
Жәытә аахысгьы еицакра зқәым,
Дгьыли-жәҩани рҧеиҧш зҧеиҧшу,
Ицқьоу, арҩаш ҭрысқәа иреиҧшу,
Зыбла гәыҭбаақәа гәыку,
Археи-ҿаҩеи зегь ззеиҧшу,
Сара сзыҳәан инцәахәу.

Иабыкәу рымаӡа ахьҵәаху,
Зыҧсҭазаара ас имҩасуа?
Иҧшӡоу, зыламыс хәашьым,
Ирҧырхагам аҧша иасуа.
Усгьы иныҟәом дара цасҳәа…
Араҟа дыҟам изаҵәу,
Еидгылоуп русқәа ианырҿу,
Илаша-лашоит рхы-рҿы.

Абар, нахьхьи, ахәаҿы,
Ҩнык гылоуп иҧшӡаӡа.
Амцхә ахҳәаара рҭахым,
Насҭха игылоу ишлаӡа,
Ашьха дуқәа ҳаракӡа.
Урҭ иурҭоит амч-алша.
Рықәцә аҟынӡа уаннаӡа,
Уа узы ишаҵәҟьеит, нас иша.

Иҿыжуа инеиуеит ауардын,
Амарда иаҿала.
Идыруп, ҳәара аҭахым,
Шьҭа ишажәыз аамҭала.
Зных инеиуеит аҳәысҭала,
Иара ацәаҩа еиқәырханы,
Ацәқәа ирыма иеиханы,
Ахәҵаҳәагақәа рхханы.

Ашҭа дықәуп ан ахцәышла,
Лхьаа лгәаҵаҿ иҵәахуа.
Уи дызбо аӡәгьы иҳәарым:

«Ҳаи, дышҧафеи агәырҩа!..»
Уажәшьҭоуп са сгәы аназҩа,
Аҧсуа ицәаҩа, ихыҧша, – 
Дылагылазаргь ашьа,
Уи анирҧшуам иҟазшьа.

Арҭқәа ус иаҧуп ҳәа ишьа, – 
Аҧсуа дҵәуом аӡә иҿы,
Игәаҟра еиҭеиҳәом ианакәым.
Асас днеир иара иҿы,
Диҧылоит ихтны ихы-иҿы.
Избанзар аҧсуа дҳаракуп,
Иламыс дышьҭых дакуп,
Жәҩанаҿ иеҵәахә аркуп.

Ҳаи, дзеиҧшроу жәбанда,
Аҵеи лаша, аҵеи.
Амцхә дыхҭашәкцәаргьы сҭахым…
Унаскьеишь, мшәа, унаскьеи,
Ишьаҿа шеихиго сшәырбеи!
Иа, Анцәа ду, сыбжьы урҳа,
Машәыр иқәымкәа изырҳа,
Иани иаби ргәы еизырҳа!

Избоит араҟа иссиру сахьак,
Имбго ацаҟь шәыгәра иеиҧшу,
Жәытә аахысгьы еицакра зқәым,
Дгьыли-жәҩани рҧеиҧш зҧеиҧшу,
Ицқьоу, арҩаш ҭрысқәа иреиҧшу,
Зыбла гәыҭбаақәа гәыку,
Археи-ҿаҩеи зегь ззеиҧшу,
Сара сзыҳәан инцәахәу.

Аҧсҭазаара ахьалагао 

Игәасҭеит иацы аҵкыс ишылашаз
Иахьа ла лхы-лҿы.
Ажәҩанаҿ аҧҭақәа еижәылон.
Еилыҵуан. Еиҧырҵуан.
Еилаӡҩон зынгьы.
Агаҿахь ацәқәырҧақәа жәылон,
Еиҧылон абахәгьы аӡгьы. 
Урҭ рыхәаҧшра лакәын.

17. "Алашара", №2, 2013



130

Ла лыблақәа ракәын,
Уажә ада
Асҟак иҟамлацт иразны,
Ажәада, 
Иуарҳәоит ажәада,
Ажәала иузымҳәо. Мшаҽны…
Избада? Изаҳада?
Сгылоуп схьаақәа шьаҽны.

Раҧхьа данызбаз аҽны,
Лхахәы ҧшӡа шьқьыруа ихиаала,
Днеиуан дласны.
Сналхьыҧшит. Гаҿала…
Иҭыҧраа ицон са сыгәгьы.
Ацәқәырҧқәа еихыҵуан, еихалон,
Аҷнышқәа хәмаруан ирхала,
Амрагьы ҧхон игәыкны.

Иҟоуп еснагь са сгәы аҟны,
Уи лсахьа, уи лцәаҩа.
Мшаҽнеиҧш илашоуп ла лхы-лҿы.
Лыблақәа ирхылҵуеит ҧхаррак,
Аразра, ацқьара еиҳарак.
Абарҭ зегь ургоит утҟәаны
Аҧсҭазаара агәеисра ахьалаго.
Нас… Зегь ҿыцла иалагоит.

Ашықәс ҿыц 
 
Ашәымҭак ауп ибжьысыз,
Шықәсык нҭыкәкәеит.
Иннажьыз еидарак
Ҳаҵоуп, – 
Еилазгаз рҳәаа
Ҧхыӡи лабҿабеи.
Ахьаа иазмырхәазгьы –
Дхаҵоуп.

Ашықәс ҿыц, 
Ауаатәыҩса рышьҭра еиҵыҵырц,
Азқьышықәсақәа рхьаа иаҵақь

Игәынқьуеит.
Ҽаанбзиала! – 
Ажәларқәа мыӡырц,
Аныҳәаҿа шьҭыхны,
Аҵәцақәа ркуеит.

Ныҳәоуп. Аҧсҭазаара мҩасуеит.
Зны ҭынчроуп, 
Зных иҭагә-ҭасуеит,
Ҧсҭазаарак ныхуа…
Ашықәс ҿыцаз аамҭа еиҭасуеит,
Ҿыцла, – 
Аҧсҭазаара еснагь
Иҟаларц иныҳәан. 

Адгьыл аҵас 
 
Амшын цәқәырҧа еисо аҧсыӡ еиҧш,
Аҧсҭазаара ҳаисоит ҳаиҧхарс,
Иацы еиҧш, иахьагьы.
Маҷк ауп иаҳзаанхаз, нас
Адгьыл ааныжьны,
Ҳхалоит ҽа дгьылк ахь,
Ҳгәы иалан ҳазхьымӡаз.
Нас иаҵои маӡас…

Аҧсҭазаара ацасаз,
Иаҳцәыӡыз ҳахдырра
Ҳамч канаҧсеит.
Ихьаау аамҭа ицазоуп.
Ижәдыруаз,
Амшқәа хынҳәуеит…
Адгьыл ҳазгәааит,
Ҳазымычҳартә уаҳа.

Ҳакнаҳауп, ҳакнаҳа,
Ҳгьежьуеит адырдхеиҧш,
Аамҭа ҳаҧысны ҳцарцаз.
Ишәҭуам ашәҭқәагь иацы еиҧш.
Уҧеиҧш лаша убарцаз,
Ҳазшаз иахь иҧштәуп,
Даҳзыҟаларц 
Ҳазегь лыҧхала.

Адгьыл хьчахарцаз,
Иҟалароуп аразра аҳас.
Еиҭаҳатәуп аҵла 
Ихшьаау ацынхәрас.
Хыншьаларак ҳмоуӡеитеи уаҳа?!
Ижәдыруаз, адгьылгьы
Ишамоу аҵас –
Аҽрыцқьара, иаҵамларц гәнаҳа.

	 Аҧсҳа
(Аҧсҳа Леон изхәыцра)  

Иахьа акәӡам ухьӡ ансаҳа, 
Аҧсуа ҳәынҭқарра еиҿызкааз – Аҧсҳа.
Мцала иқәылар аҕа ир,
Урҭ ирбашамызт хир.

Сузхәыцуеит даараӡа, Аҧсҳа,
Абар иахьанӡагь, иансызҳа…
Ишьҭых иукын Аҧсны абираҟ,
Кавказ ирылыҳәҳәон иарак.

Ҳәынҭқарра дуӡӡак чаҧаны,
Иукын араҵәҟьа, иеиқәырханы.
Абарҭқәа еилыскааит иансызҳа,
Аҧсуаа еидызкылаз – Аҧсҳа.

Хьӡыс иухырҵеит «Аҳәынҭқар», 
Тәамҩахә умазу ес-шар?
Ҳаҧсуа хылҵшьҭрақәа еиқәырха,
Аӡәыкны еидызкылаз – Аҧсҳа. 

Абазгаа, аҧсилаа, мсымаа уҳәа,
Еицышьҭухит рхыҧша.
Ажәытә еиҧшгьы убзоуп уара, – 
Аҧсынра зчаҧаз, Аҧсҳа!
     

Аҵх аблақәа 

Ауадаҿ лашьцан,
Аҵх цахьан.
Ауадаҿ былран.
Ашара харан.

Аҵх иагәыларшәын
Ҩыџьа ибылуаз.
Аҵх иагәыларшәын
Илашаз, имаӡаз… 

Аҵх уахак
Ицон икашьшьы.
Ауада ҿаҳан,
Иаркымызт цәашьы.

Аҿҿаҳәа ибылуан
Ауадаҿ зегьы.
Аҿҿаҳәа ибылуан
Уа аҩыџьагь ргәы.

Ус, шарҧазы,
Амцабзгьы еиқәтәеит.
Иҧхашьаз аҵхгьы,
Алацәа еиқәнаҧсеит.

Аҵх аблақәа 
Ирбаз драӡеит.
Аҵх аблақәа,
Ирбаз рӡеит.

Бысҟәаҵ уахак	

Исҭан иахак
Цәаныррак. Хаала
Иасуан ҧшак,
Уа ҧшьаала, ҧшьаала.

Ҳаицын иаха,
Уа ҳхала, ҳхала.
Ҳаицуп уаха,
Уа ҳҟьалеит, ҳҟьала.

…Бысҟәаҵ уахак,
Сааныжь са схала.
Изҩып цәаҳәак,
Цәанырра хаала.

           	 ***
Уахак иҭынчым ацәқәырҧа,
Иажәлоит, иасуеит аҟәара.
Иҭынчроуп ҳуадаҿ ҵхагәазы,
Маӡак цәырҵышт шарҧазы.

                	 ***
Ҳаҟоуп иахьанӡагь бареи сареи ҳхала,
Ҳа ҳзыҳәа адунеи зегь ҭацәуп, - 
Бара џьара бхала, саргьы џьара схала.
Зегь рыла ҳаиҧшуп, ҳҩыџьагь ҳзаҵәуп.

               	 ***
Аҵла абҕьыцқәа ҿышәшәоит,
Еиларҵәиуа аҧша иагоит.
Иахьак сара бсымбар ҳәа сшәоит,
Иахьа бсымгар, бгәырҩа сагоит.

АҞАЗАРА  АДУНЕИ
                                

Ахьы иашьҭоу иеиҧш ҳаҧшаауан...

Хьыбла Мықәба ҳаамҭазтәи аҧсуа естрада иқәыҷҷаауа ашәаҳәаҩцәа 
дреиуоуп. Уи дырҵабыргит 2009 шықәсазы Аҧснытәи аҳәынҭқарратә 
филармониаҿы имҩаҧысыз «Бзиабарала» захьӡыз раҧхьаӡатәи лкон­
церт, иҭыҵхьоу лашәақәа реизгақәа: «amadza»; «An»; «Узусҭада уара».

1999 шықәсазы Лыхнытәи абжьаратә школ далганы, дҭалеит ААУ 
аиуристтә факультет, аха иаарласны лҵара актиор-режиссиортә фа­
культет ашҟа ииалгеит. Дкәашон ансамбль «Нар», анаҩс аҳәынҭқарратә 
ашәаҳәаратә акәашаратә ансамбль аҿы. 2003 шықәса раахыс 
аҳәынҭқарратә драматә театр дактрисоуп. 2010 шықәсазы далгеит Аҟәатәи 
аҳәынҭқарратә музыкатә школ академиатә шәаҳәара акласс ала. 2011 
шықәса раахыс Аҧсны аҳәынҭқарратә телехәаҧшраҿы имҩаҧылгоит 
амузыкатә дырраҭара «Шьарда».                                        

Ианбеилыбкааи  ашәаҳәара, насгьы уи аҩра шбылшоз атәы?
Ашәаҳәара бзиа избоит саныхәыҷыз инаркны, ицәгьамкәа сыхәмаруан 

апианино. Ишыҟалаз уажәшьҭа исгәалашәом, аха схатәы ашәа сҩындаз ҳәа 
сҟалеит. Уимоу, 2006 шықәазы имҩаҧысыз ашәаҳәаратә конкурс «Аҿар 
рыбжьы» схы аласырхәит. Уаҟа исҳәаз ашәа «Ажәҵыс шкәакәа» изҩхьоу 
рҟынтәи раҧхьаӡатәи сашәоуп. Уаанӡа Аҳәынҭқарратә ашәаҳәаратәи 
акәашаратәи ансамбль аҿы саныкәашоз, сгәы иаанагон акәашара ада 
акгьы сҭахым ҳәа, аха исзымдырӡо, шәаҳәаҩ хәыҷык исызгәамҭаӡакәа 
маҷ-маҷ ашәаҳәарахьы сианагеит.

Хыхь зыӡбахә бҳәаз аконкурс аҿы бықәгылара ажиури иалахәыз ахә 
рымшьаӡеит,  инабыгӡаз ашәа бара ишыбтәызгьы. Бгәы канамыжьӡеи урҭ 
раҧхьатәи башәа ахьырмаҳаз? 

Ус зҳәақәаз ыҟоуп ари лҩыза асценахь зынӡагьы дцәыргатәӡам ҳәа. 
Сара сыгәгьы иалсит абас шҧасарҳәеи ҳәа. Исыхәаз, сқәыҧшра аума 
ҟасҵозшәа сыҵанаҳәон, аха, хымҧада, исыгыз рацәан. Уи уажәшьҭа еи­
лыскаауеит. Ас еиҧш ихырымҵәар ҟалон ҿыц сызқәылоз амҩа, аха урҭ ус 
иџьбаразар акәхарын. Дызусҭа аханатә хәбаҳәа зус иалагахьоу…Сыгәра 
згақәазгьа ҟалеит, раҧхьаӡа иргыланы Нури Кәарҷиа. Уи «Аҿар рыбжьы» 
аҟны аҧхьахә ахьысымгаз дамыхәаҧшӡакәа Ҭырқәтәыла имҩаҧысуаз 
аконкурсахь сигеит. Уаҟа исырҭеит аҧхьахә. 

Башәақәа ртематика акырӡа иҭбаауп, ан илызку инадыркны аҧсадгьыл 
абзиабара иахылҵыз ашәақәа рҟынӡа. Иааидкыланы, бҟазарала азыӡрҩгьы 
иабҳәарц, изнабгарц ибҭахыу арбану?

Исыҩуа ашәа, раҧхьаӡа иргыланы сара исгәаҧхароуп, анаҩс 
азыӡырҩцәа ргәы ашьҭыбжь иақәшәо иҟалароуп. Ауаҩы игәы ашәа 
анҭам, дҟәандаӡа дҟалоит, игәалаҟазаарагьы алахҿыхра агзаауеит. Ма­
кьана ашәаҳәараҿы рацәак сҧышәа ҳаракымзаргьы, ашәа згу ауаа 
збар издыруеит. Урҭ рыҧсҭазаара ашәыга-лашақәа ашәала ишхарҭәаам 
иаразнакы ирнызбаалоит. Аҟазараҿы сџьабаа хәыҷгьы здысҵо ус еиҧш 
иҟоу ҳуааҧсыра роуп, анаҩс егьырҭ зегьы. Изаҳӡои, иҟоуп ашәақәа зынӡа 
азыӡрҩы игәаҟынӡа изымнеиуагьы. 

   
Иабаҟоу Хьыбла Мықәба лмузыкатәи лтеатртә сценеи рҳәаақәа? 

Даҽакала иаҳҳәозар, иарбан ҧсҭазаароу бара еиҳа иеилыбкаауа, ибзааигәоу: 
атеатр, мамзаргьы ашәа? 

Ашәаҳәара салагаанӡагьы атеатр аҿы аус зуан. Атеатр аҿы исырҳауа 
актиортә ҟазара адыррақәа ашәаҳәараҿгьы схы иасырхәоит. Убри 
аҟынтәи арҭ аҩ уск хеибарҭәаауеит ҳәа сгәы иаанагоит. Реилагӡара 
атәы ҳҳәозар, уи шаҟа исықәҿио анаҧшҩцәа иаҳа ирбарҭоуп. Сгәанала, 
аҟазара ҿиаларцаз ахы иақәиҭзароуп. Аха атеатр аҿы иҟоу арежиссиор 
ииҳәо акәзар, ашәаҳәараҿы схы сақәиҭны, сус иахьысҭаху амаа асҭартә 
алшара сымоуп. 

Аҧсны ҳаамҭазтәи ашәаҳәара азакәанҧҵаҩк иаҳасабала, ус уҳәар 
ауазар, аестрадатә сценаҿы бҟазара иабзоураны, сгәанала, ишьақәгыло 
иалагеит иахьатәи аҧсуа ашәа аҧшреи аҟазшьеи ыҟазарц шахәҭоу атәы 
зҳәо аҧҟарақәа. Иарбан закәанқәоу амузыкаҿы ҧхьаҟагьы иаҧыбҵаларц 
бгәы иҭоу?  

Ашәаҳәараҿы азакәанқәа ртәы ҳҳәозар, аҧсуаа ҳзын закәанк 
аҳасабала раҧхьаӡа игылазароуп аҧсуа ашәа. Срықәшаҳаҭӡам иахьа 
аамҭа даҽакуп, ажәытә аҿатә ахь инаҳгар ҳарҧхашьоит ҳәа ихәыцуа 
ауаа. Еиҳараӡакгьы адоуҳатә культура азҵаарақәа рҿы. Аамҭа егьа 
ҧхьаҟа ицаларгьы, ҳхатәы хьчаны уи иацнаҳгалароуп. Избанзар уи ҳара 
иаҳхатәуп, ҳара ҳеиҧш аӡәгьы изаарҧшӡом, ҳаргьы аӡә итәы иара иеиҧш 
иаҳзыҟаҵаӡом. Акзаҵәык сара исҭаху аҧсуа естрадатә сцена иҵегьы 

арлахҿыхра. Аҧсуа шәала иҵегьы 
ирдуны абжьы аргара.  

Исгәалашәоит напхгара зыбҭо ахәыҷ­
тәы студиа «Дореми» ааӡамҭацәа аҳәынҭ­
қарратә телехәаҧшрала Ашықәс 
ҿыцазтәи рықәгылара, рылақәа 
реиҧш, рыгә хәыҷқәагьы ҭыҧхаауа. 
Иабанӡабзымариаз урҭ ахәыҷқәа 
ҧхьаҟатәи рҧеиҧш аҭакҧхықәра 
бхахьы ианыбгоз?  

Зны-зынла схы сазҵаалоит уи ахәыҷ­
тәы студиа ҟазарыла ҧхьаҟа агара сыл­
шарыма ҳәа, аха ҩныҵҟала гәрагарак 
сымамкәа сыҟам. Уи аиҿкааразы ашьа­
ҿақәа сзырҟаҵазгьы иаракәхап. 

Ииашоуп, ашәаҳәараҿы ахәыҷқәа 
аус рыдулара мариаӡам. Уи азы аамҭеи, 
амчи, алшареи рацәаны иаҭахуп. 
Ҳара ҳастудиахь инеиз ахәыҷқәа зе­

гьы шәаҳәаҩцәаны иҟамларгьы, абаҩхатәра бзиа змоу хәыҷқәоуп. Урҭ 
аҧара ршәоит ҳәа мацара иҳадҳамкылаӡеит, иуҳәанеиҧш, рылақәагьы 
рыгәқәагьы еицҭыҧхаауеит. Ахәыҷқәа зегьы бзиоуп, аха ҳара ҳус аҟны 
ахәыҷы ибжьы бзиазароуп, деилҟьазароуп, ҧшралагьы асцена данаало­
зароуп. Убри аҟнытә ҳара ҳхәыҷқәа анҳадаҳкылоз ахьы иашьҭоу иеиҧш 
даара ҳаҧшааит, иреиҕьӡоу ҳәа иалаҳхызгьы ҳгәы иақәшәаҵәҟьеит.   

Бара башәақәа, шамахамзар, зегьы ҩуп аҧсышәала. Изҩуагьы бара боуп. 
Уи бзырҟаҵо абызшәахьы ибымоу абзиабара акәу, «ашоу бизнес» акәу? 
Бышҧазыҟоу аҧсуа бызшәа зҭагылоу апроблема?

Ашәаҳәара саналага Артур Лакрбеи сареи аус ахьеицаҳуаз сара сзы 
инасыҧхеит, избанзар уи хықәкы хаданы саҧхьа иқәиргылон аҧсуашәа. 
Иара оумак аҧсшәа изымдыруазаргьы, хадара злоу ахатәы бызшәа 
ҧсыцқьала дазыҟоуп, игәы азыбылуеит. Саргьы уи акәын исҭахыз аҟнытә, 
ҳусеицура қәҿиарала имҩаҧысуан. 

Исгәалашәоит, шықәсқәак рышьҭахь Аҳәынҭқарратә филармониаҿы, 
мамзаргьы даҽаџьара аконкурсқәа рҿы ҳақәгылозма, тәымбызшәала 
ашәа зҳәоз рыдыркыломызт. Аӡәы аҧсышәала ашәак иҳәар иеигәырҕьон. 
Аха иахьа, избан сыздыруам, ари азҵаараҿы ауаҩы игәы еихьнашьыртә 
аҭагылазаашьа ҟалеит. Ахатәы бызшәала иҩу ашәа агьама хаакәакәара 
ҳцәыӡуа ҳалагазшәа збоит. Аҧсуа бызшәа апроблема зегьы ҳгәы иҵхо 
зҵаароуп, аха уи аӡбаразы иҟаҳҵо ацәажәарақәа еиҳауп ашьаҿақәа 
раасҭа. Ҳабжьы мыргаӡакәа уи зыӡбаша аусқәа ҟаҳҵалар еиҕьуп.                 

Иҟоуп даҽа проблемакгьы – ирацәаҩхеит зтекстқәа акырӡа ихьысҳау 
ашәаҳәаҩцәа. Ус еиҧш иҟоу «ашәақәа» зҩуа, нас иназыгӡо изыӡрҩуа 
иашәақәа дрызхәыцыр иҭахымшәа сгәы иабоит. Сабанӡаиашоу?

18. "Алашара", №2, 2013

Ашәаҳәаҩцәа ахаангьы имцхәӡам. Убри аҟнытә ирацәаҩхеит ҳәа 
аҳәара иашамзар ҟалап. Даҽа зҵаароуп – инарыгӡо ашәақәа ртекстқәа 
рхаҭабзиара. Иҟалап, аҿарацәа инарыгӡо ашәақәа иҵегьы еиҕьзар 
ахәҭазар. Аха иаҳхаҳмыршҭып урҭ ҿыц иалагаз шраку атәы. Изаҳӡои, 
уаанӡа ашәақәа апоетцәа ражәеинраалақәа ирылырхуазҭгьы, мамзаргьы 
апоетцәа атекстқәа ҷыдала ирҩуазҭгьы, иахьа уи аҩыза аимадара 
хьысҳаны избоит. Убри аҟнытә аҿаргьы ирылшо ахәыҷала, ихьысҳауп 
уҳәазаргьы, дара рхатәы ашәақәа рыҩуа иалагеит. Исызҳәом, иахьа 
апоетцәа ашәақәа рҩра иаҟәыҵит ҳәа, аха изыхҟьозаалак урҭ ртекстқәа, 
шамахамзар, анагӡаҩ иҟынӡа инеиӡом. Иҟалап урҭ ҿыц ашәаҳәара иалаго 
рыгәрагара рцәуадаҩазар. 

Исыдыскылом аӡәы игәы иалсуеит, даргәаар ҟалоит ҳәа аҟазараҿы 
аиаша зҵәахуа, рҽхәарамзар акритика зӡауа ауаа. Акритика аҟазара знапы 
алаку аусураҿы ихәо иҟалароуп. Уи акультура апроблематә зҵаарақәа 
рыӡбараҿы имаҭәахәуп. Избанзар, ауаҩгьы, ажәларгьы шьҭызхуа, 
раҧхьаӡа иргыланы, акультуроуп… Ҳтәылаҿы аидиологиа зынӡа иҟаӡам 
ҳазҳәом аха, уи азҵаара хадақәа рыӡбара макьаны ихьысҳан иаанхоит. 
Убрахь иаҵанакуеит апроектқәа, апрограммақәа, аҟыбаҩ злоу аҧсуа ҿар, 
иааидкыланы аҧсуа культура аизырҳараҿы ихәарҭаны иҟалоз. 

Иарбан сценоу шәаҳәаҩык лаҳасабала ақәгылара бара бзы 
инасыҧхаз? Иара убас, иабагылоу абра аспектакль сыхәмарны сыҟандаз 
ҳәа бгәазыҳәара иалоу асценагьы? 

Асценақәа сдырҧагьаны сыҟаӡам, аха еилысхӡом. Зегьы рыгәра згоит. 
Сара сзын асцена акәӡам ихадоу, уахь иназго ашәоуп, заарҧшра сылшаз 
аҟазароуп. Шьыри абри асценаҿы сықәгыланы сыҟандаз ҳәагьы сымҳәац, 
сыгәгьы иаанамгац. Аиаша уасҳәап, уи азхәыцхагьы сымаӡам. «Евровиде­
ние» акәзаргьы сыздыруам узҿу, аха уигьы сазымхәыцыц. (Дыччоит.) 

Ишдыру еиҧш, аҧсҭазаара шаҟа ихаау аҟара ауадаҩрақәагьы ацуп. 
Иарбан ҧынгылақәоу бара аҧсҭазаараҿы, мамзаргьы аҟазараҿы ибҧыло, 
насгьы урҭ бышҧариааиуеи? 

Иҵегьы санқәыҧшыз исцәыцәгьан ауадаҩарақәа риааира. Аха, ишдыру 
еиҧш, ауаҩы деизҳацыҧхьаӡа ирҳауа аҧсҭазааратә ҧышәа иабзоураны 
иҟазшьагьы иҧсахуеит. Иаҳа ишьақәирҕәҕәоит. Узҵаара аҭак ҟаҵо исҳәар 
сҭахуп ашәаҳәара акырӡа сшаҧсахыз. Раҧхьаӡа иргыланы иаҧсахит 
сҟазшьа. Иаҳа акырӡа ҧхьаҟа схы сазнархәыцуеит, сылшарақәагьы 
аасырҧшыртә амчи агәалаҟазаареи снаҭоит. Аха, егьа ус иҟазаргьы, 
аконцертқәа рымҩаҧгароума, ашәақәа еидызкыло адиск аҭыжьроума, 
ахарџьқәа рацәаны ианаҭаху аамҭазы, аҧарарҳаразы Аҧсны ашәаҳәаҩ 
рацәак аҽҟьарҭақәа имаӡам. Еснагь аӡәы ицхыраара узазыҧшӡом, ухаҭа 
аҧара урҳалароуп, нас уи уҟазара даҽа ҩаӡарак ашҟа анагаразы ухы 
иаурхәалароуп.          

Макьана рацәак ҵуам ашәаҳәаҩ Авто Конџьариеи бареи шәыҧсҭазаара 
еилашәҵеижьҭеи. Ари аамҭа иалагӡаны иҟоуп дуетла еицышәҳәахьоу 
ашәақәа. Ишҧаҟоу шәусеицура? 

Уии сареи ҳанасыҧ анеилаҳҵа аламҭалазы еицаҳҳәеит ашәа «Ҳаицуп». 
Анаҩсгьы еицынаҳагӡеит еиҭа ҩ-шәак. Ҧхьаҟатәи ҳҳәозар, ҳҩыџьагьы 
ҳақәшаҳаҭӡам дуетла аусура. Џьоукы ус иҟалоз џьыршьан ааҧхьарақәа 
еицҳарҭо иалагеит, аха ҳара, ҳлафны, ҳдует ахьыҟоу асценаҿы акәӡам, 
аҩноуп, ҳҳәеит. (Дҧышәырччоит).

Бара зхатә дунеи змоу адагьы, шьахәла аарҧшра зылшо уаҩуп. Иҟаларц 
шбаҧҭаху ари ауаатәыҩса рдунеи? Ибыҧсахрыыз, уи азы алшара быманы 
быҟазҭгьы? 

Ишҧабзиаз ус мчык сыманы сыҟазҭгьы, аха…Иҟаларын, џьоукы хәыҷык 
руаҩра иацысҵар, даҽа џьоукы адырра рысҭар. Анаҩс зегьы, хымҧада, 
абзиабара ранасшьон. Ауаҩи ауаҩи еиҳа еибахьчо, рыбзиа еибаҳәо, 
иныҟәибаго иҟазар сҭахуп, раҧхьаӡа иргыланы, акыр агәамҵрақәа зба­
хьоу, макьанагьы иқәыҧсычҳауа ҳажәлар рҿы.      

Иҟоуп ауаа рнапы злаку аус аҿы еихьӡарақәак роур, хьӡык дырҳар 
уаҩҧсык иаҳасабала ирымоу аҟазшьақәа рыҧсахуа ианалаго. Уи чмаза­
роуп ҳәа изыҧхьаӡогьы дубап. Бара уи бышҧахәаҧшуеи, насгьы ауаҩы 
иҟазшьақәа рҟынтәи еиҳа иалыбкаауа арбану? 

Уи аҩыза ачымазара ыҟоуп, аха аҟазара ачымазарақәа зегьы 
ахәышәтәуеит ҳәа сгәы иаанагоит. Саргьы игәасҭахьеит уи. Мыцхәы 
ахӡыргара, анаҩс атәамбара зызцәырҵқәо ыҟоуп. Аха уи иацәцаз иоуп 
хара ицазгьы. Ауаҩы иҟазшьақәа рҟынтәи иалыскаауеит аилкаара. Џьо­
укы уи рымаӡам, измоу рхы иадырхәаӡом. Иарбан усзаалакгьы аилкаара 
анацу иӡбахоит, ирҽеихоит. Ауаҩы дзықәшәалакгьы аемоциа ихы амҭакәа 
аҭагылазаашьа аилкаара иҽазишәар, амҩа дықәнаҵоит. Уи маҭәахәуп 
зегьы рзы, зегьы рҿы. 

Аҳәаанырцә агастрольқәа боухьома? Урҭ брызхиоума?
Сара сныҟәаӡом, сашәақәа роуп уахь ицало (дҧышәырччо). Аҧсны 

дааны дыҟан Кавказ Нхыҵтәи амузыкатә канал «9 волна» аиҳабы. Уи 
склипқәа анылба илгәаҧхан илгеит. Анаҩс адырра сырҭеит апремиа 
банаҳшьеит ҳәа. Сынтәагьы даҽа премиак бзыҧшуп ҳәа ааҧхьара 
сырҭахьеит, убригь аамҭа анааилак уахь амҩа сықәлозар акәхап.

Иахьатәи аамҭазы ауаҩы ибымаирҽхәартә аихьӡара бзиақәа бымоуп, 
ҧхьаҟагьы урҭ еихабҳалааит.  Урҭ зыбзоуроу ҟазароу, џьабаау, мамзаргьы 
маншәалароу?  

Сара макьана аихьӡарақәа снырӡом. Ҧхьаҟа акыр сылшар, убасҟан 
еиҳа еиҕьны аҭак ҟасҵап ҳәа сгәы иаанагоит ари азҵаара. Егьыс, иахьа­
зы қәҿиара хәыҷқәак сымазаргьы, уи иагьџьабаауп, иагьманшәалароуп, 
иагьҟазароуп ҳәа сгәы иаанагоит. Сеихьӡарахь иаҵанакуеит сҩызцәа, аус 
сыцызуа ауаа, анаҩс сашәақәа згәы иақәшәо зегьы. 

                                          
Аиҿцәажәара мҩаҧигеит Дмитри Габелиа

АНАУКА

А. ЏЬ. ХЬЕЦИА,
афилологиатә ҭҵаарадыррақәа ркандидат

Алексема «алаба» аҧсуа бызшәаҿы
 

Ажәа «алаба» аҧсуа бызшәа иарҿиаз, уи ажәартә фонд хада иалоу лек­
семоуп, ахархәара ҭбааны иамоуп. Ахатәы жәартә ҵакы хада анаҩсангьы, 
ажәахырҿиаараҿы иҧкым, иара злоу иеилоу ажәақәа маҷым. Ари алексема 
ацхыраарала ишьақәгылоит афразеологизмқәа, аидиомақәа, ажәаҧҟақәа 
рацәаны. Иара убас уи иаҧнаҵоит аҧсуаа рытрадициатә спорт терминологиа 
иатәу ажәақәеи ажәеицааирақәеи акры.

Ажәа «алаба» литературатә нормоуп, бзыҧтәи адиалект калдахәаратәи 
ацәажәашьаҿы 1970-тәи ашықәсқәа рзтәи ҳанҵамҭақәа рыла, усҟантәи 
аиҳабыратә қәра иаҵанакуаз ҳаинформантцәа ражәаҳәаҿы ахархәара 
ҧкымызт «алабы́» ҳәа аҳәашьа. Иахьагьы ус зҳәо ҳҧылоит, аха еиҳа 
имаҷуп.

Абна бызшәаҿы бзыҧтәи адиалект аҟны ажәа «алаба» ацынхәрас 
«аҵыргәа́г(а)», «аҵа́с» ҳәа ахархәара рыман абназацәа рцәажәараҿы.

Ажәа «алаба» «Аҧсуа бызшәа ажәар (I – II. Аҟәа, 1986–1987)» аҿы  
ҩ-ҵакыкны иарбоуп абас еиҧш иҟоу аилыркаарақәа ацны:

алаба́ ахь. , -қәа палка. 1. Ипоу ҵла шьапык ма илхны иҟоу махәык.  
2. Ианныҟәо иркуа. Трость, палка. 

Абри ажәар иануп иара убас уи иахырҿиаау ажәақәа маҷымкәа: алабагды, 
лабахыла, алабахыркәша, алабахәа, алабашьа, алабаҟьара, алабаҟьаҩы, 
алабҷашь, алаба-ламсы, алабыҵә. Абарҭ рахьтә алабахыркәша, алабахәа, 
ҳара ҳазлахәаҧшуала, ажәар иалаҵатәымызт хазы ажәақәаны, арҭ ҩ-
ажәакны ишьақәгылоу ажәеицааирақәоуп, ажәеидҳәалақәоуп.

В. А. Касланӡиа иеиқәиршәаз ҩ-томкны иҟоу «Аҧсуа-аурыс жәар (I 
– II. Аҟәа, 2005)» аҟны, урҭ рымҽхак еиҳа иҭбаауп, уаҟа иануп: алабаҟәа, 
лабалаҧса, лабарҟыгәуа, алабахәуа, алабҟәыд, алабҷас уҳәа уб. иҵ. 

Н. И. Марр, А. Н. Генко иеиқәдыршәақәаз «Абхазско-русский словарь (Ле­
нинград, 1926)»,  «Аҧсуа-аурыстә жәар (Аҟәа, 1998)» рҟны иануп ҳзыхцәажәо 
ажәеи уи иахырҿиаау ажәақәеи ҧыҭк.

Атермин «алаба» ала ишьақәгылоу ажәақәеи атерминологиатә 
ажәеицааирақәеи акыр аагоуп абри астатиа автор иеиқәиршәаз «Аспорт 
терминқәа ржәар (Аҟәа, 2002)» аҟынгьы.

Алексема «алаба», ҳара ҳазлахәаҧшуала, иеилоу ажәоуп, ишьақәгылоуп   
ҩ-шьагәыҭк рыла а+ла+ба ҳәа. Аетимологиа аганахьала аинтерес зҵоу 
ажәоуп. Араҟа а- азеиҧшрбага аффикс ауп. Ашьагәыҭ -ла- адыг бызшәадырҩы  
А. И. Абдоков ажәа «алá»(собака) иадиҳәалон, «ала излаҵаҟьо», «ала 
злаҧхарҵо» аҵакы ныҟәнагоит ҳәа иҧхьаӡон (Абдоков 1973: 40). Ҳара 
ҳгәаанагарала, ари акомпонент амыругатә аффикс -ла- ауп ҳәа иаҳшьоит. 



141

Уи шьақәзырҕәҕәо акәны иҧхьаӡатәуп ажәақәа: «а́лакь», «алы́кь», «алады́», 
«алаҩры́/ алаҕәра́», «алаҵа́», «алы́кә», «алы́хәҭа», «алашәа́», «аларгы́ла», 
«алымҳа», «алыхәҭа» уҳәа уб.иҵ. 

Ашьаҭа -ба абызшәадырҩы А. К. Шагиров аубых бызшәаҿы иҳамоу ажәа 
бачэ, насгьы адыга бызшәақәа рҿы иаҳҧыло башь/баш – алаба, алабашьа 
иазааигәаитәуан. Уи аҧсшәа иалоу ажәа абна, абаза бызшәаҿы – бна, аубых 
– банэ – «аҳаскьын», «ашьац» ирзеиҧшу ашьаҭа рымоуп ҳәа далацәажәон, 
убриалагьы В. И. Абаев игәаанагара дадгылон (Шагиров 1977:  68). 

В. И. Абаев иакәзар, ауаҧс бызшәаҿы иаҳҧыло ажәа бин/бун «абна» аҧсуа 
бызшәа аҟнытә ауаҧс бызшәа иаланагалеит ҳәа иҩуан: «Вероятно byn/bun 
в осетинском следует связать с абх. a-bna, абаз. bna «лес» (Абаев 1958: 79).

Абарҭ авторцәа ргәаанагара хазырҭәаауа акәны иҧхьаӡатәуп аҳаскьын 
хкы аҳкәажә лыбна ахьӡ. Уи вариантс иамоуп аҳкәажә лымкәандыр «петрушка 
дикая». Уи аҵиаа аҧсуаа ирчысхәуп, ааҧынразы иҟәшәаны, ижәны, абырҷман, 
ма уаҩ дызбылуа ахәац еиҧш, каканла, ма хырҵәыла ичаҧаны, ачысхкы 
алырхуан, ҵаатәык аҳасабала аишәахь инаргон, рыкрыфара иалан. Иара убас 
Чычхадыл аишәаргылара аҽны чгахьак аҳасабала аишәа иқәдыргылон.

Абрахь иадгалатәуп ажәа ада́бна «еилиааны иҟоу, зылсра уадаҩу, амыҕра 
зхаҧоу абнеилачыра», вариантқәас иамоуп «аасра», «ахәачара́». Арахь 
иалаҵатәуп абҵы́ / абҵәы́ – дротик; араҟагьы аб/б – иаҳарбаз ашьаҭа –б(а) 
иадҳәалоуп. 

Иазгәаҭазарц ахәҭоуп ажәа «алаба» ҳәашьала иахаршалоу атермин 
Labarum шаҳҧыло абырзени алатини бызшәақәа рҟны. Уи азгәеиҭеит 
абызшәадырҩы Б. Г. Џьонуа азҵаара азықәыргыланы:

Абхазское алаба палка сопастовляется с греческим(?) лабар (Джонуа 
2002: 51). 

«Аурыс-латин жәар» аҟны абас ҳәоуп: Labarum лабарум (начиная с Кон­
стантина I) государственное знамя императорского Рима (с изображением 
креста и инициалов Иисуса Христа (Ecclesiast) (Русско-латинский словарь 
1968: 434).

«Словарь античности» аҟны ҳаҧхьоит: Лабарум (лат.). Государственное 
знамя Рима. Появилось при Константине I и на нем была обозначена хрис­
тианская символика. С 325 г. многие монеты печатались с изображением 
лабарума (1989: 305). 

Иҟалап араҟа иҳамоу машәырлатәи ашьҭыбжьеиқәшәара акәзар. Ас еиҧш 
иҟоу аҿырҧштәқәа рацәаны иаҳҧылоит хылҵшьҭрала еибатәым абызшәа­
қәа акыр рыҟны. 

Изызку аус иадҳәаланы уахәаҧшыр, алабақәа ушар ауеит еиуеи­
ҧшымкәа:

ахьча лаба – «ахьча илабашьа» ҳәа авариант аманы;
апап илаба – апап изы ҷыдала иҟаҵоу алаба, уи аџьар ахагылоуп, вариантс 

иамоуп «апап илабашьа»;
аурым лаба – «алабҷашь» иавариантуп;
аҩыҵра лаба – «ажәҩаҵаргыла лаба», «алабаҵыргәақәа» ҳәа авариантқәа 

ҳҧылоит акьыҧхь аҟны, зшьапқәа змыхәо иркуа алабақәа рзы (урысшәала 
– костыли) … 

Ажәеицааирақәа «аҩыҵра лаба», «ажәҩаҵаргыла лаба» ирвариан­
тны «асақьаҭ» ҳәа ажурналист Шь. Камкиа иеиқәиршәаз ажәар аҟны 
иаҳҧылоит: 

Иахьатәи асақьаҭ жәбахьеит зегьы – Аџьынџьтәылатә еибашьра Дуӡӡа 
аҟынтәи зызшьапык змамкәа иааз, мамзаргьы амашәыр дақәшәаны зшьапы 
хырҵәаз рыжәҩа иаҵаргыланы изланыҟәо алабеимҿаҧа. Ахьӡ абызшәа иала­
леит «асақьаҭ» ҳәа (урыс бызшәала: «костыль»). (Камкиа 2009: 392 – 393). 

Иааҳгаз ажәа ацынхәрас «алабазаҵә» ихы иаирхәоит зыӡбахә ҳҳәаз 
автор:

Багада абахә даҿҟьан, аӡиас дахьалаҳаз, изшьапык ҧҵәеит. Аха дырҩегьых 
игәы еиҭамскәа аарцә дырын, имаҟҿаҳәара иаҵагылашаз алабазаҵә иҧшаан, 
ишьапы иҧҵәаз ихҭырҧала инадҿаҳәаланы, сақьаҭс иҟаиҵеит (Иара уаҟа, 
392).

Атермин «аҩыҵра лаба» ацынхәрас «алабақәа» ҳәа анҳҧыло ыҟоуп:
Ус, ашьҭахьҟала даацәырҵит ҭаҳмада хаккалак, дбаҩымацараха, иҧшшәы 

ихыгга, илабақәа иҧышьҵаргәоуп.
– Сыгәра шәымгозар, абахҭаҿы шәазҵаа, – илабақәа иҽрыхшьны даагылеит 

аҭаҳмада (Шьынқәба 1983: 79).
Алаба адәахьала уахьнахәаҧшуа, ҭеиҭыҧшла, аурала еиуеиҧшымкәа 

иҟоуп:
алаба ду 
алаба хәыҷы 
алаба кьаҿ  / алабакьаҿ
алаба хпыҿ / алабахпаҿ
алаба патагәа, алаба кьагәа, алаба хынҷыгәыгә
алаба хәахәа, алаба кьаҳә, алабеицаҧа 
алаба хылкьы / алаба хылакьыта
алаба шәпа
алабажә (еиҳарак атәамбаратә ҵакала)
алаба мҟәындыр 
алаба ҧшӡа
алаба ҕра 
алабеимҿаҧа 
(иеиҟароу ҩ-хык аманы), «алаба хырҩынтәы» ҳәа авариант аманы…
Алаба злыху амҿыжәлақәа, аматериалқәа:
абгыӡыр лаба 
ашыц лаба
аҵәатәы лаба
ааслаба
алтә лаба (тәамбашақәла)
араса(тәы) лаба, арасылаба
аихалаба, аихылаба (лом ҳәа урысшәала иззырҳәо) 
алаба ҕра (алаба ҷыҕра – амилициауаа иркуа алаба)
арезина(тә) лаба (аполициа иркуа, излакшо алаба)…
Аҵыхәтәантәи атерминологиатә ажәеицааира злоу ҳәоук аҿы абас 

ҳәоуп:

Апҟаҩцәа ррезинатә лабақәа кны иааҳалалон. Изызҵаауаз ииҳәоз аҭак 
аныргәамҧхалакь, арезина лаба зку инаидырҵон уис ҳәа. Узсыхәаҧшуазеи ҳәа 
ирезина лабала дусыр ҟалон (Аҳәба 2008: 145).

Ҳарзааҭгылап ажәа «алаба» злоу, ажәлар рҿы лассы-лассы ахархәара 
змоу ажәаҧҟақәа:

Ҩыза дызмамыз илаба арсны дазҵаауан;
Ауаҩы хәахәеи – алаба хәахәеи;
Абҕаџьыҟә адамра дариашоит, ауаҩы хәахәа – алаба;
Ишәо ишәақь аҵкыс – имшәо илаба;
Зымч маҷу илаба аууп;
Икшо алаба иоуеит;
Алаба зҟьар зҭаху ииҟьаша иоуеит (иҧыхьашәоит);
Лаба збаз лаба иҟьеит;
Абџьар гәыда алаба иаҩсуам;
Алаапк иахәо алабоуп;
Цәыгьман (Цыра) алаба ҟьаны дҵәыуон;
Алашә илаба знык ауп ианицәыӡуа;
Аергь раҧхьа алаба здыркыз;
Апап илаба шыхиркәшоз импыҵанҵәеит;
Алаба ҟьашь ахы укыргьы уаҟьашьуеит, аҵыхәа укыргьы уаҟьашьуеит;
Ала лабагьы ақәшәеит, ламсгьы ақәшәеит, баҩгьы ақәшәеит (афеит);
Ала иашькларҵо алаба ыӡӡом;
Алаба аҩны ианыҩнаугала, адәылгара цәгьоуп (аисраҿы алаба заахаз, уа 

дшыҟоу ишьа изымур, ихьшәахар, ашьоура цәгьахоит);
Аҭаҳмада қабада амҩа дықәлом лабада…
Алексема «алаба» злоу афразеологизмқәеи аидиомақәеи рацәоуп аҧсуа 

бызшәаҿы. Урҭ рахьтә ҧыҭк (жәабаҟа) ҳҧылоит В. А. Касланӡиа иеиқәиршәаз 
«Аҧсуа бызшәа афразеологиатә жәар» аҟны (Аҟәа, 1999). 

Ҳара араҟа ҳарзааҭгылоит еиуеиҧшым аамҭақәа рзы акьыҧхьи адәнытәи 
ҳусурақәеи раан иеизаагаз аматериалқәа.

Алаба акра. Ауаҩы илымшо даналагалакь, даланыҟәо далагоит алаба, уи 
ҵыргәас, цырхыраагас иҟаиҵоит. Уи аилкаара адырбоит «алаба акра» ҳәа 
ажәеицааирала.

«Алаба икуп», «алаба лкуп», «алаба ркуп» – инеиҵыху аҩбатәи аҵакала 
уахәаҧшуазар, «лабада дызныҟәом» ҳәа аанагоит, уи вариантқәас иамоуп, 
еиуеиҧшым аниуансқәа ныҟәыргоит: 

алаба аныҟәгара (алаба ныҟәигоит);
алаба аҵшьра (алаба иҵишьуеит);
алаба аҵарсра (алаба иҵаирсуеит);  
алаба аҽанҵара (алаба иҽаниҵеит)…
Иаагоу абарҭ афразеологизмқәа, насгьы «алаба икуп» рхаҭыҧан 

«ахара ааигәахара, аҩба ахҧахара» ҳәа аидиома ала иҧсаххар ҟалоит 
асахьаркыратә ҩымҭа аперсонаж иажәаҳәа арҧшӡаразы, ииҳәарц ииҭаху 
ихыркны аҳәаразы. Аидиома «ихара ааигәахеит, иҩба хҧахеит» зыдҳәалоу 
ауаҩы иқәра ду ауп еиҳарак, «ауаҩы дбыргхан, иблабара иагхеит, лабада 
дызныҟәом», «дажәын, алаба шьҭихит» ҳәа рымҳәарц рхы иадырхәоит. 
Иааҳгап ҿырҧштәқәак акьыҧхь аҟнытә: 

Иқәрахь иҵегь днаскьеит Шьааб, аха имаха-шьаха еилаҟацаӡа, ишырҳәо 
еиҧш, ихара ааигәамхацызт, иҩба хҧамхацызт (Аҳәба 2006:  493). 

Иажәа даналгоз, аблақәеи ахшыҩи инарзеиҧшны иҳәеит: «Шәыхара 
ааигәамхо, шәыҩба хҧамхо, Анцәа шәиныҳәааит!» (Алашара №6, 2012, ад. 
171. Џь. Аҳәба). 

Алабашьа сыцсырхраауа салагт, убри аҿынтә сыҩба хҧахеит; Я стал 
операется на посох, и поэтому моя двойка стала тройкой (Бгажба 1964: 
404–405).

Хыхь иаагоу аҳәоуқәа рҿынтә ари аидиома аҵакы абас еиҧш иҟоу аилыр­
каара ацзар ҟалоит:

ихара ааигәамхацызт – иблабара иагымхацызт, ишибац ихараны ибон;
иҩба хҧамхацызт – алаба имкыцызт; 
аҩба – иҩба – ҵакыс иамоуп «иҩшьапык»;
ахҧахара – ихҧамхацызт – иҩшьапык рыла дныҟәон, алаба имкыцызт. 
Лаба зку. Алаба зкым. Еилымшәо фразеологизмуп, идиомоуп, ҵакыс иа­

моуп «изыхәҭоу-изыхәҭам», иаҧсоу-иаҧсам», «Изықәнагоу-изықәнагам». 
Шәахәаҧш аконтекст:

Акритика аҧсыҽра ма уи аҟамзаара иахҟьаны, «Сара ак сазҳәараны иҟада» 
ҳәа иҟоу шьоукы-шьоук, убас иҭацәыз аҭыҧ ашҟа еихаз лаба зку лаба зкым 
уҳәа хкаарашьҭын рзыҟалт. Ицәырҵуа иалагеит ҵҩа змам аҧхьажәақәа, 
азанааҭтә знеишьақәа ирцәыхароу ахәшьарақәа,.. (Еҵәаџьаа №1, 2013, ад. 
7. М. Лашәриа).

Лабала асра. Ажәеицааира «лабала асра» анеитралтә ҵакы амоуп, «лабала 
акшара», «алаба аҟьара» ҳәа авариантқәа ыҟоуп. Урҭ рцынхәрас аҩыраҿы 
еилоу ажәақәа «алабакшара», «алабаҟьара» ҳәа ҳҧылоит. Аҵыхәтәантәиқәа 
ирхырҿиаау, акьыҧхь аҟнеиҧш, ацәажәараҿгьы «алабакшаҩ», «алабаҟьаҩы» 
ҳәа ианҳҧыхьашәо ыҟоуп. Иаагап ҿырҧштәык:

Даҭа иҟазшьақәа идыруан, «аиҳабы дыҵҟьаҩхар, аиҵбы лабакшаҩхоит» 
ҳәа ажәлар рҿы иаҳахьаз ажәаҧҟа дназхәыцит (Гәыблиа 2004: 165). 

Ажәеицааира «лабала асра» ахаҭыҧан ахархәара ҭбаауп ҵаҟа иаагоу  
абарҭ аидиомақәа, урҭ еиуеиҧшым аемоциатә цәаҧштәхәқәа ныҟәыргоит, 
ацәаныррақәа ирыдҳәалоуп:

алаба аахара (алаба иаахеит) – ахьымӡҕ агара;
алаба аархара (алаба иаадырхеит) – ахьымӡҕ аргара.
Арҭ ажәеицаарақәа злоу акьыҧхь аҟнытә аҿырҧштәқәа аагап:
Мап анышәҳәа, иазиҧхьаӡоит иааханы алаба (Сымсым 2011: 71).
Ажәеицааира «алаба аархара» даҽа ҵакык аманы, терминк аҳасабала 

иаҳҧылоит аҧсуаа рытрадициатә рахәааӡараҿы. Уи иазкны аетнолог Ц. Н. 
Бжьаниа иҩуан: «Существовал такой обычай, когда пастух замечал прибли­
жение чужой скотины, бросал в нее свою палку – посох и, если попадал в 
цель, скотина считалась его собственностью, то есть он пользовался молоком 
и шерстью, а после первого приплода имел право продать или зарезать ее. В 
том случае, когда пастух не попадал палкой в «вошедшую» скотину, он мясом 
и шерстью «алала» не пользовался» (Бжания 1973: 79). 

Иааҳгап иаҳҧыхьашәаз егьырҭ авариантқәагьы:
алаба аҟьара (алаба иҟьеит) – акшара;
алаба аргара (алаба дадыргеит) – ҕәҕәала апҟара;

алаба аҵхра (алаба дыҵырхит) – ҕәҕәала апҟара;
алаба аркалара (алаба иркалеит) – лабала акшара;
алаба ахҟьара (алаба ихырҟьеит) – лабала апҟара, асра;
алаба агәыдҵара (алаба игәыдиҵеит) – ахьымӡҕ аргара;
алаба аркылтымра (алаба иркылтымит) – алаба аҟьара;
алаба ашьклаҵара (алаба ишькларҵеит) – лабала аҧхаҵара;
алаба аимдара, алабақәа реимдара (алабақәа еимырдеит, иеисит) 

– аибапҟара, аисра…
Иаҳҧылоит авариант лабак-лабак аимдара (лабак-лабак еимырдеит) 

– еибапҟеит;
алаба аилаҵара (алаба еиларҵеит) – аисра; аибапҟара;
алаба ақәҧҵәара (алаба иқәҧырҵәеит) – иҕәҕәаӡаны апҟара…

Алаба агәыдҵара. Ари ажәеицааира ахархәара амоуп абжьаӡара арба­
разы, уи уеилзыркаауа аконтекст ауп:

Асы амра анақәҧха, убла агәы ҧнаҟо, ицырцыруан, убри санамырбазаап, 
ишәасымҳәеи, мшәан, алаба ыршәны иаагәыдсҵартә ааигәаранӡа снеихьаны, 
иааи убри ааҵыҩрит, аха усеиҧш збахьада! Ахы шхаз сара сахь аҿаанахеит 
(абынҳәа – А. Хь.) (Аҳәба. Иҩымҭақәа реизга хә-томкны. IV ат. Аҟәа, 2011, 
ад. 305).

Алаба амҩанҵара. Ари ажәеицааира «лабала асра», иара убас хыхь 
иеиқәыҧхьаӡоу авариантқәа ирзааигәоуп ҵакыла, иҳараку аемоциатә 
цәаҧштәхәы ныҟәнагоит:

Ауха Таҷгьы ҭаҷкәымк иаахеит. Адырҩаҽныҵәҟьа Таҷ иҽазикит ашьо-
ура. Знапы мҩанызҵаз дизыҧшны днатәеит иҽырмазеины. Таҷ «исас» 
дшааивалазҵәҟьа ирмазеихьаз илаба мҩаниҵеит, аха ишҧа! (Ҭаниа-ҧҳа 
2008: 77).

Ажәа «аҵахара», «ахьымӡҕ агара» рҵакқәа арбахар ҟалоит абарҭ 
ажәеидҳәалақәа рыла:

алаба агара (лабак игеит);
алаба афара (алаба ифеит); 
вариантқәас иамоуп: 
аҟамчы ифеит, анапы ифеит, аҭаҷкәым ифеит;
алаба адхалара (алаба идхалеит);
алаба ақәшәара (алаба иқәшәеит)…

«Аидыслара», «аисра аҽазыҟаҵара» иазынархоу аилкаара ҳәазар ҟалоит 
«алаба» злоу абарҭ ажәеицааирақәа рыла:

алаба ашьҭыхра (алаба шьҭихит);
алаба арххара (алаба ирххеит);
алаба арҟымҟымра (алаба ирҟымҟымит)…
Алаба аакыдхра: алаба аакыдхны – ҷыдала аҽазкра, аҽазҵәылхра, 

гәыҧҵәара ҟамҵакәа, алҵшәа аиуаанӡа.
Ари афразеологизм иҳараку астиль иаҵанакуеит:
– Уажәада ухьчахьоу? 
– Аҧсаса ҳаман аҩны, аха слаба аакыдхҵәҟьаны срыламлацт (Аҳәба. 2006: 

476).

19. "Алашара", №2, 2013

Илаба аакыдхны, абри аус дашьҭан дмыцәа-дымтәа, акаҟны икылигаанӡа 
(ацәажәара аҟнытә).

Ажәеицааира «алаба аакыдхны»… иавариантқәаны иаҳҧылоит «алаба 
кны ашьҭазаара», «алаба кны ашьҭалара» ҳәа афразиологизмқәа:

– Алақәа дысцәырфеит, алақәа, слаба кны сышрышьҭазгьы сырмыхәеит! 
– Уи наҟ-ааҟ деимырхха дшыркызгьы, зегьакоуп  иаҕацәа ахьгылаз ҳәа лгәы 
иахьаанагоз лхы рханы илҿыҵашәоз лҳәон (Лагәлаа 2009: 109).

… Игәгьы иааҭашәеит ақыҭаҿы даныӡҕабыз убас ӡыхькгьы дахӡыӡаауазар 
акәхарын ҳәа, иаазырхәашьыз алаба кны дишьҭалартә! (Лагәлаа 2009: 96).

Лаба ззышьҭыхуа. Аисра, аибашьра зылшо; зшьамхы инанаго; изылшоны 
иҟоу. Аҿырҧштәқәа: 

Убри аҟнытә, ари ахҭыс ақалақь аҿы лаба наззышьҭыхуаз баагьы-ҧсгьы 
ирдыруан (Џьонуа 2010: 364).

«Иахәалагь!» – анырҳәалагь, лаба ззышьҭыхуаз зегь неиуан (ацәажәара 
аҟнытә).

Ажә алаба иадҳәалара (иадҿаҳәалара, ианҵара). Ҵакыс иамоуп 
ишызынтәыку, аӡәгьы даанмыжькәа, рҽеидкыланы, рҽеибаркны, ишынҭаацәоу. 
Ари аидиома, иҟалап, аҧсабаратә рыцҳарақәа, ахҵәарақәа, аибашьрақәа, 
аиҕарақәа уҳәа еиуеиҧшым аҭагылазаашьақәа ирыхҟьаны, ауаа рҭыҧқәа 
ирхыҵны ианцоз, зшьапы инанамгоз рбыргцәа, ражәцәа алабақәа ирынҵаны, 
ирыҵаланы  иргозҭгьы. Уи ауп ари афразеологизм хыҵхырҭас иамоу ҳәа 
азуҧхьаӡартә иҟоуп:

«…Ихиам уҽырхиа! Уажә улаба дадҳәал! Алҧсаа дызмоу уидымхалан, 
уахаҵәҟьа джы! Учымазаҩ асакаса данҵа! Усаби днылаҳәа амышәкәан!!!» 
(Шьынқәба 1974: 319).

… аҧсуаҵас ҳаибаҳаҭырны ахәыҷқәа ашкол иалҳаргоит, иақәнагоу адырра 
рымҭаӡакәа; аҧсуаҵас ҳаибаҳаҭырны ауниверситет иҭаҳҵоит, «алыхәҭа 
икылымхӡакәа», нас ианырымҵалак, рыҭцара азҵаара анықәгылалак, «ҳажә 
ҳлаба дадҳәаланы» аҧсуаҵас ҳалагоит (Алашара №1, 2001: 91 – 92. Н. 
Ҳашыг). 

Иажә илаба данҵаны – аӡәырҩы имазар зегьы (Сымсым 2011: 107). 
Ашьыга лаба ақәыршәра. Ашьоура иадҳәалоуп: «дызлоушьыз алаба 

(ишьыга алаба) наиқәыршәны уцап». Ажәытәан ашьа зыбжьалаз аиҕацәа 
рахьтә ашьоура зыдхалаз ишьа аниулакь, иишьыз иаҕа деиҿкааны, дырҽеины 
дышьҭеиҵон. Дызлеишьыз алаба игәы иқәиҵон, уи ала ирдыруан уи ауаҩ 
машәырла дышҭамхаз, шьоурала дышҭахаз.

…Ҳқыҭа Ашәлашара «ашьыга лаба нықәыршәны» егьаҩы цахьазаргьы, 
егьаҩы чарҳәара азырухьазаргьы, иахьа уажәраанӡа ахьӡ рҳәартә алҩаҵәқәа 
хәхәаӡа иҩеилартә иаазго анхаҩ иоуп (Аҳәба 2011: 22). 

Алаба ахшьылара. Ҵакыс иамоуп: «аиҟара», «аиҟарара», «аиҟаратәра». 
Ус ауп иара амла ахаҭагьы шыҟоу – аб, ан аздыруам,  … алаба ныхшьыланы 

зегьы еиҟаранатәуеит, … (Шьынқәба 1974: 99).
Алаба рхыршьылазшәа аҩыџьагьы еиҟароуп, инаӡа-ааӡақәоуп (Аҳәба 2010: 

120).  … жәла бзиа жәлада ҳәа «иаҳхылаҧшхәу» уаҳа еилимхуа, алаба рыхна-
шьылеит аамҭа ҿыц (Аҳәба. Иара уаҟа ад. 330). 

Алаба а́лакшара – арбыжкра. 

Аӡәы ииҳәаз аӡәы имаҳауа, алаба зларкшаз ашьхыҵә реиҧш, аууы рыхгон 
(Аҳәба. 2011: 376). 

Алаба аҭшьра – арбыжкра.
Ашхырцәаҕьҭра алаба ҭушьыр иаҩызоуп… Илаҧшықәырҵаз, иҩнаҭа ашә 

адыркаанӡа ицрыҵуам (Аҳәба 2010: 289). 
Алаба ахарҧара – лабала ашьҭыхра. «Алаба ахаҵара» ҳәа авариант 

амоуп.
Иаражә (амаҭ – А.Хь.) иоумажәха, иҳарамха асаба илажьын, излардықыз 

алабагьы уи иаважьын. Нас ауоу еиҧшны ак ҳәо, хьӡымҳәажә алаба иахарҧаны 
иганы иржит (Ҷкадуа 1984: 47).

Алаба ақәтәара. Аҽы иақәтәоушәа ахәыҷқәа афырмахьҵә рытәҕәыбжьара 
ибжьакны аныҟәара, аҩра. Ари ажәеицааира ҳҧылоит алакәқәа рҟынгьы: 

Лытәҕәыбжьара ибжьҳәаны, арбаҕь сахьа аҭаны алаба дақәтәоуп. 
Амаҭаҧшь ҟамчыс илкуп (Аҳәба 2010:  367). 

Алаба арсра. Ныҟәара амҩа хара иқәу агәыҧ ираҧхьагылоу реиҳабы 
иику алаба аирсыр, аҧсшьаразы ааҭгылара иадырганы иҧхьаӡан ажәытәан 
аицныҟәараҿы. Убри ауп иаҳәо абри ацыҧҵәахагьы:

Кәыџ Иуана, раҧхьа игылаз, инаирсын илаба, 
Изгозгьы, иргозгьы аагылоит, иаргьы длықәтәоит иуапа.
(Шота Сымсым 2011: 30). 
Алаба наа дзахысуам. Вариантқәас иҟоуп: «наа дызнеиуам» (Вл. Касланӡиа 

ила), «амаҵә наа дзахысуам», «алабыҵә наа дзахысуам». Ҵакыс иамоуп 
«дыҧсыҽуп», «имч кәадоуп».

Аиргь лаба / Аергь лаба / Аирыгь лаба. Аҧсуа фольклор аҟны ицәыргоуп 
ари ажәеицааира. «Абгыӡыр лаба» ҳәа авариант амоуп: 

Ханиа лабала деибашьны иандлырба нахыс ауп ауаа лабала аибашьра 
анырҵа. Иара убри азоуп абгыӡыр лаба Аиргь рлаба ҳәа изашьҭоу (Иҭамбаӡо 
1989: 169). 

Ааҩык ахьшьцәа аҭыҧаҿ иҟазгьы
Аиргь лабала ишьҭарханы  икыхаҭоит.

				    (Аҧсуа жәлар рпоезиа 1959:  137)
Аергь раҧхьа алаба здыркыз 

				    (Аҧсуа жәлар рпоезиа 1959: 290).
Ари ажәеиқәыршәа аӡбахә ҳәоуп Ц. Н. Бжьаниа иусумҭаҿгьы: «В абхаз­

ских нартских сказаниях, например, часто встречается выражение: Аиергь 
раҧхьа алаба здыркыз – «Тот, которому Айерги первому вручили палку» 
(Бжаниа. 1973: 76). 

Аҳәы́нҷага лаба. Вариантс иамоуп «акшага лаба». Ашыц иалырхуан, аура 
рагыдк иҟан (арагды – аура шәагоуп, аҭаҷкәым раҵәаны, уи ақәцә инаркны 
амышьхәылҵ акәаҩра аҟнынӡа ирыбжьоу аура). Аҳәынҷага лаба ныҟәызгоз, 
излеикуаз инапы иаршәаны иҟаиҵон имышьхәылҵ мыцхәы иаҧымыҳәҳәо. 
Азхык кылҵәаны, аҷапырхәа ма аарҵәы ыршаны иаҵырдон, ирҟәараҟәантәны 
рнапы ахәҿа иахадыршәуан. Рмаҕра иавҵаҵаны иныҟәыргон, ахархәараан 
ацәыргара армариаразы. Ахәынҷага лаба еиҳарак уахынлатәи ақәыларақәа 
раан рхы иадырхәон иқәылоз. Иаҳҳәап, ахьшьцәа рҭыҧ ианақәло, ицәоу 
ауаҩы ҩыџьа изнеиуеит. Аӡәы ақьалаҿы ицәоу иҽиқәыжьны, аҳәынҷага 
лаба ақәцәқәа наҟ-ааҟ иҩнапык рыла икны ихәда илақәырҕәҕәаны, 

ихәламшәа ҵкааны, ихәырра далагон, егьи ирҳәынҷо ишьапқәа бҕаӡала 
(гарӡганла) дишьаҳауан, уи ашьҭахь инапқәа ишьҭахьҟа ирҵәины иҿарҳәон, 
дырҧахуан.

Убас иҟалаз хҭыск иахҳәаауп  ианаҳҵаз абри аҳәамҭа: 
Хагәшьы Катажә ҳа дыҟан. Дыхьчан. Ирахә иманы Бзыҧ амарда Ӡыхьҿа 

дгылан. Уахык зны ҵхагәаны ицәаҧсымҭазы асаӡқәа иқәлеит иҳәынҷаразы.
«Зеижәымҭгьы ҩажәы Катажә!» – иҳәан асаӡуа, ихьӡ ҳәаны, дыздыруаз аӡә 

иакәзаарын, иҽылиқәижьын, аҳәынҷага лабы ихәда илыҵаирҕәҕәан, ихәырра 
далагеит.

«Азныказы иҟалаз сзымдырит, сгәы цеит, аха сгәы аасыҧсахын, сшәеит 
акәымзар ари абаа сызбаизымиааиуа, сҳәан, сҽааибысҭан, дҿархха даан-
кыланы дааикәасырҳәын, дылсыҵагәаны, игәы слықәтәеит. Сызнапык ала 
ижакьа снамҵасын, иҿырҳәцааны иаанкыланы, егьи снапала ихыцәкәакәын 
ааныскылан, снапы илакәыршаны, ихәда ааихасырҵәиин, иҿы ишьҭахьҟа иҧшуа 
длышьҭасҵит», – иҳәит Катажә.

Асаӡқәа рхагәҭаҿы ахыцәкәакәын ауны иазныжьны, егьирахь иаакәыршаны 
ирсон. Ржакьа амырхӡомызт, иауны инрыжьуан, ажәытәқәа изларҳәоз ала. 
«Зеижәымҭгьы ҩажәы Катажә» – зеижәҩык рҳәынҷахьан, Катажә аҩажәатәи 
иакәын (Хьециа Џьота Кьаҕәса-иҧа иҳәамҭоуп. Диит 1911 ш. Ианҵоуп  
1986 ш. Калдахәара).  

Ахьыӡрацара алаба. Убасҟантәи аамҭазы ахьыӡрацара алабақәа ҳа аҟан, 
уи ҳамҭас ахьӡ ҟазҵаз ирҭон (Аҧсуа жәлар 1978: 115).

Лабала аинаалара. Агәеизымчра зыбжьалаз ауаа злеиндыршәоз ала­
ба ҷыда рыман уҳәартә иҟоуп абри аконтекст аҿы иаагоу адырраҭара 
хшыҩзышьҭра азуур:

Беслан аҭак ҟаиҵеит:
– Лабала ҳаинаалап (ӡыбрыла, избанзар, иӡбоз алаба икызар акәын.- 

Ажәабжьҳәаҩ иазгәаҭа. – Ш. С.), мап уҳәаргьы, бзиара дук узалгом: доусы 
иқыҭаҿ дыҕәҕәоуп, – иҳәеит (Аҧсуа фольклор. 2003: 278. Ҧлиа Антон 
иҳәамҭоуп. Ианҵоуп Лыхны, 1958 ш.).

Алексема «алаба» иахырҿиаау иеилоу ажәақәа акыр ирацәоуп аҧсуа 
бызшәа ажәартә еилазаараҿы, ҳарзааҭгылап урҭ.

Алабҷа́шь. Аҩыратә хыҵхырҭақәа рыҟны орфографиатә вариантқәаны 
иаҳҧылоит «алаба», «алаба ҷашь», «алаба-ҷашь», «алабаҷашь», «алабаҷышь». 
Иҟоуп иара убас «алаба хылкьы», «алаба хылакьыта», «алаба хархәа» ҳәа 
авариантқәагьы.

«Аҧсуа бызшәа ажәар» аҟны алабҷашь «ирҧшӡаны иҟаҵоу алаба» ҳәа 
аилыркаага амоуп «красивая палка» ҳәа аиҭага ацны (ад. 400). 

А. Н. Генко ижәар аҟны ҳаҧхьоит:
Алабҷа́шь палка с блестящим железным наконечником (у стариков); нп. 

Лабҷашьк; мн. Алабҷашьқәа (ад. 148). 
В. А. Касланӡиа иеиқәиршәаз «Аҧсуа-аурыс жәар» аҟны иануп:
А-лабҷашь сущ. -қәа маленькая палка (с железным наконечником), трос­

точка. 
Ҳара ҳазлахәаҧшуала, аурыс еиҭагаҿы «трость» ҳәа ажәакны иарбазҭгьы,  

еиҳа ииашахон.

Уажәы аиллиустрациазы акьыҧхь аҟнытә иааҳгап ари ажәа злоу аҳәоуқәа, 
авариантқәагьы надкыланы:

		       Ларҕьа напҷашь лабҷашьк акуп,
Ларма напҷашь газеҭк акуп, …
		  (Аҧсуа жәлар рпоезиа 1972: 88). 

Англиа ар рформала деилаҳәоуп, амаҳмызқәа ишьоуп, лабҷашьк икуп (Ҷанба. 
1986: 276).

… ақаруа ҭеисҧыҳә ирҟыҵымыҵуан, алабашьа аҭыҧан, лабҷашь хәыҷык 
икын (Шьынқәба 1974: 137). 

Хашҭра ақәым … иҟәардә тата ҳарак дантәаланы, илабҷашь измышьхәылҵк 
иаҵыргәаны. Уи Дырмит Есыф-иҧа Гәлиа иакәын (Ҭарҧҳа 2000: 292).

– Алым акәу, абжьас акәу, ари зхаҿсахьа ауҭаз? – Адамыр илабҷашь ашҟа 
ицәажәара ниаигеит Ҭарсхан.

– Сара сакәӡам ари ҟазҵаз. – Илаба нарҳәы-аарҳәуа днахәаҧш-аахәаҧшит 
(Аҳәба 2006:  273).

– Шаҟа бкьатеиах ҧҵәагоузеи, нанду Хьыса! Блабҷашь алоума бызлашәарыцо? 
– лҳәан, Шьазина аҭакәажә ллаба аалымпыҵылҧаан, илхыкны ирхәо, 
дкәашозшәа даақәгьежьааит (Аҳәба 2010: 282). 

Мамсыр зны илабаҷашь кны ишьҭахьҟа даахьаҳәны иҩызцәа абыргцәа ак 
реиҳәон (Џьонуа 2010:  117). 

Аб дцеит ииарҭа ахьыҟаз,
Илаба-ҷашь иҽанҵа.
		  (Џьонуа 2008:  481). 
Бырҟәынба Баҕгьы иуаҩрахь дааихьан, 
Илаба-ҷашь кны длеи-ҩеиуа амӡырха дықәгылан.
 		  (Аҧсуа жәлар рпоезиа 1959: 137). 

Иаагап даҽа ҿырҧштәык – иҟоуп иаармарианы, ихырҧшӡаны  иҟаҵоу 
«алабаҷашь» (Аҧсны аҟазара 1986:8).

Уи адагьы, даҽазнык инаихьҧшырц рҭахын ирымпыҵархалаз Аҧсны аҳра 
алабаҷышь зықәнагахашаз арҧыс (Гыц Асҧа 2005: 37).

Аҭаҳмада Чрыгба, есымша акәымзаргьы, лассы-лассы, илаба хылакьыта 
аакыдхны ақалақь дналалон (Шьынқәба 1989:  413. Чанҭа дааит). 

Имаҷны акәзаргьы, акьыҧхь аҟны ианҳҧыло ыҟоуп «алабҷашь» ҳәа 
адирижиор иикуа алаба хәыҷы азы:

Уи деиҧхыӡуан убас маҵурак,
Адирижиор иеиҧш илабҷашь кны.
                      (Шьынқәба 1987:  202). 

Абри аилкаара арбаразы «Аџьмахьча игәахәтәы» захьӡу М. Лакрба ино­
велла аҟны иаҳҧылоит «адирижиор лаба хәыҷы» ҳәа атерминологиатә 
ажәеицааира: 

Даараӡа инааланы афрак  еиқәаҵәа ишәуп, ихахәы рҳәны ишьҭахьҟа 
иқәҳәоуп, ҩ-мрак ихоушәа илашоит иблақәа… Зегь реиҳа дзырҧшӡогьы – абни 
иику, адирижиор лаба хәыҷы ауп! (Лакрба 2009: 334). 

Алаба́ҟәа. Урысшәала – булава, палица. «Алаба-хпаҿ», «алабахпыҿ» ҳәа 
авариантқәа амоуп. Аибашьрақәеи аидысларақәеи раан абџьарс, кшагас рхы 
иадырхәон. Уи иазкны ианаҳҵаз адырраҭара абас аҳәоит:

«Алабаҟәа ҳәа иҟан ажәытәан, кшаган, еибашьыган. Аршьынак инеиҳан 
аура. Азхык хышәпааны ицәын, ихыркәымпылааны иҟаҵан. Акәымпылра 

аҵәымыҕ хҵәахақәа алаҵан, изаахаз ахәра иннаҵаразы, ахьаа инаҭаразы, 
иалҳәҳәо аҵәымҕқәа рыхқәа ҵәрыҧсаны ихын. Акырҭа умпыҵаӡартә, ир-
паны ицәны илашьҭын. Иахьаанукыло амҳасҭа ақәцәаҿы  икылҵәаны 
аҷапырхәа ма аа рҵәны, иршаны иаҵырдон. Ирҟәараҟәантәны рнапы 
ахәҿа иахадыршәуан ирыцәкамҳаразы. Алабаҟәа амжәа ма аџь рдацқәа 
ирылырхуан. Излырхуаз амаҭәахә ацәа шахоу азхык ала амаҵурҭа аҭуан 
иаҵакнаҳаны, ахәышҭаарамца иахылҵуа алҩала идырҩон. Ианҩалакь ирцәуан, 
игәылырцәаауан. Ус ирҩоу амаҭәахә амҿыхәац, ацц ирфаӡом. Даҽа мҿыжәлак 
иалху шьшьоит, иҧҽуеит (Хьециа Џьоҭа Кьаҕәса-иҧа иҳәамҭоуп. 1911 ш. д. 
Ианҵоуп 1986 ш. Калдахәара). 

Акьыҧхь аҟнытә аҿырҧштәы:
Уи «Ажәабжьқәа» иаарылхны, сыҧсы сыма залгара иаҿыз ателепрограм-

махь сныҩнамшылацкәа, ҳҩыза раҧхьа дгылоуп, анҭ «сысасцәа» рыларгы-
ланы, рлабаҟәақәа кны изхаушәмышьҭуеи ҳәа иааҩналеит «Аидгылара» 
рҽадҳәаланы (Аҧсны №35, 2003: 7. Ш. Ҧлиа).

Алаба́заҵә. Бзыҧтәи адиалект аҟны иаҳҧылоит «алабы́заҵә» ҳәа 
афонетикатә вариант. Акьыҧхь аҟны вариантқәаны иаҳҧылоит «алаба», 
«ааслаба», «алабаӡа», «алабеизада», «ажәрытә». «Алабазаҵә» иавариантны 
зны-зынла «алахҭым» ахархәара анамоу ыҟоуп абжьуатәи адиалект аҟны. 
Аурыс бызшәаҿы «жердь», «жердина» ҳәа иашьҭоуп.

Ҩыџьа ахьзеивамгыло амҩаҭшәарақәа, амҩахәасҭақәа, амҩапақәа, 
акылмҩақәа, амаҟамҩақәа рҿы ашәарыцаҩцәа, ахьшьцәа, абназацәа, 
ашьхауаа гарӡганла (бҕаӡала – бз. ад.) аидара адҿаҳәаланы амҩаҧгаразы 
рхы иадырхәоз, хҧа-ҧшьба аршьын аура змаз кьатын. Уи аӡбахә зҳәо 
аҿырҧштәқәа  маҷымкәа иаҳҧылоит ацәажәара аҟнеиҧш акьыҧхь 
аҟынгьы:

Даныцәазгьы лыҧхыӡ уалан,
Уан ажәрацәгьа, уан!
Алабазаҵә уанҿаҳәалан,
Улызнаргашт уан! 
           (Б. Шьынқәба. Аҿырпын. Абаллада).

Иҩызцәа иманы зны шәарыцара дахьцаз ахра далҟьан ахаҳәырддыра 
дахьнылаҳаз, ишьапқәа иҵаҧыҵәҵәазаап, алабазаҵә данҵаны дааргазаап 
(Амаршьан 2010:  170).

Ажәытә ақәны, ма абамба хаханы ирсуан, 60-70 см ҭбаарас иаманы, аура 
5–6 метр инаӡауа, нас аҧсыбаҩ иакәыршан ахи аҵыхәеи ҿарҳәауан. Мҩа 
цәгьазар, алабазаҵә иадҿаҳәаланы, ахи аҵыхәеи иаҵагыланы имҩаҧыргон. 
Мҩа бзиазар ауардын иақәырҵон (Гәажәба 2006: 155). 

Ацәажәара аҟнытә аҿырҧштәқәа:
Дыршьын, алабазаҵә данҵаны дкылыргеит. Ашьха иҭахаз, аныҟәара цәгьоуп 

азы, алабазаҵә дадҿаҳәаланы, сакасас иҟаҵаны, дылбааргеит (Кьамшьышь 
Гәарамиа иҳәамҭоуп. 97 ш. ихыҵуеит. Диит Гәыҧ, Аџьамҧазра. Ианҵоуп 1982 
ш. Аҟәа). 

Амшә шкәакәа ацәа сыла иабеит аибашьра ашьҭахь. Арасаӡыхь аҧсҭантә 
Чхьатиаа иааргон алабазаҵә ианҵаны, амҩан иаҳҧыргалеит. Ҳарҭ ашьхаҟа 
ҳцон (Ҷакәуа Миха иҳәамҭоуп. 85 ш. ихыҵуеит. Ианҵоуп 1985 ш. Ҷлоу).

Шәарацара дахцаз ахра дагыит. Алабызаҵә дадҿаҳәыланы дҭырымгар 
ада ҧсыхә рмоуп (Џьниа Шьаадаҭ иҳәамҭоуп, 1924 ш.д. Ианҵоуп 1989 ш. 
Аҷандара).

Хыхь ишазгәаҳҭаз еиҧш, атермин «алабазаҵә» зыҧсахуа ажәоуп «алаба». 
Еиҿшәырҧшы:

Руслан Зарданиа ҩынтә аӡы дырит аҷкәынцәа иманы. Алабақәа ирынҵаны 
иҩаргаз рацәаҩхеит. Сара Гәымсҭа сырит, аҷкәынцәа анҭаха рҩагараан ац-
хыраара рысҭон (Амш ҿыц №13, 2012: 3. Гәыгәыца Џьыкырба. Рауф Ҟаитан 
иҿцәажәара аҟнытә). 

Днышьҭаҵаны ишьапы ҿарҳәеит Нестор. Ауапа дыларҳәеит. Алаба 
данҿаҳәаланы иҩызцәа даашьҭырхит Нестор. Аӡиас ианыр ашьҭахьгьы 
иахьынӡарбоз акраамҭа ирзыҧшуан Нестор алаба данҵаны дназгоз (Аҳәба 
2006: 345 – 346).

Ишьапы ҧҵәазшәа, аҳақьымцәа рышҟа Шәача дыргозшәа, дырҩызоушәа, 
дыхьчоушәа, ишьапы аткьац ианҵаны, алабазаҵә данҿаҳәала Ҧсоу аӡиас ды-
рыргеит ахьшьцәа, Деникин ир дрылыргеит Нестор (Иара уаҟа, ад. 351).

Ажәеицааира «алаба анҵара» рхы ианадырхәо ыҟоуп «аџьар анҵара» 
(распятие на кресте) ацынхәрас:

Араса иалхыз лабак неилыркит. – Уан дукәыхшоуп, абригьы науҵарсуа 
уцалароуп.

– Ди бара бажәызар, ибыҵарсла. Сара алаба сҭахӡам.
– Ус иахәҭоуп, нан. Ҳазшаз ус иҳәеит.
– Иаанагозеи ди?
– Алаба данырҵеит, нан, Иасҭа Қьрысҭа. Уара узнырҵаз алаба саҵоуп 

сара. Убри сыҵаргәоуп, исыманы суҭаауеит, сыгәнаҳақәа санаужьырц (Аҳәба 
2006: 87–88).

Ажәа «алабызаҵә» ахархәара ҧкым ашәирақәа ирыдҳәалоу аконтекстқәа 
рҿы:

Алабызаҵә уанҵаны, уашәақәлацәа уҵагыланы, ухәда хьахәхәа уаакы­
лыргааит, сара сшамкәа сызшаз анцәаду сиҳәоит.

Ари ажәа аҵакы еиҭарсны, аиагаратә ҵакы аманы иаҳҧылоит 
асахьаркыратә литератураҿы:

Иара сара ахәашабгагьы, сымала заҵәык алабазаҵә еиҧш сахьаанхаз схы 
ахызбаауеит (Миқаиа 2003: 251).

Ари алексема терминологитә ажәеицааирак иахәҭакны, ишьақәнаргылоит 
аӡы ахьӡ:

Алабы́заҵә акәа́р – Бзыҧ аӡиас аихамҩа цҳа азааигәара Калдахәара 
аганахьала абахә илбааҽҽаны илеиуа акәара ахьӡ. Араҟа ажәа «алабызаҵә», 
иҟалап, «алабаҵәры», «ацҳаҵәры», «ақдыцҳа» ацынхәрас ахархәара ама­
зар. 

Алабкы́ша. Абызшәадырҩы Артиом Ахсалба «алабакы́ша» ҳәа авариант 
аниҵеит. Уи иазку текстк аҟны абас ҳәоуп:

Ажәытә алаба еимырдон, аибашьра иацәшәаны. Амҩакцәа тәаны 
иҷаҧшьон, ацәгьоуцәа раанкыларазы. Амҩа уахык аӡәы икын, егьи ауха даҽаӡәы 
икын. Аҷаҧшьацәа иҟарҵоз алаба еимдара алабакыша ҳәа иашьҭан (Ахсалба 
2004:  33).

Спорт терминк аҳасабала ажәа «алабкыша» ахархәара ҭбаан 1960–1980-
тәи ашықәсқәа рзы аҧсуа периодикатә кьыҧхь аҟны. Уи аурыс терминқәа:  

1. эстафетная палочка, 2. эстафетный бег, эстафета рарбаразы рхы иадырхәон. 
Уи терминк аҳасабала «Аспорт терминқәа ржәар»  аҟынгьы иаагоуп. 

Ари атермин ануп  хыхь зыӡбахә  ҳҳәахьоу ажурналист Шь. Камкиа ижәар 
«Ажәақәа рдунеи» аҟынгьы:

Алабкы́ша. Аспорт аҿы рхы иадырхәо маҭәахәуп. Гәыҧ-гәыҧла рыҽшаны 
ианеиҧхныҩлауа еимырдо алаба (урыс бызшәала: «эстафета») (Камкиа 2001: 
82).

Алабаркы́ша. Вариантқәас иамоуп «алаба хыркыша», «ахыркыша лаба». 
Ажәытә арахә анҵаны ианрымаз, рырахә ахьчаразы ачныр данрыдыркылоз 
гәраргагас алаба идыркуан. Уи алаба «алабаркыша» ахьӡын ҳәа азгәарҭахьан 
аетнологцәа Ш. Д. Инал-иҧа, Ц. Н. Бжьаниа, абызшәадырҩы В. Е. Кәарҷиа.

Уи иазкны Ш. Д. Инал-иҧа иҩуан:
Кроме этой основной статьи, договор предусматривал в пользу пастуха 

две дойные козы: одну в знак «основания» ачныром своего стада (ахыркыша), 
а другую – за «взятие в руку палки», то есть за приступление к исполнению 
своих обязанностей (алабаркыша). (Инал-ипа 1965: 215). 

Ц. Н. Бжьаниа иакәзар, иазгәеиҭон:
Кроме этого, хозяин дополнительно давал (пастуху – А.Хь.) еще одну дойную 

козу или овцу т.н. «ахыркыша» – «за возглавление» и другую т.н. «алабаркыша» 
- «за вручение палки» (Бжания 1973: 76).  

Алаба́са. Ипоу алабазы «алабаса» рҳәоит, «ауаҩаса», «аџьаса», «амжәаса», 
«аҵәáса» шырҳәо еиҧш. Араҟа «аса» «апа» аҵакы ныҟәнагоит. Зыӡбахә ҳамоу 
ажәа ҳҧылоит ажәаҧҟак аҿы:

Ауаҩаса алабаса исакасоуп (Аҧсуа жәаҧҟақәа 2012:  334).
Ари ажәаҧҟа иавариантны иаҳҧылоит «Алабаса зысагасоу уаҩасак» ҳәа 

М. Миқаиа иҩымҭак аҟны (Алашара №3, 2010: 76). Ари авариант корректуратә 
гхоу, мамзаргьы даҽакала ахархәашьа змоу ажәеидҳәалоу ҳара ҳзы еилкаам 
макьаназы.

Лабаҵкьы́. Хәыҷы хәмаррак иахьӡуп. Уи аагоуп Шь. Камкиа иеиқәиршәаз 
«Ажәақәа рдунеи» аҿы, иамоуп абас еиҧш аилыркаага:

Ахәыҷқәа рыхәмаррақәа иреиуоу акоуп: «Шьынҵа-кьынҵа», «Шьҭаҟәашьҭас», 
«Лабаҵкьы» (Камкиа 2001: 258).

Алабҷáса. Ахысраан рхы иадырхәон «алабҷаса» захьӡыз, ҷыдала иҟаҵаз 
ашәақь аҵаргыла. Уи аӡбахә ҳзынижьит И. Аӡынба 1940 шықәсазы «Абна 
бызшәа» захьӡу, инапы иҵижьыз акьыҧхьымҭаҿы. Уи ахьаагоу аконтекст аҿы 
абас ҳәоуп:… инапсыргәыҵа изаган, игәыбжьымацәа ихцалаган, иарманапы 
илабҷасан,… 

Астатиа иацу албаагаҿы «алабҷаса» иациҵоит аилыркаага, уаҟа ус 
ҳәоуп:

Алабҷаса – абгыӡаратә лабахәыҷқәа ҩба (роура метрк-метрк) сахҭанла, 
ма аала рыхқәа еидҳәаланы, аҭаҳәҭеи иавҵан, ианхысуа рыхқәа неихышьны 
ашәақь иаҵадыргылон (И. Аӡынба. Абна бызшәа / Алитературатә журнал. 
Аҟәа, 1940, ад. 40).

Ари атермин ааигоит В. А. Касланӡиа «Аҧсуа-аурыс жәар (Актәи атом. А.-Н. 
Аҟәа, 2005, ад. 606) аҟны абас:

алабҷáс сущ.-қәа. Подставка (для ружья).
Алаба́ц – алаба иамоу ац. Иаҳҧылоит «лаци лабаци ҧибаҽуеит» ҳәа 

ажәаҧҟаҿы, «лаци лаци ҧибаҟоит» ҳәа авариант аманы. Ҵакыс иамоуп 

«зымчқәа еиҟароу ауаа еиқәшәеит». Ари ажәа А.Н. Генко иеиқәиршәаз 
«Аҧсуа-аурыстә жәар» аҟны иаагоуп: алабац бз. Сучок на палке (ад. 147). 

Лабе́илаҧса. Ари ажәа ҳҧылоит ажәаҧҟак аҟны. Уаҟа абас ҳәоуп:
Напеилаҧса уаҩ дааӡоит, лабеилаҧса уаҩ дашьуеит (Аҧсуа жәаҧҟақәа 

2003:  473).
Ари ажәа иамоуп «алабеилаҧса», «лаба еилаҧса» ҳәа аорфографиатә 

вариантқәа:
Алабеилаҧса уаҩ дашьуеит, анапеилаҧса – дыннархоит (Лакрба 2009: 

399).
Напы еилаҧса уаҩ дааӡоит, лаба еилаҧса уаҩ дашьуеит (Аҳәба 2010:  

515).
Алабаҟьа́ра. Еилоу ажәоуп, ишьақәгылоуп алаба + аҟьара реилаҵарала.  
Иҳаҩсхьоу ажәытә аамҭақәа рзы ақыҭа анапхгара аусура арманшәаларазы, 

ҳаблала, цуҭала иеихшаны иҟаз, хазы игаз уи ахәҭак «алабаҟьара» ахьӡын, 
административтә шаран. Ақыҭа дуқәа хҧа-ҧшьба лабаҟьараны иеиҿкаан. 
Урҭ рыцыҧхьаӡа алабаҟьаҩы дырзалхын (шәахә. «алабаҟьаҩы» ладахьҟа).

Атермин «алабаҟьа́ра» иавариантуп «алабҟьара». Уи агәылоуп А. Н. Генко 
ижәаргьы (ад. 148). 

«Аҧсуа бызшәа ажәар» (1986: 399) аҿы ари ажәа алабаҟьа́ра I, алабаҟьа́ра 
II ҳәа хаз-хазы ажәартә статиақәа ҩба рыла иарбоуп, дасу реилыркаагақәа 
рыцуп. Ҳара ҳазлахәаҧшуала, иаагоу аҵакқәа ажәак иазныжьны, ирҽеины, 
«посыльный» ҳәа ииашамкәа аиҭага иацугьы амхны, астатиа «алабаҟьаҩы» 
ахь ииагатәын, аҩбатәи аҵакы «посыльный» ацҵаны. Ари ажәа аҟны ицаз 
агха В.А. Касланӡиа иеиқәиршәаз ажәаргьы ианыҧшит (шәахә. Аҧсуа-аурыс 
жәар 2005:  605). 

Лабаҟьара́а. Хыхь ҳазлацәажәаз алексема иахырҿиаауп «лабаҟьараа». Уи 
ауаатәыҩса ирзынархоу арацәа хыҧхьаӡара аизгаратә ҵакы аныҧшуеит. Ари 
ажәа ҳазхьазырҧшыз ҳинформант абри аҩыза аилыркаага аиҭеит: 

Лабаҟьараа ҳәа ирышьҭоуп есымша аҭыӡшәа ҟазҵо, аҕьалпал иалымҵуа, аис-
ра бзиа избо, ҳаблак иаланхо ауаа ргәыҧ. Ҵәылаҵарак аҳасабала ацәажәараҿы 
ахархәара ҧкым (Ан. Лагәлаа иҳәамҭоуп, ианҵоуп 23.07.2012 ш. Аҟәа). 

Алабаҟьаҩы́. Лабаҟьарак иатәыз аҵакырадгьыл амаҵ азуразы ақыҭа 
ахадара алабаҟьаҩы ҿҳәарала дықәдыргылон. Уи иазкыз амаҵуратә лаба 
ҷыдагьы ирҭон. Алабаҟьаҩы ақыҭа анапхгара иаӡбоз ауснагӡатәқәа 
рылаиҳәон иара зымаҵ иуаз аҳабла аҳәаақәа рыҩнуҵҟа. Иара убас 
ақыҭа аусҳәарҭахь инаҧхьатәу, ма инагатәу ауаа рнагара иара иҧхықәын. 
Аҭагылазаашьа ҷыдақәа раан алабаҟьаҩы иҟаиҵоз адҵа мап ацәызкуаз 
ауаҩы дахьирхәыр азин иман иикыз алаба ихҟьарала. 

А. Н. Генко ижәар аҟны иаагоуп ари ажәа авариант «алабҟьаҩы» ҳәа (ад. 
147). Иара ҳҧылоит асахьаркыратә литература аҟынгьы:

Алабҟьацәа шәааццакны шәҽи-шәкәадыри неиқәышәҵа, хыла-ҵыхәала 
еимыжәда Аублаатәыла, жәлары зегьы ирылашәҳәа мҳаџьырра ҳашдәықәло 
(Шьынқәба 1974: 72). 

Алексема «алабаҟьаҩы» инеиҵыху аҵакала ахархәара амоуп, уи В. А. 
Касланӡиа ижәаргьы ианырҧшуп. Уаҟа ҳаҧхьоит:

20. "Алашара", №2, 2013



154

А-лабаҟьаҩы II сущ. –цәа драчун, скандалист, тот, кто бьет других (пал­
кой) (ад. 605). Ари ажәа иавариантуп «алабақшаҩ». Уи акьыҧхь аҟынгьы 
ицәыргоуп:

Даҭа иҟазшьақәа идыруан, «аиҳабы  дыҵҟьаҩхар, аиҵбы лабакшаҩхоит» 
ҳәа ажәлар рҿы иаҳахьаз ажәаҧҟа дназхәыцит (Гәыблиа 2004: 165). 

Алапҟьа́. Иагәыдҵаны ашәыр злаҿырхуа алаба хҵәаха. Ари ажәа аҵак ҿыц 
шьҭнахит Аҧсны аџьықәреи анықәнагала, уи аарыхра ианалага инаркны. Уи 
аџьықәреи рыцқәа рыҧхны изгәылало, аџьықәреи иҿало ахәҭа иахьӡылеит. 
Вариантс иамоуп «алабҟьа». Арҭ ажәақәагьы рҵакы еиҭарсны иаҳҧылоит 
аҧсуа сахьаркыратә литератураҿы, апублицистикаҿы:

Ачамҳаратәики ашәлашаратәики ҧсрак-бзарак аҟны ианааиқәшәалак алаф 
лапҟьақәа неиларҵон (Аҳәба 2011: 99). 

Асоциализм ҧыҭҩык алапҟьа агәыдырҵоит иахьа, аха уи усҵәҟьа 
ицәгьамызт (агаз. «Амш ҿыц», №24, 2012, ад.3. Аполлон Думаа).

Аҵыхәтәантәи асас иажәақәа лапҟьаны сабду иаахазшәа, инапсыргәыҵа 
илахь инадикылт (Шьынқәба 1983: 193). 

Алабарҟы́гәра. «Алабарҟыгәра» – иеилоу ажәоуп, ишьақәгылоуп алаба 
+ арҟыгәра ҳәа ажәақәа реилаҵарала, «алабарҳәҳәара» – длабарҳәҳәо, 
«алабарҟәҟәара» – длабарҟәҟәо ҳәа авариантқәа амоуп. Ажәаҳәахәҭала 
ҟаҵарбатә хьӡуп, «алаба ныҵакшо», «алаба нықәкшо», «алаба ааиҵшьуа 
(аалыҵшьуа)», «алаба и(л)ҽанҵаны» ҳәа аҵакқәа ныҟәнагоит. Ишьақәгылеит 
ажәеицааирақәа «алаба арҟыгәра», «алаба арҟәҟәара» рҟнытә. Уи еиҳарак 
ақәра ду иахҟьаны, алаба аныҟәгара иадҳәалоуп. Уи арҵабыргуеит ҵаҟа 
иаагоу ацыҧҵәахақәа:

…зда ҳамам аублаақәа рфырхацәа шьамхахьы ашьаӡа еимгәҳәауа ахы 
ианаҿагылоу аамҭазы, ҳахҵәоит ҳәа улабарҟыгәуа ақыҭа ушҧалалои? 
– атахҳәа иажәақәа рҿаархеит сашьа (Шьынқәба 1974:  61). 

– Улабарҟыгәуа уабацои, аҭаҳмада хшыҩца?
– Сцоит, дад, сыбзиабара абжьаӡырҭа аҟынӡа.
                                              (Р. Лашәриа 2004: 13).

Ари алексема ануп В.А. Касланӡиа иеиқәиршәаз «Аҧсуа-аурыс жәар» 
аҟны – «лабарҟыгәуа» ҳәа аформа аманы. 

Адкьа́цлаба. «Адкьацлаба» ҳәа иашьҭан аҧстәқәа рцәақәа рынҵаны 
излеиҵырхуаз, изладырҟацоз алабақәа. Даҽакала – ацәарҟаҵага лабақәа. 

Адкьацлабақәа рхы иадырхәон иара убас ажә аца андырҩоз:
Сан ажә аца анлырҩоз, уи еиҵыхны, ирхханы, адкьацлабақәа ирынҵаны 

икналҳауан. Адкьацлабақәа арасатә ҷынқәа ирылылхуан. Урҭ рцәақәа рхыхны, 
ирҟьаҟьаны ирцәуан (Л. В. Ануаҧҳа илҳәамҭоуп. Диит 1959 ш. Тамшь, Ануаа 
рхәы. Иреиҳау аҵара лымоуп. Ианҵоуп 07.07.2012 ш. Аҟәа). 

Аса́салаба. Амшә аҭыҩра ианҭоу, ашәарыцаҩ аҭыҩра дҭаланы, амшә ала­
икуан. Уи азы «амшәлаба» ҳәагьы рҳәон вариантны. Амшә ауаҩы данабалак, 
дакырц, дафарц асаса аныҩараҳалак, асасалаба аҿы иҭаиҵон. Асасалаба 
аҩыџьарагьы иҵәырҧсаны иҟаҵан. Иара асаса азеихамкыртә, изымцҳартә, 
иеихыхны инхон. Уи аамҭазы ашәарыцаҩ аҳәызба, аҟама, абҵы, аҧса алеиҵон, 
ишьуан. Уи зегьы ирылшомызт, амчи агәаҕьреи злаз ауаҩеибага, ауаҩыццышә 
иакәымзар.

Абри ашәарыцашьа аҵанқәагьы ирыдҳәаланы ицәыргоуп аҧсуа фоль­
клор аҟны:

(Аҵанқәа – А. Хь.). Зны-зынла амшәқәа ирашәарыцон. Амшә аҿы амҿтәы 
лаба хәыҷы ҭаҵаны аҟамала иршьуан (Зыхәба 2012: 228 – 229). 

Алаба́хара – лабахарала еилоуп; вариантс иамоуп амцахара - мцахарала 
еилоу ацуҭа, аҳабла.

Алабахәу́а(қәа), абахәуақәа (ходули – урысшәала). Аҵәаҳә шәпа змаз 
алабақәа ӡарҵәила ибжьашшны, иангыланы, аӡыҕҕарақәа изларыруаз 
алабақәа. Абжьыуаа рҟноуп иахьа ари ажәа ахьырдыруа, еиҳарак Кәтолаа.

Алабанҵара́, алаба анҵара – абаҩҧҵәарақәа, аҟәартәраҭҧарақәа раан 
иҧҵәаз, иҭҧаз амаха-шьаха, алабақәа, адкьацқәа рыдҵаны аҿаҳәара (на­
ложение шины). 

Алаба́мҭа. «Аӡәы илабамҭа сыдым», «аӡәы илаба смаахацт», «хьымӡҕы сы­
дым», «ашьоура сыдым» ҳәа аҵакқәа ныҟәнагоит ари ажәа. Ирыҿшәырҧшы 
ари амодель ала ишьақәгылоу ажәақәа: «ашәҟәымҭа», «анапымҭа», 
«ашьапымҭа», «ачысымҭа» уҳәа уб. иҵ. 

Алабы́ҵә. Аҧсуа бызшәа иарҿиаз, уи ажәартә фонд хада иалоу, иеилоу 
ажәоуп, ишьақәгылоуп а+лабы+ҵә ҳәа ахәҭақәа рыла; а – азеиҧшрбага аф­
фикс, ахәҭа -лабы- иазку аилыркаара шәахәаҧш абри аусумҭа алагамҭаҿы. 
Акомпонент     -ҵә ҳауит ажәа наӡа «аҵәы» аҟнытә, уа ахатә жәартә ҵакы 
ацәымӡыцт иахьагьы, ахархәара ҧкым.

Алексема «алабыҵә» ахархәарала иаҧҵоуп иеилоу атермин амшәлабы́ҵә 
(penis) – абна бызшәаҿы, атерминологиатә ажәеицааира акьате́и лабы́ҵә  
– кишечная палочка (аурыс термин калька ҳасабала еиҭагоуп). 

Алабыҵә ала атәамбаратә зыҟазаашьа аарҧшхар ҟалоит:
Хәыҷи дуи шәхыччауа,
Алабыҵәқәа шәгәыдҵауа
Егьаџьара шәдәықәырҵап,
Ақьачақьра шәыдырҵап. 
                 (Б. Шьынқәба 1987: 500, Иаирума). 

Аеҵәақәа кыдышәшәазшәа, аилабылра иаҿыз амҿы ацҧхьқәа ҟәаз- 
ҟәазӡа иҩарылддын, аҷҷа-ҷҷаҳәа инеигәыдтҟәацлеит.

–Ҭфу, ҭфу, аҩсҭаа улақәа ҭухааит! – иҳәан, аухантәарак зегьы алаф ры-
лызхуаз, лабыҵәк ааҧҵәаны, амца инақәиршәит (Џь.Аҳәба 2006: 504). 

Схарҧ дҩахан, сгәышҧы аахитит. Нас ихысга нацәа, алабыҵәеиҧш 
икьакьаӡа, сымгәа инақәырҕәҕәа-нақәырҕәҕәа днахысит… (Б. Шьынқәба  
1983: 15). 

Алексема «алабыҵә» аиагаратә ҵакала ахархәара амоуп «алабыҵә еиҧш 
дгылоуп» ҳәа ажәеицааира аҟны, ҵакысгьы иамоуп «цәгьала игуп», «ицәеи 
ибаҩи еикәыршоуп». 

«Алабыҵә» иеиҿнакаауеит афразеологизм «аисыр лабыҵә ахаркьакьара», 
«аисыр лабыҵә ахаргылара»:

Аисыр лабыҵә дахаркьакьаны дыркуп (дырбоит, дныҟәыргоит) – ак лыг-
рыжьуам, дырҧшқарахны дырбоит, дыҧшқарах ааӡароуп; дыршьашьлакны 
дырбоит (Адлеиҧҳа Аграфина илҳәамҭоуп, 1912 ш. диит Ҷлоу. Ианҵоуп 
1983 ш. Калдахәара). 

Аисырлабыҵә дахаргыланы драаӡеит – дырқьынцыцны драаӡеит (Касланӡиа 
1999: 26).

Алабыҵә наа – уахәаҧш «Алаба наа», ҩадахьҟа.

Аҧсуаа рмифологиаҿы алабыҵә дыргак аҳасабала ахархәара аиур 
ҟалоит:

Уи (абҕаџьма) ршьын, ажьы ашәарыцаҩгьы даргьы еицырфеит. Абаҩқәа 
еидыҟәшәаланы ацәа иҭарыҧсо ианалага, ашәарыцаҩ баҩык неиҵәахын, 
ацымхәрас лабыҵәк ҭеиҵеит. Анцәақәа ари аџьма аҧсы ҭарҵеит, адырҩаҽны 
ашьыжь иара аҩныҟа данаауаз амҩан уи аџьма ибан, ишьит. Иџьеишьеит, 
илакәишьеит, даргачамкит, дагьшәеит уи ажьы (акәац) алабыҵә аланы ианиба 
(С. Зыхәба 2012: 319–320). 

Аҧсуаа рдинхаҵараҿы алабыҵә амагиатә ҵакы ныҟәнагон. Еиҳарак 
рхы иадырхәон сҧычкаҵәык ашәара инаҧынҵоу, ҿыц иҧырыҵәҵәаз, 
иаӡоу, зцәа зхыху арасатәы лабыҵәқәа. Алаҧш, аҩсҭаа, аҧсцәа, Цәаблаҟы 
уҳәа аҧсымцқьақәа ҳәа иҧхьаӡаз зхарахаз ачымазаҩ ашәахьаҽны ма 
аҧшьашаҽны шьыбжьышьҭахь арасаҵәқәа жәаҩа аҧҳәыс лнапаҿы еидкы­
ланы икны, хынтә ихы иакәыхшаны, адәы иқәу иҟатоу рахәыҧшӡак, еиҳарак 
ажәхылҵ, иақәлыҧсон, абас ҳәауа:

«Абри (иззыҟалҵо ихьӡ ҳәаны) ахьыҧшы-аҵыҧшы ҳәа акыр имазар, акыр 
ихьыҧшызар, сара сшамкәа сызшаз анцәа ду суҳәоит, ихьыҧшыз ацәгьа-
мыцәгьа абри аҕаац (ацәҵыс, ацәтәыра) ихьаа-баақәа аманы ицааит», ҳәаны, 
лнапы иакыз алабыҵәқәа зегьы зныкала арахә ирбҕьыжәны иақәыҧсаны, 
аҩныҟа даауан, лышьҭахьҟа дхьамҧшкәа. 

Ианаҳҵаз даҽа вариантк атекст абас аҳәоит: 
– Саныхәыҷыз зны, уахынла сшыцәоу сыҧсы еивҵахо, сыҧсыҧ сзе­

ивымго, сеихәлачуа салагеит. Сцәарҳаны сааҧшуан, сзымҵысуа аиарҭа 
сылахон, сшьаҳиҭханы. Сан ари акыр  игәнылгон. Исыхьыз еилылкаарц 
дашьҭалеит. Дзызҵааз аҳәса быргцәа «ахәыҷы Цәаблаҟы дылхарахеит, ма 
аҧсҕьы лхьыҧшит» ҳәа ларҳәеит (аҧсҕьы – иҽеим амч ҕәҕәа змоу аҧсы 
иҧсы; аҧсыҳарам; аҧсҕьы зхьыҧшыз джьамкуеит; аҧсҕьы анырхьыҧшуа 
хәылбыҽхан аилашәшәымҭаз ауп. Еиҳарак аҧсыжырҭақәа уанрывсуа (аин­
формант лазгәаҭа – А. Хь.), уи хәшәыс иамаз насгьы ишыҟалҵашаз лабжьар­
геит:

«Сынтәа илнагаз иаӡоу арасамаҵәқәа рцәа рхыхны, ахәыҷы лнацәкьарақәеи 
лшьацәкьарақәеи ираҟаратәны рыцыҧхьаӡа арасаҵәқәа напыла иҧыҵәҵәаны, 
зегьы ааизакны барҕьа напала икны, хынтә лхы иакәыхшаны, адәахьы иҳәуа 
иқәу, иҟатоу ҿшак иганы ишеизаку иршәны иақәыҧсаны, бгьежьны, бышьҭахьҟа 
бхьамҧшӡакәа аҩныҟа баа, убри ада уаҳа зҳәа-зҵа амаӡам», – ҳәа ларҳәеит.

Иааиуаз аҧшьашаҽны ашьыбжьышьҭахь, амра акыр иласкьахьаны, 
сан ишларҳәаз еиҧш, снацәкьарақәеи сшьацәкьарақәеи ираршәаны урҭ 
рыцыҧхьаӡа расатәы лабыҵә лырхиан, иахьа изласгәалашәо ала, «хьыҧш-
мыҧшы ҳәа акыр лымазар ахәыҷы, Цәыблаҟы, ма аҧсҕьы лхьыҧшызар, абри 
иску арасаҵәқәа ани аҿша иақәсыҧсоит, убри иамазааит. Лара гәрыӡ-шашәаӡ 
наҟ илҧырҵааит илҧырхагаханы иҟоу» ҳәа ҳәаны, алабыҵәқәа шылкыз хынтә 
схы иакәлыхшан, слыманы арахә ахьҳәуаз ҳцеит. Уа ҳахьнеиз еиҭа хыхь 
илҳәахьаз ажәақәа ҳәаны, алабыҵәқәа хынтә схы еиҭакәыхшаны, аџьакьал 
илақәыҧсаны, ҳхьамҧшӡакәа аҩныҟа ҳааит. Убри ашьҭахь лассы исыхгеит 
уахынла сызхәаҽуаз, сызмырцәоз аҧсеивахара.

Аӡҕаб илыхьыр, иҟатоу аҿша иақәрыҧсоит алабыҵәқәа. Аҷкәын изы 
ианыҟарҵо, арасамаҵә хҵәахақәа ацәҵыс иагәыдрыҧсалоит (Л. В. Ануаҧҳа 

илҳәамҭоуп. 1959 ш. диит Тамшь, Ануаа рхәы. Иреиҳау аҵара лымоуп. 
Ианҵоуп 07.07.2012 ш. Аҟәа). 

Алаба́жә. Ари ажәа ахархәара амоуп алаба зку ауаҩы илаба даарак игәы 
азҭамкәа, мамзаргьы тәамбашақә данахцәажәо. Араҟа акомпонент -жә 
ахәшьаратә ҵакы ныҟәнагоит. Шәахәаҧш аҿырҧштәы:

Иҟасҵара сзымдыруа саашанхеит. «Аиха икызар?» Лабажәк икын. Сшәақь 
лабажәк иаҩызан. Аҽнышьыбжьон, слаҵҟьан сыҩыр, иҧхасшьеит. Ашьшьыҳәа 
сҿынасхеит (Џь.Аҳәба. 2011: 475). 

Алабаҭы́ҧ. Алаба кны иныҟәо ауаҩы илаба иннажьуа ашьҭа. Аиагаратә 
ҵакы аҭангьы ахархәара ҧкым, усҟан алаба заадырхаз инхалаз, алаба изын­
нажьыз ашәахсҭа иадҳәалоуп:

Уахьихәаҧшуа деихышәашәо шаҟа деибыҭоузеи,
Иҿаасҭақәа алабаҭыҧқәа убар заҟа деиҭаҳәатәузеи.
              (И. Коҕониа 1955:  42).
Ари ажәа иеиҿнакаауеит ажәаҧҟа:
Алабаҭыҧ еималоит, абзҭыҧ еималом.
Алексема «алабаҭыҧ» иамоуп «алабашьҭа» ҳәа авариант:
Уаа арахь шәеиха, Ҳаџьараҭ илабашьҭа аабеит, – 
Агәырқьҳәа ишьҭалеит зегь еибарҵысын.
                                  (Аҧсуа жәлар рпоезиа 1959: 159).

Ахьы́лаба. Ажәа ахархәара амоуп ажәаҧҟа иахәҭакны. Уи злоу ажәаҧҟа 
зеиуа маҷӡоу, зыхә  ҳаракӡоу, зҧыхьашәара мариам амаҭәар ианалацәажәо 
рхы иадырхәоит:

Иумам зегьы хьылабоуп (Лиуба Ҳагҧҳа илҳәамҭоуп. 1918 ш. д. Ианҵоуп 
1987 ш. Аҷандара). 

Зыӡбахә ҳамоу ажәа даҽа ажәаҧҟак аҿгьы иаҳҧылоит:
Аӡәы ихьылаба аасҭа уара ухьылаба (Алашара №4, 1991, ад. 45. М. Миқаиа. 

Ахҟа). Ҵакыс иамоуп: «изеиҧшразаалак уара ухатәы умаз; «аӡә имухуа 
аҵкыс, уара утәы еиҕьуп». 

Алаба́-ламсы́. Ажәеилаҵа «алаба-ламсы» аҧсуа бызшәа ажәарқәа ирнуп 
еиуеиҧшым аилыркаагақәа ацны. «Аҧсуа бызшәа ажәар» (1986, I) аҟны 
ҳаҧхьоит: иаауҧыхьашәо зегьы (ад. 399); А. Н. Генко ижәар (1998: 147) 
аҟны: лаба-ламсы всё, что под руку попадется; Вл. Касланӡиа ижәар (2005: 
605) аҟны: алаба-ламсы сущ. собир. палки. Асахьаркыратә литератураҟны 
иаҳҧылоит ари ажәа еиуеиҧшым авариантқәа: лабеи-ламси, лаба-ламсыда. 
Иааҳгап ҿырҧштәқәак:

Ицон ан лҧацәа лыманы. Агәаҩа иҭаланы, иаарымҧыхьашәаз лабеи-лам-
си, ирыҳәҳәа аҧырҳәа ишынымҩанырҵара ирмазеины икны (П. Бебиа 1989: 
332). 

Згәы каршәны лаба-ламсыда амҩа ианыланы инеиуа ауаҩы иаацәырҟьан 
бгалаџ дук неиҿаҳар игәы шҧаҟалои? (Папасқьыр 1955: 62). 

Ҳазлахәаҧшуала, ари ажәа злашьақәгылоу ахәҭақәа ирымоуп хаз-хазы 
дара рхатә жәартә ҵакқәа. Араҟа «алаба» ҳазлацәажәо ажәа ауп.

Алексема «аламсы» лассы-лассы уаҩы иҧылом, иархаизмхахьеит, уи 
ацынхәрас аҧсуаа рҟны ахархәара ҭбаа амоуп ажәаҧсах «аҟамчы», уи 
«аҟанчы» ҳәа авариант амоуп бзыҧтәи адиалект аҟны. Аха, уеизгьы, иара 
хазы игоу ажәартә ҵакы аманы иаҳҧылоит ажәаҧҟаҿы:

Ала лабагьы ақәшәеит, ламсгьы ақәшәеит, баҩгьы ақәшәеит (афеит).
А. Н. Генко ижәар (1998: 327)  аҟны иарбоуп «ачыламс», «ачысла» 

«ашыламс» (ад. 350) ҳәа. Арҭ авариантқәа рнаҩсангьы аҧсуа фольклортә 
текстқәа (алакәқәа, аҳәамҭақәа, ажәабжьқәа) рҟны, ҿаҟьа-ҿас акәымзаргьы, 
иаҳҧыхьашәоит «аҽламсы», «аҽаламсы», «ашламсы» ҳәа авариантқәа 
«аҟамчы», «аҟанчы» рхаҭыҧан. 

Ажәеилаҵа «лабеи-ламси» ахархәарала ишьақәгылоуп «лабеи лам­
си еиларҵеит» ҳәа афразеологизм. Уи «иеибапҟеит», «ҕәҕәала иеисит», 
«инибарҵәеит», «иҟәаҟәаса иҭеибаҵеит» ҳәа аҵакқәа ирымадоу аилкаарақәа 
ирыдҳәалоуп. 

Шь. Камкиа иеиқәиршәаз ажәар аҟны абри ажәа ануп. Уаҟа иҳәоуп: 
Аламсы. Афаитонхьча аҽқәа ркацагас (ҟамч цымхәрас) иикуа. Ирҳәоит 

ажәаҿы лаба-ламсыла еилаланы инибарҵәеит ҳәа (урыс бызшәала «кнут») 
(Шь. Камкиа 2001: 83).

Ҳара ианаҳҵаз аматериал ала аҽыуардынхьча иикуаз,аҽқәа ирхиҟьоз, урҭ 
зланыҟәицоз аҟамчы ау «ацаба», «ацабиа» ахьӡын ҳәа сарҳәахьан аиҳабыра 
қәра иаҵанакуаз синформантцәа.

Алаба́ӡа. Уныласны иаалухыз, иааҧыхьашәаз иаӡоу лабак. Аидысларақәа 
раан кшагоуп, ақыдқәа реиҭагараан лахҭымуп, жәрытәуп.

«Мықә архан аидыслараҿы лабаӡа/лаба змауз» – аидыслараҿы ишәаны 
зҽацәхьазкыз, имааиз изы ирҳәоит. ҵәылаҵароуп.

Алабаҩа́. Ажәа «алабаҩа» амшьҭацәгьара иадҳәалоуп. Уи иадыргоуп. 
Изеиҧшразаалак лабак акәзар ҟалоит, амала иара ҩазароуп, усҟан амч еиҳа 
иџьбарахоит. Амшьҭацәгьа алабаҩа икызар, уи имшьҭацәгьара иацнаҵоит, 
иазнарҳауеит.

«Илабаҩа кны данаауҧыла, имшьҭа уакуеит, ҽеи уазымҧшын», – рҳәоит. 
Алабаҩа зку амшьҭацәгьа данырҧылалак ишьҭацәгьара хнаҽуеит, иҧнаҽуеит 
ҳәа рыҩнапык рытәҕәыбжьара ибжьакны иркуеит драҩсаанӡа» (Аркади Уанка-
иҧа Џьапуа иҳәамҭоуп, 1956 ш. д. Ҷлоу. Ианҵоуп 02.02.2012 ш. Аҟәа).

Алабагды́. Шьақәгылашьала иеилоу ажәоуп, акомпонентқәа алаба + агды 
реилаҵара иалҵшәоуп. 

«Аҧсуа бызшәа ажәар» аҿы уи абри аҩыза аилыркаага ацуп:
алабагды́ ахь., -қәа толстая небольшая палка. Алаба шәпа кьаҿ (I ат., Аҟәа, 

1986, ад. 399).
А. Н. Генко ижәар аҟны абас иарбоуп:
алаба́гды толстая большая палка (1998: 147).
В. А. Касланӡиа иеиқәиршәаз ажәар аҟны ҳаҧхьоит:
А-лабагды короткая и толстая палка (2005: 605).
Ҳара ҳазлахәаҧшуала, алексема алабагды́ «ац змам алаба» ҳәа 

иеилкаатәуп. Уи зырҵабыргуа акәны иҳаҧхьаӡоит аҧсуаа рытрадициатә 
рахәааӡара атерминологиаҿы ажәа агды́ ахатә жәартә ҵакы аманы 
иахьаҳҧыло. Иара хазы иалкааны еиуеиҧшым аҧсуа жәарқәа рҟны иар­
боуп, «безрогий», «комолый» ҳәа аурыс еквивалентқәа ацны. Алексема 
«агды» синонимқәас иамоуп «атәыҩада», «атәыҩа змам», «зтәыҩа маауа». 
Ари ажәа злоу, лассы-лассы иуҧыло терминологиатә ажәеицааирақәаны 
иҟоуп «аџьма гды», «ауаса гды», «ажә гды»… 

Абжьыуатәи адиалект аҟны иаҳҧылоит агыды́ ҳәа аҳәашьеи аҩышьеи. Уи 
акьыҧхьгьы ианырҧшуп, иаҳҧылоит ажәаҧҟақәа ирыхәҭакны: 

Аџьма гыды аӡар ирылахәмаруан;
Аџьма гыды атәыҩа аанӡа иӡсу џьнашьоит;
Аџьма гыды есқьынгьы иӡсу џьнашьон… 

Ари ажәа ҳҧылоит  аҧсуаа рантропонимикаҿгьы хаҵа хьыӡны Гыды ҳәа, 
Гыд, Гды ҳәа авариантқәа аманы. 

Аџьы Гыды абзиа идырҳәон, Гәны Бзоу ацәгьа  идырҳәон (ажәаҧҟа).
Асахьаркыратә литература аҟнытә ҿырҧштәқәак:
– Анкьа зны дыҟан Ажьи Гыды ҳәа аӡәы. Џьма гыды заҵәык акәын рахәысгьы 

имаз. Агыды захьӡу узымдыруазар Лаган? Тәыҩа змам ауп нас, – дналагеит 
Бида ... (Б. Шьынқәба. 1983: 33). Ажьи Гыды иџьма гыды ашаха нахаҵаны дахо 
иҿынеихеит (иара уаҟа). 

Ажьи Гыды,
Иџьма гыды,
Чаблахан икәацыртәыз (иара уаҟа, ад. 35).

Ажәытәӡа зны Ҧақәашь ақыҭан инхон шәара ззымдыруаз ҩыџьа аиҩызцәа: 
Ҳаг Берызи Гындиа Гыди. Урҭ згәашьамх џьбараз хацәа еибагақәан (Аҧсны 
ҟаҧшь №161, 1990, ад. 3. Ианиҵеит С. Гындиа. Абнауаҩ иан лышәи). 

Ажәа агды (агыды) аҟнытә иҳауит абна бызшәаҿы рхы иадырхәо атермин 
ага́да – атәыҩа змам ашьабсҭа, ашьабысҭа ҿша. 

Алексема агды (агыды) аҟнытә ишьақәгылеит агды́џь – ахәшьаратә, 
атәамбаратә ҵакы аманы. 

Раҧхьатәи аҧсуа газеҭ «Аҧсны» акорреспондент Омар Чачаа 
икьыҧхьымҭак аҟны абри ажәа ҳҧылоит «алабы гыд» ҳәа аформа аманы:

Аусура игәы изақәкуам, ауалҳәацәа хазы ддыргылоуам, изланыҟәигарызеи 
ихы, дашьҭалароуп нас аҕьычра, ашаха ирҽны имаҟа инадҳәаланы, илабы гыд 
кны знык цәкы, камбашьк зҳәазеиҧш иаба сҧыхьашәари оха шаанӡа дыдәықәуп 
агәарҧы лақәа ааицрыхо,.. (Аҧсны №36, 1919, ноиабр мза 6). 

Алитератураҭҵааҩы адоцент Р.Хә. Қапба «Ҳара ҳазҽеихар».. ҳәа захьӡу 
иеиқәиршәаз аизга иану Омар Чачаа иматериал аҟны иаагоуп абри ажәа. 
Уаҟа уи «алабагды» ҳәа ириашаны, еилоу ажәаны иарбоуп:

Аӡәы иааирыхуеит иҧхӡашала, егьи илабагды кны уаха дынкылсуеит, ма 
ицәиӡоит, ма дышьны игоит, ҳаиуан бзиак умазар, 50-ҩык аҕацәа уоуеит  
(Р. Қапба 2002: 56). 

Иааҳгаз аҳәоу аҿы иаҳҧыло, зыӡбахә ҳамоу ажәа «алабагды» 1919 ш. 
азтәи атекст аҟны «алабы ду» ҳәа икьыҧхьуп:

Аӡәы иааирыхуоит иҧхӡашала, агьи алабы ду кны уаха дынкылсуеит, ма 
ицәиӡоит, ма дышьны ицәигоит, ҳаиуан бзиак умазар, 50-ҩык аҕацәа уоуеит 
(Аҧсны, Аҟәа, 2006, ад. 238). 

Лабахы́ла (алаба + ахы + ала) – амч ахархәарала, мчыла; алаба ахархәарала; 
пҟарала. Иаҳҧылоит афразеологизмқәа «лабахыла адәылцара», «лабахыла 
аҧхаҵара», «лабахыла аизцара» рҟны:

1570 ш. ажьырныҳәа мзазы дааит аҳәынҭқар егьи ир иманы. Уи адҵа 
ҟаиҵеит зегь лабахыла иршьырц (А. Салаҟаиаҧҳа 2009: 108). 

Кәаҕьына усҟан мыцхәы дшәон, знык ианааилахәлалакь, лабахылагьы 
агәашә дузҭцомызт, аха уажәшьҭа дхаҵоуп, аҵхыбжьон лабадагьы амҩаду 
дануп (Ҷ. Џьонуа 2010:  289).

Агвардиа ҳәа рхы иазырҳәалар еиҳа еиҕьхо џьушьап анҭ лабахыла еизырцаз 
(Алашара №3, 2006: 100. Ал. Гогәуа).  

Алабе́иҩрыҧҟа / аҵәе́иҩрыҧҟа. Ашәарах ма агыгшәыг ахьааиуа 
амҩахәасҭаҿы ашәақьхаҳа рхианы идыргылон аҧсуаа ааигәанӡагьы. Уи 
ахьҳау амҩасҩы даҿамҳаразы, игәиҽанҵаразы адырга ҷыда дыргылон. Уи 
алабеиҩрыҧҟа, ма аҵәеиҩрыҧҟа ҳәа ахьӡ аман. Уи шыҟарҵоз атәы ҳаиҳәеит 
Џьгьардатәи ашәарыцаҩ нага Антон Сангәлиа.

Ашәақьхаҳа ахьгылоу амҩасҩы идырразы, дамшьразы алабеиҩрыҧҟа 
дыргылон, уи даҽакалагьы ахьӡ рҳәоит «аҵәеиҩрыҧҟа» ҳәа. Уи абас иҟарҵон: 
метраки бжаки еиҵамкәа аура аманы, алабазааира ашәпара змоу абыца 
шәпа ахы еиҩыршьаны, аиҟәыршәарҭа ӡакы инеиҳау аҵәаҟьа бжьаҵаны, ахы 
ашәақь ахь ирханы иадырсуан. Амҩасҩы уи анибалакь, игәы иҽанылон (Антон 
Сангәлиа иҳәамҭоуп. 76 шықәса ихыҵуеит. Диит Џьгьарда. Ианҵоуп 07.07. 
2000 ш. Аҟәа). 

Арасатәы́ лаба. Арасатәы лаба амагиатә ҵакы амоуп ҳәа иҧхьаӡан. Уи 
азгәарҭахьан аҧсуаа рыбзазара, рдоуҳа ҭызҵаауаз аҵарауаа аӡәырҩы.

Аҧсуаа «амца ҧшьа» анеиқәырҵоз иҩоу арасатәы лабақәа ҩба џьарса­
хьала еихышьны, еихьшьуа амца ашьапы шыркуаз атәы ҳзынижьит аетнограф 
Н. С. Џьанашьа (Н. Џьанашьиа. 1960:  76). 

Абзыҧқәа рыҟны «Хахь иҟоу» ҳәа ашьтәашьыраҿы аныҳәаҩ иику алаба 
ма алабашьа расатәызароуп. Акәац зларжәуа амҿы акәзар, иҩоу расатәы 
мҿызароуп. Ашьтәашьыраҿы афатә зқәырҵо абҕьы расатәызароуп, уи 
«ачарбҕьы́» ахьӡуп.

Арасатәы лаба ҳаналацәажәа, инҳамҩатәны иазгәаҳҭап аритуалтә 
ныҳәарақәа раан иахьагьы рхы ишадырхәо ҿыц иҧҟаны иааргаз, ҩбаны 
еимҿаҧоу, аныҳәаҩ агәи, агәаҵәеи, ацламҳәеи зхеиҵо арасатә ҵәы. Уи 
агәыцә хада еиҳазароуп аҵәы иамоу амахәҿиаа аасҭа. Аҵәы ацәа ахыхны, 
ақәцәқәа ҵәырҧсаны иҟазароуп ажьыхәҭақәа марианы иахаларазы. 

«Арасатәы лаба икуеит аџьабараҿы издашшыло», ҳәа азгәаҭоуп алите­
ратура ҷыдаҿы:

На поминках фундуковую трость держит в руке тот человек, который 
наиболее близок к умершему и должен принимать знаки сочувствия. Это, как 
правило, мужчина иногда даже мальчик лет семи. Все без слов понимают, 
что надо подойти в первую очередь к этому человеку (Габниа, Смыр, Чеснов  
1986: 12). 

Арасатәы лаба рхы иадырхәон аканҵаҵыра ахәшәтәра иадҳәалоу амагиа 
амҩаҧгараан:

Аканҵаҵырақәа знапы иамоу иҧыҟҟаны, лабашьак иаҟароу арасатәы 
лаба ршьа ахьыршьуан, арасатәы лаба дәеиужьк аҟны џьара иадырсуан. Уи 
алаба иаҵанакуаз ззымдыруаз иқәлацәа ахәыҷқәа еимҵакьачак аҳасабала 
иеиҧхныҩланы иҵырхыр акәын. Убри раҧхьа иҵызхыз иахь аканҵаҵырақәа 
иасуеит ҳәа рыҧхьаӡон. Алаба зызкыз аргамахар, иҵыҵыр, ацҭәы ахылҿиаар 
ҟалон аиқәылацәа рыбжьара, убри аҟнытә идырмаӡон (Л. В. Ануаҧҳа 
илҳәамҭоуп. 1959 ш. диит Тамшь ақыҭан. Иреиҳау аҵара лымоуп. Ианҵоуп 
07.07. 2012 ш. Аҟәа). 

Алаба еиуеиҧшым аҭагылазаашьақәа рҟны ахархәара аман. Аҧсуа 
фольклор аҿы иаҳҧылоит аисрақәа, аибашьрақәа, аидысларақәа раан 
алаба абџьарс рхы ишадырхәоз атәы зҳәо аҳәамҭақәа маҷымкәа. Иаагап 
ҿырҧштәык:

Ишылҳәаз еиҧш Ханиа лабала Хәаша дылижәлан ихы дамыхәо дҟаҵаны 
дылҳәынҷеит (С. Зыхәба 2012: 330).

Дзаҧхьагылоу ар рхыҧхьаӡара аилкааразы, ар рҧыза алаба ицирхы­
раауан. Уи атәы далацәажәо, раҧхьаӡатәи аҧсуа етнограф С. Ҭ. Ажәанба 
иҩуан:

Когда соберутся все, то предводитель проверяет число партии. Это де-
лается двумя способами. Предводитель приказывает стать двум человекам 
друг против друга, взять палку одному за один конец, а другому за другой и 
приподнять выше головы. Сам становится в стороне и приказывает партии 
проходить между этими двумя людьми; по мере того, как воины проходят, он 
их считает. Эта проверка называется подпалочною (С. Званба 1960: 17).

Абри аҩыза ар рыҧхьаӡашьа адыгаагьы рхы иадырхәон ҳәа иҩуеит 
аҟабарда ҭоурыхҭҵааҩы А. С. Марзеи иусумҭа аҟны (Марзей 2004: 89), С.Ҭ. 
Ажәанба иусумҭа хыҵхырҭас иҟаҵаны.   

Аҧсуа спорт терминологиаҿы, хыхь ишаҳҳәахьоу еиҧш, рхархәара 
ҧкым атермин «алаба» ала ишьақәгылоу еилоу ажәақәеи атерминологиатә 
ажәеицааирақәеи: лабарҧа, лабақәырс, алабақәыршьқьраара, алабаршәра, 
лабаҵарс, алабеимда, алабеиҩыршьа…

«Алаба» злоу еилоу ажәақәеи ажәеицааирақәеи ахархәара рымоуп ахь­
шькра иатәу атерминологиаҿы: акаҭлаба, ахьшьлаба, аскьынџь/аскьенџь/
аҵкьенџь ҳәа авариантқәа ацны; аҟаршлаба, ачашәага лаба, ачашәа лаба 
ҳәа авариант аманы уҳәа уб. иҵ. 

Валери Бигәаа,
аҭоурыхтә ҭҵаарадыррақәа ркандидат

Амшаҧы: атрадициақәеи иахьатәи аамҭеи

Аԥсны араионқәа рҿы автор, «адәы иқәигаз» 
аетнографиатә материалқәеи азанааҭтә 
литературеи шьаҭас иҟаҵаны, аусумҭаҿы 
иааирԥшуеит, анализгьы азиуеит аԥсуаа рдинтә 
бзазараҿы иаарылукааша аныҳәа – Амшаԥы / 
мшаԥы.

Аԥсуа бызшәеи иара аныҳәа ахаҭа иаҵоу 
ақьабзқәеи инарықәыршәаны, аетнограф иҟаи­
ҵоит аҭоурыхтә згәаҭарақәа. Урҭ ишырҳәо 
ала, аԥсуаа рынхамҩатә бзазараҿы традициатә 
ныҳәаны амшаԥы ашьапы акит ажәытәӡатәи 
аамҭақәа рзы – хәба-фба нызқь шықәса рышьҭахь. 

Аныҳәа ианыԥшуа ақьырсиантә  культ аелемент­
қәа ракәзар, шәышықәсала уи иахьынҳалоз акы еиԥш иԥхьаӡатәуп. 

Ажәацаԥхақәа: амшаԥы, аныҳәа, аныҳәара, ахныҳәара, аныҳәагатә, 
акульт, атрадициа, адин, анцәа, анцәахәы, амшаԥыӡыс, амшаԥыкәтаӷь, 
амшаԥыҳаԥшьа.

Аԥсуа динтә ныҳәақәа рсистемаҿы аҭыԥ ҷыда ааннакылоит Амшаԥы 
/ мшаԥы, қьырсиан ҵасла ахыргәаҟратә мчи Иаса Қьырса иԥсы аҭалареи 
ирымшны ишыԥхьаӡоугьы.

Ажәытә аԥсуаа рдоуҳатә ԥсҭазаараҿы Амшаԥы акыр шаҵанакуаз, 
амҽхакгьы кыр ишыҭбааз атәы зҳәо акы акәны иҟоуп, иахьауажәраанӡа 
хәыҷгьы-дугьы, зегьы, маҭәаҿыцла аҽеилаҳәара ргәы  аҳәо иахьыҟоу 
амацарагьы. Иҟоуп шьахәлаҵәҟьа уи згәалашәо абыргцәа. Урҭ ишырҳәо 
ала, ианыхәыҷқәаз, амшаԥы ааигәахо ианалагалакь, рҭаацәа аласеи ақәни 
хаханы ақалԥадқәеи аимсқәеи рзырԥон, аба рзырсуан, нас, уи аба иалхны,  
акьаҿқәеи  аҵкқәеи  рзырӡахуан.  Ҳәарас иаҭахузеи, урҭ зегьы еиҳа зыл­
шоз, еиҳа иалаҟаз адәқьан аҿы ианаархәозгьы ыҟан. Еимааума, еимсума, 
иарбанызаалакь, иҟаԥшьызар ма ицәыҟаԥшьшәа иҟазар акәын, уаҩы илаԥш 
иҵашәартә, аныҳәа иақәшәартә, ианаалартә еиԥш.

Аетнографиатә литература еиԥш, сара еизызгаз аматериалқәагьы 
шаҳаҭра руеит ажәытә амшаԥы қьабзқәа шырацәаз ала, насгьы урҭ аки-аки 
шеишьҭагылаз, ишеиҿаԥшьыз, урҭ ауаа ргәалаҟара шышьҭырхуаз, аԥсҭазаара 
ргәы аҳәо ишыҟарҵоз. «Аҽазыҟаҵаратә усқәа, аҽазыҟаҵаратә қьабзқәа иры­
лагон Амшаԥ ааира ҩымчыбжь шыбжьаз, инҵәон амшаԥы ашәны»1.

Амшаԥаамҭа иаҵанакуаз ҩажәиак  мшы рыҩныҵҟа адәахьы аусура, 
«анышә асра» ҟаломызт. Аԥсуаа ргәы ишаанагоз ала, ус анцәа иақәиҵахьан, 
анцәа иҳәахьан. Убри аҟынтә уи иагьалацәажәомызт, – «ҵасым!», – рҳәон. 

ҳҵасқәеи ҳқьабзқәеи

Аҽакы иамусын «аԥҳәыс луҭра». Аԥҳәыс  ауҭра дҭалон амшаԥымчыбжь иатәу  
аԥшьашазы:  ажәла калыԥсон, еиҳаракгьы ахәысхәажәлеи аҟабжәлеи. Иахьа­
гьы уи «амшбзиа» ҳәа иашьҭоуп, ауаа «анышә агьама» днарбоит азы, аԥсуа 
ԥсабара ахаҭагьы ус аҭахуп азы.

Аныҳәа иадҳәалоу абарҭ амшқәа «амшаԥымшқәа» рыхьӡын зегьы, 
урҭ ахәмарреи аччареи ирызкын – аҿар, адәеиужьқәа рҿы еиқәшәаны, 
аизыҟазаашьа бзиеи аҳалалреи зҵаз аицлабрақәа мҩаԥыргон: аиқәԥара, 
аиԥхныҩлара, аԥара, ахаҳәыршәра, ахаҳәырԥара, ампыл асра, акьаброу асра, 
аимҵакьача. Урҭ ирыцын ашәаҳәареи акәашареи, ахәыҷы аду ҳәа еилых 
ҟамҵакәа, абраҟагьы еисаны, еизыгәдуны.

Ахәмаррақәа напы ддыркуан амшаԥымшқәа рылагамҭазы, аԥхьатәи 
амҽыша аҽны, «амарамш»2 азы, хьаа-баада, ргәы рҭынчны. «Хьаа-баада», 
избанзар «аӡыргахәашьа» рашьҭахьҟа инрыжьхьан.

Аӡыргахәашьа ҟарҵон уаҵәы хәмарраны уаха еиԥш (асабша ауха). 
Аҭаацәа зегьы аныцәалакь, аҩнԥҳәыс лыԥсы ӡаны, ацәарҭаӷәы аҵыхәа 
лыҽнавакны, хәыҷи-дуи зегьы рарӷьашьапқәа аласшашәала иҿалҳәон, 
ныҳәаԥхьыӡыкгьы нацҵаны: «Шәышықәсала амшаԥ узшалааит, агәабзиара-
ахабзиара уманы!» Ҭаацәала зегьы ршьапқәа ҿаҳәаны дшаалгалакь, али-аԥси 
рыбжьарала қәабхәыҷык кны адәахьы ддәылҟьон, ашҭахь. Уи лабала дасуа 
агәылацәа рызҿылҭуан: «шәысҟаҭәеит, шәысҟаҭәеит, шәысҟаҭәеит!» Лара 
иналышьҭарххны аҩны иҩныҵны ашҭа иқәлон лҭаацәагьы, рыбжьы ҭыганы 
илҳәо лыцҳәо. Урҭ рыбжьы иарҿыхаз агәылацәагьы ишзахәоз дара рахь 
еихон. «Нибарҵәаран», «еибашьран» - хәмарран, ччаран, нас чеиџьыкан, 
шәаҳәаран, кәашаран. Иҟан иҟьаҟьаӡа иандыршозгьы. Ари «қәабӷьарӷьар» 
ахьӡын3.

Аетнографиатә ҩымҭақәа рҿы ишаҳԥыло ала, «қәабӷьарӷьар» аныҟарҵоз 
хәашан, уи азоуп аӡыргахәаша захьӡыз»4. Уи гхоуп, хымԥада. «Аӡыргахәаша» 
– уи акьыԥхь иатәуп. Аетимологиа аганахь ала иаагозаргьы, уи ҩажәак 
рыла ишьақәгылоуп: «аӡыга» (аӡахыга рахәыц) «ашьахәар». Алогикагьы  
иҳаҵанаҳәоит: ахәаша ара ус амаӡамызт, аус аныҟаз асабша ауха акәын, 
избанзар иаашар, амҽыша аҽны, ахәмаррақәа ирылагон. 

Иҟаҵәҟьаз убри ауп, харантә уахьахәаԥшуа ахәмарраҟазшьа знубаало ари 
ақьабз амагиатә ҵакы амоуп. Уи ауаҩы имаха-ишьаха «аунашьҭуеит». Акры 
здыруа, акры збахьоу аиҳабацәа ишырыԥхьаӡо ала, аӡын ауаҩы инеиааира 
ҳәаақәҵоуп, аԥсымцқьақәа иԥырхагоуп. Џьара машәырк рмыхьырц азы, 
ажәытәан аҿар адәахьы идырхәмаруамызт, еиҳаракгьы, амч зҭаху аисаратә 
хәмаррақәа мҩаԥыргар. Избан ҳәа иҵаауазгьы, иаҳауаз акы акәын: «Ҵасым!». 
Убри азоуп аԥшәмаԥҳәыс лҭаацәа ршьапқәа ирхалҵоз аласарахәыцқәагьы 
амшаԥ аҽнынӡа изамрымхуаз.  Мшаԥазы уи рбылуан, амшаԥыӡыс ажьы зҭаз 
ақәаб иаҵаз амца иналаршәны. Ишырҳәо ала, «убри нахыс зегьы ршьапы 
иақәиҭын, рхы ргәы азҭан, амашәыр рҟәыблаан».

Амала иазгәаҭатәуп, «аӡыргахәаша» ажәлар римпирикатә дырра ишаб­
зоуроу атәы, аӡын, еиҳаракгьы ааԥын аҽеиҩшарахь инеиаанӡагьы, ауаҩы 
ишьа-ида «ацәа иалоуп», «имҿыхаӡац».

Амшмара аҽны, шьыбжьаанӡа, ахәмаррақәа ирылахәымыз аҳәсақәеи 
ахәыҷқәеи ааигәа-сигәа иҟоу абнақәа рахь ицон, амшаԥышәҭқәа рыҟәшәон. 
Урҭ «ҽаанбзиала!» ҳәагақәан, барҵарԥышӡагақәан, ҩнашәрхиагақәан. Уи иа­

цааиуаз амҽышагьы   марамшын, марамшыҵәҟьан – усҟангьы аҳәсахәыҷқәа 
шәҭыҟәшәара ицон, аха убри аамҭазы какаҷ ҩежьла зыҽхызҩахьаз ахәқәа 
рахь. Уи азоуп ари амш шәҭыҟәшәан ҳәагьы изашьҭаз.

Аԥхьатәи ааԥыншәҭқәа аестетикатә гьамаҳарак ма аԥшӡара мацара иаз­
кымызт, уи аҭаацәа рыԥсҭазаара архаара иатәын, урҭ реизҳареи реиҵыҵреи 
ирсимволын. Аҭаацәа рынасыԥ зырхиоз акы акәын, еиҳаракгьы, амарашәҭ 
(амарч) абӷьыцқәеи ақәтаӷьаӡеи. «Ашәҭбӷьыцқәа ҟьаны аҩны иҩнарыԥсон, 
акәтаӷь ахәхәарала, аԥынҵаҿы еихысыртә еиԥш, рацәала иаакәыршаны 
арӷазқәа анырҵон, нас иркәымпылуа аҩныргәы иахрыжьуан. Акәтаӷь 
ԥҽыр ҟаломызт, машәырла акәзаргьы, уи бзиара иазҳәамызт. Кәтаӷьшәын, 
акәтаӷьқәа ирылаҵаны иршәуан, изықәшәаз – дымшын»5.

Ари ақьабз здырҟаҵоз ахаҵа зхыжәлоу ахәыҷы иакәын, ҳәарас иаҭахузеи, 
аҩнԥҳәыс лҳәатәала – ан, анду. 

Иахьа амшаԥы ааиаанӡа имҩаԥыргоз ақьабзқәеи аныҳәарақәеи рахьтә 
зегь реиҳа анҵыра змоу хыхь зыӡбахә сҳәаз аԥшьашоуп. Аԥсыуала уи чычха­
дылуп, қьырсиан ҵасла – «ԥшьашадууп», «ԥшьашацқьоуп».

Чычхадыл аҽны, ашьыжь, аҩнусқәа рҟынтә еиҳа зхы иақәиҭу аҭыԥҳацәа, 
акыр збахьоу, аԥсҭазааратә ԥышәа змоу ԥҳәысбыргк раԥхьа днаргыланы, 
ааигәа-сигәа иҟоу адәқәеи абнақәеи рахь хәшәыҵхра ицоит: аџьымшьшәыга 
(ахәдарчыхәшә), аӡҭҟьыл мамзаргьы абгарлымҳа –(ацәыркыҷыхәшә)  уҳәа 
убас иҵ. Ахәшәыҵхцәа ахәшә аныҵырхуаз ицәажәар ҟаломызт, иҟаломызт 
рышьҭахьҟа ихьаԥшыргьы. Амала, Анан – адгьыл анцәахәы – илацәажәар 
ауан, аха гәаныла, рыбжьы ҭымгакәа. Ахәшә аныҵырхлакь, адацқәа 
рҭыԥ џьыкарыцқәак ҭарыԥсон. «Ахәшә ахьыҵырхуагьы џьыкарыцқәак 
ыҵарыԥсоит», – рҳәоит аԥсуаа жәаԥҟаны, аџьыка абзазараҿы зегь реиҳа 
идефицитын азы. Чычхадыл аҽны хәшәыҵхра ицо аҳәсақәа ыҟоуп иахьагьы, 
еиҳарак,  аҿаҩақәа рҿы.

Аҩны иҟаз аԥҳәыс,  аԥшәмаԥҳәыс,  аишәа лырхион – ачычхадылеишәа. 
Амала, аишәа иқәылҵоз афатәқәа рацәамызт: амгьал – акаҷбеи агәылаҵаны, 
хазыла икәаҳаны, ԥлакьла ирӡуа амажәа (ачашылеи ашылеи еилаԥсаны); 
аҟәыдыршьышь – ижәны, аххылеи аџьымшьи, аџыши, апырпылџьыкеи аҭаны 
ирчаԥо аҟәыд; аҟәыдрԥаԥа / аҟәыдеилыршәшәа – аҟәыдҟәаз ианжәлакь 
аӡы аҵхны, имыцҟьаӡакәа, аххылеи, аџыши, акаҷбеии, амыҵмыџьи аҭаны 
ирчаԥо; ахәылырҵә; ахәылчаԥа - ахәылырҵә хыхны, акаҷбеии араши аҭаны; 
ахапара, ма аҟаб, хәҭа-хәҭала иԥыҟҟаны, ижәны; ацхаӡҩа – асаранџь рҩаны 
аӡи иареи еиларҩынтны6. Џьара-џьара ацәашьы аркны аишәа иқәдыргылоит, 
афҩы лаҳа-лаҳауа иқәларц азы.

Имаҷҩуп иахьа изгәалашәо, аха ажәытә, Асовет аамҭа ааиаанӡа, уи 
ашьҭахьгьы кыр,  ачычхадылеишәа адәаҿы ишдырхиоз, еиҳаракгьы ауҭраҿы, 
адгьыл ақәаарыхра анцәахәԥҳәыс  Џаџа лыхьӡала. Аԥҳәыс – ҭаацәак 
ран – мрагыларахь лҿы рханы, лкасы лхыхны, уи длашьапкуан, лыҩнра 
иаҵанакуа хәыҷгьы-дугьы, зегьы, лылԥха рылҭаразы, аҽаҩра бзиа рылҭаразы, 
ирфо-иржәуа иахылымбаарц азы. Убри адагьы, уи агәра ллыргон ҽааны 
уажәааны сынтәа дшылԥылаз аҵкыс еиӷьны дшылԥыло ала. Амала,  ацәашьы 
ачычхадылеишәахь инаргомызт. Хыхь ишазгәасҭахьоу еиԥш, џьара-џьара 
уажәы ацәашьы аркны аишәа иқәдыргылозар, – «уи ада ихәарҭам», – рҳәозар,  
хаԥшьгароуп аҟароуп, гхоуп, зымдырроуп.

Иазгәаҳҭап Џаџа лыхәҭа аныҟалҵалакь, аишәа анышьҭылхлакь шакәыз 
аԥҳәыс ауҭра данҭалоз, ажәла анкалыԥсоз. Икалыԥсозгьы, ишазгәаҳҭахьоу 
еиԥш, икалмыԥсар ада ԥсыхәа змамыз ахәысхәажәлеи аҟабжәлеи ракәын, 
еиҳарак.

Ишаабо еиԥш, ачычхадылеишәа абысҭа ықәырҵаӡом. Абысҭа, ачыч­
хадылеишәа иқәырҵо егьырҭ афатәқәа реиԥш, ҵиаалыхуп, аха араҟа 
«имыцхәуп». Избан? Избанзар иахьатәи ашыла аԥш иалхуп. Хышәҟа шықәса 
рышьҭахь ачеи, ачеиқәаҵәеи ақьари акәакь икҿазцалаз аԥш ендемтә 
рыцжәлаӡам, традициала иаауа қыҭанхамҩатә культураӡам. Аҟәыдгьы аԥсуа 
дгьыл иқәнагалеижьҭеи рацәак ҵуам, аԥш иацааит, аха уи убысҟак аԥсуа 
бзазара иалалеит, иалаҵәеит, жәытәнатә аахыс абра иҟазшәа, «аԥшәмара» 
ааннакылт. Убри аҟынтә ҟәыдда ачычхадылеишәа уаҩы ихаҿы изаагом 
иахьа.

Иҳәатәуп аҽакгьы. Азаанаҭтә кьыԥхь аҿы џьарамкәа-ҩыџьарамкәа 
иаҳԥылоит, – «чычхадыл азы аишәа дыргылоит, аишәа ачгьахьа ықәырҵоит», 
– зҳәо аҩымҭақәа7. Ҳәарада, уи аиаша иацәыхароуп. Аишәа ачгьахьа 
анықәырҵо, ахаатәы анырымфо ауп, ацәгьара ианатәу. Уи акы. Иҩбахаз 
– аишәа андыргыло, аишәа иқәырҵо хаатәуп: акәац, ачашә,  афатә злақәа. 
Чычхадыл аҽны идырхио аишәа адгьылқәаарыхра анцәахәԥҳәыс Џаџа ил­
тәуп, иқәырҵо афатәхкқәагьы злыху лара лнапаҵаҟа иҟоу адгьыл иқәаарыху 
ауп, аҵиаалыхқәа роуп. Уаҳа акгьы. 

Уаҵәы мшаԥны уаха еиԥш,  аԥсыуала Мшаԥхәыҷы,  қьырсиантә традици­
ала агәацԥыҳәарамш  ауха  ҭаацәала, хәыҷгьы-дугьы рҽыркәабоит, ҵаҟатәи 
рымаҭәақәа рыԥсахуеит, ирыԥсахуеит излаио рцәарҭамаҭәақәагьы, мыцқьа-
шьацқьа амшаԥшара иацгыларц азы.

Зегьы анышьҭалалакь ашьҭахь, аԥшәмаԥҳәыс ԥшьаала, гәаҭа-бӷаҭа 
амшаԥыкәтаӷьқәа лжәуеит, џьымшьцәала иҟаԥшьыуаркалеиуа илшәуеит, 
ҭаацәа дузар, ԥҟарак аҳасаб ала, – шәкы (ашьҭратә шьақәгылашьаан 
ажәытәуаҩ изыҳәан иҟаз ахыԥхьаӡара ду), избанзар амшаԥазы аҩнаҭа 
иаҵанакуа ракәым, иааиуагьы акака длыркыроуп. Асабша ауха аԥшәмаԥҳәыс 
ачашә злылхша амажәагьы кәаҳаны инлыжьыр ауеит, иауеит аҳәасаҿа жәны 
акәаха ҟалҵаргьы. Амшаԥазтәи лусқәа лырмариарц азы. Ажәытәан, урҭ зегьы 
аныҳәа аҽны акәын ианыҟалҵоз – ус иаԥын. Ҳәарас иаҭахузеи, ацхырааҩ 
длымазар – аԥҳа, аҭаца, – длыцлырхыраауан. Џьара-џьара, еиҳаракгьы 
ақалақьуаа рыҩныҵҟа, ақьырсиантә традициақәа рнырра иабзоураны, 
акәтаӷьқәа ршәуеит ахәаша – Иаса Қьырса аџьар данаддырҟацалазтәи амш 
– ауха.  

Акәтаӷьҟаԥшь ҩ-ҵакык амоуп: ақьырсиантә дин ишаҳәо ала, уи аиакәым, 
ацәгьа-мыцәгьа аҿагылара, аиааира иасимволуп. Аԥсыуа ҵасла, – ганкахьала, 
аҿиара, аизҳара, аиҵыҵра иатәуп, аҽаганкахьала – амраԥхара, аԥсабара 
агәылҵра, ашәҭра, аинҭәылара, абеиахара.

Қьырсианҵасла зхы ныҟәызго ақалақьуаа, рыҩнусқәа рҭыԥ ианаа­
қәырҵалакь ашьҭахь, ҵхабжьон, ақьырсиантә ныхабаахь ицоит, рылахь-
рыџьымшь рӡатәуеит, ацәашьқәа адыркуеит, Хыхь иҟоу иашьаԥкуеит, рхы азы, 
ирҭаху-изҭаху рзы. Ақьырсиантә ныхабаақәа аус ахьыруа ақыҭақәа рҿгьы 
ус ҟарҵоит, аха заанаҵы игьежьуеит, рыԥсы шьаны, иҿыц-ҿыцӡа амшаԥы 
иаԥыларц азы.  

Амшаԥы иаԥылоит шьыжьӡа, ашара адәы ишаақәлаз еиԥш. Зегь раԥхьа 
дгылоит аҭаацәа реҳабы, аԥшәмахаҵа,  – аб, абду (ахаҵа ишьапы мшуп),  амца 
еқәиҵоит, нас – ахәышҭаара ахы еиҿакны изку аԥҳәыс, аԥшәмаԥҳәыс. Уи, 
зегь раԥхьаӡа иргыланы, дныҳәа-ныԥхьаны аӡы ҭтаны иаалгоит. Аҩыџьагьы 
рҿы-рнапы ӡәӡәаны, аӡәаӡәала анцәаду, – «ҭабуп!», – ҳәа иарҳәоит, рых­
шарагьы даргьы еигымкәа аныҳәаду иахьаԥижьлаз азы, ҽаангьы ԥшӡала 
инаишьҭразы. Нас русқәа напы ддыркуеит: иара игәараҭа днакәшаакәшаны 
ибоит, дзыхныҳәараны иҟоу амшаԥыӡыс аҭра иааҭыганы еиҳа уаҩы 
иахьибарҭоу аандак ма ҵлашьапык аҿы иҿеиҳәоит (Ҳазшаз ибааит, агәра 
игааит аԥшәмахаҵа аныҳәа дшазыхиоу!), лара аилаџь луеит, ишәымацараха, 
аҭаацәа шьыжьы какал зларкша акы аҳасаб ала. Акы – имариоуп, рацәак 
дадхалом, ҩба – ихаатәуп, ахьӡ амоуп, ихԥахаз, крымфакәа аныҳәа аԥылара 
ҵасым: «ашықәс зегьы угәы аӡы ықәыҩруа, амла  ушакуа иухыугар ауеит».    

Аԥшәмаԥҳәыс аилаџь дахныҳәаргьы ҟалоит, ҿыц ихьаз лырахә рыхьӡала 
аныҳәара дахьымӡакәа дыҟазар – аҿбаара иҵазҭгьы.

Иахьа аҿбаара иҵало маҷҩуп, амала иара зызку зегьы ирдыруеит: 
ақьырсианцәа аҿбаара дуқәа аԥшьбагьы, аԥсылманцәа – ураза. Аҿбаара 
ианыҵоу аныҳәара ҟалаӡом. Убри азоуп ахьарахә рныҳәара амшаԥы аҽнынӡа 
изаарго.

Уи аганахьалагьы иазгәаҭазар ауеит аҽаҷыдаракгьы. Аҿбаара аҭоурыхтә 
дацқәа аԥхьаӡатәи ауаажәларратә шьақәгылашьаан ауаа ргәаԥхачара 
ҳәаақәрымҵар, «аӷәра» аҿарымкыр ада ԥсыхәа анрымамызтәи аамҭа 
иагәылалоит. Ишааиуаз уи шьцыларахеит, хыԥашьа змам ҵасхеит, адин 
ҟазшьа аанахәеит. Уи азы шаҳаҭра ауеит абызшәатә леқсика, зегь раԥхьаӡа 
иргыланы, иара атермин ахаҭа: аҿбаара (аҿы+абаара), ачгара (ача+агара / 
анахара, амфара), ачгахьа (ачгара+ахьа / ачгарафатә). Аҵыхәтәантәи аҩ-тер­
минк зхылҿиааз «ача» ауп – аԥсуаа ржәытә рыц, ржәытә гәыхә. Ача аԥсуаа 
рыбзазараҿы ишжәытәгәыхәу ишжәытә рыцу арҵабыргразы хара ицатәӡам, 
уи азы иҟоуп аҿырԥштәқәа: ачараӡ,  ачаӷьа, ачхәар, ачаӡ, ачалт, ачарӷә, ачыс, 
ачара, ачара. Ирацәоуп8. 

Еиҭасҳәоит: зыӡбахә сымоу аныҳәара, еилаџьла ҿыц ихьаз арахә  
рныҳәара, аԥшәмаԥҳәыс амшаԥ аҽны, ашьыжь иҟалҵоит, урҭ рныҳәаха 
дахьымӡазар, аҿбара илцәыҵалазар. Усҟан аилаџь шылуз еиԥш, иаразна­
кы саан дук ианҵаны аишәа иқәлыргылоит, амаҵурҭа аԥхьатәи ашәваз 
аҿы ацәашьқәа аркны икыдылҵоит, ахьарахә рхыԥхьаӡара иақәыршәаны. 
Мрагыларахь лҿы нарханы, аԥшәмаԥҳәыс Аиҭар диашьапкны «лырахә рхы 
иақәиҭылтәуеит»: «Иахьарнахыс анцәа шәисасуп, шәхәыжәи шьҟьыжәи 
рыда ԥхасҭа шәмауааит!». Арахә «рхы ианақәиҭылтә нахыс, ирымҵуа ахш 
иалылхлакь ауеит, иахьлырхалакгьы ауеит, иахьылҭилакгьы ауеит9. 

Аԥшәмаԥҳәыс дныҳәонаҵы, аԥшәмахаҵа иҭаацәа дрылаланы хәыҷгьы-
дугьы ааирԥшуеит, рылахьқәа днарыгәӡны амшаԥшара рыдиныҳәалоит: 
«Ҽааныбзиала!».  Ларгьы лхаҵа инаишьҭарххны, зегьы гәыдкыла-ихыдкыла, 
илыргылоит: «аилаџь зуит, шәнацҳа, ҵасым!». Даргьы, – «аиҳабы-аиҵбы», 
– ҳәа инеизыԥшны, аныҳәа рыдеибаныҳәалоит. Шьыжьхьан, ма чаншьҭахь 
амшаԥыкәтаӷьқәа еинырҟьоит: аиҳабы иаҵеикуеит, аиҵбы дасуеит, иаҵахаз 
итәы еиааиз итәуп, иаиааиз ихәуп. Абра иазгәаҭатәуп аҽакгьы. Ажәытә 
амшаԥыкәтаӷьқәа аԥхьа еинызҟьоз аԥшәмахаҵеи аԥшәмаԥҳәыси ракәын, 

амала имыргамакәа: «ахәыҷқәа иахьырбоз, игәнааламызт». Уи адагьы, дара 
ахәыҷқәагьы изыхшаз иреисоит:  аԥхьа ран, нас – раб, рандуи рабдуи ыҟазар, 
аԥхьа лара, нас – иара.

Ишысҳәахьоу еиԥш, амшаԥ аҽны дныҳәаларатә формулас аԥсуаа ирымаз, 
иахьагьы ирымоу акоуп: «Ҽаанбзиала». Иаса Қьырса ихьӡ злоу ақьырсиантә 
традициа (– «Қьырса дыбзахеит!» – «Ҵабыргыла  дыбзахеит!») ара ҭыԥ 
амаӡам, аԥсшәахь еиҭаганы акәыз аҭахызаргьы. 

Ишыҟазаалакгьы, аԥсуаа амшаԥы иаԥылоит қьырсиан-ԥсылман ҳәа 
неилых ҟамҵакәа. Зегьы рзы мшаԥы традициатә ныҳәоуп, егьаԥылоит 
рабацәа ишыддырбаз еиԥш, рабдуцәа ишыддырбаз еиԥш. Аиҳараџьара 
ҩнаҭацыԥхьаӡа кәацжьахәҭак иадамзаргьы аныҳәеишәа иқәрымҵар руӡом, 
ачеиџьыказ мацараз акәым, анцәа иҟынтәгьы: «ауаҩкы анцәагьы диҭахӡам». 
Убри аҟынтә аԥсуа амшаԥ аҽны «адгьыл ашьа аирбароуп», мшаԥыӡысыла 
(Аха, амшаԥыӡыс  аԥшаара иахьа акыр аҭахуп, анхацәа рынхамҩақәа рҿы 
аԥсаса ахьмаҷхаз иахҟьаны. Мзыз хадас иҟалазгьы еиҳа-еиҳа зыҽзырҭбаауа 
аурбанизациатә процесс ауп. Амала, анхаҩы инхамҩа ахылаӷьарахь ахы 
анархаз уажәы акәӡам, уи ашьапы акит аколлективизациа анааи инаркны, 
ахазнхара аҳаҭыр аларҟәра иалагазар инаркны. Уи анхара-нҵыразы анхаҩы 
наџьнатә аахыс иааигоз агәаҳәара хнаҽит, еиҳаракгьы арахә ранҵаразы. 
Амшаԥы ааиуа ианалагалакь,  амшаԥыӡысқәа рыхә кырӡа ишышьҭыҵуагьы, 
аџьырмыкьақәа рҿы урҭ раахәаразы ауаа анеижәыло рацәоуп). 

Амшаԥыӡас иахныҳәо аԥшәма, уи ахныҳәара далагаанӡа, аҿы иӡәӡәоит, 
иӡәӡәоит ашьапқәагьы. Џьоукы-џьоукы амшаԥыӡыс амшаԥы иахәҭакуп ҳәа 
ирыԥхьаӡоит, ҽаџьоукы уи символк аҳасаб ала иахәаԥшуеит, рабацәа дуқәа 
раҳаҭыр азы иҟарҵо қьабзк еиԥш ирбоит. Иҟоуп, рҭаацәаратә традициа 
инақәыршәаны, кәтыла, рбаӷьла ма шәишәила еилгогьы, - «игәнаалам», - ҳәа 
џьара кәацк аахәаны иаарымгозар («ҳара ҳзеицәада?»).

Аныҳәаҩ – уи аҭаацәа реиҳабы иоуп, – ашҭа агәҭа днықәгыланы, ма 
еиҳа иахьыԥхьакырҭоу, цқьа  ажәҩан  дахьабарҭоу, ҭыԥк ҿыхак аҿы, 
имшаԥыӡыс атәыҩахәыҷ ианкны, ибжьы ҩҭыганы Хыхь иҟоу диҳәоит: 
«Анцәаду, зхьышьаргәыҵа сакәыхшоу, уара иубзоураны, иахьа ҭаацәала 
ҳаибга-ҳаизҩыда мшаԥныҳәа ҳаԥылоит. Иҭабуп ҳәа уаҳҳәоит хәыҷгьы-
дугьы. Ҽаангьы, абас улаԥшхаа ҳагумырхар, сынтәа аҵкысгьы еиӷьны 
ҳауԥылоит!»10 Ишьтәы мрагыларахь ахы нарханы, аҿы – алада (иажәа дша­
меижьаз ажәҩан иабартә, игәра агартә еиԥш), ахәда аҳәызба наҵишьуеит, 
аха зынӡа ихымҵәакәа, ацәа иаазныжьшәа. Аҭаацәараҿы инареиҵбу хбыџк, 
аҩны дныҩнаххны, ахәышҭаара кәызҭхак ааҽыҳәԥааны, иааганы аԥҟамҭа 
инахьишьуеит, аныҳәагатә «ахьаа  артәаразы» (акәызҭха - ҿыцәаара зқәым 
амца иасимволу акы аҳасаб ала, аха аныҳәагатәгьы ажьы архаауеит, цәгьа-
мыцәгьак ахьыԥшызар, иҭнаблаауеит).

Амала, убри аамҭазы амца ахьӡ рҳәаӡом (атабуациа аклассикатә ҿырԥшы), 
насгьы уи аагара аӡәгьы идырҵаӡом, идыру усуп – аҭаацәа реиҵбы итәуп. 
Арԥарцәа инареиҳау, иеиҵбацәа наицырхырааны, аӡыс ацәа нахирҵәраауеит, 
хәҭа-хәҭала еиҿыхны, ирыцқьаны, ақәаб инҭеиҵоит. Ианжәлакь, жьхыла ақәаб 
иааҭганы агәыблаа ианиҵоит, нас инаганы ҟәардәк инықәиргылоит, иара 
аӡыс ахәда ахьхиҵәаз, дахьахныҳәаз аҭыԥаҿы. Аныҳәаҩ, уаанӡа ишыҟаиҵаз 
еиԥш, мрагыларахь иҿы нарханы деиҭаныҳәоит: «Уаанӡа абзара усырбеит, 
уажәы агәи агәаҵәеи!..».
22. "Алашара", №2, 2013

Џьара-џьара аҩцараҿы амшаԥыҳаԥшьа рзыҵоуп, ажьымжәа ҟәымшәышә­
қәа ирылхны иҟаҵоу ҩеиқәаҵәала иҭәны. Ԥҟарак аҳасаб ала, уи быжьԥҳалк 
акуеит. Амшаԥыҳаԥшьа анхыртуагьы иара аныҳәа аҽноуп, уаанӡа алакьысра  
ҟалом, иҟалом  аӡәы инапы ахьишьыргьы. «Ҵасым!».  Амшаԥыҳаԥшьа ззыҵоу 
аԥшәма, агәи агәаҵәеи рыхныҳәара даналаго аамҭазы,  ахҩа ахихуеит. Егьыс, 
амшаԥыҳаԥшьа ззыҵам, аҽак хыртыр, ма ус аҩы иаахәаны иааргар  ауеит. 
Амала амшаԥеишәа аҩы ықәгылазароуп, хымԥада.

Ҩыратә хыҵхырҭақәак рҿы ишыҟоу ала, шәышықәсаҟа рышьҭахь 
– иааиҵангьы – «ӡысык аҿы иаанымгылоз аԥсуаа ыҟан, досу ишиқәыз 
еиԥш»11. Аха абрагьы «аха» ыҟоуп. Иахьатәи «ажәытәуаа» ишырҳәо еиԥш,  
«иԥышқоуп,  ҳәа ирыцҳаумшьозар, аӡарақәа шаҟа уҭаху ушьыр ауеит, аха 
узыхныҳәаҵәҟьо хык ауп»12.

Иахьа, шамахамзар зегьынџьара, аӡыс ахныҳәарагьы, аныҳәара иадҳәалоу 
анормативқәагьы аҽеиҭакрахь рхы дырхеит, имариахеит: ашәымкьаҭ аргы­
ларазы аџьабаа рхы иадырбом, уи азы аҟәардә ыҟоуп, агәыблаа ацынхәрас 
асаанҟьаҟьа ркуеит, акәац, адәаҿы имжәыкәа, аҩныҩныҵҟа иржәыр ауеит, 
агаз аҿгьы, уимоу иахьымныҳәақәогьы маҷҩӡам. Урҭ «иажәит», аамҭа иаге­
ит.

Абжьыуаа рыҩныҵҟа иҟоуп амшаԥ аҽны, мшылашак аҳасаб ала 
иазхәыцны, мычду змоу  Аелырныха иамҵаныҳәо аҭаацәарақәа маҷҩым, 
иара ахьӡ зху ақьырсиантә уахәамаҿ акәым, иара уа, аҩны. «Уарла-шәарла 
акәзаргьы, Аелырныха иашьапкуа аҭаацәарақәа, уаҩы иԥылоит абзыԥқәа 
рҿгьы – анкьаӡа зны абжьыуаа ирылҵыз џьоукы раҳасаб ала. Ҳәарас 
иаҭахузеи, Аелырныха урҭ рзы аныхақәа зегьы иреиҳауп, уиоуп дара рзын 
зегь раасҭа иԥшьоу»13. Ԥҟарак аҳасаб ала, урҭ рҭыӡҭыԥаҿ ажьира ма жьира 
ҟәырҷахақәак рымоуп, – «аелырныха ацыԥҵәаха». Иҟоуп аелырныхаҳаԥшьа 
аназхогьы. Аилырныхаҳаԥшьа ззыҵоу ма ажьира змоу аҭаацәа хышықәса 
рахьтә аџьмашьтәа иахныҳәоит, абжьааԥны - чашәла, ма чахәажәыла еилгоит. 
Хыԥашьа змам акы еиԥш, аныҳәара ацәашьы ацуп.

Аџьмахша иахныҳәома, ус чашәла иныҳәома, ишыҟарҵозаалакгьы, 
шьыбжьаанӡа иҟарҵоит, амра ҵлашәара ианҩеилакь. Аилырныхаҳаԥшьа да­
хагыланы аныхаԥааҩ – аҭаацәа реиҳабы – иҵакыра ишьҭахь иааиларгыланы 
дныҳәоит: «Мычду змоу Аилырныха! Иахьа хәыҷгьы-дугьы, ҭаацәала ҳгәырӷьо 
амшаԥы ҳанаԥыло аамҭазы, аханатә аахыс ишҳақәу еиԥш, ухьӡ ала ҳныҳәоит, 
улыԥха ҳауҭаразы, угәыԥха ҳауҭаразы, уаҳхылаԥшразы, ҳухьчаразы, хьаа-баа 
ҳамамкәа ҽаангьы ԥшӡала ҳнаушьҭразы, иаҳзымдыруа ҳаҭоумҵаразы. Уажәы 
абзара усырбоит, нас – агәи агәаҵәеи»14. Аныҳәара дшаалгаз еиԥш, аныҳәаҩ 
(аныхаԥааҩ) аныҳәагатә  арыӷьала хынтә иргьежьуеит, хынтә дгьежьуеит 
иара ихаҭагьы, хыхь сызлацәажәоз аныҳәараан еиԥш. аныҳәаҩ дныҳәонаҵы 
зегьы рарӷьашьамхқәа арсны игылоуп, даналгалакь, иҩагыланы, – «иуҳәаз 
анцәа иуциҳәааит!» - ааилдыргоит, нас хынтә-хынтә игьежьуеит, аныҳәаҩ 
дшыгьежьыз еиԥш, арыӷьала.

Ари аныҳәаратә формула, уаанӡатәи аныҳәарақәа реиԥш, бжьара­
ныҳәашьоуп: еиӷьны, еиҳаны изҳәо дыҟоуп, дыҟоуп еиҵаны, еиҳа  ирмарианы 
изҳәогьы.

Абзара анаирбоз иҿы иаирҳәаз ажәа инақәыршәаны, аныҳәаҩ деи­
ҭаныҳәоит агәи агәаҵәеи рыла, ачашә ацҵаны, ҳәарада, ахԥагьы хцык 

змоу арасаҵәы иахаҵаны. Аҩынтә раан аныҳәаҩ иныҳәашьеи ииҳәо 
аныҳәаԥхьыӡи уаанӡа ииҳәаз еиԥшуп,  арасаҵәы иахоу афатәи, иххаӡа иар­
кны иику ацәашьи алаҳамҵозар. Аныҳәара даналго аамҭазы, дмыццакӡакәа, 
дныҳәа-ныԥхьо, аҳаԥшьа хтны, акәапеи нхыршәланы, ма ҵәыцала, аҩы 
ҭигоит – аҳардан иалху аҩеиқәаҵәа. Аҵәца икуп иарӷьанапала, иармана­
пала – агәи, агәаҵәеи, ачашәи зхоу арасаҵәы. Нас ауп Аелырныхахь ихы 
анирхо, данашьапкуа. Дныҳәаны даныгьежьлакь ашьҭахь аҵәца иику хәыҷык 
ахижәаауеит, аҵәца иҭахаз аҩы агәи агәаҵәеи ачашәи ирықәиҭәоит. Нас  
иаҳәызбала еихырссаны сак-сак зегьы идиркуеит, агьама дирбоит иара убас 
аҩгьы, еиҳаб-еиҵбыла: «Алыԥха уоуааит!» Ирҭахы-ирҭахым, зегьы акоуп, 
инацҳароуп, аҩгьы  инаҿыхәароуп – аныҳәаҩ ииҳәаз хыԥашьа амаӡам: «ус 
анцәа иақәиҵахьеит».

Аныҳәаҩ дзыхныҳәаз афатәи ажәтәи аҭаацәа аҩны идәылыргом, аха 
ахҭыгәлаҩ ма ус аныҳәа рыдиныҳәаларц иааиз ауаҩы акгьы дахырбаауам 
– ахҭыгәлаҩ дымшуп, иҿы мырҵысыкәа ддәылҵны дцар ҟалом, ҵасым. 
Ахҭыгәлаҩ ихәы инапы аиркаанӡа, аҵәца аанкыланы, дҩагыланы аԥшәмацәа 
дрықәныҳәоит: «Шәзымҵаныҳәаз алыԥха шәоуааит! Иахьатәи амшаԥныҳәа, 
аныҳәаду, шәагымхааит!»

Ажәытә, аԥсуаа рӷьырак амҳаџьырра иқәнагаанӡа, Аԥсны агәы, Гәыма,  
иаҵанакуаз ауааԥсыра Аелырныха еиԥш  амч змаз Инал-ҟәыба – уи Ԥсҳәы 
игылан – иамҵаныҳәон, иашьапкуан, аха уи ашьҭақәа еиқәымхеит, аамҭа 
иахәлаӡит. Амала абжьыуаа рыҩныҵҟа, уарла-шәарла акәзаргьы, уаҩы 
иԥылоит ари аныхаду ахьӡала аныҳәагатә ҟазҵо аҭаацәарақәа15. Ҳәарада, 
урҭ аамҭа бааԥс иалҵыз, зшьамхы зҽазыргаз ауаа иркьарзуп.

Аиндивидуалтә ҟазшьа змоу культуп Анцәахәы, ихазуп иара изку, иара 
ихьӡала имҩаԥырго аныҳәарагьы. Анцәахәы дрымоуп аҭаацәа, анцәахәы 
дрымоуп аижәлантә, нцәахәыда дыҟам аӡәгьы. Уимоу адунеи иқәу – зыԥсы 
ҭоугьы, зыԥсы ҭамгьы – зегьы-зегьы нцәахәык-нцәахәык рымоуп - ирхылаԥшуа, 
изыхьчо, аԥсымыцқьақәа рҟәызцо, ирҟәызблаауа, Анцәаду иҿы еиҭазҳәо 
мычны. Уиоуп – «сынцәахәы», «унцәахәы», «ҳанцәахәы», «шәынцәахәы», 
«рынцәахәы», – заҳҿыҵаку зегьы, анцәа дхазҵо ауаа. Анцәа иҟынтә хәык-
хәык шҳамоу, зегьы анцәа ҳшишаз дырны.

Имаҷым иахьагьы «ҳанцәахәы» ҳәа иныҳәо аҭаацәарақәа, еиҳаракгьы 
амшаԥы аҽны16. Урҭ рыҩцараҿы анцәахәҳаԥшьа рзыҵоуп - набыцра зқәым 
ацқьа-ҳаԥшьа. Ҳәарас иаҭахузеи, анцәахәыҳаԥшьа хдыртлоит иахныҳәаны, 
ашьтәа аҵакны, ма чашәла – ишрықәу еиԥш. Амала «анцәахәы» иацу 
аныҳәаратә стандартқәа егьырҭ аныҳәаратә стандартқәа излареиԥшым 
ыҟоуп: «Иахьа мшаԥуп. Абри аныҳәаду аҽны ҭаацәала ҳаизаны уара, 
Ҳанцәахәы, ушьапаҿы ҳгылоуп. Улаԥшхаа ҳагыумырхан, ҳуҳәоит! Уаҳхылаԥш! 
Ҳахьча! Иахьа уажәраанӡа ушаҳхылаԥшуаз, ҳшыухьчоз еиԥш. Ҳара уара 
ҳаумаҵуцәоуп, иҳалшо ала умаҵ аауеит, иаҳзымдрыз, иҳагхаз акры ыҟазар, 
ҳаҭаумҵан!»

Абжьааԥны еиԥш, абраҟагьы аныҳәаҩ дныҳәоит ҩынтә: дзыхныҳәо 
абзара анаирбогьы, агәи агәаҵәеи анаирбогьы.  Абри аныҳәарагьы иацуп 
иара убас ацәашьы. Уи ԥҟароуп. Аныҳәаҩ ихымҩаԥгашьагьы, дара ииныҳәо 
рхымҩаԥгашьагьы, ргылашьа инаркны рыгьежьышьа аҟынӡа, зегьы шәоуп-
изоуп, егьырҭ аныҳәарақәа раан еиԥш.



172

Афатә шааҟалаз еиԥш, аԥшәмаԥҳәыс хыма-ԥсыма «аишәа лыргылоит», 
знырцәымҩа иқәлахьоу, аҩны иахьыԥшу зегьы рыхьӡала. Абжьыуаа рҿы 
аԥшәмаԥҳәыс аишәаҿы иалыркуеит  ацәашьгьы,  аишәа аҵаҟа, аԥхьаҟала, 
ишьҭалҵоит иара убас акәицқәа жжаӡа изну џьамк, асыкәмал ахҵаразы. 
«Абзыԥқәа рҿы алыԥсаа ҿыц дрымамзар, ацәашьы адыркӡом, асыкәмалгьы 
хырҵаӡом»17. 

Абраҟа иазгәаҭатәуп аҽакгьы. Аишәа зыргыло аишәа иқәырҵоит 
амшаԥыфатәқәа зегьы, аџьмажьы ада – «аџьма аҩсҭаара злоу рахәуп»18. 
Егьи, «арахә-ҟьашь» ажьы – аҳәажьгьы –аишәахь анагара акәым, азхәыцра­
гьы гәнаҳароуп. Кәацхкыс  аишәа иқәырҵо ауасажьи ашьамаҟажьи роуп. 
Уаҳа акгьы. Ҳәарас иаҭахузеи, акәтыжьгьы иара иатәуп.

Ацәашьы зку аԥшәмахаҵа, ма аҩныԥҳәыс, аҩны аԥхьатәи ашә ахь ихы 
нарханы, аԥсцәа дрыԥхьоит: «Шәыҩнал, шәара арыцҳақәа, шәыҩнал, акы 
шәацәымшәакәа, шәнапқәа ӡәӡәаны шәтәа, иҳалшаз ала шәхәы ҳархиеит, 
шәгәы иахьынӡаҭаху, шәмыццакыкәа, акрышәфа, акрышәжәы!»

Аԥшәмаԥҳәыс гәыгәымла «аԥсцәа рнапы длырӡәӡәоит, ампахьшьы 
рылҭоит», аӡы нкаҭәаны, уа ампахьшьы нышьҭшьны, нас аишәа аҟәардәқәа 
аадхны «илыртәоит». «Иантәалак, рыхәқәа даарыханы, ирманшәаланы 
«ирымҵалыргылоит», фатәыс иқәу зегьы ҿаҵақәак-ҿаҵақәак нарымхны 
асаан «ирзанылҵоит», амшаԥыкәтаӷьқәагьы акакала еинҟьаны, иԥыҽҽны 
«ирымҵалҵоит, аӡы рызҭалҭәоит, аҩы рызҭалҭәоит». Иҟоуп абарҭқәа зегьы 
иара аԥшәмахаҵа ихаҭа ианыҟаиҵогьы. Аԥшәмацәа аҵәцақәа ирҭаҭәоу 
аҩы ҿамҩак-ҿамҩак ахыржәаауеит, иаанхаз карҭәоит. Акрырфазар, ир­
феит, аныргәахәуа аамҭазы  аишәа дырҵысуеит: «асасцәа гыланы ицоит». 
Уаанӡа асаанқәа ирнырҵахьаз аҿаҵақәа ааҵрахь идыршәуеит, неирҭа змам 
аԥсхьыԥшцәа рзы.

«Аишәа анышьҭырхлак» ашьҭахь аҭаацәа аҩны иҩналаны аныҳәеишәа  
аархианы иахатәоит. Аныҳәеишәа ҭәуп ныҳәафатәыла, абысҭаԥхеи амшаԥ­
чашәи акәтыжьи амшаԥыӡыс ажьи инадыркны, ахаамыхаақәа рҟынӡа, зегьы. 
Ҳәарас иаҭахузеи, аныҳәеишәа уаҩы ихаҿы изаагом ачча-чча ҳәа аҵәца 
иҭыԥхаауа  аҩеиқәаҵәа ықәгыламкәа.

Гәырӷьароуп, шәаҳәароуп, кәашароуп амшаԥы аҽны. Агәырӷьареишәа 
еихсыӷьра амам краамҭа – ҵхыбжьонынӡа, ашарахьы ахы архаанӡа. 
«Краамҭа», избанзар «аҩнду» аҿы имаар руӡом хазы инхо, ақалақь аҿы 
амаҵурақәа ирылоу аԥшәмацәа рыуацәа – рыҷкәынцәа, рыԥҳацәа, рашьцәа, 
раҳәшьцәа: «амшаԥы аҽны еибамбозар, ианбеибабои?». Насгьы урҭ 
напҭацәы иааӡом, зегьы ҳамҭак-ҳамҭак рзааргоит, еиҳаракгьы ахәыҷқәа. 
Аԥшәмацәагьы «рысасцәа» анцо еималеиҿалаха ирышьҭуеит: агәыхә, ацыфа, 
арыжәтәџьбарақәа… Еиҳарак уаҩы иазгәеиҭаша: амшаԥазы, аҽаамҭанык 
еиԥшымкәа, атрадициатә еизыҟазаашьақәа аус руеит: аиҳабреиҵбра, 
аихаҵгылара, ажәахаақәа. Урҭқәа зегьы абиԥареиҳабацәа ргәы ҟанаҵоит, 
ргәы арҟәандоит, аамҭалатәи усыз аҭахызар. Еилкаауп: абыргцәа рабацәа 
дуқәа ирыларааӡахьаз раԥсуара гәхьааргоит, рыхшара, урҭ рыхшара рнапаҿы 
аҵыхәа ԥҵәар ҳәа ишәоит.

Амшаԥныҳәа уаҩы ихаҿы изаагом иара убас аигәылацәа реиҭанеиааира­
да,  агәылеи агәылеи, шамахаӡак акәымзар, рекономикатә ҭагылазаашьақәа, 
агәылеи агәылеи рсоциалтә еизыҟазаашьақәа, рдоуҳатә еизыҟазаашьақәа, 

ажәытә еиԥш иахьагьы еилаԥах иахьыҟоу, еилшәара ахьрықәым иабзоура­
ны.

Амшаԥы аҽны аигәылацәа реиҭанеиааира, реибабара ашьапы зкуа, 
ҳәарада, – «еиааиуа-еиҵааиуа» – ҳәа зымшаԥкәтаӷьқәа рыла еиндаҭло 
ахәыҷқәа роуп.

Аԥсыуа ҵасла иааӡоу аԥсуаа ажәытә, дара рхаан, ақыҭа агәаҿы еиҿыркаа­
уаз аимҭахарақәа иреиԥхыӡуеит, игәхьааргоит,  рбара иазхьуеит. Урҭ ауаа 
ргәалаҟара ашьҭыхра мацара иазкымызт, зегь раԥхьаӡа иргыланы урҭ ауаа ре­
ибабара, реидгылара, ракзаара иауасхырын. Ԥҟарак аҳасаб ала, амшаԥазтәи 
ахәмаррақәа, неилых ҟамҵакәа, шәаҳәарыла-кәашарыла ихдыркәшон, ҽааны 
уажәаанынӡа ргәы иҭымҵәо, инеимда-ааимдо аӡбахә рҳәо аҟынӡа. Ажәак 
ала, амшаԥазтәи ажәлар реибабашьа зегьы ргәы шьҭнахуан, рмилаҭтә хдырра 
арыӷәӷәон, еилаҵәан инхалартә-инҵлартә иархион. Ҳәарада уи иацхраауан 
иара аныҳәа ахаҭа ԥсабарала  иацу агәаҳәара, аԥхара, ахаара.

Амшаԥы адырҩаҽны, ашәахьа, – зынарцәымҩа иқәлахьоу ирымшуп, 
– зҳәо ыҟоуп. Урҭ аԥсцәа рыхьӡала аишәагьы дыргылоит, фатә ҿыцла ир­
хианы. Уи архиашьеи амҩаԥгашьеи рыла аишәаргылара ахаҭа излеиԥшым 
рацәак егьыҟам19. Аха иахьа џьаргьы еиқәымхеит хыхь зыӡбахә сҳәахьоу 
амонографиатә усумҭа аҿы иаҳԥыло «аԥсцәа рыԥсы ахьӡала аныҳәара»20. 
Уи мрагылара-ҩадатәи ҳгәылацәа рҟынтә абжьыуаа ишрыланагалаз 
ҩашьом. Аетнографиаҿы уи «ақьабз-ҟьала» ахьӡуп. Аԥсыуаҵасла, амшаԥы 
иашьҭанеиуа амчыбжь зегьы «аԥсы  аҩны дадыԥшылоит», убри аҟынтә ес-
чан уи ихәы анырҵоит.

Амшаԥымшқәа рцикл хзыркәшо акы акәны иҟоуп Амшаԥы ашәны 
иааиуа Аҳәса рымшаԥ. Убри аҽынгьы амшаԥыкәтаӷьқәа ршәуеит, аишәа 
дырхиоит, аха аныҳәаду аан еиԥш акәымкәа, еиҳа иааиҵаны, иахдырҟьом 
амҩаԥгашьагьы. Ашьыжь аныҳәакәтаӷьқәа рӷьырак анышәынҭрахь иганы, 
аԥсцәа рҳаҭгәынқәа рхаҿы игылоу арымӡқәа ирықәырҵоит. Аҳәса рымшаԥ 
азы «аҳәса рыԥсныҳәа»21 ахьырҳәогьы ыҟоуп, еиҳарак абзыԥқәа рҿы. 
Ажәытә, иаҳхысыз ашәышықәса алагамҭазгьы, «Аҳәса рымшаԥ аҽынгьы, 
амшаԥазы ишыҟарҵоз еиԥш, аҽырхәмаррақәа мҩаԥыргон, имҩаԥыргон иара 
убас егьырҭ еиуеиԥшымыз аицлабрақәагьы»22.  

Аҳәса рымшаԥ ажәлар рынхамҩа агәашә азаазыртуа ныҳәан. Акаршәра 
дгьылқәа рҿы амхурсҭақәа ррыцқьара, рырхиара, рырмазеира напы адыр­
куан, аҿаҩақәа рҿы – арахә ҭырцон, ааԥҭрақәа рахь икарцон, ашьхылара 
рҽазыҟарҵон. Аҽак ала иаҳҳәозар, убри нахыс хахәаран, ҳәарада, изқәыз 
адгьыл  иақәшәоз нхамҩатә хырхарҭала.

Иахьа амшаԥымшқәа рцикл иахьынӡазалшоз ала иҭшәахеит, еиҳа 
ианеиҳаха хԥа-ԥшьба мшы роуп иаҵанакуа: аԥшьаша, ахәаша, асабша, 
амҽыша. Ҳәарас иаҭахузеи рхыԥхьаӡара иагхеит, мамзаргьы иазгәарҭо аасҭа 
иазгәарымҭо еиҳауп уи иацыз ақьабзқәагьы.

Аҭоурых аганахь ала акәзар, араҟа аҳәатәы еиҳагьы ирацәоуп. Аԥсуа  
мшаԥи ақьырсиан мшаԥи, формала ишеиԥшым еиԥш, ҵакылагьы еиԥшым, 
аофициалтә дин иҟанаҵаз анырра шмаҷмгьы. Ииашоуп, амшаԥы иаԥылоит 
325 шықәсазы ақьырсин жәлар Никеи имҩаԥыргаз аизара аахыс. 
Аиашахаҵаратә уахәама аԥҟарақәа инарықәыршәаны, аԥсуаагьы иулиантәи  
амзар иацныҟәоит. Аԥсуаа шьахәлаҵәҟьа ирдыруеит уи амаӡақәагьы. 

Қәырԥшыгас ирымоугьы амши аҵхи ааԥынтәи реиҟарахароуп. Амшаԥы 
ҟалоит хәажәкырамза аҭәымҭа иацааиуа амҽышазы. Ус акәымкәа, хәажә­
кырамза ҭәаанӡа амҽыша бжьалар, амшаԥныҳәа цәаӷәарамза аҭәымҭа 
ашьҭахьҟа ииасуеит. Астрономцәа ишазгәарҭо ала, уи зегьы зыхҟьо зеижә 
шықәса рахьтә знык еиҭасуа амзатә фазоуп. Убри аҟынтә амшаԥы цәаӷәа­
рамза ԥшьбеи лаҵарамза аабеи,  инарыбжьыс-аарыбжьысуа, наҟ-ааҟ 
ирыбжьоуп. Аха иара иамоу атрадициатә ҟазшьақәа рыла уахәаԥшуазар, 
антикахьшәазы  Ақьырсиантә традициақәа Кавказ мраҭашәаратәи аган 
иқәнагалаанӡагьы аԥсуаа амшаԥы иаԥылон. Pasah ҳәа асемитқәа ажәытәӡа 
имҩаԥыргоз аныҳәа еиԥш (ауриа бызшәала уи «аиагара» аанагоит, 
қьырсианҵасла – «нырцәынтә аара», «аԥсра аҟынтә аԥсҭазаара наунагӡахь 
аиасра»), уи мзаҭәымҭашьҭахь акәымкәа, мзаҭәымҭаз иазгәарҭон. Амзаҭәымҭа 
аԥсуаа рынхамҩатә бзазараҿы аҵак ду амоуп. Урҭ реиҭаҳатәқәа зегьы 
мзаҭәымҭала еиҭарҳауан, амза еиԥш, игәылҭәааны иҟаларц азы. Рылаҵатәгьы 
амза ҭәаанӡа акәын ианкарԥсоз. Ажәакала, амшаԥы аԥсуаа имҩаԥыргоижьҭеи 
даара кыр ҵуеит, уи адацқәа аамҭа иаршлахьоу ажәытәра иагәылоуп, иҟалап 
«анеолиттә револиуциа» иақәлазаргьы. Ианцәырҵзаалакгьы, уи цәырҵит 
арахәхьанҭа ныҟәызгоз аԥсҭауаа рыбзазараҿы, асари аӡари ааԥынтәи рира 
иадҳәалоу ныҳәак аҳасаб ала: «Хааӡагас иҟоу рахәуп». Арахә реиҵагылара 
илаԥшхаа агимырхарц азы Аиҭар иашьапкны имҵаныҳәон сысла, ауаса маҷхо 
ианалага, – ӡысыла. Ашьҭахь, адгьыл ақәаарыхра аҵакы аназҳа, аҽанарӷәӷәа, 
амшаԥы рылаҵәеит агауаагьы. Ладеи-ҩадеи ҳәа неилых ҟамҵакәа амшаԥы 
аԥсуаа зегьы ирзеиԥшу ныҳәахеит. Уи азы шаҳаҭра ауеит Чычхадыл 
– аԥхьатәи ажәлакаԥсара иасимволу, адгьыл анцәахәԥҳәыс илызку аныҳәа. 
Ныҳәак еиԥш мшаԥы ацәырҵра ахронологиатә шәагазагақәа рганахьалагьы 
аетнографиатә интерес амоуп  аџьарсахьа анҵаны, иркәымпылуа аҩныргәы 
иакәдыршо акәтаӷьгьы. Ацәаҩеи ианыҟарҵо аамҭеи рыла уахәаԥшуазар, 
ари ақьабз еиҳагьы ахыҵуеит, аџьарсахьа фетишк еиԥш ианахәаԥшуазтәи 
аамҭа иақәлоуп – аԥхьаӡатәи ауаажәларратә шьақәгылашьа иаҵанакуа 
ажәытәаамҭа. Аматриархалтә традициақәа рҟынтә иаауеит, хымԥада, амшаԥы 
аҽны ахәыҷқәа рҭаацәеи дареи амшаԥыкәтаӷьқәа анеинырҟьо иаабо 
аҷыдарақәагьы: «аԥхьа ан, нас – аб».

Аԥсуаа рдинтә дунеи аҿы жәҩан иҟоу Анцәа ду анцәахәқәа рпан­
теон дагәылыҳәҳәо, дынцәадуны даныҟала, амшаԥы зеиԥшныҳәахеит, 
аԥсабара аҿыхара ианыҳәахеит. Уи азоуп иахьа аԥсуаа, дхәыҷы-дду, зегьы 
гәырӷьаҵәа амшаԥшара изаԥыло, амшаԥ анрызшанахыс рыԥсҭазаара еиҳа 
ишеиӷьхо, еиҳа ишылашо агәра ганы. Амшаԥы аныҳәақәа ишырныҳәоу, 
ишныҳәадуӡӡоу атәы зҳәо иара иацу агәырӷьарамыцхә, ма амҩаԥгашьа 
мацара акәӡам, уи атәы рҳәоит, зегь раԥхьаӡа иргыланы, иадҳәалоу 
ажәаԥҟақәеи афрозеологизмқәеи: «мшаԥгәырӷьара», «мшаԥшара», «амшаԥы 
зызшаз», «амшаԥы даԥылоушәа…», «мшаԥаҽны еиԥш», «ула хыуҩар, 
мшаԥы цоит», «мшаԥшара еиԥш избоит», «мшаԥаҽны, – акрыфаны сыҟоуп, 
– зҳәаз еиԥш», « мшаԥазы зхарԥ ззымԥсахыз еиԥш», «уаҳәшьа дыԥсааит, 
мшаԥаҽны уаазҭгьы акруҿасымҵоз, зҳәаз леиԥш»... Урҭ иреиуоуп иара 
убас уаанӡа зыӡбахә сымаз «амшаԥыкәтаӷь», «амшаԥчашә», «амшаԥыӡыс», 
«амшаԥыҳаԥшьа», «амшаԥымш». Уимоу, зны-зынла «амшаԥы»  «аныҳәа» 
иасинонимны ианаҳԥылогьы ыҟоуп.

Абарҭ зегьы ҳасаб рзуны, алкаа ҟаҵазар ауеит: Мшаԥы, ишысҳәахьоу 
еиԥш, ааԥын иатәуп, аԥсабара ацәа алҵра, аԥсабара аҿыхара, аӷьацара, 
аизҳара иатәуп. Амшаԥы ашықәс ашәҭымҭа ианыҳәоуп. Ааԥын – ауаҩы 
даара дзыргәырӷьо, игәыӷрақәа здиҳәало аамҭоуп. Ааԥын иеигәырӷьоит ԥсы 
зхоу зегьы. Ааԥын амш иеиҵыҵымҭоуп, аԥхарра адәы ианықәло иаамҭоуп, 
ааԥын адгьыл агәы арчыхәчыхәуеит, адгьыл агәы ҟанаҵоит. Ааԥын анхара 
иатәуп, ауаҩы аԥсҭазаара игәаҳәоит, аԥсҭазаарахь рхы хоуп зегьы. Ааԥын 
– алагамҭақәа зегьы ирылагамҭоуп.

Аҵыхәтәан иазгәаҳҭап амшаԥы аформеи аҵаки уи зтәу аамҭеи 
хазырҭәаауа аҽакгьы. Уи иара ахьӡ ауп: «амшаԥы»  ааԥынымш (амш+ ааԥын)23. 
Зқьышықәсала уи ақьырсианра ахахьы аиагара ишаҿугьы, зегь акоуп, амшаԥы 
иахьагьы аԥсуаа рдинтә ныҳәақәа иреиҳау ныҳәоуп, аныҳәақәа ирныҳәоуп, 
жәҩан иҟоу Анцәа ду иныҳәоуп.

Аԥсуаа рдинтә ԥсҭазаараҿы амшаԥы, аныҳәақәа зегьы ирҷыдоуп, 
атрадициатә цәа шахац иахоуп иахьа уажәраанӡагьы. Амала, уи «аԥсуаа 
рдоуҳатә культураҿы ақьырсианра ашьапы изықәымгылеит, ақьырсианра амч 
амаӡам»  акәӡам иаанаго. Адунеи аҿы аофициалтә ҟазшьа аманы ақьырсиан­
ра аԥхьа издызкылаз ажәларқәа иреиуоуп аԥсуаа – афбатәи ашәышықәса 
аҽеиҩшамҭа аахыс. Ртәыла аҩныҵҟа моу, анҭыҵгьы иныҟәыргон уи аԥсуаа. 
Аха, абжьарашәышықәса хьшәақәа рзы ртәыла иахаԥаны иҟаз аосманқәа 
ирыхҟьаны, иҟалеит, егьмаҷмхеит, аԥсылманрахь имиасыр ада хәшәы зма­
уз аԥсуаа. Уи ажәлар рышьҭахьҟа, ртрадициатә дин, асупремотеизм  ахь 
ихьанарԥшит24. Аурыс Аԥсны данықәнагала инаркны (1810) аԥсуаа рӷьырак 
рҳәынҭқарратә дин еиҭашьҭырхит, ақьырсианра иаҵагылт, аха ажәлар 
рҭоурыхтә гәалашәара ус аламала ашьҭақәа арӡуам.  

Азгәаҭарақәа:    
1Н.С. Џьанашьиа. Статьи по этнографии Абхазии. Аҟәа, «Аԥҳәынҭ­

шәҟәҭыжьырҭа», 1960, ад. 23-47. Никәа Џьанашьиа иусумҭа иагәылоуп аԥсуаа 
рдинтә дунеихәаԥшышьа атәы зҳәо аетнографиатә ҵарадыррахказы хәы 
змам аматериалқәа. Урҭ араҟа инарҭбааҵәҟьаны ахархәара рызууп, автор 
џьара-џьара иҟаиҵо алкаақәа рықәшаҳаҭхара шыуадаҩугьы, уимоу дахьа­
вагыло, дахьаҩнаго, иахьицәыхәанчо шыҟоугьы. Иҟалаз уиоуп: аҵарауаҩ 
аетнографиатә материалқәа еизигон, еиҳарак, Аӡҩыбжьа ақыҭа аҩныҵҟа 
мацара, иара дызланхоз аԥсуаа рҿы. Иара иаамҭазы ари ақыҭаҿы иааны ан­
хара иалагахьан  Егры нырцәынтә иааз агырқәа маҷымкәа. Урҭ аԥсшәа рҵеит, 
шамахамзар, аԥсуара рылсит, иаԥсыуахеит, аха ркультура аҟәырҷахақәа 
аԥшәмацәа рыларҵәара рылшеит, зегь раԥхьаӡа иргыланы рдинтә қьабзқәа, 
урҭ ирыдҳәалоу атерминқәагьы убрахь инарылаҵаны. Убас, атеоним Анан 
ацынхәрас  «адгьыл-дедоԥал»  рҳәо иалагеит, «амшмара» баиахеит (баио­
ба).  Аԥсуа динтә қьабзқәа рсистема иалалеит Ҭаргьалаз (мҭавар ангелози), 
Ҵачхур уҳәа акык-ҩбак. Абзыԥқәа ртәы ҳамҳәап, дара абжьыуаа рҿгьы урҭ 
рыӡбахә ззымдыруа рацәаҩуп иахьа, еиҳаракгьы  аҿаҩақәа рҿы. Абри ап­
ринцип инақәыршәаны, аетнограф Н. Џьанашьиа Чачхадыл  «цашьха диди» 
иадиҳәалоит. Уи ишиҳәо ала, аԥсуаа рдинтә институтуп, аныха «анцәа ихы» 
аанагоит (икона). Абжьыуаа рдинтә бзазараҿы аҵак ду змоу Аелырныха  
акәзар, Гьаргь ацқьа идиҳәалоит, иара ахьӡ зху ақьырсиантә ныхабаа уи 

аҭыԥаҿы иахьгылоу аҟнытә.  Ус иҟоу, аҵарадырра аҳәаақәа ирҭамӡо, алкаақәа 
ҳазлацәажәо  аусумҭаҿы аҭыԥ рымоуп. Убри аҟынтә урҭ сара сусумҭаҿы 
сырзааҭгылаӡом, сызлацәажәо атема савнамгарц азы. 

2 80 ш. зхыҵуа, Аџьамԥазра ақыҭан ииз, иааӡаз, иахьа аҟәа инхо ашәҟәыҩҩ 
Алықьса Гогәуа иҳәамҭаны ианысҵеит 2012 ш. азы.

3 «Ӷьарӷьар» аҵакы: Абхазо-русский словарь (аиқәыршәаҩ – В.А. Касланӡиа), 
Аҟәа, 2005, 1 атом, ад. 586.

4 Иаҳҳәап, Н.С. Џьанашьиа, иара уа, ад. 33-34. 
5 ҧақәашь ақыҭа ииз, иааӡаз, иахьа Аҟәа инхо абиолог Савели Ҷыҭанаа 

иҳәамҭаны ианысҵеит 2012 ш. азы. Убри атәы сарҳәеит иара убас Ева 
Чагәааԥҳа – 68 ш. зхыҵуа, Кәтол ақыҭан ииз, изызҳаз, иахьа Аҟәа инхо; 
Гульнара Ҭарԥҳа – 63 ш. зхыҵуа, Мықә ақыҭан ииз, иааӡаз, иахьа Аҟәа инхо; 
Адамыр Гәарамиа – 78 ш. зхыҵуа, Аџьамԥазра ақыҭан ииз иааӡаз (ианысҵеит 
2012 ш. азы). 

6 Уи атәы шәахәаԥш: Ш. Д. Инал-иԥа. Абхазы. Аҟәа, 1965, ад. 340-348; 
Г. Г. Ҭарџьман-иԥа (Копешевиӡе). Абхазская кухня. Аҟәа, 1989; лара лҩымҭа 
– Пища // Абхазы. М. «Наука», 2007; Валери Бигәаа. Современная сельская 
семья у абхазов. Қарҭ, «Мецниереба», 1983; иара иҩымҭа - Вопросы тради­
ционной религии и бытовой культуры абхазов. Аҟәа, 2012, ад. 227-232. 

7 Иаҳҳәап, Н.С. Џьанашьиа, иара уа, ад. 35.
8 Атермин «ача» иазку шәахәаԥш: Ш. Д. Инал-иԥа. Абхазы. Аҟәа, 1965, 

ад. 236.
9 52 ш. зхыҵуа, Кәтол ақыҭан ииз, иааӡаз, иахьа Мықәтәи абжьаратә школ 

арҵаҩы Виолета Лашәриаԥҳа илҳәамҭаны ианысҵеит 2012 ш. азы.
10 1992 ш. азы ақырҭуа қәылацәа ирблыз Аԥсуа институт аҿы иҵәахыз, 

хаҭала сара еизызгахьаз архивтә материалқәа рыла, ишысгәалашәо 
ианысҵоит. Абас ианҵоуп абри аусумҭаҿы иаагоу егьырҭ  аныҳәаратә 
формулақәагьы. 

11 Н.С. Џьанашьиа, иарбоу иусумҭаҿы.
12 78 ш. зхыҵуа, Ԥақәашь ақыҭан ииз, иааӡаз, иахьа Ҭхьына инхо Мери 

Гогәуаԥҳа-Бигәаа илҳәамҭаны ианысҵеит 2012 ш. азы; Н. С. Џьанашьиа, 
иарбоу иусумҭа, ад. 36.

13 Блабырхәа ақыҭан ииз, иааӡаз, иахьа Аҟәа инхо аетнограф Марина 
Барцыцԥҳа ишсалҳәаз ала ианысҵеит 2012 ш. 

14 Ақырҭуа қәылацәа ирблыз Аԥсуа институт аҿы иҵәахыз, хаҭала сара 
еизызгахьаз аетнографиатә материалқәа рыла…

15 Н.С. Џьанашьиа, иарбоу иусумҭа, ад. 43. 
16 Аҭаацәа рынцәахәы ихьӡала аныҳәара ануп хыхь иарбоу Н.С. Џьа­

нашьиа иусумҭа аҿгьы, аха автор ицәеилахәеит ҩ-культк: 1) «анцәахәы», 
2) «анцәаҳәа» (абжь.) «хыхь иҟоу» (абз.). Аҵарауаҩ игәы ишаанаго ала, 
«анцәахәы» «анцәа ихәы», «анцәа ихәҭаа» «ауааԥсыра рҟынтә анцәа ии­
гараны иҟоу» ҳәа еилкаатәуп. Амала, аныҳәараҿы аҭаацәа иҟарҵашеи 
иҟарымҵашеи рнормативқәа уи шьахәлаҵәҟьа иазгәеиҭоит: «…жертвенное 
приношение разрешается есть и пить только домашним. Даже замужние 
дочери семьи считаются чужими».

Апрақтикаҿы «анцәаҳәа» / «хыхь иҟоу» ҳәа ианныҳәо, еиҳарак, аԥхарра 
аныҟоу ауп, аԥхынразоуп, хазы, аҽаныҳәак иақәмыршәакәа. Џьанашьиа 

ицәеилагоит, иара убас хыхь иҟоу Анцәа дуи адыди амацәыси рынцәеи 
ркультқәагьы. Афы ихьӡала иҟарҵо аныҳәарақәа иахьанӡагьы иаазго 
аижәлантәқәа ыҟоуп, ашьтәа аҵакны, насгьы аџьраҿы. Ҭоурыхла уи аауеит 
акульт еицаҵагылоу ауаа рабацәадуқәа рыԥсҭазаараҿы изыниахьоу хҭыск, 
залымдыррак аҟнытә. Иара аҵарауаҩ иажәақәа рыла иаҳҳәозар, «ари 
аныҳәараҿы еизоит (абнаҿы – В.Б.) ҳаблак иатәу ахацәа».  Аҽакала иаҳҳәозар, 
«Анцәахәа /  Хыхь иҟоу» аԥсуаа зегьы ирзеиԥшуп, ауниверсалтә ҟазшьа 
амоуп, «Анцәахәы» – аижәлантә иртәуп, аҭаацәа иртәуп, иҟалоит аӡәы ихала 
итәызаргьы, аиндивидуалтәызаргьы.

Анцәеи анцәахәи рганахьала Никәа Џьанашьиа иҩымҭаҿы иҟоу ахәанчара 
«Традиционная календарная обрядность» захьӡу аетнограф Иури Аргәын 
иусумҭагьы ианшәалеит («Абхазы, «Наука», 2007, 2012).

17 78 ш. зхыҵуа, Блабырхәа ақыҭан ииз, иааӡаз, Шамони Дбари 80 ш. 
зхыҵуа, Хәаԥ ақыҭан ииз, иааӡаз,  иахьа Блабырхәа инхо Лида Ҭарԥҳа-Ԥкьыни 
ирҳәамҭаны ианысҵеит 2012 ш.азы.

18 Блабырхәа ақыҭан инхо Лида Ҭарԥҳа-Ԥкьын илҳәамҭаны ианысҵеит 
2012 ш.

19 Шәахәаԥш уи атәы: Валери Бигәаа. Вопросы традиционной религии и 
бытовой культуры абхазов. Сухум, 2012, ад. 290-294.

20 Шәахәаԥш уи атәы: Н.С. Џьанашьиа, иарбоу иусумҭа, ад. 43-44.
21 69 ш. зхыҵуа, Калдахәара  ииз, иааӡаз, иахьа Аҟәа инхо алингвист Ана­

толи Хьециа  ишиҳәаз ала  ианысҵеит 2012 ш. азы.
22 Н.С. Џьанашьиа, иарбоу иусумҭа, ад. 45.
23 Н.С. Џьанашьиа игәаанагарала, «амшаԥы» ҩажәак рыла ишьақәгылоуп: 

амш иаԥу (иусумҭа ад. 33). Аха «иаԥу амш» егьырҭ атрадициатә ныҳәақәа 
рахьгьы измиасзеи, урҭ иаԥу ныҳәақәаӡами? «Амшаԥы» азы сара сгәаанагара 
ари аусумҭа анҵәамҭаҿы иануп, иануп уи зырҵабыргша аҿырԥштәқәагьы.

24 Уи атәы шәахәаԥш: Валери Бигәаа. Вопросы традиционной религии и 
бытовой культуры абхазов. Аҟәа, 2012, ад. 174.

23. "Алашара", №2, 2013

ЖӘЕИНРААЛАК АКӘША-МЫКӘША

Аҵыхәтәантәи аамҭазы агазеҭқәеи, ажурналқәеи, ателехәаԥшрақәеи рҿы 
ҳҿар рҩымҭақәа рӡыргаразы аиԥыларақәеи аиҿцәажәарақәеи рацәаны 
имҩаԥысхьеит. Урҭ зегьы хымԥада ҿыц аҩра иалаго рзы имҩақәҵагоуп, 
игәырӷәӷәагоуп. Аха ҳара ҳгәаанагарала, апоет иҩымҭа наумҵаҵаны, иагу-
иабзоу аҳәара, аилыргара, иахьугәаԥхаз-иахьугәамԥхаз, иахьиқәҿиаз-
иахьиқәымҿиаз, гәаартылатәи аицәажәара, иара апоет изгьы, аԥхьаҩ изгьы 
акраанагоит.

Убри азы, аредакциа аусзуҩцәа иҳаӡбеит, иахьа иҩуа ҳҿар рҟынтәи иналу­
кааша ҳпоет қәыԥш Абзагә Аҟалӷьба иажәеинраалақәа руак «Аԥхыӡ бшалаз» 
захьӡу «хәыц-хәыц» аилыргара! Араҟа ргәаанагарақәа рҳәоит апоет қәыԥш 
иқәлацәа реиԥш, уи иеиҳабацәа – апоетцәа, алитератураҭҵааҩцәа, ирҵаҩцәа. 
Ҳгәы иаанагоит абри атрадициа наҟ-наҟ иҵегьы адгылара ҳзаҭар, иахьа 
имҩаԥысуа, зны-зынла аныҳәаҿа бзиа иаҳцәаҩызахо арҽхәара мыцхәқәа 
ҳаарҟәаҵны, апоет иҩымҭа иагу ҳәа ҳгәы иззаанаго илакҭа ианҭаҳҳәалак, 
аҽвакеиԥш ианиваҳамклак, иаргьы ирласны урҭ рырҽеира дахьӡоит ҳәа... Ус 
анакәха, «Жәеинраалак акәша-мыкәша» атрадициа ҳзеиҳахар, еиуеиԥшым 
агәаанагарақәа ҩымҭаказы ицәырҵуа, иаҳкьыԥхьуа ҳаналагалак, нас уи 
ииашаны аҩымҭа ахә ашьараҿы аԥхьаҩ ицхраауеит. Издыруада, хара 
имгакәа «Жәабжьк акәша-мыкәша» ҳәа еиуеиԥшым агәаанагарақәа рыла 
иқәгылалартә иҟаҳҵаргьы ҳашәҟәыҩҩцәеи ҳлитератураҭҵааҩцәеи. Аус злоу, 
раԥхьатәи ашьаҿаҟаҵароуп, знык аӡы уанҭала, уанышьҭнаԥаа, нас унапы 
уҟьалароуп, уӡсалароуп, уҵаамыҟәрыларц азы!..

Анатоли  Лагәлаа

 

Абзагә Аҟалҕьба

Аҧхыӡ бшалаз…

Бҭахәхәа аԥхыӡ бшалаз,
иаақәлеит аԥшаӷьы.
Аҵлақәа изжәылоз
ирҿышәшәон рыбӷьы.

Нас бԥенџьыр инасын,
аӷьеиҩҳәа иаанартит.
Цәамҭхаа иалаз быҭрысын,
уи абжьы баанарԥшит.

Аҽуреиԥш иҩнаԥрит,
буада иҭацәыз.
Бцәеи-бжьи ианырит,
ауха изаҵәыз.

Биарҭагьы бнықәтәеит,
аԥшаӷьы бацәшәаны,
Ус бӷьык бзаанагеит,
ахы-аԥсы ахшәаны.

Бнапы-ԥшқа неиҵыхны,
еиқәырха  уи абӷьы.
Идыр, иагәылоуп иԥсы
Абзагә Ҟалӷьы.

Аԥсуа поезиа ашҭаҿы хьыӡ ҿыцк анцәырҵуа, хаҭала сара ныҳәак 
исзаҩызоуп, арҿиаҩ қәыԥш илитературатә лахьынҵа шыҟалаша сазхәыцуеит, 
саргәаҭеиуеит. Раԥхьаӡатәи зшьаҿақәа еихызго апоет, иажәа сахьарк, 
цәаҳәақәак ирыдамхаргьы, ахцәажәара, мамзаргьы хәшьарак аҭара, маҷк 
схы сымакәачраны сҟанаҵошәа збоит, избанзар аҟәыдырԥаҩ слеиԥшхар 
ҳәа сшәоит.

Иҳамоу ҳамоуп, иҳаҵагылаз – ҳаҵагылеит, ҳлитератураҿы ҳзырԥашаша, 
ҳцәа ҳанҭаҵәи-ааҭаҵәиуа ҳҟазҵаша ҳәа акгьы ҳамаӡам.

Алитературатә лахьынҵеи уи иацу ахшыҩеилгареи зегьы рҭыԥ иқәлоит. 
Аха сара сызхаану шаҟаҩы, рпоезиатә ҽыҩ ццышәқәа ирықәтәаны, ҳаи-
чеи ҳәа еибаркьаасуа, амҩа ианылахьоузеи, аха амба аҟынӡа изымнаӡакәа, 
ркәадыр чаԥақәа рымгәырхақәа ԥыҵәҵәаны, ихьагәгәа шьҭахьҟа игьежь­
хьоузеи. Ихшыҩрҵагоушәа иҟазаргьы, исҳәарц сҭахуп акы: ахачҳареи 
агәҭакыхырхарҭеи змам апоет алитератураҿы уск имаӡам, ииҳәо, ииуа зегьы 
бжамҽамхоит, иԥсадахоит.

Ахачҳареи агәҭакыхырхарҭеи – зда ԥсыхәа ыҟам абарҭ аҩҟазшьак идызба­
лоит апоет қәыԥш Абзагә Аҟалӷьба. Сдыргәырӷьеит агазеҭ «Еҵәаџьаа» ианыз 
иажәеинраалақәа. Аԥхьаҩ ибарҭоуп апоет ихатә бжьы, ихатә интонациа, 
ихатә доуҳатә дунеи рыԥшаара дшашьҭоу.

Иахьынӡасылшоз сара стәала игәцаракны саԥхьеит Абзагә Аҟалӷьба 
шәагаала рацәак идуум (хә-куплетк ыҟоуп) илирикатә жәеинраала «Аԥхыӡ 
бшалаз». Уи ианыԥшуеит, ҳарҭ, апоетцәа-алирикцәа ҳәа зхы зшьо ҳаиԥш 
акәымкәа, «бара сыбҿынҵәаауеит», «быда ԥсыхәа сымам» ҳәа иҽацәыхьчаны, 
сара саԥсыуа хаҵоуп ҳәа ибжьы ҭганы аӡәы лықәҿиҭырц аԥшаӷьы ацхыра­
арала. Ажәеинраала иамоуп ахатә сиужеттә цәаҳәа: ацәа иҭахәхәа иалаз 
аԥҳәызба лԥенџьыр анартит, аӷьеҩҳәа икыднаҟьеит аԥшаӷьы, уи иарҿыхаз 
аԥҳәызба бӷьык лзаанагеит.

Абар, уи асахьа автор ишҭихуа:
Бнапы ԥшқа неиҵыхны,
Еиқәырха уи аԥсы.
Идыр, иагәылоуп абҕы
Абзагә Ҟалӷьы.

Ганкахьы, сгәы ҭнагоит Абзагә Ҟалӷьы аӷьараҳәа ихьӡ ааҭырҟьаны иахьи­
ҳәо, уажәнатә «абри сара соуп» ҳәа агәра игартә дахьыҟоу. Исҭахы-исҭахым, 
исгәаламшәар амуит бзиабаралеи, ҟәымшәышәралеи, аха ҽҭаҳәҳәаралеи 
иҭәыз Дырмит Гәлиа ицәаҳәақәак:

Дук ианаалом аԥсышәала,
Аха исҳәароуп ажәа хаала, 
Сымыш, сыҵых, сылашара,
Сшьақар-камфеҭ, сыхаара.

Ҵабыргуп, арҭ ацәаҳәақәа афольклортә шьаҭа рымоуп, аха убас иагьа 
иҟазаргьы, иҭаҳәҳәоуп ибзиабаратә цәалашәарақәа рыла.

Ҳаԥсуа поезиаҿы ана-ара иаҳԥылоит Абзагә Ҟалӷьы ихаҭа иеиԥшҵәҟьа 
гәалаҟарала иҭәу ацәаҳәа хьыршәыгәқәа. Иаҳҳәап Иуа Коӷониа ипоема 
«Абаҭаа Беслан» аҟнытәи куплетк: «Бысцәымшәа сара, Бацәымшәан аԥсра, 
Абаҭаа Беслан соуп, Хратәыла иаԥоу...» Абаҭаа Беслан инасыԥ – ифелдышь 
ԥҵәаха диҩыҵракны дигоит, аха убри аамҭазы ибзиабаҩ – иԥхыӡ гәшаҭа 
лҿаԥхьа иԥсы зыӷроу иԥхыӡ даҳәоит. Инымҩатәны жәеинраалак: «Ашәҟәы 
анаасырт абӷьы агәылан, Аԥсы ахыҵхьан еикәаҽы».

Ԥслаҳә ҳасабла ифелдышь ԥҵәаха дымҵарсны дызго, мамзаргьы зыбӷьыц 
хыхәхәала знапсыргәыҵа ианшәаларц зҭаху алирикатә фырхаҵеи ҩнуҵҟала 
еиҟароуи, ихеибарҭәаауеит.

Аҵыхәтәанӡа исҳәарц сҭахуп: Алықьса Лашәриа Москва иҵара далганы, 
аҩныҟа ахынҳәра аниқәшәа, арахь аҭаацәара даланагалахьан, «Аҩныҟа» 
захьӡу иажәеинраала абас ихиркәшоит.

Аӡә сакәын инаскьоугоз,
Аха сҩыџьан сузаауеит!

Уи имҳәаӡеит ԥҳәыс даазгеит, Кәтол саннеилак ачара сызу ҳәа.
Аҵыхәтәантәаны. Абзагә Ҟалӷьы иузынарханы ажәақәак: абри уажәеинраа­

ла бзиа «Аԥхыӡ бшалаз» иаҟәынҷаблоуп адәахьынтәи иаагоу литературатә 
ныррақәак (уи аизҳара-дырра иатәуп). Урҭ аԥсуа уасхыр рықәыргылара 
уҽанушәоит, иагьулшоит. Уритматәи уритмикатәи цәаҳәеиҿкаашьақәа 
рҿы хьысҳарақәак збоит, аха ус акәымкәа сажәеинраалақәа гәата-бӷата 
исырҿиалап ҳәа угәы иаанагозар, уара иуусуп уи. Анцәа иҳамҭаны, 
иумоу абаҩхатәра уамеижьартә еиԥш алшара умоуп. Иаҭах: ахачҳареи 
агәҭакыхырхарҭеи.

Рауль Лашәриа

* * *
Иарбан жъеинраалазаалакгьы аца8ха иара иагъылоуп. А8хьаю и6ъкы 

– убри аца8ха а8шаара, уи иа7оу амаёа аилкаара ауп. Ара ищауеит 
– и=ыцу, уаанёа еи0ащъам дунеик. Егьыр0 алитературатъ жъла6ъа раа-
с0а, алирика зегьы реища исубиективтъуп. Апоет иааир8шуазаалакгьы 
– уи 7акыс иаи0о, ицъалашъареи  ифантазиеи рыла 8сыс иахеи7о ауп 
аус злоу.

Ажъеинраала акомпозициа иадщъалоуп иара атемагьы, асахьаркы-
ратъ идеиагьы.

Алирикатъ жъеинраала иаанар8шуа ах0ыс6ъа ракъёам, х0ыск иар=иаз 
ацъанырра6ъа роуп.

Апоет 6ъы8ш Абзагъ Айаляьба иажъеинраала «А8хыё бшалаз…» айны 
ихадоу ха=сахьаны ицъыр7уа дарбан1 – «Бара»1 Аха иаадыруеи щара 
лара лзы4 дшыцъаз, а8шаяьы дшаанар8шыз ауп. Уи уаща аэа8сахёом, 
ищамоу адырра иацлаёом ажъеинраала=ы. Ихадоу ха=сахьаны ицъы-



181

р7уа «Сара» акъзар  иаргьы иакъым.
Щъарада, ихадароу ха=сахьаны ицъыр7уа – иара лара лахь имоу 

абзиабароуп. Ишдыру еи8ш, алирика=ы ха=сахьас ийоу ауаюы иакъёам, 
уи ицъанырра6ъеи ихшыю7ак6ъеи роуп.

Уи адагьы ийоуп ацхыраагёатъ ха=сахьа6ъагьы4 аи=ыр8шра6ъа, аме-
тафора6ъа, аепитет6ъа.

		  Б0ахъхъа а8хыё бшалаз,
		  иаа6ълеит а8шаяьы.
		  А7ла6ъа изжъылоз
		  ир=ышъшъон рыбяьы.

Ари алирикатъ лагам0а ищана0оит аемоциатъ ца8ха, а8хьаю игъы 
иэаныз7о, ана5ьалбеит, ийана7араны ийоузеи ари а8шаяьы щъа.

		  Нас б8ен5ьыр инасын,
		  аяьеиющъа иаанартит,
		  Цъам0хаа иалаз бы0рысын 
		  уи абжьы баанар8шит.

Ара иаабоит ажъеинраала алагам0а анаюстъи атекст логикала ишама-
доу. Ихадоу – а8шаяьы аар8шра мацара акъёам, уи иа7оу ацъанырреи, 
ахшыю7аки, амчи роуп.

Ажъеинраала ажъар, асинтаксис аэа8сахит, айа7арба6ъа4 «ииасын, 
иаанартит, бы0рысын, баанар8шит» ассоциативтъ фон еи=ыркаауеит, 
еищагьы идыряъяъоит аемоциатъ нырра. Аха избан «а8шаяьы»1  Зымюа=ы 
зегьы 8хас0азтъуа, ихзырбгало1 Ицъанырра аар8шра=ы мыруга хадас 
изыйаларыз1

		  Аэуреи8ш июна8рит,
		  буада и0ацъыз.
		  Бцъеи-бжьи ианырит,
		  ауха иза7ъыз.

Ара ахархъара змоу аи=ыр8шра «аэура», аметафора6ъа ирйазшьар-
багоуп еизааигъоу аекспрессивтъ цъыр7ра6ъа. Ур0 ищадыргалоит еиуе-
и8шым ассоциациа6ъа.

		  Биар0агьы бны6ътъеит,
		  а8шаяьы бацъшъаны.
		  Ус бяьык бзаанагеит,
		  ахы-а8сы ахшъаны.

Ара абяьы – композиациатъ цщахеит най-найтъи атематикатъ ха=сахьа 
аэа8сахра=ы.

		  Бнапы 8ш6а неи7ыхны,
		  еи6ъырха уи абяьы.
		  Идыр ишагъылоу и8сы
		  Абзагъ Йаляьы.

Ара иаща «ща8сы щнаргеит», илексикагьы еища игъыбзыяуп, «еи6ъырха, 
идыр» – ад7аратъ формала ищъоушъа ишыйоугьы.

Иара убас ийазаргьы, а7ыхътъантъи астрофа иаанагоит4 «Сара сааит 
бара бахь, сы8сы бнапы иануп». Ароуп алирикатъ цъанырра6ъа зегьы 
реища иахьеизы7ъо; ара ицъыр7уеит инеи7ыху аметафора – бзиа дшибо 
агъра щзырго, уи алагьы иаар8шхоит ихадоу аидеиа.

Инеизакны Абзагъ иааир8шыз «адунеи» иа7азар йалоит и7аулоу 
апсихологизм, избан акъзар алирикатъ фырха7а июну7йатъи и0агыла-
заашьа 0ышъынтъаламзар алшоит. Уи иахыл7уазар йалоит гъынамёа-
рак;  мамзаргьы иэцъыримгар ада 8сыхъа имамкъа д0агылазар ауеит. 
Убри иахыл7заргьы алшоит абас еи8ш аемоциеи аекспрессиеи з7оу 
имчу ажъа6ъа. Уи ар7абыргуеит ажъеинраала аюну7йатъ-сахьаркыратъ 
композициа а3ыдара6ъа4 адъахьтъи ацъыр7ра6ъа4 а8шаяьы, а7ла6ъа 
ир=ышъшъаз рбыяь6ъа; абяьы лзаанагоит; аюну7йатъи ацъалашъара6ъа4 
цъам0хаа иалаз, лцъа-лжьы ианырит… ущъа уб. и7.

Ар0 зегьы ааизырбуа ак акъны ийалеит абяьы – изгъылоу и8сы, иб-
зиабара.

Ажъеинраала юуп 8шьба-8шьба цъащъала еи6ъыршъоу катрен ала; 
юба-юба шьы6ъырс6ъа рыла ишьа6ъгылоу аиамб6ъеи ахореи6ъеи рыла; 
шьы6ъырск, ма ю-шьы6ъырск рыла ийоу анапести, амфибрахи, адактили 
реи0ны8сахларала.

Иара убас аха7атъи а8щъыстъи рифма6ъа рыла ихыр3оуп; еихдоу 
арифма6ъа рыла еи6ъыршъоуп (асхема АБАБ9.

Ажъеинраала аритмика-шь0ыбжьытъ еи=каара иа6ъшъо ийа7оуп 
атема аар8шрагьы.

Сгъы иаанагоит, Абзагъ Айаляьба, за8хьайа а8еи8ш бзиа ззы8шу 
поет 6ъы8шуп щъа. Апоет имюа – шьхацамюоуп,  иуадаюу мюоуп, зе-
гьы ирылшом уи а6ъцъ ахалара. Сара даараёа ис0ахуп уара иулшарц 
уахь ахалара, иааур8шырц уюну7йатъи удунеи амаёа6ъа, у8садгьыли 
ужълари, убызшъеи рахь иумоу абзиабара. Аха уи азы иа0ахуп  ахы аус 
адулара, а7арадырра ар7аулара, ирацъаны а8хьара.

							       Диана Аџьынџьал

* * *
Зхатъы ажъа зманы а8суа поезиа шьа=а яъяъала иаалагылаз 

а=арацъа дреиуоуп Абзагъ Йаляьы. Абзагъ 6ърала кыр дышма3угьы, 
уажънатъ ипоезиа 0ышъынтъалахьеит щъа азущъаратъы ийоуп. Иахьа 
абра изыхцъажъо ажъеинраала иашьашъалоу  ма3ымкъаны ищамоуп 
а8суа поезиа айны, иащщъап Рушьбеи Смыр ир=иара=ы. 

А8хьаю бла7арыла дахъа8шыр изгъам0ар залшаёом зыёбахъ щамоу 
ажъеинраалеи Р. Смыр иажъеинраала6ъа руак «Бкараха быцъоуп…» 
захьёуи ишеи6ъ=ыр0уа. Аха иазгъа0атъуп, Р. Смыр иажъеинраала айны 
ийаёам иаар8шу а8щъызба лзы агъыюбара уз0аша а0агылазаашьа (аин-
тимтъ 0ы86ъа шаар8шугьы9, аха А. Йаляьы ифырха7а хада «дласума» 
щъа лзущъаратъы агъаанагара уоуеит4

«Бцъеи-бжьи ианырит,
ауха иза7ъыз».

Ар0 аю-цъащъак а8хьаю дымюахырйьоит, изцъыр7уеит аз7аара «апоет 
дыззышъащъо а0ы8ща ауха за7ъык аума дза7ъны даныйоу1» щъа. Ийалап 
автор даэа хшыю7акык акъыз0гьы имаз, аха уи дза6ъымшъеит ииашаны 
а8хьаю ийынёа анагара. 

Аха ус шакъугьы, арайа хым8ада ищъатъуп, апоет-=а Рушьбеи Смыр 

иажъеинраала да=ым8шёеит, иара ус юы5ьа апоетцъа рыгъ0ахъыцра6ъа, 
рцъанырра6ъа ирхыл=иааз ак шакъу, уи аюыза апоезиа=ы атипологиа 
щъа иашь0оуп.	

Иара убас, автор ийаи7о аи=ыр8шра «аэуреи8ш» акырынтъ а8суа 
поезиа=ы хархъара заухьоу ауп, ииашоуп уи  илиршеит а=ыц цъа аха-
7аны (айъын7аны9 а8хьаю изнагара, аха ус шакъугьы еияьын даэа ажъак 
ала и8сахыз0гьы, усйан ажъеинраала и7егь а7аулара еищахон… Арайа 
«иэураны» а0ы8ща луада июна8ыруа алирикатъ фырха7а ибзиабара 
ауп, уи иамоу амчхара яъяъоуп угъахъратъы ийоуп, аха нас иащбоит а8сы 
алышъшъаны ишыйоу.

Ажъеинраала=ы ихадараёоу а0ы8 аанызкыло иреиуоуп алирикатъ 
фырха7а и8сы а7ла и=шъаз абяьы иадкыланы иахьааир8шуа, уи аюы-
за а8суа поезиа=ы и=ыцбарахуп. Арайа афырха7а «абяьы иагъылоу 
а8сы» щъа иищъо символра азнауеит ар8ыс ибзиабара, арахъыц айара 
и7аяоу, аха и8с0азаара зегьы щъаа6ъыз7о, 8сыс ирхоу идоуща, лара лахь 
и=ымцъаауа бзиабарала и0ъу…

Убас, аромантика бзиаёа а7а7аны иаар8шуп ажъеинраала а7ыхътъ-
антъи аю-куплетк, ара иащбоит а0ы8ща лгъылэанёамкъа а8шаяьы еи8ш 
илзааз абзиабара хага (ийалап уаанёа хырю ззылуаз9, уи л0агылаза-
ашьа уадаюуп, лыцъа зырйьалаз ибзиабара анеи6ъылмырха наёаёа  
дылцъыёуеит «лфырха7а», избанзар уи ибзиабара уаща 8сы ахамкъа, 
амч6ъа алёааны ийоуп, уи анаюстъи и8с0азаара ахац6ъа лара лоуп зна-
пы иану… Ишащбо еи8ш,  а8шаяьы  алирикатъ фырха7а а0ы8ща лахь 
имоу абзиабара иасимволны иаар8шуп, уи иаанагаз абяьы ауп цщасгьы 
ирыбжьоу иареи лареи…

Иааидкыланы иущъозар, ажъеинраала «А8хыё бшалаз» а8суа 
поезиа=ы иуникалтъуп щъа азущъаратъы ийоуп, арайа ицъыргоу ацъаныр-
ра ш=ыцымгьы, а8хьаю изы даэа ганк ала иаар8шуп, иссируп алирикатъ 
фырха7а ибзиабара...

Агъаанагара рацъа зхыл=иааз ажъеинраала автор 6ъы8ш – Абзагъ 
Йаляьы изеияьащшьап а8с0азаара лаша, еснагь ицрымшъо ицзааит 
апоезиа ажъа!!! Мюамш!!!

	
Дифа Габниаҧҳа

* * *
Дызусҭада, дарбан абзиабара зхьымсыц, цәаҳәак знамырҩыц ауаҩы? 

Абзиабаратә лирика – зегь раҵкыс ицқьоу, иҳараку автор ицәаныррақәа 
ирхылҵуа, уи иаԥхьо рҿгьы аиԥш зеиԥшу цәырнагартә амч амоуп. Убас 
иҟоу иреиуоуп апоет қәыԥш Абзагә Аҟалӷьба илирикатә жәеинраала "Аԥхыӡ 
бшалаз…" 

Ажәеинраала сахьаркуп. Убла ихгылартә иҭыхуп ашацкыра асахьа, уи 
иаԥхьанеиуаз аҵх амаӡа, апоет игәҭыха аиҭаҳәараҿы ацхыраара изҭо, 
иаалырҟьан иқәлаз аԥша ацәаҩа џьбара. Аха, ҳәарада, реиҳа иссирӡоу 
дҭахәхәа аԥхыӡ хаа иалоу аҭыԥҳа лхаҿсахьоуп. Автор уи лҭеиҭыԥш, лыԥшра-
лсахьа азы ажәакгьы иҳәом, «бнапы ԥшқа» ҳәа гәыблыла ииҳәо ажәеицааира 

алаҳамҵозар, аха, зегь акоуп, ари даара иԥшӡоу ҭыԥҳак шлакәу агәра ҳгоит. 
Уи агәра ҳзыргогьы алирикатә фырхаҵа лара лахь имоу абзиабара амч ауп. 
Ари ацәанырра аҵәахрагьы дашьҭам автор иажәеинраалаҿы. Ҳашәҟәыҩҩы, 
ҳпоет ду Мушьни Миқаиа «сара уахынлатәи поетуп» ҳәа ихы иазиҳәозар, 
Абзагә «ҽынлатәи» поетуп ҳәа сҳәар сылшоит, уи иажәеинраалақәа есымша 
иара иқәыԥшра иақәҿызҭуа агәыӷра рыцуп азы.

Ритмикала ажәеинраала ԥҟарак азалхуп ҳәа аҳәара уадаҩуп, акуплетқәа 
рҿы актәи ахԥатәи астрофақәа рымацара ааҳгозаргьы иубарҭоуп уи. 
Рацәак арифмақәа реизааигәатәрагьы дашьҭам автор. Аха ус ишыҟоугьы 
ари апоезиатә рҿиамҭа еидкылоуп. Ус уҳәар ауазар, динамикатә ритмла 
еидкылоуп, ацырақәеи ақәыӷәӷәарақәеи реиқәшәара статикатә ритмны 
иҳаԥхьаӡозар. Сара хаҭала ас иҟоу ажәеинраалақәа аҵыхәтәантәи аамҭазы 
еиҳа сгәы иақәшәоит. Ажәеинраала злаҩу абызшәа цқьоуп, ибеиоуп. Асин­
таксис аганахьала, шамахамзар, иуадаҩны мчыла еибыҭоу аҳәоуқәа алаӡам, 
ԥсабарала иара апоет ибызшәатә хәыцшьа зеиԥшроу аныԥшуеит.

Ари ажәеинраала афантазиа бзиа змоу аԥхьаҩцәа ргәы иақәшәоит ҳәа 
агәаанагара сымоуп. Апоет хықәкыс имамызт аметафорақәа, ма уаҩ иим­
бац ахаҿсахьақәа рыла аӡә диршанхарц, ас еиԥш иҟоу ацәаҳәақәа даҽакуп 
изызку – угәы иҭымҵәо ацәанырра аарԥшра, уи ззынархоу лҟынӡа анагара 
аҽазышәара…

Лымкаала сазааҭгыларц сҭахуп аҵыхәтәантәи акуплет – зегь раасҭа иса­
хьарку, иагькульминациатәу ҳәа исыԥхьаӡо:

«Бнапы ԥшқа неиҵыхны
Еиқәырха уи абӷьы.
Идыр, иагәылоуп иԥсы
Абзагә Ҟалӷьы»

Ганкахьала иоригиналтәуп ас еиԥш апоет ихьӡҵәҟьа ажәеинраала атекст 
аҿы аҳәара, ихьӡ аҵаҩрагьы аҭахӡамкәа. Агәаӷьра зцу ари аҩыза ашьаҿа 
ҟарҵахьан апоетцәа аӡәырҩы. Ишәгәаламшәои Сергеи Есенин игәыҿкаагаӡоу 
иажәеинраала "Письмо к женщине" злахиркәшо ацәаҳәақәа:

«Живите так,
Как вас ведет звезда,
Под кущей обновленной сени.
С приветствием,
Вас помнящий всегда
Знакомый ваш
Сергей Есенин». 

Иҟалап, уи адагьы арҭ ажәеинраалақәа излеиқәҿырҭуа акрыҟазар… Абзагә 
иҿы абӷьы, Есенин иҿы асалам шәҟәы – акны иудукылоит. Амала, актәи 
аҿы абзиабара ааира, уи шымԥсуа ала агәыӷра, нас уи иацу агәыхыҭхыҭра 
ыҟазар (алирикатә фырхаҵа иԥсы «згәылоу» абӷьы бзиа иибо аҭыԥҳа лнапы 
иакуп, еиқәлырхап ҳәа дгәыӷуеит), Есенин иажәеинраалаҿы уи еиԥш агәыӷра 
нҵәахьеит… Аха ари акәым ихадароу. Ихадароу – апоезиа ыҟоуп, ус анакәха 
– абзиабарагьы ыҟоуп, урҭ аҩба ыҟанаҵ аҳәатәгьы ыҟазаауеит.

Алина Жьиԥҳа

* * *
Къицк йалазар иахьа сгъа7ан, –   
Ижъбап сымцагь еи6ъ7аны.
	 В. Ахьиба

Апоет-=а Абзагъ Айаляьба иажъеинраала «А8хыё бшалаз» алирикатъ 
фырха7а ихъыцра6ъа, а8щъызба иха=ы дшааиго, лара дшаар8шу аса-
хьа6ъа ущъа, а8суа поезиа= зынёа и=ыцуп щазщъом. Иащгъалащаршъап 
=ыр8штъы мацарак, Р. Смыр иажъеинраала «Бкараха быцъоуп». Ари 
ажъеинраала=ы «А8хыё бшалаз» а=еи8ш алирикатъ фырха7а ибзиа-
бара зыдщъалоу а8щъызба лыза7ъра аны8шуеит, арайагьы уи луада 
бжьы юныюуам, и0ацъуп. Ажъеинраала «А8хыё бшалаз» а=ы алирикатъ 
фырха7а игъалайазаара злаар8шу сахьа6ъак а8суа поезиа= уажъраанёа 
иащ8ылахьазаргьы, автор июышьатъ стиль азгъа0ароуп арайа ихадароу. 
Убас, аюым0а злалаго акуплет уана8хьо угъы иаанагоит, апоезиа= авто-
матизм а=ынёа инагоу асахьа, а8ша асра а7ла рыбяьы шы=наршъшъо 
рацъак аанамгошъа. Аха ари асахьа автор игъ0акы анагёараз ихы иша-
ирхъо аабоит ажъеинраала ан7ъам0а=, а7ла и=шъаз абяьы – сы8сы 
агъылоуп, анищъо. Арайа а8хьаю и=а8хьа ицъыр7уеит аоригиналра згым 
аромантикатъ гъаартыра.     

Алирикатъ фырха7а июну7айатъ 0агылазаашьа ибзианы иаар8шуп 
ажъеинраала абри а0ы8 а=ы4

			   Ус бяьык бзаанагеит,
			   ахы-а8сы ахшъаны.

Алирикатъ фырха7а абзиабара иацу адрама и8нашъахьоу, згъы 
канажьхьоу аёъ шиакъу щарщъоит ар0 ацъащъа6ъа. Уи и8сы аи6ъырхара-
гьы зылшо ицъанырра6ъа зыдщъалоу а8щъызба лоуп, илеищъоит абяьы 
еи6ълырхарц, анасы8, а8с0азаара аха0а еи6ъхарц азы.

Иааидкыланы, А. Айаляьба ажъеинраала «А8хыё бшалаз» и6ъ=иаз 
акоуп, аха ийоуп 0ы86ъак даэакала ищъандаз ахьугъахъуа, иащщъап4

			   Бцъеи-бжьи ианырит,
			   ауха иза7ъыз. 
	
Иаагоу а=ыр8штъы аюбатъи ацъащъа а8хьаю ма3к дарйьалар алшо-

ит, уи а8хьайеи иашь0анеиуеи ацъащъа6ъа р=ы а8щъызба абзиабара 
ззымдыруа, алирикатъ фырха7а уи лыбзиабара згъы азыщъо иоуп щъа 
а8хьаю идикылозтгьы, ари ацъащъа анаюс ур0 реизыйазаашьа даэакала 
идикылар, агъыюбара изыннажьыр ауеит… 

Ус акъу, анс акъу, ихым8адатъины ийоуп акы – Абзагъ Айаляьба шьа=а 
яъяъала а8суа поезиа далалеит, изеияьащшьап аманшъалара.

Бадраҟ Аҩӡба

24. "Алашара", №2, 2013

АЖУРНАЛ «АЛАШАРА» АНКЕТА

Ҳаԥсуа литературеи ҳбызшәеи раҳаҭыр ашьҭыхра иазкуп ҳаԥсуа 
шәҟәыҩҩцәа зегьы ашьхыц еиԥш уахи-ҽни имыцәаӡакәа ирбо аџьа-
баа.  Иабанӡаӡыргоу урҭ рҩымҭақәа, иабанӡардыруеи ҳаԥсуа қыҭақәеи 
ҳраионқәеи рҿы ҳашәҟәыҩҩцәа? Инеиуама ҳаԥсуа школқәа рҿы урҭ 
рышәҟәқәа? Ашколқәа рбиблиотекақәа рҟны иаҳԥыхьашәома, ҩба-ҩба 
екземплиар ирыдамзаргьы, иахьа иҭыҵуа ҳаԥсуа шәҟәыҩҩцәа рҩымҭақәа? 
Иаҳҳәап, ҳашәҟәыҩҩцәа иреиӷьӡоу рҩымҭақәа аурысшәахь еиҭагоума? 
Иалкаан рӡыргара аҭахума ахәыҷқәа ирызкны иҭыҵуа ашәҟәқәа? 

Абарҭ азҵаарақәа есымша «иҳацрыхоит», ҳдыргәаҭеиуеит ажурнал «Ала-
шара» аредакциа аусзуҩцәа. Убриазы, урҭ рҭакқәа рыҟаҵараз шәааҳаԥхьоит, 
ҳдоуҳатә культура аизҳара иазҿлымҳау ҳашәҟәыҩҩцәеи, ҳакритикцәеи, 
ҳҵарауааи зегьы. Ҳарзыԥшуп, ажурнал «Алашара» адаҟьақәа рҿы абарҭ 
азҵаарақәа инарықәыршәаны шәара шәгәаанагарақәа!

1. Шәгәы ишԥаанаго, ҳаԥсуа литература ҳажәлар иахьынӡахәҭоу 
рыларҵәаразы ҳашәҟәыҩҩцәа рышәҟәқәа рҭыжьра мацара азхома? 
Иҟаҵатәуи?

2. Аԥснытәи Аҳәынҭқарратә университет аҿы, мамзаргьы Д. И. Гәлиа ихьӡ 
зху Аԥсуаҭҵааратә институт аҿы еиҿкаатәӡами аԥсшәахьтә аурысшәахь 
асахьаркыратә ҩымҭақәа реиҭагаразы акафедра? Мамзаргьы, аҿар 
Москватәи алитературатә институт ахь ишьҭлазар еиӷьу?

3. Шәара шәақәшаҳаҭума, ҩышықәса рыҩнуҵҟа ахәыҷқәа ирызку иреиӷьӡоу 
аԥсышәала иҭыҵуа апоезиатә рҿиамҭақәа апоет Таиф Аџьба ихьӡ зху  ап-
ремиа рзаԥҵара?

РУСЛАН ҚАПБА:

1. Аҩажәатәи ашәышықәса иналукааша аурыс интел­
лигент, академик Д. С. Лихачов иҩуан: “Роль литературы 
огромна, и счастлив тот народ, который имеет великую 
литературу на родном языке” ҳәа. Заҟа диашоузеи, 
насгьы заҟа ҳарҳәоузеи, ҳдырхәыцуазеи аҵарауаҩ ду, 
ҳәоук ацәа иҭеигӡаз иажәақәа рфилософиатә хшыҩҵак: 
Ааи, насыԥ ду рымоуп иарбан жәларызаалакгьы рхатәы 
бызшәала асахьаркыратә литература змоу, изырҿио. 

Уи, анс-арс ҳәа акәымкәа, иаанагоит амилаҭ егьырҭ амилаҭқәа рыхсаалаҿы 
ихьыԥшымкәа, ахатә хаҿра аманы, доуҳатә мазарала ибеианы, акала ахы 
ҟәыннамшьо, иҽырба-ҽырбо, еснагь аԥсы ҭаны аҟазаара, адунеи ақәзаара!

Амилаҭ аҩнуҵҟа агәалаҟара бзиа азҭо, адәахьгьы, анҭыҵгьы изырԥшӡо, 
аханатә аахыс ишьаҭамырӡганы иазыҟоу, адоуҳатә культураҿы зегьы ирыцку, 
амагиатә мчы змоу асахьаркыратә литература ауп.

Абас шакәу идырт азоуп Аԥсны аҵеи ду – зыхьӡ ахаан кашәара ақәым 
– Дырмит Гәлиа ижәлар гәакьа рзы асахьаркыратә литература ауасхыр, 

ахаан набыцрак ақәымкәа, изышьҭеиҵаз. Уи – ԥааимбарк иаҩызаз ауаҩы 
– ихациркыз, ианиз аҽны инаркны ауадаҩрақәа жәпакы, акы аҵкыс егьи 
еицәаны, иахнагазаргьы, насыԥ аман, избанзар, ҳҵарауаҩ ду, ҳлитература 
асахьаркыратә критика ашьаҭаркҩы Хәыхәыт Бӷажәба иажәала иуҳәозар, 
имарымажахарц азын наҟ-ааҟ игәышьҭыхгаха, иваӷӷа иааивагылт абаҩхатәра 
змаз, змилаҭ рҭоурых ԥхьаҟатәи алахьынҵазы згәы былуаз, зхы-зыԥсы 
иамеигӡоз, уаанӡагьы аинылара иаҿыз ҳинтеллигенциа, лымкаала аԥсуа 
шәҟәыҩҩцәа рабиԥара ҿыц.

Иахьа, ҳҿахәҳәага, ҳшьаҭамырӡга ҳлитература адунеигьы иадырыртә 
ахьӡ-аԥша хара игахьеит, еиуеиԥшым абызшәақәа жәпакы рыла еиҭаргахьеит 
ҳашәҟәыҩҩцәа иреиӷьу рпоезиатә, рпрозатә рҿиамҭақәа. Урҭ рахьтә 
иаҳгәалаҳаршәап аӡәык-ҩыџьак: Д. Гәлиа, М. Лакрба, Б. Шьынқәба, И. 
Папасқьыр, И. Ҭарба, А. Гогәуа...

Ари, ҵабыргыхаҭаны, аԥсуа дзеигәырӷьаша, дыззыгәдуша акакәны 
иҟоуп ҳкультуратә ԥсҭазаараҿы. Аха, убас шакәугьы, ажәларқәа зегьы 
ирзеиԥшу, аглобалтә ҟазшьа змоу, насгьы игәымбылџьбароу аамҭак ҳануп 
– адунеизегьтәи ацивилизациа иаанагаз хыԥхьаӡарала имаҷу ажәларқәа 
ракәым, миллионҩыла иҟоугьы иархәыцыртә, иацәшәартә еиԥш.

Сара иахьынӡаздыруала, ааскьанӡагьы ауаатәыҩса рыхшыҩеилаҵа иар­
ҿиаз, иаԥнаҵаз, адунеи аџьшьахәқәа ируаку ашәҟәы аҳаҭыр иаԥырхагахаша, 
илазырҟәыша акы цәырҵып, иҟалап ҳәа аӡәгьы игәы иаанагомызт, ихахьгьы 
иааиуамызт. Аха, ҵыхәаԥҵәарак амаӡамкәа, есааира хаха ажәылара иаҿу 
аҭҵаарадырра-техникатә прогресс иааҳакәыршаны иҟоу аԥсабараҟнеиԥш, 
ахшыҩҭра ачқьмаџьа ашәҟәгьы аҳаҭыр ларҟәуа, маӡа-аргама аԥхьаҩцәеи 
иареи реизыҟазаашьа иаԥырхагахо иалагеит. Ари ахшыҩзцара иҵегьы 
уазааигәаны иуҳәозар, уи аԥхьаҩцәа иара ашҟа инеиуа рхыԥхьаӡара еиҳа-
еиҳа еиҵанатәуа аҿаанахеит. Ари ас шакәу гәарҭахьеит, еилыркаахьеит 
еиуеиԥшым атәыла дуқәа рҵарауаа. Ииашоуп, урҭ адунеи иҭахәхәа ацәа 
ианалаз изырҿыхаз, ацивилизациа ҿыгҳа-ҿыгҳарыла еиқәҵо изырҿиоз, иара 
иахьагьы изырҿиауа ашәҟәы асахьаркыратә ҩымҭа-ауахҭа ааины аҟәаҟәа 
икыдгылоуп ҳәа аурҳәахуа, усҵәҟьа хаҳара злам алкаа ҟарҵом. Аха, зхашәа 
хы зымбо, ауаҩы дроботзар зҭаху, иара ахаҵкы ижәыланы ицо аҭҵаара-
техникатә прогресс, мамзаргьы ареволиуциа ҳәа изышьҭоу, изааӡарызеи, 
ашәҟәы ҷыдала асахьаркыратә литература ԥхьаҟатәи алахьынҵа ашәарҭара 
мышкызны иҭанаргылар алшоит. Ари афақт ахаҭагьы, жәаҳәарада, ауаатәыҩса 
агәҽанызаара рызҭо акакәны иҟоуп.

Аҩада, сналас-ҩаласшәа исҳәаз ахшыҩзцарақәа сызцәырнагеит 
ажурнал «Алашара» афбатәии (2012) актәии (2013) рномерқәа ирну, 
аредақциа еиҿнакааз анкета. Апоет, апрозаик Т. Ҷаниа, апоет, афилологиатә 
ҭҵаарадыррақәа рдоқтор В. Занҭариа, академик Ш. Салаҟаиа, апоетцәа Р. 
Лашәриа, афилологиатә ҭҵаарадыррақәа рдоқтор В. Кәаӷәаниа, М. Ԥлиаԥҳа, 
апоет, апрозаик Е. Ажьиба, апоетесса З. Ҭҳаиҵықәԥҳа, апоет қәыԥш Абзагә 
Аҟалӷьба рыстатиақәа рҿы ииашаны, насгьы гәҭыӷьӷьала иалацәажәоит 
ҳсахьаркыратә литература иахьатәи аҭагылазаашьа, арҿиаратә процесс 
иацашьоу, иацхраауа, иаԥырхагоу, аԥхьаҩцәеи аԥсуа шәҟәқәеи наҟ-ааҟ ре­
имадара, реигәныҩра, реизыҟазаашьа уҳәа ҳлитература акыр хаҳара злоу, 
хымԥада иӡбатәу азҵаарақәа.

Урҭ уаҳа срылацәажәом, аԥхьаҩ ухаҭа иубоит авторцәа ргәы иҵхоу 
азҵаарақәа ҳлитературазы ирыҵаркуа шшьардоу. Сгәы иаанагоит аринахыс­
гьы ажурнал «Алашара» адаҟьақәа рҿы иқәгылауа ашәҟәыҩҩцәеи аҵарауааи 
(аԥхьаҩцәагьы абраҟа хымԥада иалархәтәуп) хыхь зыӡбахә сҳәаз авторцәа 
рыстатиақәа инарымаданы ирзааҭгылозар акәхап ҳмилаҭ сахьаркыратә 
литература аҿиара апроцесс аҿы ихымԥадатәины иаҳасабтәу, иӡбатәу 
апроблемақәа, иҳагу, иҳабзоугьы неилаҵаны.

Сыззааиуа, саргьы аԥсуа ԥхьаҩык, ҭҵааҩык иаҳасабала, исҭахуп ажурнал 
«Алашара» анкета иқәнаргылаз азҵаарақәа рзы гәаанагарақәак сҳәарц 
сыстатиа ахы зласкыз ахшыҩзцара иауаршәаны, иақәҿнаҭуа, »Ҳаԥсуа ли­
тературеи ҳбызшәеи раҳаҭыр ашьҭыхра иазкуп ҳаԥсуа шәҟәыҩҩцәа зегьы 
ашьхыц еиԥш уахи-ҽни имыцәаӡакәа ирбо аџьабаа», – анкета аҿы хызтуа 
арҭ ажәақәа ҵабыргыхаҭоуп, ҳарҿиаратә ԥсҭазаараҿы иреалтәны иҟоу акоуп. 
Анаҩсгьы ҳаԥхьоит: «Иабанӡаӡыргоу урҭ рҩымҭақәа, иабанӡардыруеи ҳаԥсуа 
қыҭақәеи ҳраионқәеи (ҳақалақьқәеи – Р. Қ.) рҿы ҳашәҟәыҩҩцәа? Инеиуама 
ҳаԥсуа школқәа рҿы урҭ рышәҟәқәа?»

Сгәанала, абарҭ иреиԥшу азҵаарақәа рҿоуп зегь реиҳа изхаҵгылатәу, 
иӡбатәу, аус ахьыҟоу. Нас сазҵаауеит: агәынамӡарақәа ҳазҭо аҭагылазаашьа­
қәа абантәаауеи? Авба заҳҭода? Изхараҳтәуада? Ҳара ҳхаҭақәа ҳакәу, 
атәымуаа ракәу? Насыԥны, уажәы, ԥаса ақырҭцәа, (академик Сергеи 
Зыхәба ишиҳәаз, Аԥсны ианахабабаз, атәым мчқәа ҳԥырхагахартә еиԥш 
аҭагылазаашьа ыҟам. Ҳҵеицәа хазынақәа рхы-рыԥсы ақәҵаны иааргаз 
ахақәиҭреи ахьыԥшымреи ирыбзоураны ҳажәлари ҳаиҳабыреи рымчи 
рыхшыҩи (амитингқәа рыла акәымкәа) еибыҭаны идемократиатәу ҳхатә 
ҳәынҭқарра аргылара ҳаҿуп. Ас ҳхи ҳареи ҳаиқәиҭны ахаан ҳҟамлаӡац, Аԥсуа 
ҳәынҭқарра ду аныҟаз аӡбахә ҳамҳәозар...

Аԥсабара адиалеқтика иатәышьҭроуп: ажәлар рыгхақәагьы рыԥсыҽ­
рақәагьы дара рҭоурыхтә ԥсҭазаара аҩнуҵҟа ауп иахьцәырҵуа, иа­
хьымжьыжькуа, иахьырҽеитәхауагьы убраҟа ауп. Адоуҳатә мазараҿгьы 
убасшәа иҟоуп.

Изеицәааӡарызеи, иаҳҳәап аиаша, аԥсуа литература абзиабаҩцәа, 
изҭаху, иазыҳаҵҳаҵо рхыԥхьаӡара (аҿар ашәҟәыҩҩра знапы алазкуа рыда) 
маҷхо иаауеит, еиҳарак ихьааугаша, ус еиԥш иҟоу ахьубо ҳинтеллигенциа 
иреиуоу аӡәырҩы реилазаараҿы ауп. Абри абас изыҟалазеи ҳәа дара 
– аԥсуа литература иаланагалоу аҩымҭақәа ирмыԥхьо, уи згәы иамыхәо, 
мамзаргьы иацәаашьо, насгьы акгьы инамҭошәа збо, ҳинтеллигенциа ире­
иуоу, ҳ-Дырмит ду «ифырхаҵа» Назҳара иҩызцәа уразҵаар, иаразнак аҭак 
мазеины иаауҿаркуеит: «ҳзыԥхьаша, ҳхызхша аҩымҭа бзиа ыҟам, акык-
ҩбак иҟоу ҳрыԥхьахьеит» – ҳәа. Ари аҭак даара узцәыԥхашьаша акоуп. Урҭ 
аҩымҭа бзиақәа ыҟоуп (ара реиқәыԥхьаӡара салагом), иҟам акызаҵәык 
ауп: дара убарҭ ауаа ргәаҿы, рыԥсаҿы, иажәа хьанҭазаргьы исҳәоит, аԥсуа 
шәҟәыҩҩцәеи рҩымҭақәеи рыбзиабара ыҟам, еиҭарсшәа иуҳәозар, рмилаҭ 
агәадура иахылҵуа аԥхара рызхом, ргәаҵанӡа илеиаанаӡа иҿыцәаауеит. 
Адунеизегьтәи аклассикцәа рҩымҭақәа ихырхуазар?..

Абарҭ ауаа раҵкысгьы излеиӷьузеи абас зҳәогьы: «ааскьашәа ҳҵарауаа 
ирыԥсахыз анбанқәа аԥхьараҿы акыр иаҳԥырхагахеит, аԥхьара ҳгәы 
ахдыршәеит» ҳәа иашшуагьы. Иаҳҳәап, ус акәзааит, аха ҳҵарауаа еиҭаркыз 

ф-дыргак роуп, нас урҭ рзымҵартә еиԥш уадаҩрас иҟалеи? Баша ҽыҵгоуп 
аригь.

Аԥсуа шәҟәы абзиабара шҳагу атәы анысҳәах, абра иаазгоит схаҭа 
исыҵанакуа, аха сабиԥара рзы иҟазшьарбагоу ҿырԥштәык. Д. И. Гәлиа ихьӡ 
зху Тамшьтәи абжьаратә школ аҿы аҵара сҵон. Ақырҭцәа ҳара ҳауп Аԥсны 
иҟоу ҳәа рҽыҭҳәаны иандәықәыз акәын. Аԥсышәала аҵара ҳаҟәырххьан. 
Аԥсуа шәҟәқәагьы уарла-шәарла иҭыҵуа, дара урҭгьы ақыҭа ҵаҩцәа ҳзын 
рԥыхьашәара уадаҩын. Аԥсуа шәҟәык аабагәышьар, иҳаҩҳажьуа иҟазма, 
ҳҽақәырԥсны, инеимда-ааимдо ҳрыԥхьон. 

Ҽнак Арасаӡыхьынтә Тамшьҟа сцон. Ԥара хәыҷык ансымаз, Очамчыра 
ашәҟәыҭирҭа амагазин савсны сымцацызт. Убасҟангьы сныҩналеит зыӡбахә 
сымоу амагазин. Избеит Баграт Шьынқәба иажәеинраалоу ироман «Аҿатә 
уаа» зныз аизга «Альманах» №1, 1951 шықәсазы иҭыҵыз. Тамшь аҵара 
сыцызҵоз, нас ахааназ исҩызцәахаз Б. Гәыргәлиа, П. Бебиа, Т. Ҷаниа, Р. Џьопуа, 
В, Агрба, Ҷ. Коӷониа уҳәа еиҭа аӡәык-ҩыџьак уи аӡбахә ҳаҳахьан, иаадыру­
ан, ҳаԥхьахьан цыԥҵәахақәакгьы агазеҭ «Аԥсны ҟаԥшь» ианыз, уи жанрла 
алитератураҿы иуарлашәарлаз акы шакәызгьы еилаҳкаауан, насгьы ҳара 
ҳазы ихадараз аԥсуа литератураҿы зынӡа иҿыцын, иашьашәалаз ҟамлацызт. 
Сеигәырӷьаны, сымҩақьыра иара иақәҵаны, иахҭынҵаны иаасхәеит. Уи 
ашьҭахь Аҟәаҟа ицоз амҩаду ахь скылсит, аха Тамшьынӡа амала ҳәа сызгоз 
уаҩ дсықәымшәеит. Абар, ахәлара иаҿуп.  Ус, еидарамҩангага машьына дук 
аангылеит еилагылаз ауаа шьҭихырц, саргьы игәаӷьны сақәлеит, сиҳәар 
Тамшьынӡа сышԥеимгари ҳәа агәыӷра сыманы. Ус Мықә ачаисовнхарахь ицоз 
амҩа ахаҵәирҭаҿы иааникылан, Очамчыра инаркны Тамшьынӡа 10 мааҭк, 
Џьгарданӡа 15 мааҭ иҳәан, икабина дааҭыҵын, ипассаџьырцәа аԥара рымхра 
далагеит. Сара санылеиҿаԥшы сгәы ҭҟьеит, ибла лашьцақәа еимарџахә, илакҭа 
узыҵамԥшуа акәын дшыҟаз, хаара мацәак ихы-иҿы иқәумбаауа. Сара х-мааҭ 
заҵәык ракәын исымаз, ароман «Аҿатә уаа» иацәынханы. Сигарц сиҳәеит, 
аха цәгьарак сузшәа акакеи ҳәа дсыҵаҳәҳәаны сылбааицеит. Иҟасҵагәышьоз, 
шьапыла амҩа сықәлеит, сышцоз аҵхыбжьон асааҭ 12 рзы Чаарқыҭ сааит...

Зегь зхысҳәаауа, аҵхыбжьон схала амҩа сахьықәыз абни иаасхәаз аль­
манах ианыз Баграт Шьынқәба иажәеинраалоу ироман «Аҿатә уаа» сгәы 
арӷәӷәон, сшәара сыхнацон. Насгьы сгәырӷьон уаҵәы сҩызцәа, хыхь зыӡбахә 
сҳәаз, идсырбоит, иасырԥхьоит ҳәа ргәы ишахәоз здыруан азы.

2. Аԥхьаҩ ухаҵкы, абри афақт заазгаз схы сырҽхәарц акәӡам. Убасҟантәи 
ҳабиԥара иреиуаз аҿар аԥсуа шәҟәы (Аԥсни аԥсуааи ирызкыз, ртәы зҳәоз уб­
рахь инрылаҵаны) бзиа ишырбоз, ишырҭахыз аанарԥшуеит азоуп. Ҵабыргуп, 
араҟа иҳацхраауан, ҳпатриотизм арӷәӷәон иаҳҿагылоз, ҳамҩақәа зкуаз 
ақырҭуа нацистцәа имҩаԥыргоз рполитика хәашьы. Уи џьашьатәӡам, аԥсабара 
адиалеқтика убас ишоуп, иуҿагылауа амч еиқәаҵәақәа урҿамгылар ауам, 
мамзар зынӡа уԥырнахыр, ашьапы уаҵанарҟьацыр ауеит. Ҳара ҳабиԥара 
еиуаз аамҭа уадаҩ аан ақыҭа школқәа рҿы аҵара зҵоз аҿар ҳаԥсҭазаараҿы 
аԥсуа шәҟәи аԥсуа шәҟәыҩҩцәеи рыбзиабара иҳалаз иԥшьаз, ихымԥадатәиз 
акакәны ҳахәаԥшуан. Аԥсуа шәҟәыҩҩы ибара ҳгәы архыҭхыҭуан, милаҭ 
гәадурак ҳнаҭон, бзиахәык ҳаднаԥхьалон, ҳҵоураны ҳашьақәгылараҿы 
иҳацхраауан, иарӷьажәҩаны иҳавагылан.

Иаазгоит даҽа фақткгьы, имыцхәым ҳәа сгәы иаанагауа. Сара саныхәыҷыз 
инаркны саб иаҳәшьцәа – Аҟәа инхоз – Матиа, Мыҷыҷ, Цацу аԥхын мшқәа 



190

раан сааргон дара рахь аанҿасра. Сызааиуа, Матиеи Ҳақыбеи зыҩназ аҩны 
– Аҟәатәи аботаникатә баҳча аҿаԥхьа игылаз ахԥатәи аихагылаҿы дыҩнан 
Баграт Шьынқәба, дара – аҩбатәи аихагылаҿы. Сара уи анеилыскаа, аусурахь 
данцо, ма данаауа апоет дызбоит ҳәа иагарааны асофаҿ сықәгыланы ҵаҟа 
сыԥшхьааз. Иахьагьы дызбо џьысшьоит уи дыццакы-ццакуа аҩныҟа дана­
ауаз, ма аусура данцоз. Сара сызхара дызбаанӡа ауаа рыжәпара даҵәахуан, 
мамзаргьы аҩныҟа дыҩналон.

Уи зыхҟьоз убри акәын, изызҳауаз аҿар ҳзын ашәҟәыҩҩы идгьылтәым, 
ижәҩантәу нцәахәык диҩызан, ус иаҳнарбон ашәҟәыҩҩы ишҟа иҳамаз аб­
зиабара. Ганкахьала романтикатә бзиабаран, аха уи аҳәаа иахысуаз, зҵакы 
ҭбааз, иҵоураз акы акәын, избан акәзар, зегь раԥхьаӡагьы ҳлитература абзи­
абара ҳнаркуан, уи ҳмилаҭ гәадура арҿыхон, иааӡон. Исахьарку ажәа ауаҩы 
иԥсҭазаараҿы иԥсадгьыли, ижәлари, ибызшәеи, рыхьчареи реиқәырхареи 
рҿы зегьы ишрыцку ҳбартә, еилаҳкаартә еиԥш алшареи адырреи ҳнаҭон. 
Аурыс шәҟәыҩҩы ду Салтыков-Шьчедрин баша иауиҳәах абарҭ реиԥш иҟоу 
ажәақәагьы: «Литература изъята из законов тления, она одна не признаёт 
смерти» – ҳәа. 

Аԥхьаҩ ухаҵкы, угәы иаанамгааит сара ашәҟәыҩҩы ауаа зегьы 
дреиԥшымкәа дрылыҳәҳәоит ҳәа сҳәоушәа, дынцәастәырц саҿушәа. Мап, ус 
еиԥш еилаӷьоу ахшыҩзцара сацәыхароуп. Уи исахьарку, адоуҳа иахылҵуа 
иажәа ауп сара ԥхьаҩык, ҭҵааҩык иаҳасабала аханатә инцәастәуа, аханатә 
сзымҵахырхәо. Ус шакәу аҳәоит ҳәа сгәы иаанагоит иахьа уажәраанӡа аԥсуа 
шәҟәыҩҩи аԥсуа шәҟәи ирыдысҵахьоу сџьабаа хәыҷы. Егьирахь, аурыс ԥса­
бара ссир азышәаҳәаҩцәа, Михаил Пришвин «величайшее счастье писателя 
– не считать себя особенным, одиноким, а быть таким, как все люди» – ҳәа 
ииҳәаз иажәақәа дарбан шәҟәыҩҩзаалакгьы иҵанакуеит, насгьы ибаҩхатәра 
ада уи ауаа дызлареиԥшым акгьы далаҟам ҳәа ауп ишьақәнарӷәӷәо.

Сыззааиуа, аԥсуа ԥхьаҩи аԥсуа шәҟәи реимадареи, реилаҵәареи, 
реиҿцаареи рзы зегь раԥхьаӡа иҟаҵатәу, еиҭарсшәа иуҳәозар, ихҵатәу цҳауп 
аԥсуа шәҟәы шдоуҳатә мазароу дырны бзиа абара, аҩны абиблиотекаҿы ама­
заара, нас аԥхьара. Убасҟан, жәаҳәарада, авторгьы бзиа дубоит, насгьы амилаҭ 
адоуҳатә культураҿы акыр дшаԥсоу, дышхәарҭоу еилукаауеит. Ус анакәха, 
абарҭ аҩада сызлацәажәаз ахшыҩзцарақәа урывсны даҽакала иузыӡбом 
аԥсуа шәҟәи аԥхьаҩи реизааигәара, рнапы еикәыршаны рыҟазаара азҵаара. 
Егьырҭ апроблемақәа саԥхьа иқәгылаз сзыхцәажәоз, сара сахьахәаԥшуала, 
уадаҩра дук аҵамкәа уаҩы имч зықәхо роуп. Амала ақыҭақәеи араионқәеи 
рнапхгаҩцәа маҷк аҟара аҳәынҭқарра аганахьала иаарцыхцыхзар, аԥсуа 
шәҟәи аԥхьаҩи реизааигәахара аус, ҳәарас иаҭахузеи, уажәы излаҟоу 
аҭагылазаашьа аҵкыс иҭышәынтәалахоит, даҽа қәыԥшыларак аанахәоит.

Араҟа – ашәҟәи аԥхьаҩи реизааигәахара аус аҿы – иҟоуп иуадаҩӡоу даҽа 
проблемак. Уи убри ауп: иахьатәи аҿар (ари ацәырҵра аԥсуаа рҿы мацара 
акәӡам аҭыԥ ахьамоу, егьырҭ ҳауп зҳәо ажәларқәа рҿгьы рдац-ԥашә ҳаны 
иҟоуп) еиуеиԥшым аҵараиурҭақәа рҿы аҵара зҵо акомпиутертә, аинтернеттә 
система адунеи иатәу, "Аквафони" "Амобаили" рҭаацәара иаҵанакуа аҭел 
хымпыҿкақәа убрахь инарылаҵаны, атехника иаазқәылаз асахьаркыратә 
литература шьардаӡа иаԥықәсылоит, иаԥырхагахоит ашәҟәқәа рыԥхьарахь 
уназго амҩа ркуа иалагеит, иаԥхьзырҟәҟәаауа мчы ыҟамкәа. Аҵаҩы, астудент 

иабеиҭаху аклассикатә ҩымҭақәа рыԥхьара, аамҭа рықәырӡра, избан акәзар, 
урҭ ирызку имазеиу ашпаргалкақәа аинтернет амгәа иҭигозар? Уи адырра 
ахьӡума? Абжамҽамра акәӡами иаанаго?

Аҭел хымпыҿкақәа ракәзар, ахәыҷқәа инадыркны адуцәа рҟынӡа зегьы 
иҳамоуп, ҳхы иаҳархәоит. Уи бзиоуп. Аинформациазы, аимадаразы зда зҳәа 
зҵам маҭәаруп. Аха ҳәаак амоуп, ихәмаргам. Даараӡа уаҩы ихьааигартә иҟоуп 
ҳара ҳҿари урҭ аҭел хымпыҿкақәеи реизааигәахара, даҽакала иуҳәозар, 
рлымҳақәа ишрыдкыло ирыдкылаӡоуп, ироуӡан ицәажәоит, аԥарагьы еигӡом, 
аамҭагьы еиҷаҳауам. Уи адагьы, ахәмаррақәа инадыркны иадмырҟаҵо 
иҟоузеи, зегьы злеиқәуԥхьаӡарызеи! Ҳҿар уи убранӡа иалашыҩкны бзиа ир­
беит, ашәҟәы – асахьаркыратә ҩымҭа – рхашҭыртә аҟынӡа. Ари рыцҳароуп. 

Уажәы исыздыруам уа иҟоу, аха жәашықәса раԥхьа агазеҭ «Аргументы 
и факты» аҿы саԥхьеит англыз журналистк истатиа. Уи иаҳәон – Лондон 14 
шықәса ихыҵаанӡа ахәыҷы амобилтә телефон хымпыҿкақәа рыла дцәажәар 
ҟаломызт, ихшыҩ иаԥырхагоуп ҳәа. Насгьы, дарбанзаалак изгьы минуҭбжак, 
ма минуҭк ада еиҳаны дцәажәар ишиԥырхагоу, избанзар, адунеи аҵыхәа уб­
жьы назго, иаазго, иузырҳауа иамоуп мыч дук ауаҩы игәабзиара ҵызшәаауа 
аҟазшьақәагьы. Уи  арадиациа ҳәа изышьҭоу аҽацәыхьчара аҭахуп. Избан 
ҳҿар аҭел хымпыҿкақәа сааҭла рлымҳа иадкыланы «Нарҭаа ражәабжьқәа»  
зҳәо изазымхәыцуеи еиужьны иахьцәажәо ргәабзиара ишаԥырхагоу, 
ишыҵнашәаауа. Иара убасҵәҟьа абарҭқәа зегьы – хыхь исҳәаз ҳаамҭазтәи 
атехника аԥсуа шәҟәи аԥхьаҩи еиҟәызыҭхо, еицәзырӡуа акакәны иахьатәи 
ҳабзазара иалалеит аԥшәымара куа, насгьы аԥхьаҩ ашәҟәы – асахьаркыратә 
ҩымҭа – ашҟа имоу абзиабара, аԥхьара агәаҳәара есааира иланарбо­
ит, ицәанырра дысӡа дҭыууа дҟанаҵоит, уиацәажәаргьы цқьа игәамԥхо, 
дарҟәиҭуеит. Ҳашәҟәыҩҩы ду Шоҭа Ҷкадуа ателевизорқәа ҩнаҭацыԥхьаӡа 
ицәажәо иҩналаз, ажәа ауаара ҳарҭом ҳәа длафуашәа ииҳәаз иашахеит, аха 
уи аҿы ҳаҟоума, ҳабанӡахыҳәҳәахьеи, иҳазгәаҭом акәымзар.

Ателевизорқәа рҭыӡшәа анцәырызгах, иацырԥшьны исҳәар сҭахуп 
даҽакгьы, стема иадҳәалоу. Изеицәааӡарызеи, иҟоуп ԥсыуа ҭаацәарақәак, 
аԥсуа телехәаԥшра адырраҭарақәа иҟанаҵо аҵкыс, атәым сериалқәа 
ҳала ҭкәыкәы ҳрыдтәалоуп, ҳрыхәаԥшуа. Уигьы узыдгылаша акоума? 
Иаҳгәалаҳаршәап, ақырҭцәа рхаан уи заҟа аџьабаа адбаланы ҳажәлар 
иааргаз, ҳжурналистцәа заҟа ааӡаб баны аматериалқәа еиқәдыршәо, еи­
зырго. Аԥсуа телехәаԥшра ҳәынҭқарратә наплакуп, рҿиаратә усҳәарҭоуп. 
Игәцарактәу, бзиа ибатәу, ахәаԥшҩы дызҭаху акоуп.

Ашәҟәи аԥхьаҩи реимадареи реизааигәареи рҿы асахьаркыратә ҩымҭа 
аҩаӡара, ахаҭабзиара иаҵанакуа, иааннакылауа аҭыԥ атәы салацәажәом, 
еилкаауп арҿиара аус аҿы ахадарақәа ишырхадароу. Иҵабыргуп, аԥсуа 
сахьаркыратә литература шәышықәса рыҩнуҵҟала  иаланагалаз аҩымҭақәа 
зегьы инеибеиԥшны иҭәы-иԥха, игәылҭәааны малырк рымаӡамкәа, рыҩаӡара 
ҳаракны иҟоуп ҳҳәар ҳиашахом. Уи еиԥш афақт алитература аҭоурых 
иаздырӡом. Насыԥуп ҳара ҳзы ҳазхыҽхәаша, ҳаззыгәдуша, Аԥсны анҭыҵгьы 
ирдыруа ашәҟәыҩҩцәеи рҩымҭақәеи ахьҳамоу. Урҭ ҳара ҳзы ихьӡуп, има­
зароуп. Ажәакала, шәышықәса зхыҵуа ҳсахьаркыратә литература ҳдоуҳатә 
культура абеиараҿы иалнаршахьоу ҳаҭыр ҳзақәзароуп, милаҭ мазараны 
ҳахәаԥшуазароуп,  бзиа иаабозароуп. Убарҭқәа зегьы хыҵхырҭас ирымоуп 

ашәҟәи аԥхьаҩи бзиа еибабо реилаҵәара. Ус иахьыҟам алитература ҿиартә, 
иӷьацартә алшара аиоуам.

3. Сажәа хыркәшо аҵыхәтәан исҳәоит, абаҩхатәра ссир змаз, ҳаӷацәа 
инкылахәаша идырӡыз апоет Таиф Аџьба ихьӡ зху ахәыҷтәы литература 
иазку Алитературатә премиа аԥҵара ахәҭоуп. Уи ҳсахьаркыратә литература 
аҿиара иацхраауа афакторқәа иреиуоуп ҳәа исыԥхьаӡоит.

АНЗОР МЫҚӘБА:

1. Ҳаԥсуа шәҟәыҩҩцәа рыҩныҵҟа алитературатә 
процесс шцац ицоит. Иаԥырҵоит ароманқәа, 
аповестқәа, ажәабжьқәа. Аҿиара рыгӡам ажанрқәа: 
апрозеи, апоезиеи, апублицистикеи. Ҵабыргны 
акырӡа ахьысҳара амоуп адраматургиа. Уи аиҵахара 
иамоу амзызқәа ҷыдала, ҳаԥхьаҟа изыхцәажәатәу, 
изызхьаԥштәу темоуп…

Ашәҟәыҩҩцәа  рҩымҭақәа ркьыԥхьра, хазы 
шәҟәны  рҭыжьразы, авторцәа рџьабааԥса ашәаразы 

ауадаҩрақәа ыҟан аибашьра ашьҭахьтәи аамҭақәа раан. Аха иахьа иҟоу даҽа 
ҭагылазаашьоуп. Ажәлар рдоуҳатә ҿиара аус ду аҟны алитература иааннакыло 
аҭыԥ иазхәыцны, Аԥсны ахадара ирыдыркылаз ақәҵарақәа ирыбзоураны, 
иахьа еиҭашьақәыргылоуп Аԥсны Аҳәынҭқарратә шәҟәҭыжьырҭа, иазоужьуп 
афинансқәа. Аҳәынҭқарра ахарџьала рџьабааԥса роуеит ашәҟәқәа рҭыжьра 
иалахәу зегьы, акырӡа еиӷьхеит иҭыҵуа ашәҟәқәа ртехникатә хаҭабзиара, 
авторцәа ироуеит агонорар.

Иҳәатәуп, ашәҟәыҩҩцәа рџьабаа аҳәынҭқарра аганахьала абасеиԥш 
ахылаԥшра аҭара, ихыбгалаз Асовет Еидгыла иаҵанаказ иахьатәи 
аҳәынҭқаррақәа рҟны зехьынџьара ишыҟам. Ус шакәу агәра згеит, февраль 18 
рзы  Москва имҩаԥгаз, Жәларбжьаратәи ашәҟәыҩҩцәа Реидгылақәа реилаза­
ара Аизара Ду саналахәыз, уи иалахәыз Ашәҟәыҩҩцәа реидгылақәа рхадацәеи 
сареи ҳаицәажәарақәа раан. (Инымҩатәшәа акәзаргьы аԥхьаҩ идырырц 
сҭахуп, иҳаҩсыз ашәышықәса анҵәамҭа инаркны Аԥсны ашәҟәыҩҩцәа Ре­
идгылагьы злахәыз, Сергеи Михалков иаԥшьгамҭала еиҿкааз, хыхь зыӡбахә 
ҳәоу Жәларбжьаратәи ашәҟәыҩҩцәа реидгылақәа реилазаара шаԥырхыз, 
уи ахаҭыԥан Жәларбжьаратәи ашәҟәыҩҩцәа Реидгыла шаԥырҵаз).

Ҳара ҳаиԥш зхыԥхьаӡара маҷу амилаҭқәа рзы, аҩыратә культура 
аҳәынҭқарратә дгылара амазаара, зда ԥсыхәа ыҟам ак акәны иҟоуп. 
Агәра гатәуп наҟ-наҟ ашәҟәыҩҩцәа рҭагылазаашьа иҵегьы ишеиӷьхо. 
Ашәҟәҭыжьырҭа томла иҭнажьуеит, зыԥсҭазаара иалҵхьоу ҳашәҟәыҩҩцәа 
рҩымҭақәа, иара убас зыԥсы ҭаны иҳалагылоу риубилеитә шәҟәқәа. 
Есышықәса. Аԥсны ашәҟәыҩҩцәа Реидгылеи Аԥсны ашәҟәыҩҩцәа Рассо­
циациеи лимитк аҳасабала ирзыԥҵәоуп 200 автортә бӷьыц ирыҵанакуа, 
авторцәа рзы хәыда-ԥсада ашәҟәқәа рҭыжьра.

Ашәҟәы зызку аԥхьаҩцәа роуп. Аха, дара рҟынӡа изнеиуама, тиражла 
иҭрыжьуа урҭ ашәҟәқәа? Мап. Араҟа иӡбам апроблемақәа ыҟоуп. Урҭ рыӡбара 

ахшыҩзышьҭра зҭаху ҳаԥхьаҟа ишьҭоу усуп. Ианаҳзымыӡба, иахьа ишхьысҳау 
еиԥш ихьысҳаны иаанхоит ашәҟәыҩҩцәеи аԥхьаҩцәеи реимадара, иҵегь 
иҵаулахоит иахьа ҳазхаанны иаабо, жәлар рдоуҳатә культура аӷархара, 
– адоуҳадара.

Ҳәарада, ҳара ҳҿымацара ус иҟам. Аха ҳакәша-мыкәшагьы ус иҟоуп ҳәа 
аҭагылазаашьа аҽанраалара ҟамлароуп. Аԥсҭазаара ԥсҭазаароуп, иџьбароуп, 
– зых иаиааиз, уи аџьбарара иҽаламырӡкәа ихы алиргоит, зҽазыршьцылаз, ма 
зынӡа зҽазҭаз, аӡ иаанахәаз анапҟьашьа злымшаз диеиԥшха даманы ицоит. 
Амилаҭқәа рыҿиара, ԥхьаҟа рцара аусаҟны, зегьы ирыцкуп: ахатәы бызшәа, 
ахатәы литература аԥсҭазаараҿы ахархәара. Усеиԥш ианыҟамла, – ԥеиԥш 
бзиа зыҟалом, еиҳаракгьы ҳара ҳаиԥш зхыԥхьаӡара маҷу ажәлар рзы.

Иҳаҩсыз ашәышықәсазы, ҳауаажәлар рдоуҳа ашьҭыхразы хәызмаӡам 
анырра ҟанаҵеит аԥсуа литератра. Аха аҵыхәтәантәи ажәашықәса раахыс 
аамҭа акырӡа аҽеиҭанакит: ихыбгалеит ҳазлааӡаз асистема, ҳааҭагылеит 
зышьцылара ҳцәыхьанҭоу даҽа системак. Аԥсҭазаара иаҳнарбеит: – асистема 
ҿыц аира иаҳа ишымариоу, уи агәынкылара, иара азакәанқәа рыдкылара, 
рҽаршьцылара аасҭа. Акапиталисттә системаҿы ихадароу, – акапитал ауп. 
Амазара ҳәарада зда ԥсыхәа ыҟам ауп.

Аха, иахьа иаабо акрырҳара мацара ашьҭалара амилаҭ рзы ашәарҭара 
ацуп. Адоуҳатә культура аԥхьагылара анамоу, акапиталеизгара мацара 
хықәкыс ишьҭыхны аԥсҭазаара мҩа иқәлаз амилаҭ жәларык раҳасабала 
рԥеиԥш хьысҳахоит. Абас иҟамларцазы, арҿиара знапы алаку ҳинтеллигенциа 
иҟарҵаша рацәоуп, иагьрылшароуп. Уи аҟны ацхыраара ҟарҵароуп 
аҳәынҭқарратә структурақәагьы. Алитература иацназго ыҟаӡам ауаажәлар 
рҟны, аидеологиатә усмҩаԥгатәқәа реиҿырцаараҟны. Асовет ҳәынҭқарра 
аамҭазтәи иаԥҵаз аҩымҭақәа, урҭ ирылоу афырхацәа рыла иахьатәи аҿар 
рааӡара ахьазымхо рацәоуп. Иахьатәи аԥхьаҩ диҭахуп афырхаҵа ҿыц, 
– ҳазҭагылоу аамҭа иашьашәалоу афырхаҵа. Уи зыԥхықәу ҳашәҟәыҩҩцәа 
роуп.

Иҟаҵатәузеи ашәҟәыҩҩцәа иҭрыжьуа ашәҟәқәа аԥхьаҩцәа рҟынӡа рна­
гаразы, еиҳараӡак ақыҭақәа рахь? Мҩас иамоузеи аԥхьара акыр иацәхьаҵыз 
ҳҿар алитература агәыбылра дыркразы? Сгәанала, алҵшәа бзиа ҟанаҵар ал­
шоит, еиҭашьақәыргылазар Асовет Еидгыла аамҭазы иҟаз, ажәлар алитератра 
рыларҵәара иазкыз абиуро. Ҿыц иҭыҵуа ашәҟәқәа, иреиӷьу апублицистикатә 
статиақәа ажәлар рлымҳақәа рҟынӡа рнагаразы ахархәара аҭахуп Аԥсуа 
радио, Аԥсуа телехәаԥшра. Ҿыц иаарттәуп Аԥсны ақалақьқәа рҟны иҟаз, аха 
иадыркыз ашәҟәыҭирҭақәа. Иҵегь ирҭбаатәуп ашәҟәыҩҩцәеи аԥхьаҩцәеи 
реиԥыларақәа. Еиҭашьақәыргылатәуп џьара-џьара ашколқәа рҟны иадыркыз 
абиблиотекақәа. Аҿар ашәҟәыԥхьара абзиабара дыркра аус аҟны ирыԥхықәу 
рацәоуп ашколқәа рырҵаҩцәа. Аха уи ҟалашьа амаӡам, дара арҵаҩцәа ҿыц 
иҭыҵуа ашәҟәқәа рнапаҟны ианыҟамла.

Изӡатәузеи, иҭыҵыз ашәҟәқәа шықәсыла адәқьанқәа рҟны иқәуп. Иаазхәо 
шыҟоугьы, изҭаху, аха иззаамхәо еиҳауп (рыхәқәа мариаӡам). Ашәҟәҭыжьра 
иара ахатәы ԥҟарақәа амоуп, – иахҭнырҵаз иеиҵаны ирзыҭиуам. Аха аԥакәа 
рықәны ичаҟәаӡа хархәарада иахьықәу феида алоума? Абри аусгьы ак 
азыӡбатәуп, ашәҟәқәа аԥхьаҩцәа рҟны хәыда-ԥсада, мамзаргьы рыхә маҷны 
рнагара мҩак азыԥшаатәуп.
25. "Алашара", №2, 2013

2. Иахьа ҳҭагылазаашьаҿы, аԥсуа литература егьырҭ абызшәақәа 
рахь аиҭагаразы зда ԥсыхәа ыҟам акәны иҟоуп, ҳашәҟәыҩҩцәа иреиӷьу 
рырҿиамҭақәа, зны урыс бызшәала реиҭагара. Усҟан ауп ианалыршахо аду­
неиахь рнагара. Акыр аҽышәарақәа ҟаҳҵахьеит аиҭагаҩцәа ҳлитература 
радыԥхьаларазы, аха макьаназы лыҵшәа дук зыҟамлеит. Алитературатә 
институт ахь, аиҭагаҩцәа рааӡаразы гәыԥк рышьҭра ҳҽанаҳшәеит, аха уи 
азы ҳара ҳамч зқәымхо аԥынгылақәа ҟалеит. Аибашьра аԥхьа ари аинститут 
аҟны аԥсуа гәыԥ алгеит. Аха рыцҳарас иҟалаз уи агәыԥ еиуаз реиҳараҩӡак 
Аԥсны ишыҟоугьы, рус хада ныжьны даҽа усқәак ирҿуп.

Агәаанагара сымоуп иаҳа алҵшәа аиуп ҳәа, Аԥснытәи Аҳәынҭқарратә уни­
верситет аҟны, аиҭагаҩцәа разыҟаҵаразы кафедрак аартызар. Убри аамҭазы 
ахшыҩзышьҭра аҭатәуп даҽакгьы. Аԥсуа жәлар реиҳараҩӡак Ҭырқәт́әыла 
инхоит. Урҭ рҭоурыхтә ԥсадгьыл, аԥсуа милаҭтә культура радыԥхьалара аус 
аҟны аԥсуа шәҟәыҩҩцәа рырҿиамҭақәа ирылшаша рацәоуп. Ус анакәха, дара 
иаҳа ирдыруа аҭырқәа бызшәахь аԥсуа литература аиҭагара аҭахуп, уигьы 
зылшаша аиҭагаҩцәа ааӡатәуп.

3. Ԥсабарала абаҩхатәра ду змаз, алитературатә рҿиамҭа шьахәқәа 
раԥҵара зҽахьызыгӡаз, апоет Таиф Аџьба ихьӡ зхыу Аԥсны Аҳәынҭқарратә 
премиа ашьақәыргыларазы ажурнал «Алашара» аинциативала  еиҿкааз 
«Анкета» ииашан иаԥшьыргеит. Уи Аԥсны ашәҟәыҩҩцәа Реидгыла ахадара 
ҳхаӡгылеит, аҵыхәтәантәи ҳаилатәараҟны еицҿакны, Аԥсны ахадара рахь 
азҵаара ықәҳаргылеит уи аӡбаразы.

ВЛАДИМИР БАСАРИА:

1. Ишдыру еиԥш асовет аамҭазы Аԥсны 
аиқәырхаразы Аџьынџьтәылатә еибашьра ашьҭахь 
ахьыԥшымра ҳауаанӡагьы ианҳау ашьҭахьгьы аԥсуа 
литература еихаҳауа иаауеит ашәҟәыҩҩцәа. Ҳара 
ҳлитература аринахысгьы аизҳара амҩа иануп. Ари 
аус ацхыраара агрыжьуам ҳҳәынҭқарра анапхгара­
гьы. Еиҵагыло абиԥарагьы ирылубаауеит алитера­
тура аилашыҩкра рхы-рыԥсы  азкны зҽалазырхәуа, 

абаҩхатәра ҟаимаҭқәа аазырԥшуа.
Абри аҭагылазаашьаҟны ашәҟәыҩҩцәа агәыҩбара рнаҭоит рҩымҭақәа 

ишахәҭоу аиԥш иахьӡыргам, иара убас рҩымҭақәа ақыҭақәеи араионқәеи 
рҿтәи аԥхьаҩцәа рҟынӡа рнеира ахьуадаҩхаз. Аиааира ашьҭахь абри 
азҵааразын ажәалагалақәа ҟалеит аибашьра ҟалаанӡа акьыԥхь аӡыргаразы 
Аԥсны зехьынџьара ашәҟәқәеи, агазеҭқәеи, ажурналқәеи риуразы  
анапаҵаҩрақәа рзы иҟаз аиҿкаа аиҭашьақәыргыларазы. Аха ари аус аԥошьҭа 
анапы ианҵам, уи аус иазеиӷьу акгьы азыҟамҵаӡеит. Уажәы, ҳқыҭақәа иууаӡа 
иԥшуп, ирызнеиуа изыҟамлеит акьыԥхь зхыло ишәҟәыз, ижурналыз, игазеҭыз. 
Сгәы иаанагоит абри аус азы еиҿкаарак аԥҵатәуп ҳәа.

Аибашьра ҟалаанӡа школцыԥхьаӡа ирыман абиблиотекақәа, аҵаҩцәа 
иаарҭаххаз ашәҟәқәеи ажурналқәеи агазеҭқәеи рыԥхьара ахьеиҿкааз, 

аԥсышәала иҭыҵуаз акьыԥхь хкқәа зегьы рыла иахьхиаз. Уажәы шамахамзар 
Кәтолтәи ашкол аиԥш иҟоу школқәак рҟны акәымзар абиблиотекақәа ыҟаӡам. 
Иахьатәи аамҭазы хыхьынтәи адҵа рмоукәаны уск аиҿкаара рцәуадаҩханы 
иҟоуп. Изхысҳәаауа, араионқәа реиҳабацәа, аҵара арионтә ҟәшақәа 
абиблиотекақәа реиҭашьақәыргылара азҵаара иазҿлымҳахар акәзар ҟалап. 
Убасҟан Аԥсны иҭыҵуа акьыԥхь хкқәа рыларҵәара аус иазеиӷьхоит.

2. Аԥсуа шәҟәыҩҩцәа рҩымҭақәа рыла Аԥсны анҭыҵгьы дырдырра аус 
даара еиҵаҟьаны иҟоуп. Абри аус инеиҵыхны амҩа аҭараҿы ихадароу акы 
ауп аиҭагара аус. Урыстәылеи ҳареи ҳаизыҟазаашьа бзиа, аԥсышәала иҭыҵуа 
асахьаркыратә ҩымҭақәа урысшәала реиҭагаразы амҩа арҭбаауеит. Аус злоу 
урысшәала аиҭагара зылшо аԥсуа литераторцәа разыҟаҵара ауп. Ус иҟоу 
ауаҩы дааӡатәуп иахьатәи ҳҭагылазаашьаҟны аиҭагара  зылшо ҳаҩныҵҟа 
иахьмаҷу азы. Алитература бзиа избо алԥшааны Москватәи алитературатә 
институт ахь рдәықәҵара аус ашәҟәыҩҩцәа Реидгыла мацара акәымкәаны, 
ҳтәыла анапхгарагьы игәцараркыр цәгьаӡам. Уахь идәықәҵахо ҳлитература 
аизҳазыӷьара иахәаша иоуп.

Исгәалашәоит   иаҳхысыз ашәышықәса 70-тәи ашықәсқәа раан гәыԥҩык 
аԥсуа ҿарацәа аиҭагара ус азы Москваҟа аҵарахьы ишдәықәҵаз, рҵара 
ахәԥса аҳәынҭқарра ишабоз. Рҵара нагӡаны ихынҳәит, аха урҭ рахьтә 
абригьы-абригьы деиҭагаҩуп ҳәа аӡәгьы ҳхаҿы даанымхеит. Урҭ рахьтә 
аӡӷабцәа аҭаацәарақәа анроу, ари аус карыжьит, аҷкәынцәа аӡәгьы аиҭагара 
иҽазимкит. Убри азоуп ажәа «алԥшаара» араҟа схы изасырхәаз.

3. Акыр игәыгәҭажьуп ахәыҷтәы литература аҿиара. Ҵабыргуп Аԥсуа 
бызшәа аҿиара афонд ахарџьеизак иҭнажьлоит ахәыҷқәа ирызку аҩымҭақәа 
реизга, аха иалымшогьы рацәоуп, аҟәрышь ахьмаҷу азы акәхап. Ахәыҷқәа 
ирызку ашәҟәқәа сахьалагьы еиқәыршәаны, атипографиаҿы шықәсыла 
иҭмыжькәаны ишьҭоугьы ыҟоуп.

Ахәыҷтәы литература аизҳазыӷьаразы ажурнал «Амцабз» иҟанаҵо маҷӡам, 
аха ари аус арҭбаараҿы ари ажурнал  иҟанаҵо Аԥсуа бызшәа аҿиара 
ахарџьеизак  иҟанаҵои ирҷыданы агәцаракра аиуроуп. Абаҩхатәра ҷыда 
злаз Таиф Аџьба имаҷымкәа иаԥиҵаз ахәыҷқәа ирызку иҩымҭақәа ажәлар 
ирылаҵәаны иҟоуп. Саргьы иахәҭоуп ҳәа исыԥхьаӡоит Таиф Аџьба ихьӡ зху 
апремиа аԥҵара. Уи иара ихьӡ акамыршәразы адагьы, ахәыҷтәы литература 
аҿиара аихаҳара иацхыраагӡаны иҟалоит.

ВЛАДИМИР АГРБА:

Акы: Иабанӡаӡыргоу ҳаԥсуа шәҟәыҩҩцәа рҩымҭақәа, 
иабанӡардыруеи ҳаԥсуа қыҭақәеи ҳраионқәеи рҿы?

Ҩба: Инеиуама ҳаԥсуа школқәа рҿы урҭ рышәҟә­
қәа? 

Хԥа: Ашколқәа рбиблиотекақәа рыҟны иаҳԥы­
хьашәома, ҩба-ҩба екземплиар ирыдамзаргьы, иахьа 
иҭыҵуа ҳаԥсуа шәҟәыҩҩцәа рҩымҭақәа? Арҭ ах-зҵаарак 
рҭак ажәак ала аҟаҵара  алшоит: – Мап. Аибашьра еи­

лгазаахыс 20 шықәса рыҩнуҵҟа аԥсуа рҿиаратә интеллигенциеи ақыҭа 
жәлари реимадара – реиҭанеиааира даара ихьысҳахеит. Уи зхароу амзызқәа 

еилкаауп, анкетаҿы иқәыргылоу азҵаарақәа ҳанрылацәажәо аҭак ҟаҳҵап 
инҭкааны, ҳгәы ишаанаго ала.

1. Иахьа ашәҟәқәа рҭыжьра иаҳа имариахеит, уи бзиоуп, аха даҽакала 
уи иахылҵит даҽа проблемакгьы. Рхатә харџьала иҭрыжьуа ашәҟәқәа 
ахылаԥшра (ацензура) ахьԥсыҽхаз аҟнытә егьзымҳәо, уамак зҵазымкуа 
ашәҟәқәа рхыԥхьаӡара рацәахеит. Уи игәнаало усгәышьам.

Ҳәараҭахума, ашәҟәқәа ахьҭыҵуа ибзиоу усуп, аха уи мацара азхом. 
Ашәҟәы нагатәуп аԥхьаҩ иҟынӡа. Уи азы ашәҟәы неироуп ашәҟәыҭирҭақәа 
рахь. Иахьа аҭагылазаашьа злаҟоу ала ашәҟәыҭирҭақәа рахь инеиз 
ашәҟәқәагьы рыхә ашьҭыхра уадаҩхеит. Асовет аамҭазы иҟан шәҟәума, жур­
налума, газеҭума ажәлар рҟынӡа иназгоз аусҳәарҭақәа. Урҭ иахьа иҟам. Убри 
аҟнытә аҳәынҭқарра иеиҿнакаароуп организациак акьыԥхьтә материалқәа 
(ашәҟәы, ажурнал, агазеҭ) аԥхьаҩцәа рҟынӡа иназгаша. Аԥсуа ԥхьаҩ еиҳарак 
дахьыҟоу аԥсуа қыҭақәа рҿы ауп. Ақыҭаҿы инхо аԥсуа ԥхьаҩ иахьа шәҟәыда-
быӷьшәыда дынхеит. Ари аус ас ианца аԥсышәала иаԥхьо аԥхьаҩцәа 
рхыԥхьаӡара  маҷхоит. Убри аҟнытә амалаҳәа аԥхьаҩцәа ирызнагалатәуп 
ашәҟәқәа, ажурналқәа, агазеҭқәа аԥсуа ԥхьаҩ даҳцәымӡырц азыҳәан.

2. Аиҭагара азҵаара. Ас иҟоу агәыԥ ахьеиҿкаатәу ауниверситет аҿы 
акәхоит. Афилологиатә факультет аҿы астудентцәа ргәыԥ ҟаҵазар ауеит. Уа 
иҟоуп арҵаҩцәагьы, аиҭагара аус иазҟазацәоугьы, атәым бызшәақәа дзырҵо 
арҵаҩцәагьы.

3. Аԥсуа поет ду Таиф Аџьба ихьӡ зху  аҳәынҭқарратә премиа аԥҵара иа­
хьа уажәраанӡагьы иазхәыцзар ауан. Хымԥада, уи хәарҭара злоу, иаԥҵатәу 
премиоуп ҳәа исыԥхьаӡоит.

АЛИНА ЖЬИԤҲА: 

1. Асахьаркыратә литература – амилаҭ иреиҳау 
рдоуҳатә малқәа ируакуп, уи шаҟа ибеиоу аҟара ажәлар 
рыԥсҭазаара аҵакгьы ҵаулахоит, уи еиҳа еилыкка 
ирбо иҟалоит. Избан акәзар ҳара ҳлитература ҳара 
ҳаԥсҭазаароуп ианыԥшуа, ҳара ҳгәыӷрақәа, ҳшәарақәа, 
ҳагәҭакқәа, ҳазнысхьоу-ҳазҵысхьоу, иааидкыланы – 
ҳҭоурых. Убри азоуп ҳмилаҭтә литература адырра зха­
дароу. Иахьатәи ҳаамҭа атенденциақәа убас иҟалеит 
– аԥхьара уаанӡа аасҭа имаҷхеит, имаҷҩуп аԥсшьара 

аамҭазы шәҟәык аашьҭыхны иаԥхьо рхыԥхьаӡара, аҿар аԥхьа инаргыланы. 
Аха иҟоуп узмыԥхьар ҟамло ашәҟәқәа. Шәышықәса рыҩнуҵҟала аԥсуа 
литература аҿиара бзиа аиуит, ажанрқәа зегь рҿы илыԥшааху аҩымҭақәа 
ҳамоуп. Нас урҭ ҳармыԥхьар ҟалома? Иҟаҵатәузеи? Ҳәарада, ашәҟәқәа 
рҭыжьра мацара азхом, изаҳҭахузеи ашәҟәы уи иаԥхьо даныҟамла? Абраҟа 
алитература аӡыргареи абызшәа апроблемеи рызҵаарақәа еизааигәоуп. Урҭ 
рыӡбара ганрацәала иазнеитәуп, аха иҟоуп аԥхьа иҟаҵатәу, нас уи ашьҭахь 
иҟауҵар иҟалогьы. Са сгәы излаанаго ала, ашколқәа рҿы аԥсуа литература 
уажәы ишыҟоу аасҭа еиҳа азхьаԥшра аҭатәуп! Сара сзылгаз аурыс школуп, 

аха аԥсуа сектор аҿы аҵара сҵон. Аԥсуа бызшәеи алитературеи зегь раасҭа 
бзиа избоз маҭәарқәан, уи азоуп нас афилологиа занааҭс изалсхызгьы. 
Арҵаҩы бзиаӡа дҳаман, уи алитература агьама ҳлыркит, асахьаркыратә 
ажәа бзиа иаҳлырбеит. Аха аурыс сектор аҿы аҵара зҵоз сҩызцәа аԥсуа 
литература ҳара ҳшахысуаз еиԥш иахысуамызт: абызшәеи алитературеи 
маҭәаркны еицрыман, ашәҟәыҩҩцәа рбиографиақәак рҵозар ирҵон ауп, 
нас реиҳа имариаз жәеинраалақәак, аха арҿиамҭақәа апрограмма иалаз 
маҷын. Аԥсуа литературазы акласснҭыҵтәи аԥхьарақәа уссгьы ирымамызт. 
Абасала «Камаҷыҷ», «Аԥҳәыс лыпату», «Аҽыкәаҳа» реиԥш иҟоу ароманқәа 
ирмыԥхьаӡакәа ашкол иалгаз даараӡа ирацәаҩын, егьырҭ арҿиамҭақәа ртәы 
ҳаҟәыҵыргьы. Еиҭасҳәахуеит, ари аурыс секторқәа рҿы иҟоу аҭагылазаашьа 
ауп сызлацәажәо, аха ҳара иҳамдыруеи уаҟагьы аҵара зҵо реиҳараҩӡак 
шаԥсуаау, нас ас еиԥш аусқәа цо иалагар, аԥсуа ԥхьаҩцәа ҳмааӡозар, 
ҳлитература рыцҳамхои, иарбан ԥеиԥшу иазыҟало? Аԥхьаҩцәа ааӡатәуп. 
Иаԥхьо аныҟалалак нас ҳлитература аҿаԥхьа иқәгыло азҵаарақәагьы еил­
каахоит, уи аҿиара ахырхарҭа ҿыцқәа аиуеит, иахьеи-уахеитәи ҳаԥсҭазаара 
иқәнаргыло азҵаарақәа рҭак аҟаҵара аҽазнашәалоит, абри ауп аҿиара апро­
цесс захьӡугьы. Ус акәымкәа, ажәытә аамҭа аидеалқәа зныԥшуа арҿиамҭақәа 
шәҵала ҳәа аӡәгьы имҳәаӡеит. Урҭгьы шыҟаз дыртәуп ҳәарада, аха уи 
алитератураҭҵааҩцәа, алитература аҭоурых адырҩцәа ирусуп. Ашкол ахь урҭ 
нагатәым. Абри аганахьалагьы ҳарҵага шәҟәқәа еиҭарыхәаԥшзар бзиоуп, 
аиҭакрақәа анымҩаԥгатәу аамҭа ааит ҳәа сгәы иаанагоит.

2. Аиҭагара зеиԥшла, асахьаркыратә литература аиҭагарагьы уахь 
иналаҵаны – иахьа зыда ԥсыхәа ҳамам акоуп. Иахьатәи ҳаԥсҭазаара иа­
ларсуп аиҭагара апроцесс, ҳҳәынҭқарраҿы ҩ-бызшәак ахархәара ахьрымоу 
азы. Урҭ «реиндаҭлараҿы» аԥсшәа еснагь аԥхьатәи аҭыԥ аҿы игылазарц азы 
иахьа ирацәаны еиҭагатәуп, ииашаны еиҭагалатәуп, ара убри аҟара аусура 
аҭахуп, хазы иҟоу аиҭагаратә центр дук аԥҵамкәа, абызшәаҿы аус змоу егьырҭ 
ҳаиҿкаарақәа рымч ақәымхартә еиԥш. Хаҭала асахьаркыратә литература 
атәы ҳҳәозар, уи аиҭагаразы ԥсабарала ауаҩ илоу аҟыбаҩ анаҩсангьы 
иҷыдоу адыррақәа аҭахуп. Убри аҟынтә сара иахәҭоуп ҳәа исыԥхьаӡоит аҩ-
хырхарҭакгьы рыла ари аус напаркра: аҿар Урыстәылаҟа аҵарахьы ишьҭтәуп, 
урҭ аҵара рҵонаҵы Аԥснытәи аҳәынҭқарратә университет аҟны Аиҭагаратә 
кафедра аарттәуп – арагьы иазыҟаҳҵалароуп аиҭагаҩцәа. Арҵаҩцәа бзиақәа 
ҳамоуп Анцәа иџьшьаны, аурысшәахьтә аԥсшәахь аиҭагара ҭызҵаауа 
аҵарауаагьы ҳамоуп. Убарҭ ааԥхьаны акафедра еиҿкаатәуп, ус-ус ҳашнеиуа 
аҵарахьы иаҳшьҭуа аҿаргьы ҳахьӡоит, есааира ари аус еиҳа-еиҳа професси­
оналла ҳазнеиуа ҳалагоит. Ус ада даҽа ԥсыхәак амангьы избом. Ҳлитература 
ӡыргатәуп, аҳәаанырцә ишахәҭоу еиԥш ирыздыруам, акык-ҩбак арҿиамҭақәа 
ракәымзар. Ҳара иаҳуалуп гәацԥыҳәарала ҳлитература адунеи аларҵәаразы 
иҳалшо зегь аҟаҵара, уи даҽа милаҭтә литературак иаҵахо иҟаӡам.

3. Ари азҵаара рацәак ахҳәаарагьы аҭахым, ҳәарада иаԥҵатәуп Таиф 
Аџьба ихьӡала иреиӷьу ахәыҷтәы рҿиамҭақәа рзы алитературатә премиа. 
Ганкахьала уи ахәыҷтәы литература ажанр аҿиара иацхраауеит, егьи ага­
нахьалагьы – зеиԥшыҟам апоет-лирик, аԥсуа литература акырӡа изырбеиаз 
Таиф Аџьба ихьӡ аларҵәара, арнаӡаӡатәра иацхраауеит. Уи ихьӡала макьана 
иҟаҵатәны иҳамақәоу рацәоуп, аха алитературатә премиа аԥҵарагьы аԥхьа 
игылақәоу иреиуоуп ҳәа сгәы иаанагоит. Аҳәынтқарра ацхыраара ҟанаҵароуп 

иара ибаҩ аԥшаара аус аҿгьы, уи рҽазыршәақәахьеит, аха макьаназ зегьы 
лҵшәадоуп, иҟалап даҽа мҩақәак рыла аныҟәара аҭахызар…

Егьыс, зеиԥшла алитературатә премиақәа ҳрылацәажәозар, сара урҭ 
рырацәара садгылаҩӡам. Сгәанала, уи мыцхәы ауаҩы ихы агәрагара 
изцәырнагоит, аҿиараҿы ари ацәанырра шәарҭоуп, избанзар аԥшаара амҩа 
данымҵуазароуп ашәҟәыҩҩы, апоет, уи ихазы агәҩарақәа анимоу, еиҳа 
акаҿы дкылсуеит ҳәа сгәы иаанагоит. Макьана цқьа имшәыц арҿиаҩ қәыԥш 
аџьшьара аниуҭалак, хәыҷӡак акәзаргьы убри аамҭаз дахьыҟоу аҩаӡараҿы 
даанукылоит, ҳәарада уи дахысуеит дышнеиуа, аха изахымсуа дҟаларгьы ауе­
ит, иабаҳҭаху? Иаҳдыруеит аҭоурых ала, арҿиараҿы, аҟазараҿы агениқәаҵәҟа 
дара рыԥсы ҭанаҵы иазхарҵоз даараӡа имаҷҩын, ԥыҭк аамҭа анбжьыслак 
акәын изакәыҵәҟаз анеилкаахоз, иахьанӡагьы рдырра, реилкаара ҳаҿуп… 
Зны-зынла абас алахьынҵа зауз рзы ус рҳәоит, рыцҳа, иԥсы ахьынӡаҭаз 
бзиарак имбеит, насоуп даназхарҵаз ҳәа. Аха сара агәра ганы сыҟоуп наӡаӡа 
имԥсуа арҿиамҭақәа аԥызҵо егьа ауадаҩра дҭагылазаргьы иус аанмыжькәа 
иациҵозар, усҟан гәынхәҵысҭала идыруеит иара дзакәыҵәҟоу, иаԥиҵо 
шбашам, усҟан ахақәиҭра иашаҵәҟа имоуп, насыԥ имоуп. Уи еиҳау иҟоузеи 
адгьылаҿтәи аԥсҭазаараҿы? Ара ҳара зегьы аамҭалоуп ҳшыҟоу, ҳнаҩс 
инҳажьуа ауп ихадароу… Ус сҳәеит хәа, аҿар зынӡа азхьаԥшра рҭахым ҳәа 
акәым исҳәарц исҭаху, азҿлымҳара рыҭалатәуп хымԥада, аус рыдулалатәуп 
иааиԥмырҟьаӡакәа, ирацәаны. Насгьы алитературатә рҿиамҭа аформа 
акәымкәа аҵакы еиҳа ҳазхәыцлароуп ҳәа сгәы иаанагоит иахьа, избанзар 
ирымҳәац аԥшаара уадаҩуп, убри аҟнытә аҳәашьала ауаҩы дҳаршанхарц  
ҳалагоит, арахь аҳәатәы шҳамоу ҳхашҭуеит, иара ҳамоуп. Иаҳамҳәац 
рацәоуп…

АЛХАС ЧХАМАЛИА4

1. А8суа литература щажълар иахьынёахъ0оу  
рылар7ъаразы ийау7аша аус6ъа рацъоуп. Аха 
зегь ра8хьаёа иргыланы, ихым8адатъиу усны 
исы8хьаёоит щтъыла а6ала6ь6ъа зегьы р=ы 
ащъын06арра иатъу «А8суа шъйъы аюны» захьёу 
ашъйъы0ир0а адъ6ьан6ъа раартра. Избан акъзар, 
акы, адъ6ьан6ъа р=ы (дара ур0гьы ма3ны ищамоуп, 
аха9 ща8суа шъйъ6ъа полиграфиатъ ха0абзиарала 
егьыр0 а0ыжьым0а6ъа раас0а ахьысщара ахьрымоу 

азы ур0  ирылаёуашъа аабоит. Юбагьы, а8суа шъйъ6ъа хы8хьаёарала 
егьыр0 а0ыжьым0а6ъа раас0а иахьеи7оу айынтъ, а8ыжъара ааныркы-
лартъ ийам. 

А8суа литература алар7ъара атъы анащщъа, иазгъащ0ап егьыр0 ами-
ла06ъа р=ы а0агылазаашьа шыйоу. Щъарада, атъыла6ъа зегьы щара 
щрылсны ищамбац, аха щъын06аррацы8хьаёа иаартны ирымоуп дара 
рмила0 литература мацара иатъу ашъйъы0ир0а адъ6ьан6ъа. Ахара ацара 
за0ахузеи, ааигъа Айъа а6ала6ь агъаны иаартын «Аурыс шъйъы аюны» 
захьёу адъ6ьан. Щара уайа ищамбеит аурыс мила0 иртъу ада даэа тъым 

литературак. Ус анакъха, аурыс жълар рмила0тъ литература Урыстъыла 
адагьы, ащъаанырцътъи атъыла6ъа р=гьы иёырыргоит. Ари иа7анакуа 
рацъоуп. Аурыс литература иамоу амэхак ала, уи ахы арёраны ийаёам 
иахьакъзаалакгьы, аха щара щщъын06арра=ы ща8суа литература, иащщъа-
иааёа, ашъар0ара и0агылоуп. Ща8суа шъйъ6ъа а8хьаю ийынёа изнеиуам. 
И8сыэуп аимадара6ъа. 

Алитература аха0а аюаёара, агьама ущъа ртъы щайъы7ып, уи даэа 
з7аароуп, аха, ишыйазаалакгьы, А8сны иаа0ы7уа а8суа 0ыжьым0а6ъа 
6ала6ьцы8хьаёа еизакны ийазароуп. Иахьа щтъыла=ы аи0ашьа6ъыр-
гыларатъ ус6ъа анымюа8ысуа, еиуеи8шым а6ьафур0а6ъа, а8ацха6ъа, 
ахъщахъ0ратъ обиект6ъа рыргылара мэхакы 0баала ианцо аам0азы, 
абри аусгьы ащъын06арра аюаёара айынёа инаганы иазхьа8шымзар 
ада 8сыхъа амамкъа щаа0агылеит. Еищангьы ищъатъуп, 6ала6ьцы8хьаёа 
ахъы3 бащча6ъа раартра ша0аху еи8ш, иаарттъуп а8суа шъйъы мацара 
иазку ашъйъы0ир0а адъ6ьан6ъагьы. А8снытъи  ащъын06арратъ уни-
верситет аректор, академик А.А. Гъарамиа, а8суаа мила0тъ идеианы 
а7арадырра йар7ароуп щъа иищъаз 7абыргха0оуп. А7арадырра ащъаа6ъа 
ир0агёаны ишь0ыхтъуп ща8суа литературагьы. 

Даэакгьы. А8суа литература, иааизакны ща8суа шъйъ6ъа рёыргара 
хы6ъкыс ийа7аны, А8суа телехъа8шра=ы еи=каазар бзиан «Алитера-
тура ахщъаа» захьёу адырра0ара. Уи формас иау0аша рацъоуп. Аха 
алитературатъ хщъааи, алитературатъ критикеи инархырщъщъаны, 
аибарэхъара6ъеи ажъа «йъаз6ъеи» ирцъыхьчатъхоит. Зны-зынла щаб-
жьара ишыйалало еи8ш, алитературатъ 87ам0а ишалацъажъо, автор 
изку аочерк ажанр ахь ишиасуа еи8ш акъымкъа. Щъарада, автор дзакъу, 
дызус0оу,  ихьё, ижъла хым8ада иа0ахуп. Аха дахьцахьоу, дахьаахьоу, 
мамзаргьы еизарак а=ы иищъахьоу, амитинг6ъа р=ы дшы6ъгылахьоу, 
ашьа7а шимамыз ущъа реи8ш ийоу, апримитиврахь ихьа8шуа аз7а-
ара6ъа а0ы8 ры0атъым щъа сгъы иаанагоит. 

А8суа литература ажълар рылар7ъаразы аус утъуп ашъйъыююцъа 
реи=каара6ъа рыюаёаралагьы. Лассы-лассы еи=каалатъуп алитерату-
ратъ еи8ылара6ъа, ахъыл8аз6ъа, автортъ 6ъгылара6ъа ущъа убас и7егьы. 
А7ыхътъантъи аам0азы убри аганахьала традициа бзианы ишьа6ъгыло 
иалагеит А8сны ашъйъыююцъа Реидгыла имюа8наго аусура, еищаракгьы 
а=ар алитература рады8хьалара=ы. 

2. Аи0агара аус акрыз7азкуа з7аароуп. Уи иазкны акафедра аартра 
имариоу усым. Избан акъзар, акафедра аауртырцаз иалагалатъхоит 
азанаа0 =ыц. Аха уи азанаа0 алызхуа рхы8хьаёара абанёайоу1 Насгьы 
уи аушь0ым0ацъа ироуа адиплом а=ы «асахьаркыратъ литература аи0а-
гаю» щъа ианыр7ома1  Даэа з7аароуп, иара аи0агара аха0а ганрацъала 
ишь0ыхзар. Сгъы иаанагоит, аи0агаюцъа ахьа0аху алитература= мацара 
акъёам щъа. А8суа бызшъа щъын06арратъ бызшъоуп щъа иазы8хьаёаны 
иныйъаагозар, аи0агаюцъа а0ахуп щщъын06арра еиуеи8шым аусщъар0а
6ъа, аусеилыргар0а6ъа, ателехъа8шреи арадиои, аредакциа6ъеи ущъа 
р=гьы. Ар0 аз7аара6ъа зегьы рыёбара алшартъ ийалозар, хым8ада 
акафедра аарттъуп. Ус акъымкъа, а8суа сахьаркыратъ литература 
аурысшъахь аи0агара аз7аара мацара акъзар и6ъгылоу, усйан а=ар 



200

ал8шааны Москватъи алитературатъ институт ашйа ишь0лазар еияьхо-
ит. Насгьы асеи8ш ийоу акафедра аартра аёъы-юы5ьа ар7аюцъа рхала 
иазхаёом. Уи азы иа6ънаго, еиуеи8шым ахырхар0а6ъа рыла аспециа-
листцъа ыйазароуп. Ишь0ыхтъуп апрограмма6ъа. Ажъакала, акафедра 
иша6ънагоу аус ауртъ еи8ш айа7аразы иацу акъама7ама6ъа ма3ёам.

3. Ахъы3тъы литературазы Таиф А5ьба ихьё зху апремиа а87ара 
а0ахуп. Аха уи а=ы щаангылар иашам. Сгъы иаанагоит, иазхъыцтъызар 
йалап щъа егьыр0 щашъйъыююцъеи щпоетцъеи рыхьё зху апремиа6ъагьы 
ра87ара. Иащщъап, апоезиа аганахьала иа87азар бзиан щъа исы8хьаёоит 
иара убас И.Кояониеи Б.Шьын6ъбеи рыхьё зху апремиа6ъа. 

Даэакгьы. Иарбан премиазаалак, щъарада стимулуп, автор и5ьабаа 
азгъа0ароуп изызку. Премиадагьы иалшоит аюым0а шьахъ6ъа ра87ара. 
Иреищау премиас ийоу а8хьаюцъеи, ззын ар=иам0а6ъа а8у7о ажълари 
роуп. Зегьы ирыцкуп жълар рыбзиабара. Убри аганахьала апоет йаима0, 
зыжълар иры=щъараз Таиф А5ьбагьы «премиас» аам0а ина0аз жълар 
рыбзиабароуп. 

Зегьы ирхадароуп апоет илаз ацъаюа бзиа6ъа – абзиабареи, аламыси, 
аразреи, ахачщареи рыхёыёаара.   


